
ԱՌԱՋԱԲԱՆ

Այգեհատը (Իգահատ) Լոռու հայտնի գյուղերից մեկն է, որը միջ­
նադարում գտնվել է Դեբեդի կիրճում` Քոբայրի վանական համալի­
րից հյուսիս, գետի ձախափնյա բարձրադիր լանջին: Այսօր էլ շրջա­
կա տարածքում՝ Իգահատի ձորում, պահպանվում են միջնադարյան 
շինությունների, մատուռների ավերակներ, գերեզմանոցը, Գողգո­
թավանք եկեղեցին, խաչքարեր և այլ կոթողներ: Գողգոթավանքը 
խոսակցական լեզվում հայտնի է եղել Գոգոթ ձևով և այնքան հա­
րազատ, որ այգեհատցիների երբեմն ի ընդհանրական մականունն 
է եղել:1

Այգեհատ գյուղի վերաբերյալ ամենահին գրավոր հիշատա­
կությունը պահպանվել է Հաղպատի ժամատան հարավային պատի 
վիմագրում. «ԹՎԻՆ ՈԽԹ (1200):

ՇՆՈՐՀԻՒՆ ԱՅ
—

, ԵՍ՝ ՄԱՐԻԱՄ, ԴՈՒՍՏՐ ԿԻՒՐԻԿԷԻ ԱՐՔԱԻ, 
ԻՄ ՔՈՒՅՐԱՒ… ՀԱՆԴԵՐՁ ՌՈՒՍՈՒԳԱՆԱՒ, ՄԻԱԲԱՆԵՑԱ ՍԲ

—
 

ՆՇԱՆՍ, ՇԻՆԵՑԻ ԵՒ ԶԳԱՒԻԹՍ ԾԱԾԿԵՑԻ ԵՒ ՅԱՅԳՀԱՏԻՆ ԶՃՈՐՏ 
ՇԻՆԱԿԱՆ…»:2

Իգահատի ձորում պահպանված վիմական արձանագրություն­
ներից ամենահինը 1211 թ. է, իսկ վերջինը՝ 1579 թ.:3

Սույն ժողովածուի մեջ նկարագրվող դեպքերի ժամանակ Այգե­
հատ գյուղն արդեն գտնվում էր սարահարթում՝ «20 վերստ երկարու­
թիւն ունեցող մի ապաղաղ ժայռի գլխին»:4 Հավանաբար այդ պատ­
ճառով է առաջացել հարևան գյուղերի բնակիչներից նրանց տրված 
պիտակումը՝ «Քարից թռչող, հպարտ, սոված, ազնվական իկըհատ­
ցիք»:5

Այգեհատ գյուղի անվան խոսվածքային ձևն է Իգահատ, Իքա­
հատ և Իկըհատ: Տեղանվան հիմքում «այգի» բառն է, որն ստուգա­
բանվել է տարբեր ձևերով, անգամ ընկալվել որպես «մի ակ» կամ 

1	 Թամազյան Ա., «Մաստակ եմ ծամում…», «Լոռի», Ալավերդի, 1964, № 107:
2	 Դիվան հայ վիմագրության (ԴՀՎ), պ. IX, Լոռու մարզ, Երևան, 2012, էջ 161:
3	 ԴՀՎ, պ. IX, էջ 339:
4	 Եագօր, Լօռի, «Մեղու Հայաստանի», Թիֆլիս, 1882, № 95:
5	 Լիսիցյան Ս., ՀՊԹ, նյութեր, 119, 1934:

«մի հատ» խաղողի այգի:6 «Այգի» բառի նախնական իմաստը նշա­
նակել է մի այն խաղողի այգի, խաղողի տունկ, որթ, վազ:7

Գերմանացի երկրաբան, ակադեմիկոս Հերման Աբիխը 1866 թ. 
Հայաստանում շրջագայության ժամանակ իր թարգմանիչ Արազ 
Շահվերդյանի մասին գրել է. «Լոռու օկրուգի Իգահատ գյուղից է, իսկ 
Իգահատ թարգմանաբար նշանակում է խաղողի և պտղի մշակութ­
յան վերին սահման»:8 

Հին գյուղի շրջակայքում՝ Քոբայրի վանական համալիրից հյու­
սիս, դեռևս նշմարվում են երբեմն ի դարավանդային այգիների հետ­
քերը, որոնք Օձունի այգիների շարունակությունն են կազմում: Քանի 
որ Իգահատից հարավ խաղող չէր աճում, և այդ այգիները վերջինն 
էին, վայրն ստացել է նման անվանում՝ «իգի» (այգի) և «հատնել» 
(վերջանալ) բառաբարդումից:9

«Իգի» արմատով Դեբեդի կիրճում հայտնի է նաև Մարց գյու­
ղի Իգատակ գյուղատեղին, որը ս. Գրիգոր Բարձրաքաշ վանքի մի 
արձանագրությունում հիշատակված է «Ագադակ» ձևով: Իգատակի 
գերեզմանոցի մի խաչքարի վիմագիրը վկայում է. «Ի ԹՒԱԿԱՆԻՆ 
ՈՁԵ (1236) ԵՍ՝ ԳՐԻԳՈՐ, ՈՐԴԻ ՄԱՐԾՊԱՆԱ, ԹՈՂԻ ԶԱԳԱԴԱԿՈ 
ՁՈՐՈՅՍ ԶԱԲԳԱՆՆ...»:10

«Իգի» արմատով կազմված մի ուշագրավ տեղանուն կա նաև 
Դեբեդի աջ ափին, որ պատկանել է Օձուն գյուղին և կոչվել է «Իգա­
գոմ»: Անվանումը հուշում է, որ այն եղել է ձմեռանոց, որտեղ զբաղ­
վել են նաև այգեգործությամբ:11 

2018 թ. ՀՀ ԳԱԱ հնագիտության և ազգագրության ինստիտու­
տի արշավախումբն Իգահատի այգիների տարածքում պեղեց XIV դ. 
երկու հնձան, որոնցից մեկում, ըստ տեխնոլոգիական առանձնա­
հատկությունների, վերամշակվել էր սպիտակ, իսկ մյուսում՝ սև խա­

6	 Ерицов А., Экономический быт государственных крестьян Борчалинского 
уезда Тифлисской губернии, МИЭБГКЗК, т. VII, Тифлись, 1887, ст. 381.

7	 Հոբոսյան Ս., Այգին միջնադարյան հայերեն վիմագրերում // Հայ ժողովրդա­
կան մշակույթ, XII, Հանրապետական գիտաժողովի նյութեր, Երևան, 2004, 
էջ 80:

8	 Արխիվային փաստաթղթի պատճենը մեզ է հատկացրել Արտաշես Շահվերդ­
յանը:

9	 Վարդումյան Դ., Դաշտային ազգագրական նյութեր (ԴԱՆ), Ալավերդու 
շրջան, գ. Այգեհատ (Իկըհատ), 1948, տ. 3, էջ 5: Հոբոսյան Ս., Գասպարյան 
Բ., Հարությունյան Հ., Սարատիկյան Ա., Ամիրխանյան Ա., Խաղողի և գինու 
հայոց մշակույթը, Երևան, 2021, էջ 14:

10	 Քալանթարյան Ա., Նոր նյութեր Թումանյանի շրջանի պատմական հուշար­
ձանների վերաբերյալ // Լրաբեր հասարակական գիտությունների (ԼՀԳ), 
1975, № 9, էջ 98: ԴՀՎ, պ. IX, Լոռու մարզ, Ե., 2012, էջ 414:

11	 Հոբոսյան Ս., ԴԱՆ, Լոռու մարզ, գ. Օձուն, 2024:

ղող:12 Այգեհատի և Օձունի այգիները մշակվել են նաև խորհրդային 
տարիներին: Այժմ էլ որոշ հատվածներում պահպանվել են դրանց 
մնացորդները: 

Ի՞նչ գիտենք գյուղի և բնակչության մասին, նո՞ւյնն են արդյոք 
Քոբայրի վանական համալիրին հարող Իգահատն ու այսօրվա Այ­
գեհատը:

Ըստ բնիկ այգեհատցի Ավետիք Շահվերդյանի (ծն. 1855 թ.)՝ 
գյուղը հիմն ադրել են Շահվերդյան երեք եղբայրներ: Ըստ բանավոր 
ավանդության՝ եղբայրները ծառայել են պարսից շահի մոտ, աչքի են 
ընկել քաջությամբ և արժանացել նրա հատուկ ուշադրությանը: Շա­
հը ցանկացել է նրանց բարձր պաշտոններ տալ՝ պայմանով, որ կրո­
նափոխ լինեն, ինչին նրանք չեն համաձայնել: Շահը նրանց «ազնվի» 
թուղթ է տվել, որից էլ ծագում է նրանց ազգանունը` Շահ-վերդի-յան, 
այսինքն` շահի տված: Նրանք հիմն ադրել են Այգեհատ գյուղը, այ­
նուհետև գրավել Լոռու այդ ժամանակ գրեթե ամայի օգտագործելի 
տարածությունների մի զգալի մասը:13

Այս բանավոր ավանդությունից պարզ չէ, թե նրանց հիմն ադրած 
գյուղը որտեղ է գտնվել՝ ձորո՞ւմ, թե՞ սարահարթում: 

Այգեհատի հարևան գյուղերից բնակեցման առումով հստակ 
հիշատակություն է պահպանվել մի այն Արևածագի մասին: Գյուղի 
հասարակությունը 1860 թ. նոյեմբերի 6-ին դիմել է Ամենայն հայոց 
կաթողիկոսին՝ տեղյակ պահելով, որ 15 տարի առաջ գաղթել են Շնո­
ղից և հիմն ել Ղաչաղան գյուղը, բայց քահանա չունեն և խնդրում են 
օձունցի տիրացու Պողոս Հովհաննիսյանին, որը համաձայն է իրենց 
գյուղ տեղափոխվել, քահանա ձեռնադրել իրենց հովվելու համար:14 
Այդ տարիներին Արևածագ գյուղին հովվել է Հարություն քահանա 
Կիրակոսյանց Իքահատցին, որը հայտնի է եղել նաև Քուչարյանց 
ազգանունով:15

Լոռու սարահարթի Դեբեդին հարող կիրճից ոչ հեռու գտնվող 
Այգեհատ, Արևածագ և Ծաթեր գյուղերը շրջակա բնակավայրերից 
առանձնանում էին այն բանով, որ նրանց ջուրը սակավ էր: Այդ գյուղե­
րի սակավաջուր՝ «ծմծման» աղբյուրների մոտ գիշեր-ցերեկ հերթեր 
էին, անգամ ձմռան գիշերներն այնտեղ կրակ էին անում տաքանալու 
համար: Ծաթեր գյուղի շրջակայքում նկատվել են ջրհորների հետ­

12	 Հոբոսյան Ս., Սարատիկյան Ա., Գինեգործության նորահայտ կենտրոն Լո­
ռիում // ԼՀԳ, 2019, № 3, էջ 256–267:

13	 Վարդումյան Դ., ԴԱՆ, Ալավերդու շրջան, գ. Այգեհատ (Իկըհատ), 1948, տ. 3, 
էջ 5–6:

14	 ՀԱԱ, ֆ. 56, ց. 5, թ. 55, վավ. 93, թ. 161–162:
15	 ՀԱԱ, ֆ. 56, ց. 5, թ. 55, վավ. 93, թ. 161–162, ՀԱԱ, ֆ. 53, ց. 2, գ. 6091, թ. 4:

քեր, որոնք, ըստ մեծահասակների պատմածների, նույնիսկ 30 մ խո­
րություն են ունեցել:16 Գյուղի ծայրին, ժայռի խոռոչների մեջ գտնվող 
աղբյուրից ներքև, շինված են տասից ավելի ջրհորներ, որտեղ ջուր 
է հավաքվում անասունների համար: «Այդ հորերը շա՜տ թանգ են: 
Ամեն մարդ հոր չունի: Այդքան հորի տեղ չկա: Հորերն ունեն... կող­
պեք՝ բանալին միշտ տիրոջ գրպանում»:17 

Եղել են դեպքեր, որ անասուններին պահ են տվել հարևան գյու­
ղերում, իսկ «Երեխաքը այնքան գնացել էին ոտաբոբիկ մերձակայ 
գիւղը ջրի համար, որ նոցա ոտերի մորթը դարձել էր համարեայ 
գոմշի ուս: Չնայելով այս նեղութիւններին, որ կրում էին այգեհատ­
ցիք, այնուամենայնիւ  այնքան սիրտներուն կոտրել էին և ծուլացել, 
որ ամէն մի տունը մի քանի շահի չէր հանում, որ տան մի մարդու 
իրանց աղբիւրը շինելու, որ գետնի տակն էր ընկել»:18 Ջրի պակա­
սությունը առիթ է տվել, որ շրջակա գյուղերի բնակչությունը նրանց 
պիտակի որպես «ջրչոր էլած այգեհատցիք»:19

Այս ժողովածուի հին իգահատցիք ապրել են սարահարթում, 
սակայն նկարագրվող դեպքերը մի աժամանակ վերաբերում են նաև 
Դեբեդի ձորին ու հին գյուղին: Ըստ այդ պատմությունների՝ դեռևս 
XIX դ. կեսերին սարահարթի և ձորի բնակավայրերը դիտարկվել են 
որպես մեկ ամբողջություն:

Դեբեդի ավազանի բնակչության տնտեսության կազմակերպ­
ման համար կարևոր նշանակություն ունեին սարահարթերը, գյուղերի 
մերձակա գետափնյա տարածքները և շրջակա սարերը: Սարահար­
թերում անջրդի եղանակով մշակում էին հացահատիկ, իսկ գետափ­
նյա տարածքներում, որոնք Լոռու խոսվածքում այսօր էլ հայտնի են 
Ձոր ձևով, զբաղվել են այգեգործությամբ: Ձորերում էին գտնվում 
նաև ձմեռանոցները, տնտեսական ու արտադրական տարբեր կա­
ռույցներ: Ձորում տնտեսական ոչ պակաս նշանակություն են ունեցել 
հավաքչությունը, որսորդությունն ու ձկնորսությունը: Սարահարթի և 
ձորի բնակավայրերն անգամ կարելի է դիտարկել որպես առանձին 
թաղամասեր, որոնց միջև կապն իրականացվել է սարահարթից քա­
րափի գրեթե ուղղահայաց մակերեսով դեպի ձորն իջնող կածաննե­
րով, որոնք Լոռու խոսվածքում հայտնի են մուտ և կապ բառերով:

Այգեհատն ունեցել է չորս մուտ, որոնցից  Խոզախրամը, Կխտա­
րամուտը և Շիքատրամը այժմ չեն գործում, իսկ ս. Կիրակի մատուռի 

16	 Վարդումյան Դ., ԴԱՆ, Ալավերդու շրջան, գ. Ծաթեր, 1949, էջ 12:
17	 Նորենց Վ., Վերակառուցվող Ծաթերը, «Խորհրդային Հայաստան», 1931,  

№ 125:
18	 Շահվերդեանց Գ., Այգեհատ, «Մեղու Հայաստանի», 1873, № 9:
19	 Լալայան Ե., Երկեր, հ. 3, Երևան, 2004, էջ 300:

մոտից իջնող գլխավոր մուտն այսօր էլ կա: Այն «Շնկախ»20 կոչվող 
գրեթե ուղղահայաց քարափով ձորն իջնող լայն կածան է, որտեղով 
անցնում են անգամ խոշոր եղջերավոր կենդանիները:

1873 թ. Այգեհատ գյուղն ունեցել է 27 ծուխ, որից 24-ը եղել են 
ազնվականի տիտղոս ունեցող Շահվերդյանները:21 Հետաքրքիր է, 
որ շուրջ 20 տարի անց ավելացել էր ընդամենը երեք ծուխ. «Զուտ 
ազնուականների Այգեհատ գիւղի 30 տնից 27-ը Շահվերդեանցներ 
են, 3-ը Զաւրեանցներ: Ազնուականներ ասելով անպատճառ քնքոյշ 
արարածներ չպետք է երևակայել, որովհետև նրանք բոլորը, ան­
նշան բացառութեամբ, փայլուն տիտղոսները տանը թողած, օրն ի 
բուն իրենց ձորամիջովն անցնող երկաթուղու գծի վերայ են բանում, 
որ ի հարկէ ամենևին պակասութիւն չէ իրենց ծագմանը»:22 

Աղոտ հիշատակություն է պահպանվել իգահատցիների նախ­
նիների արցախցի լինելու մասին: Քննադատելով իր համագյուղա­
ցիներին՝ թղթակիցը գրում է. «Բաւական չէ հպարտանալ, թէ ազնու­
ական ենք, Ղարաբաղի Մէլիք-Ջումշուդի ցեղակից ենք, Իմամ-Ղուլի 
խանի թոռն ենք, Դուրմիշ-խանի23 սերունդը, այդ ամենին համապա­
տասխան և հարկաւոր է գործով ևս ազնիւ լինել»:24 Նշենք, որ XVII 
դ. Իմամ Ղուլի անունն է կրել նաև Շիրազի ծագումով հայ կուսակալ 
խանը:25 Իմամ-Ղուլի տիտղոսը մի անշանակ ենթադրում էր, որ այն 
կրող անձը պետք է մահմեդական լիներ:

1799 թ. հունիսի 2-ին հրապարկվում է Ռուսաստանի կայսր Պա­
վել I-ի հրովարտակը, որով Արցախի մելիքներին թույլատրվում է 
հպատակ ժողովրդով վերաբնակվել վրաց թագավորության սահ­
մաններում:26 Վրաստանի թագավոր Գեորգի XII-ի 1800 թ. փետրվա­
րի 29-ի հրովարտակով Ղարաբաղի մելիք Ջումշուդին է հատկաց­
վում Լոռին (Լոռու բերդը, Շնողը և Դսեղը), մելիք Ֆրիդոնին՝ Օձունը, 
իսկ մելիք Աբովին՝ Բոլնիսը: 27

20	 Թամազյան Ա., «Մաստակ եմ ծամում…», «Լոռի», Ալավերդի, 1964, № 107:
21	 Շահվերդեանց Գ., Այգեհատ, «Մեղու Հայաստանի», 1873, № 9:
22	 Է. քահ. Նազարեանց, Տպաւորութիւններ ճանապարհից, «Նոր-Դար», Թիֆ­

լիս, 1897, № 91:
23	 Հայ ժողովուրդը դարեր շարունակ գտնվել է թուրք-թաթարական տարբեր 

ցեղերի գերիշխանության տակ, որի հետևանքով տարածում են ստացել նաև 
նրանց անձնանունները:

24	 Եագօր, Լօռի, «Մեղու Հայաստանի», 1882, № 95:
25	 Չօպանեան Ա., Պարսիկ եւ հայ մանրանկարչութիւն, «Անահիտ», Փարիզ, 

1929, № 3, էջ 3–4:
26	 Ամիրջանյան Հ., Լոռին XVIII դ. վերջին – XIX դ. սկզբին և հայ-վրաց-ռուսա­

կան հարաբերությունները // ՊԲՀ, 2007, № 2, էջ 180:
27	 Архиепископ Ованес, Карабагские мелики в Грузии с 1800 по 1808-й год // 

«Кавказская старина», Тифлись, 1872, 2, ст. 35–36: 

Մելիք Ջումշուդն իր պահանջած Ղազախի գավառի փոխարեն 
ստանում է Շնող և Դսեղ գյուղերը, Լոռու գավառն իր սահմաններով 
և Բորչալուի մի մասը, մելիք Ֆրիդոնը՝ Բորչալուի մնացած մասը, 
Օձունը և Ղազախը, իսկ մելիք Աբովը՝ Բոլնիսն ու Դաղեթը:28

Ընդհանուր առմամբ, Արցախից գաղթած բնակչություն է հաս­
տատվել Տավուշի և Լոռու գրեթե բոլոր գյուղերում: Մեզ է հասել մի 
զրույց, ըստ որի Ղարաբաղի մելիք Շահնազարը, պարսիկներից 
նեղվելով, ուզում է իր երկիրը թողնել ու հեռանալ: Նա մարդ է ու­
ղարկում, որ Լոռին տեսնի և ստանում հետևյալ լուրը. «Երկուշաբթի, 
երեքշաբթի, չորեքշաբթի, հինգշաբթի անձրև ա գալի, ուրբաթ, շա­
բաթ ու կիրակի՝ կարկուտ»:29 

Այգեհատցի Վասիլ Արշակի Շահվերդյանը (ծն. 1906 թ.) պատ­
մել է, որ իրենց նախնիները եղել են մեծահարուստ, Արցախից տե­
ղափոխվել են Վրաստան, ապրել են Կախեթում և Թիֆլիսում, ստա­
ցել ազնվականի տիտղոս: Հիշվում են երեք եղբայր՝ Շավի, Սաֆար 
և Պաատա մականուններով: Շավու սերունդները սնանկանալուց 
հետո, XVIII դ. վերջերին, տեղափոխվել են Այգեհատ: Ենթադրվում 
է, որ նախահայր Շավու անվան հետ կապված նրանց ազգանունը 
պետք է լիներ Շավերդյան (վրացերեն «շավի»՝ սև և «վերդի»՝ իբր 
որդի բառերի համադրությամբ):30  

Վրաստանից գալու մասին վկայում է նաև արխիվային մի 
փաստաթուղթ, ըստ որի՝ 1783 թ. Շահվերդյաններ կային Թիֆլիսում, 
որոնք ընդարձակ հողեր ունեին: 1795 թ. Աղա-Մահմեդ խանի ավերիչ 
արշավանքից և Թիֆլիսի կործանումից հետո նրանք սնանկացան, 
նրանց մի մասը զոհվեց ու գերեվարվեց, իսկ ոմանք Դավիթ նախա­
պապի գլխավորությամբ տեղափոխվեցին նախնիների բնօրրան՝ 
Այգեհատ (Իգահատ):31 

Մելիք Աբովի հետ Արցախից եկած շուրջ տասը ընտանիք վան­
քապատկան կալվածքի տարածքում հաստատվել է 1800 թ. և հիմն ել 
Մարց գյուղը՝ պայմանով, որ եկեղեցուն հարկ վճարեն:32 

Այգեհատին վերաբերող 1850–1869 թթ. արխիվային նյութերում 
հիշատակվում են Ալեքսանյան, Ալիբեգյան, Արշակյան, Բագրատ­
յան, Բեգլարյան, Գրիգորյան, Զաքարյան, Էդիշերյան, Ղոխյան, 

28	 Ամիրջանյան Հ., Լոռին XVIII դ. վերջին – XIX դ. սկզբին և հայ-վրաց-ռուսա­
կան հարաբերությունները // ՊԲՀ, 2007, № 2, էջ 189:

29	 Ագապեան Ա., Թիֆլիսից-Ջալալ-օղլի, Նոր-Դար, 1892, № 107:
30	 Պատմել է Վասիլ Շահվերդյանի դուստր Վալենտինայի որդին՝ Արմեն 

Դավթյանը:
31	 ЦГИА СССР, ф. 1343, оп. 33, д. 79, л. 35.
32	 ՀԱԱ, ֆ. 69, ց. 1, գ. 306/2, թ. 450:

Շահվերդյան, «ազնիվ Զավարով», «ազնիվ Իմամղուլի Շահվեր­
դով», Սողոմոնյան, Ստեփանյան, Քուչարյան տոհմանունները:33

Պահպանվել է արխիվային մի փաստաթուղթ, որտեղ նշված են 
Այգեհատ գյուղի ազնվական Շահվերդյանները: Ազնվականի տիտ­
ղոսի վերաբերյալ ամենավաղ վկայությունը Վրաստանի Հերակլ II 
թագավորի 1776 թ. հաստատած փաստաթուղթն է, որը վերահաս­
տատվել է նաև 1825 և 1850 թթ.: 1850 թ. ցուցակում առկա է քսան 
ընտանիք. Շահվերդով Դավիթ Պապի, Բագրատ Պապի, Մեհրաբ 
Զաալի, Ավետիք Զաալի, Հովհաննես Թաթուլի, Միքել Թաթուլի, 
Շահվերդ Թաթուլի, Իսայի, Գաբրիել Միքելի, Սարգիս Իսայի, Աս­
լան Հարությունի, Գասպար Հարությունի, Սարգիս Հարությունի, 
Հովսեփ, Աղաբեկ Ստեփանի, Գևորգ Նիազի, Պապ Նիազի, Առա­
քել, Թաթուլ Յարալի,  Մովսես:34

Ուշագրավ է այն հանգամանքը, որ Շահվերդյան և «ազնիվ 
Իմամղուլի Շահվերդով» տոհմերը երբեմն առանձին են նշված: 
Վստահ չենք, բայց կարելի է ենթադրել, որ բոլոր Շահվերդյանները 
չէ, որ ի սկզբանե ազնվականի տիտղոս են ունեցել:

Այգեհատի Զավարյանները ևս դեռևս 1850 թ. ազնվականի 
տիտղոս են ունեցել, որը բարձրագույն իշխանությունները վերա­
հաստատել են 1864 թ.:35 

Նոր ազգանուններ առաջացել են նաև հետագայում, որոնց 
պատճառները մինչ օրս չեն մոռացվել. Թիֆլիս-Կարս երկաթուղու 
կառուցման ժամանակ Իգահատին հարող հատվածի պատասխա­
նատուներից մեկը Շահվերդյան ազգանուն է ունեցել և աշխատել 
ցանկացող այգեհատցիներին առաջարկել է այլ ազգանուններով 
ներկայանալ, որպեսզի իրեն չկասկածեն կողմն ապահության մեջ:36

Նույն՝ Շահվերդյան ազգանունը խառնաշփոթի և ներհամայն­
քային հարցերի կարգավորման համար որոշակի դժվարությունների 
պատճառ կարող էր դառնալ, ուստի ամեն մի գերդաստան կամ տուն 
կոչվել է դրանց ավագների անվամբ՝ Դավթանք, Դուշնանք, Թաթու­
լանք, Իսպիրանք, Ղոխնանք, Ղորխմազանք, Մեհրաբանք և այլն:37 

Չնայած վաչկատուն ցեղերի ասպատակություններին, Դեբեդի 
կիրճի՝ Ձորի շրջակա գյուղերի բնիկ բնակչության մի մասը մշտա­

33	 ՀԱԱ, ֆ. 47, ց. 2, գ. 577, թ. 59–60:
34	 ЦГИА СССР, ф. 1343, оп. 33, д. 79, л. 35 (արխիվային փաստաթղթի պատճենը 

մեզ է հատկացրել Արմեն Դավթյանը):
35	 ЦГИА СССР, ф. 1343, оп. 22, д. 275, л. 9 (արխիվային փաստաթղթի պատճենը 

մեզ է հատկացրել Արմեն Դավթյանը): 
36	 Հոբոսյան Ս., ԴԱՆ, գ. Այգեհատ, 2022, տ. 1, էջ 5: 
37	 Ռ. Ք., Նամակ Լօռուց, «Մշակ», Թիֆլիս, 1875, № 36:

պես ապրել է իր բնօրրանում, ինչը և նպաստել է տեղանունների ու 
տեղական ավանդությունների շարունակականությանը: Այգեհատ 
գյուղի անվանումը ևս, ինչպես Լոռու և Տավուշի հնավանդ շատ տե­
ղանուններ՝ Դսեղ, Արդվի, Օձուն, Հագվի, Աքորի, Կաճաճկուտ, Սա­
նահին, Ակներ, Հաղպատ, Ճոճկան, Շնող, Արճիս, Բաղանիս, Կոթի, 
Կիրանց և այլն, հին են և սերնդեսերունդ փոխանցվել են, սակայն 
ժամանակի ընթացքում դրանց մի մասի բուն իմաստը մոռացվել է:38

Գյուղը 1948 թ. ունեցել է 100 տնտեսություն:39 1970-ական թթ. 
այստեղ հաստատվել է նաև Կաճաճկուտից տեղափոխված մի քա­
նի ընտանիք՝ Դավթյան, Թամազյան և Նիազյան, իսկ 2024 թ.՝ Ար­
ցախից եկած մեկ ընտանիք՝ Իսոյան: 2024 թ. տվյալներով, Այգեհատ 
գյուղն ուներ 90 տնտեսություն:

Սույն ժողովածուում հրատարակվում է այգեհատցի հեղինակնե­
րի յոթ գործ: Գրիգոր Կիրակոսյանցի «Բարեկենդան»,40 «Թէ ժողո­
վուրդը ինչպէս ա պահում աւանդութիւնները և իրան կեանքի անցկա­
ցած բաները»,41 «Ազգային աշխարհօրէն առածից (մասալէքի) վրայ»42 
և «Վաղու իգահատցիք»,43 Գրիգոր Շահվերդյանցի «Եթիմ Լօռըցի»,44 
Գրիգոր Քուչարյանցի «Լօռու գիւղական կեանքից պատկերներ»45 և 
Գևորգ Շահվերդյանցի «Վարդ եւ Մանիշակ» ստեղծագործություննե­
րը:46 Դրանք տպագրվել են 1859–1884 թթ., երբ աշխարհաբարը դեռևս 
լիովին ձևավորված չէր, չէին մշակվել գրական արևելահայերենի կա­
նոնները, ուստի շարադրանքն արվել է ըստ հեղինակների ճաշակի, 
նախասիրությունների ու գիտելիքների: Տեքստերում բազմաթիվ են 
«ե» և «է» տառերի շփոթությունները, բառասկզբին և բառավերջին 
«յ» կիսաձայնի առկայությունը, որը կարող է լինել ոչ մի այն հեղի­
նակների, այլև գրաշարների վրիպումը: Բոլոր տեքստերում նկա­

38	 Հոբոսյան Ս., Լոռեցի առակախոս Հոբոսը (ժամանակը, միջավայրը և բար­
քերը) // ՊԲՀ, 2022, № 3, էջ 183:

39	 Վարդումյան Դ., ԴԱՆ, Ալավերդու շրջան, գ. Այգեհատ (Իկըհատ), 1948, տ. 3, 
էջ 5–6:

40	 Գրիգոր Տէր Յարութիւնեան Կիրակոսեանց Տաշրացի, Բարեկենդան, «Մե­
ղու Հայաստանի», 1859, № 8:

41	 Կիրակոսեանց Գ., Թէ ժողովուրդը ինչպէս ա պահում աւանդութիւնները և 
իրան կեանքի անցկացած բաները, «Մեղու Հայաստանի», 1860, № 25:

42	 Գրիգոր Տէր Յարութիւնեան Կիրակոսեանց Այգեհատցի, Ազգային աշխար­
հօրէն առածից (մասալէքի) վրայ, «Մեղու Հայաստանի», 1859, № 52:

43	 Կիրակոսեանց Գ., Վաղու իգահատցիք, «Մեղու Հայաստանի», 1860, № 12–18:
44	 Շահվերդեանց Գ., Եթիմ Լօռըցի (եղերական վէպիկ), «Մեղու Հայաստանի», 

1884, № 70–73, 75–77, 79:
45	 Քուչարեանց Գ., Լօռու գիւղական կեանքից պատկերներ, «Փորձ», Տփխիս, 

1880, IV, Յաւելուած:
46	 Շահվէրդեանց Գ., Վարդ եւ Մանիշակ. վիպասանութիւն (գիւղական կեան­

քից), Տփխիս, 1875:

տելի է Թիֆլիսի բարբառի ազդեցությունը: Տեքստերը տպագրվում 
են առանց որևէ փոփոխության՝ հարազատ մնալով հեղինակների 
ոճին ու ուղղագրությանը, ուղղվել են մի այն ակնհայտ վրիպակնե­
րը: «Վարդ և Մանիշակ» գրքում կատարվել են մի քանի կրճատում­
ներ: Տողատակերում հեղինակների ծանոթագրությունները նշված են 
փակագծերով, իսկ մյուսները ժողովածուն կազմողինն են:

Սի քանի խոսքով անդրադառնանք ժողովածուի հեղինակներին:
Գրիգոր Կիրակոսյան. Այս նշանավոր լոռեցու մասին ցավոք մեզ 

չհաջողվեց կենսագրական նյութեր գտնել: Գ. Կիրակոսյանը եղել է 
ժամանակի այն մտավորականներից, որն ապրել է իր ժողովրդի 
հոգսերով, հրաշալի է իմացել նրա պատմությունը, ավանդություն­
ները, նիստուկացը, տնտեսական կյանքն ու կենցաղը: Հավանաբար 
բնակվել է Թիֆլիսում, ակտիվորեն համագործակցել «Մեղու Հա­
յաստանի» թերթի հետ, որտեղ մի շարք հոդվածներ է հրատարակել 
Այգեհատ, Օձուն և Արդվի գյուղերի մասին: 1874–1875 թթ. հոդված­
ներ է հրատարակել նաև «Մշակ» թերթում:

1859 թ. փետրվարին «Մեղու Հայաստանի» թերթում «Գրիգոր 
Տէր Յարութիւնեան Կիրակոսեանց Տաշրացի» անվամբ տպագրվել 
է նրա «Բարեկենդան» հոդվածը, իսկ տարվա վերջին՝ «Գրիգոր Տէր 
Յարութիւնեան Կիրակոսեանց Այգեհատցի» անվամբ՝ «Ազգային 
աշխարհօրէն առածից (մասալէքի) վրայ» ասացվածքների ժողովա­
ծուն: 1860 թ. նույն թերթում նա մի շատ ուշագրավ՝ «Թէ ժողովուրդը 
ինչպէս ա պահում աւանդութիւնները և իրան կեանքի անցկացած 
բաները» խորագրով, «Գրիգոր Կիրակոսեանց» ստորագրությամբ 
հոդված է հրատարակել, որը դրված է այս ժողովածուի սկզբում: 
Նա հայ առաջին մտավորականներից է, որ մեծ կարևորություն է 
տվել ժողովրդական ավանդությունների ու բանահյուսական նյութե­
րի ուսումն ասիրությանը՝ դրանք համարելով ժողովրդի պատմութ­
յան յուրահատուկ աղբյուրներ: Հավանաբար նրա օրինակով կամ 
խորհրդով է Հարություն Շահվերդյանցը Լոռու բարբառով երեք հե­
քիաթ գրառել և հրատարակել:47

1859–1860 թթ. Գրիգոր Կիրակոսյանն իր երեք հոդվածները 
հրատարակել է տարբեր ազգանուններով. «Գրիգոր Տէր Յարութիւ­
նեան Կիրակոսեանց Տաշրացի», որտեղ «Գրիգորն» անձնանունն է, 
«Տեր Հարությունը»՝ հայրը, «Կիրակոսը»՝ հավանաբար պապը կամ 
տոհմի որևէ հայտնի մարդ, իսկ Տաշիրը՝ հարազատ երկրամասը: 
Մեկ այլ հոդվածում նշում է իր ծննդավայրը՝ «Գրիգոր Տէր Յարու­
թիւնեան Կիրակոսեանց Այգեհատցի»: Ակնհայտորեն, որպես ստեղ­

47	 Շահվէրդեանց Հ., Ազգային հէքիաթ (Լօռու բարբառով), «Մեղու Հայաստա­
նի», 1864, № 25, 31, 40:

ծագործող մարդ, նա սկզբնական շրջանում նաև հնչեղ կեղծանուն 
էր փորձում ունենալ, որից հրաժարվում է և 1860 թ. ընտրում Կիրա­
կոսյան ազգանունը:

Ազգանունները, որպես տոհմը, ընտանիքը և անձը հաստա­
տող երևույթ, հայոց մեջ սկսեցին ձևավորվել XIX դ. երկրորդ կեսից: 
Դրանք կապվում էին տոհմի նշանավոր անհատի, նրա զբաղմունքի, 
որևէ դեպքի և այլնի հետ, ինչպես՝ Ղոխնանք, Դարբնանք, Իմամղու­
լանք, Դավթանք, Ըրիցանք և այլն: Այս երևույթը խիստ կենսունակ է 
և պահպանվում է նույնիսկ մեր ժամանակներում: Ազգանունների մի 
մասը ձևավորվեց հոր կամ պապի անունով, այդ իսկ պատճառով 
սկզբնական շրջանում Այգեհատում նույնպես Շահվերդյան տոհմի 
առանձին ճյուղերն ընդունեցին տարբեր ազգանուններ՝ Ալեքսանյան, 
Ալիբեգյան, Արշակյան, Բագրատյան, Գրիգորյան, Դավթյան, Զաքար­
յան, Էդիշերյան, Իմամղուլյան, Ղոխյան, Ղորխմազյան, Սողոմոնյան, 
Ստեփանյան, Քուչարյան և այլն: Հետագայում նրանց մեծ մասը դարձ­
յալ վերադարձավ Շահվերդյան ազնվականական ազգանվանը:

Ազգագրական անաղարտ մի պատմություն է Գ. Կիրակոսյանի 
«Վաղու իգահատցիք»48 պատմվածքը, որը, ցավոք, մնացել է անա­
վարտ: Ինչպես վերնագիրն է հուշում՝ պատմությունը վերաբերում է 
հին այգեհատցիներին,49 նահապետական ընտանիքին, տնտեսութ­
յանը՝ դաշտամշակություն, այգեգործություն, անասնապահություն: 
Ուշագրավ են հին գյուղի շրջակա հուշարձանների, Քոբայրի վանա­
կան համալիրի նկարագրությունները, դրանց հետ կապված պատ­
մություններն ու ավանդությունները:

«Վաղու իգահատցիք» պատմվածքն սկսվում է երկրագործ հայի 
համար սրբազան խորհուրդ ունեցող գութանավարով. «Հայ գիւղական 
կեանքում շատ քիչ աշխատանք կայ, որ այնքան դաժան ու ծանր լինի 
և մի և նոյն ատեն այնքան կարևոր ու էական նրա գոյութեան համար, 
որքան վարուցանքը: Վարուցանքը գիւղական կեանքի ամենանշանա­
վոր մօմենտն է, նրա աշխատանքներից ամենագլխաւորը»:50

Հայոց կենսապահովման մշակույթն ընդամենը մեկ նախադա­
սությամբ, դսեղցիների օրինակով, դիպուկ է բնորոշել մեզ անհայտ 

48	 Վաղ բառը Լոռու խոսվածքում ունի նաև հին իմաստը, և վաղու իգահատցի 
նշանակում է հին  իգահատցի: 

49	 Վաղու բառաձևը վկայում է, որ վաղ բառն ունեցել է հոլովման լրիվ հարա­
ցույց (Խաչատրյան Գ., Բարբառային-ժողովրդախոսակցական տարրերը 
Հրանտ Մաթևոսյանի ստեղծագործություններում // Լրաբեր, 1988, № 3, էջ 
24):

50	 Սամուէլեան Խ., Աշխատանքը հայ ժողովրդական երգերում, «Գեղարուեստ», 
Թիֆլիս, 1908, № 2, էջ 25:

մի հեղինակ. «Բնակիչների կեանքի սահմանը իրենց երկրագործա­
կան մաճն է, հովու ական մահակը և որսորդական հրացանը»:51 

Լծկան ունեցող մի քանի տնտեսություն մի անում ու մի գութան 
էին աշխատեցնում և հերթով հողերը վարում: Աշխատանքային այս 
համագործակցությունը կոչվում էր  «համկ ալություն»:52 Գարնան գու­
թանավարի ժամկ ետը 24 օր էր («թամամ հախս»), որը լրանալուց հետո 
մեկ օր վարձով էին վարում, դրա փողով մատաղ անում ու բաժանում:53 

Աշխատող ձեռք չունեցող ընտանիքներին վարուցանի, բերքա­
հավաքի և այլ աշխատանքների ժամանակ օգնության էր հասնում 
համայնքը:54 Արցախում այն կոչվում էր հով,55 իսկ Լոռիում ու Տավու­
շում՝ «մըտղանա», այսինքն՝ որպես մատաղ արված աշխատանք:56

Հողը վարում էին ավանդական փայտե գութանով, որին լծում 
էին 10–12 լուծ եզ ու գոմեշ, աշխատում էր 7–8 մարդ: Երկաթե գու­
թանն աշխատեցնում էր 3–4 մարդ՝ օգտագործելով 4–5 լուծ քաշող 
կենդանի ու, չնայած այս մեծ առավելությանը, նորի նկատմամբ հայ 
գյուղացին վստահություն չուներ, անգամ այն անվանում էր «սատա­
նի էլմը» կամ «քաջքի գութան»:57

Աշխատանքն սկսում էին լուսադեմին, հանգստանում և նախա­
ճաշում էին ժամը ութի կողմերը: Ճաշում էին կեսօրին, շուրջ երեք 
ժամ հանգստանում և լծկան կենդանիներին մոտակայքում արոտի 
տանում: Գութանավարն օրվա ընթացքում տևում էր 10–11 ժամ, գու­
թանավորները գիշերում էին հենց դաշտում, քնում՝ ակոսների մեջ:58

Համայնական աշխատանքի կատարյալ ձև էր գութանի մի ությու­
նը, երբ լծում էին 10–12 լուծ քաշող անասուն: Այդ գործի համար մի ա­
նում էր 5–10 ընտանիք, քանի որ քիչ ընտանիքներ կարող էին մի այնակ 
գութան լծել: Գութանը մեկ մարդու էր պատկանում, հենց նա էլ լինում 
էր մաճկալը, երկու լծին լինում էր մեկ հոտաղ: Հերկվող տարածքի 
հաշվարկի մի ավորը «զույգ եզն» էր, որ նշանակում էր մեկ օրավար:59 

51	 Մի աւանդութիւն, «Նոր-Դար», 1887, № 136:
52	 Բդոյան Վ., Երկրագործական մշակույթը Հայաստանում, Երևան, 1972, էջ 

306:
53	 Մխիթարեանց Աղ., Փշրանք Շիրակի ամբարներից, Էմինեան ազգագրական 

ժողովածու, Մոսկուա-Ալէքսանդրապօլ, 1901, հ. Ա, էջ 297:
54	 Հասարակական աշխատանքները գաւառներում, Նոր մամուլ, 1914, № 19:
55	 Իսրայելյան Ս., Լեռնային Ղարաբաղի Փիրջամալ, Նախիջևանիկ գյուղերի և 

Շուշի քաղաքի ազգագրական նյութերը, ՀԱԻ արխիվ, 1970, մաս 1, էջ 27:
56	 Վարդումյան Դ., ԴԱՆ, Տավուշ, Բերդ, 1958, էջ 6–7:
57	 Տ. Տ-Խ., Ղազախի գաւառը, «Նոր-Դար», Թիֆլիս, 1897, № 150:
58	 Ерицов А., Экономический быт государственных крестьян Казахского уезда 

Елисаветпольской губернии, МИЭБГКЗК, т. 2, ч. 2, Тифлись, 1886, ст. 163.
59	 Վանցեան Գ., Հում նիւթեր հայ համայնքի ուսումն ասիրութեան համար, 

«Մուրճ», Թիֆլիս, 1896, №1, էջ 99:

Տավուշում ժամանակին գութանավորների կազմում եղել է նաև 
մաճկալի օգնական, որը հայտնի էր «մաճկալախպեր» անունով:60

Ըստ համկ ալության աստիճանի՝ վարն օրերի հաշվով բաշխ­
վում էր այսպես.

1.	 գութանի համար՝ երեք օրավար, 
2.	 մաճկալի համար՝ երկու օրավար,
3.	 մեկ լուծ եզ՝ մեկ օրավար,
4.	 մեկ լուծ գոմեշ՝ երկու օրավար,
5.	 գիշերվա եզնարածներ՝ մեկական օրավար,
6.	 ճաշվա եզնարած՝ մեկ օրավար, 
7.	 ճիպտահոտաղ՝ կես օրավար:
Եթե կարիք էր լինում վարձակալելու, խոփի, ձևիչի և ճամբարա­

կի համար սահմանված էր մեկ, իսկ բնատենին՝ կես օրավար:61

Արորի գլխավոր, առանցքային կեռ փայտին՝ խարազանին, 
հավանաբար չարքաշ աշխատանքի հետ համեմատելով, ժողովուր­
դը տվել էր էշ անունը, որից էլ առաջացել էր «Կերած հացը իշով է» 
դարձվածքը:62

Վարի ժամանակ, այդ ծանր և միապաղաղ աշխատանքին ռիթմ 
հաղորդելու համար, հորովել էին երգում, որի առանցքը մաճկալն 
էր, գութանի ղեկավարը: Հորովելներում գորովանքով գովաբանում 
և ոգևորում էին լծկան կենդանիներին՝ թվարկելով նրանց առավե­
լությունները: Ստորև բերում ենք Լոռու մի հորովել, որը գրանցել է 
ազգագրագետ Ե. Լալայանը:

Ռաւել ա հա, ռաւել ա,
Բերող մէրդ պռաւել ա,
Արևդ ապրի, Խումար գոմէշ,
Արի շանց տուր հունարդ գոմէշ:
	 Փչեց հովը ըրիգնդէմին,
	 Գութանն առաւ, դիպաւ քարին,
	 Շիմալը կոտրեց դրսի սամին,
	 Անըծեմ քու ազիզ խնամին:
Քաշի եզը, քաշի հոտաղ,
Մաճկալը ձեր ջանին մատաղ:
Օրը թեքուել, հովել ա,
Հոտաղը մըն էլ սովել ա,
Ճաշ չեն բերել, խռովել ա,
Հմկալանց հարսին հվհովել ա:

60	 Վարդումյան Դ., ԴԱՆ, Տավուշ, Բերդ, 1958, էջ 6:
61	 Վարդումյան Դ., ԴԱՆ, Ալավերդու շրջան, գ. Ծաթեր, 1949, էջ 11–12:
62	 Աղայեան Ղ., Կիրակոս, «Մեղու Հայաստանի», 1873, № 25:

	 Մաճկալը հրէ մաճին ա,
	 Գդալը ընգաճին ա,
	 Մաճկալի սիրած հարսը
	 Համկալի խամբաջին ա:
Գութանը սարքին լարել ենք,
Հոտաղը սազով63 շարել ենք,
Հոտաղը բասար ա,
Մաճկալը եասար ա:64

	 Մենձ ակը հրէ ակոսին ա,
	 Խոփն էլ խոռը փոսին ա,
	 Անգաջդ ձէնի, հարսը,
	 Մաճկալի քէնի հարսը:
Բերեմ գութանը,
Սարքեմ դուքանը,
Ալ գութան, հա, ալ գութան,
Եզն ու գոմէշ, չալ65 գութան:
	 Էկա կշտներովդ անց կացայ,
	 Հոտաղ, մաճկալ, լալ գութան:
	 Մաճկալը մաճին,
	 Մուկը ընգաճին:66

Էս մեր վարպետ մաճկալը
Մատնանց Գուդայ Սոսին ա:
Մեր Արշօն սիրէ
Ձեր մաճկալի խամբաջին:
	 Հօրովէլ հա՜, հօրովէլ,
	 Ձեզ աւելանայ օր աւել,
	 Ռաւէլ հա՜, ռաւէլ ա,
	 Ձեր ձէնն ինձ առաւել ա:
Օրհնեալ է Աստուած հոտաղներ,
Յամենայն ժամ գութանամէ՜ր,
Օրը բացուեց, լիսացաւ,
Մաճկալն Աստծուն յուսացաւ:
	 Գործադերը բարին ա,
	 Ճմբները շարին ա,
	 Վարենք, վարի տարին ա,
	 Գութանն Աստծու շարին ա:
Աստուած յիշենք, վեր կենանք,
Մենք մեր բանին տէր կենանք,

63	 Ճաշակով, սիրուն (ծան. հեղինակի):
64	 Հոտաղը կորովի է, մաճկալը՝ համառ:
65	 Անպիտան (ծան. հեղինակի):
66	 Այստեղ, հավանաբար, ունի խուլ և անտարբեր ձևանալու իմաստը:

Վարենք, վարենք, վար անենք,
Մեր դուշմանին քար անենք:

	 Մատաղ եմ ես լծկանին,
	 Լծկան բերող կթանին,
	 Եզն ու գոմշին ես մատաղ,
	 Որ ծառայեն գութանին:

Գութան, գութան, հա գութան,
Աստծու իրան փայ գութան,
Սաղ աշխարքիս փեշակնում,
Դու քեզ չունես, թայ գութան:67

Գութանի երգերում մեծ տեղ են գրավում սիրո, կենակցության 
մոտիվները, անգամ հայհոյական խոսքերը:68

Հորովելը հաճախ էրոտիկ բնույթ ուներ և հավանաբար հողի 
«բեղմն ավորման», պտղաբերության երբեմն ի ծեսի վերապրուկային 
դրսևորումն երից էր: Երբ հեռվում կին էր երևում, հոտաղները կա­
տակային-էրոտիկ հանգավորված բառախաղ-ոտանավորներ էին 
արտասանում, Լոռու բարբառով`«դարով էին տալիս», որոնք եր­
բեմն կարող էին գռեհիկ լինել.

Հո՜, հո՜, հո՜,
Այ սարը գնացող
Կապիտ շորով,
Կարմիր դեյրով,
Ա՛յ հարսներ,
Սիրուն հարսներ,
Գնացեք սարը,
Եղ արեք,
Ձեր ծոցումը
Մեզ տեղ արեք,
	 Արա հո՜, արա հո՜, արա հո՜,
	 Ճիպոտս պըտըտեմ, 
	 Քամակըդ խըտըտեմ,
	 Հո՜, հո՜, հո՜…69

Եթե գութանավորները լռում էին՝ խախտելով ընդունված ավան­
դույթը, կանայք դիտողություն էին անում. «Ալ գութան, չալ գութան, 
մաճկալ, հոտաղ, լալ գութան»:

67	 Լալայեան Ե., Բորչալուի գաւառ, «Ազգագրական հանդէս», Թիֆլիս, գ. XI, 
1904, էջ 69–70:

68	 Բդոյան Վ., Երկրագործական մշակույթը Հայաստանում, Երևան, 1972, էջ 470:
69	 Ստեփանյան Ա., ԴԱՆ, Լոռի, գ. Շնող, 1972, էջ 49–50:

Սույն ժողովածուում նկարագրվում է նաև անասնապահական 
տնտեսությունը, մասնավորապես սարի կյանքը, երբ ամռանը ըն­
տանիքների տանտիրուհիները հարսներից մեկի ու երեխաների հետ 
բարձրանում էին մոտակա լեռնային արոտավայրեր: Հայ սարվորնե­
րը հիմն ականում կանայք ու երեխաներն էին, մեծահասակ հովիվն եր 
ու պատանիներ: Գոյություն ուներ աշխատանքի հստակ բաժանում՝ 
անասունների խնամքը և կաթնատնտեսությունը հիմն ականում կա­
նանց գործն էր: Ամռանը տղամարդիկ զբաղված էին դաշտային աշ­
խատանքներով և սար չէին կարող գնալ, ուստի կենդանիներին պա­
հելու և խնամելու հոգսն ընկած էր կանանց, երեխաների ու մի քանի 
հովիվն երի վրա:70 

Սարվորներն ապրում էին ժամանակավոր թեթև կացարաննե­
րում, որոնք հայերենի բարբառներում ունեին տարբեր անվանում­
ներ: Ունևոր հայ ընտանիքներն ու քոչվոր թուրքերը ապրում էին 
«ալաչուխ» կոչվող՝ շրջանի ձև ունեցող մեծ վրաններում, որոնք 
կենտրոնում փայտե սյուն ունեին: Սյան վերին մասում հորիզոնա­
կան դիրքով ամրացվում էր եզրերին փոսիկներ ունեցող 1,5–2 մ 
տրամագծով փայտե անիվ: Կախված կացարանի մեծությունից՝ այդ 
անիվն երի փոսիկներում ամրացվում էր 20–40 ճիպոտ-ձող, որոնց 
հակառակ ծայրերը խրում էին գետնի մեջ և ծածկում 4–12 թաղիքնե­
րով: Կացարանի կողային մասերը փակում էին եղեգից կամ բարակ 
ճիպոտներից հյուսած ցանկապատով: Շուրջն առուներ էին փորում, 
որ անձրևաջրերը հեռանան, առջևը՝ հարթեցնում, ալաչուխի վրայից 
պարաններ էին անցկացնում ու ծայրերից ծանր քարեր կախում, որ 
քամին թաղիքները չտանի:

Սարի կյանքը, բնության վայելքներից բացի, ուներ նաև դժվա­
րություններ, վտանգներ ու կորուստներ, որոնցից ամենավտանգա­
վորը քոչվորներն ու վայրի գազաններն էին: Այդ ամենի խտացված 
արտահայտությունը «Գողը զօռ ա անում» դարձվածքն է, երբ սա­
րերում գողությունները հաճախակի էին դառնում: Գողը հիմն ակա­
նում քոչվորն էր՝ բիրտ ու վայրենի բնազդներով: Նրանք ապրում էին 
խաշնարածությամբ և հավաքչությամբ, ինչպես նաև իրենց սիրելի 
զբաղմունքով՝ կողոպուտով:71 Երկրագործությունը նրանց համար 
ամոթալի էր:72 

70	 Տէր-Աւագեան Մ., Դարալագեազցի հայը իւր տնտեսական դրութեան մէջ, 
«Նոր-Դար», 1891, № 94:

71	 Бахтадзе И., Кочевники Закавказского края, Свод материалов для изучения 
экономического быта государственных крестьян Закавказского края, т. III, ч. 
II, Тифлись, 1888, ст. 69.

72	 Чурсин Г., Очерки по этнологии Кавказа, Тифлись, 1913, ст. 42.

Ռուսական տիրապետության հաստատումից հետո իշխանութ­
յունները հասկացան, որ կիսավայրենի քոչվորները դեռևս իսկական 
հպատակներ չեն և իրենց նստակյաց հարևաններին թշնամաբար 
են վերաբերվում: Այդ ամենը շատ լավ իմանալով՝ նրանք քոչվոր­
ներին հարկ եղած դեպքում օգտագործում էին նստակյաց բնակ­
չությանը ճնշելու համար: Իշխանությունները քոչվորներին թույլ էին 
տալիս ապրել իրենց սիրած կյանքով, կառավարվել իրենց խանե­
րով, մշտապես քոչել իրենց սովոր վայրերը, կողոպտել նստակյաց 
բնակչությանը:73 Քոչվորները մշտապես արտոնյալ դրության մեջ են 
գտնվել, նրանց հնարավորություն է տրվել լայնորեն օգտվելու թե՛ 
դաշտավայրի արգավանդ և ջրարբի հողերից, թե՛ լեռնային արոտա­
վայրերից:74 

Քոչվորների համար արոտավայրերը կենսական նշանակություն 
ունեին, ուստի իշխանություններն ամեն կերպ բավարարում էին նրանց 
ցանկությունները՝ վարձակալության համար վերցնելով չնչին գումար­
ներ: «Կառավարութիւնը, տալով նորանց այդ ծաղկափթիթ սարերի 
ահագին տարածութիւնը, առնում է նոցանից մի յայտնի վարձ. այն է 
ոչխարի գլխից մի կոպէկ, իսկ խոշոր ապրանքի, այսինքն՝ կովի, գո­
մեշի, եզի, ձիու գլխից 10 կոպէկ, որ կոչվում է սաբալահ»:75 

Ըստ 1881 թ. տվյալների՝ Արագածի արոտավայրերն ունեցել են 
38.878 դեսյատին տարածք, որից մի այն 3.322 դեսյատինն է տրվել Էջ­
միածնի գավառի նստակյաց բնակչությանը, իսկ մնացածից օգտվել 
են քոչվորները: Շիրակի հայ բնակչությունը զրկված է եղել այդ արո­
տավայրերից, որոնք տրվել են եկվոր քոչվորներին: Հայերը պատ­
րաստ են եղել այդ արոտավայրերի համար քոչվորներից կրկնակի 
ավելի վճարել, անգամ վճարել, բայց չօգտվել, բայց ապարդյուն: 
Նրանց վիճակն այնքան ծանր է եղել, որ օգոստոսի վերջերին, երբ 
Արագածը մաքրվում էր քոչվորներից, միմյանց շնորհավորել են «չո­
բանքարաների և քրդերի գնալու կապակցությամբ»: 76

Վերլուծելով Անդրկովկասի տնտեսական անկայուն վիճակը՝ 
Գրիգոր Արծրունին համարում էր, որ գյուղատնտեսությունը չի կա­
րող զարգանալ, քանի որ թուրքերը դարերով չեն փոխվում, արգե­

73	 Բախտաձե Ի., Անդրկովկասեան քոչւորները, «Մշակ», 1906, № 48:
74	 Երիցյան Խ., Քոչի և արոտատեղիների խնդիրն ու անասնաբուծության հե­

ռանկարները մեզանում, «Գյուղատնտեսական կյանք», Յերևան, 1923, № 5, 
էջ 21:

75	 Քաջբերունի, Մայմեխ, «Մեղու Հայաստանի», 1873, № 35:
76	 Зелинский С., Экономический быт государственных крестьян в Шорагяле, 

Александрапольского уезда Эриванской губернии, МИЭБГКЗК, т. I, Тифлись, 
1885, ст. 28–29.

լում են քրիստոնյաներին կանոնավոր երկրագործությամբ զբաղվել՝ 
անդադար ավազակություն անելով, ավերելով, գողանալով, այրե­
լով, ոչնչացնելով ամեն ինչ. «Այդպիսի հակումն թուրք ժողովրդի մէջ 
դէպի սարսափելի աւազակութիւնը, ամենամեծ արգելառիթ է երկ­
րիս տնտեսական կանօնաւոր և հանգիստ զարգացման համար»:77 

Քռին մերձակա տափաստանի «թաթարները» (թարաքյամա 
թյուրքեր) ողջ ընտանիքով քոչում էին սարերը՝ իրենց բնակավայրե­
րում թողնելով մի այն պահակներ, գյուղը դատարկվում էր:78 «Տեղ տեղ 
երևում են հողակույտեր, իսկ դրանք գետնափոր խրճիթներ են, դրանք 
թուրքի գիւղեր են: Թիֆլիսից մինչեւ Քարվանսարայ կոչուած հայոց 
գիւղը անդադար հանդիպում են այսպիսի բնակարաններ. անծանօթ 
մարդը երբէք չէ կարող կարծել, թէ դրանք պատկանում են մարդկանց, 
թէ նրանց մէջ կարող էին ապրել կենդանի արարածներ: Ինձ պատա­
հել է ամառն ևս անցնել այս գիւղերի միջով, մի մարդ, մի անասուն 
անգամ չի երևում: Այն ժամանակ նրանք գնացած են լինում հեռաւոր 
լեռների վերայ իրանց անասունների համար արօտ որոնելու»: 79

Թուրքի քոչը նման էր թափառականների տեղաշարժին, նրանք 
ամբողջ ընտանիքով ու կայքով, իրենց անասուններով բարձրանում 
էին սարերը՝ ոտնատակ տալով հայոց արտորայքը: «Թուրքերը մե­
ծաւ մասամբ քոչում են սար աւազակութեան կամ յափշտակութեան 
համար»:80 Քոչը «մի տեսակ կենդանի, մարդկային հեղեղ է, որն 
անցնում է շէն տեղերով, արտերով, խոտատեղերով ու շատ անգամ 
ամայի դարձնում այդ տարածութիւնները»:81

Քոչվորներին սեղմ ու դիպուկ ձևով է բնութագրել նրանց լավ 
ճանաչող հայ հեղինակը. «Այսպէս է եկած այս բարբարոս ազգը և 
այսպէս պիտի երթայ առանց կարենալ ստեղծագործելու կամ ստեղ­
ծագործու ած գեղեցկութիւններուն արժէքը ճանչնալու: Եկած է քան­
դելու բնազդով, ապրած է քանդելով ու պիտի երթայ քանդելով»:82

Քոչվորները գարնան սկզբից իրենց հոտերով ու ողջ ընտանի­
քով թողնում էին ձմեռային արոտավայրերը և ձյան հալվելու հետ 

77	 Գ. Ա., Թուրք ազգաբնակութեան անշարժութիւնը Կովկասում, «Մշակ», 1875, 
№ 1:

78	 Ерицов А., Экономический быт государственных крестьян Казахского уезда 
Елисаветпольской губернии, МИЭБГКЗК, т. II, ч. 2, Тифлись, 1886, ст. 28–29.

79	 Րաֆֆի, Ճանապարհորդութիւն Թիֆլիսից մինչեւ Ագուլիս, «Փորձ», Տփխիս, 
1877–78, № 3, էջ 183: Мордовцев Д., На Арарат: наброски путевых впечатлений, 
Санкт-Петербург, 1883: ст. 27–28.

80	 Քրոնիկոն. Քարվանսարայից, «Նոր-Դար», 1884, № 131:
81	 Գաւառական նամակներ, «Մշակ», 1900, № 213:
82	 Ժամկ ոչեան Բ., Հայնի. Տեղագրական, ազգագրական, պատմական, Պէյ­

րութ, 1951, էջ 10:

աստիճանաբար բարձրանում դեպի Արագած՝ անխնա ավերելով 
ամեն ինչ, արածեցնելով հայկական գյուղերի շրջակա արոտներն ու 
արտերը: Օժտված լինելով գիշատիչ հատկություններով՝ նրանք կո­
ղոպտում էին, տանում հացի հունձը, անասուններին, կայքն ու ունեց­
վածքը: Հայ գյուղացիներն արտերը չէին հնձում մինչև քոչի իջնելը, 
այլապես չոբանքյարաները կտանեին նաև ողջ բերքը: Քոչվորները 
ծանր բեռ էին տեղացիների համար, մորեխի ու մկան նման դաժան 
պատիժ արտերի ու արոտների համար: Նրանք հստակ կազմա­
կերպված ավազակախումբ էին, որին նստակյաց բնակչությունը չէր 
կարող դիմագրավել:83

XIX դ. մամուլը բազմիցս անդրադարձել է քոչվորների վայ­
րագություններին, մասնավորապես ականատեսներից մեկը նշել է. 
«Սարերի գողութիւններին խոմ հաշիւ չկայ, խեղճ անզէն հայերը այ­
նալուներով և բերդեանկաներով զինուած թուրքերի ձեռքից կրակում 
են մնացել»:84

«Ղազախեցիների հարստութիւնը կայանում է մի հատ դաշոյնի 
և մի հատ պիպոդի՝ «այնալու ի» մէջ... Սկսած տասն և երկու տարե­
կանից մինչև 90 տարեկան ծերունին միշտ զրահաւորու ած են դաշոյ­
նով, սուսերով և որ ամենապատու ականն է նրանց համար՝ «այնա­
լու» հրացանով... Գողութիւն, աւազակութիւն, մարդասպանութիւն, 
հարստահարութիւն, ահա մի մեծ պարապմունք նրանց համար: Ով 
որ գող չէ, նա քաջ էլ չէ: Ահա ինչումն է կայանում նրանց նշանաբա­
նը»:85

«Ո՞վքեր են արդեօք, որ չափում են այս սարերի տարածութիւն­
ները, վայելում են սառը աղբիւրների ջրերը, անխնայ կոխճորում 
են այս գեղեցիկ խոտերն ու ծաղիկները: Դոքա Ղազախու գաւառի  
թուրքերն են՝ որ ամառային ժամանակ քոչում են ահագին բազմու­
թեամբ դէպի այս սարերը և օգոստոսի վերջերումը կրկին դառնում 
են դէպի Կուր գետի դաշտավայրերը:

Տեղափոխական կեանքը պահպանելով ժողովրդին վայրենի 
դրութեան մէջ, անընդունակ ազնիւ միջոցներով ձեռք բերելու աշխա­
տանք և ապրուստ, այդ ժողովուրդը ընտելացել է այն արհեստին, 
որը կարճ միջոցում, առանց քրտնաջան աշխատութեան տալիս է 
նորան նիւթական կարողութիւն: Այդ արհեստն է գողութիւնը, որ 

83	 Зелинский С., Экономический быт государственных крестьян в Шорагяле, 
Александрапольского уезда Эриванской губернии, МИЭБГКЗК, т. I, Тифлись, 
1885, ст. 29.

84	 Շահվերդ. Ս., Թղթակցութիւն, Թիֆլիս, «Նոր-Դար», 1888, № 137: Թումա­
նեանց Յովհ., Բօրչալւում, «Հորիզոն», Թիֆլիզ, 1894, № 1, էջ 151:

85	 Ամիր. Ս., Թղթակցութիւններ. Ղազախ, «Նոր-Դար», 1887, № 141:

այնքան զարգացած է այդ թուրքերի մէջ և այնքան յարմարւել է նո­
ցա կեանքին, որ ոչ թե մեղք է համարվում, այլ հասարակութեան 
անպիտան անդամ է կոչվում այն անձը, որ քաջութեամբ չէ կարող 
գողութիւն անել և նորան մինչև անգամ աղջիկ չեն տալի հարսնու­
թեան:86 

Թարաքյամա քոչվոր ցեղը զբաղվում էր ավազակությամբ, 
նրանց սովորական առածն էր. «Հրացան չունես, հաց չունես»:87 
Նրանք իրենց տեր էին զգում Հայաստանի սարերում և նույնիսկ ոչն­
չացնում էին ոռոգման համակարգերը: Օրինակ, Որոտան գետից Ան­
գեղակոթ տարված մոտ 15 վերստ երկարություն ունեցող առվի ջուրը 
բաց էին թողնում արոտավայրերի վրա՝ հայերին զրկելով վարելա­
հողերը ոռոգելու հնարավորությունից:88

Բորչալուի և Ղազախի թուրքերը ընտանիքով էին սար քոչում, 
նրանց մեծ մասը պարապ էր մնում: Տղամարդիկ ցերեկը քնում էին 
իրենց վրաններում, գիշերները գնում ավազակության, քշում երկրա­
գործ գյուղացիների անասունները՝ մեծ հարված հասցնելով նրանց 
տնտեսությանը:89

Նստակյացների և քոչվորների միջև տեղի են ունեցել մշտական 
կռիվն եր ու սպանություններ, ամբողջովին խախտվել է բնիկ բնակ­
չության բնականոն կյանքն ու բարեկեցությունը: Շատ տեղերում հայ 
բնակչությունն արժանի հակահարված էր տալիս քոչվորներին: Քուռ 
գետի աջ ափին գտնվող, թուրքերով շրջապատված Կրզեն գյուղի 
տղամարդիկ և կանայք զենքը ձեռքին մշտապես պաշտպանել են 
իրենց ունեցվածքը թարաքյամաների հափշտակությունից:90 

Հայաստանի շատ բնակավայրերի մերձակա սարերում «գյո­
ռեր» անվամբ վայրեր կան, որ վկայում են քոչվորների երբեմն ի 
ներկայության մասին: Դրանք նրանց հանգուցյալների, այդ թվում՝ 
ավազակության ու գողության ժամանակ սպանվածների գերեզ­
մաններն էին: «Մայմեխի լանջի վրայ կան թրքական գերեզմաններ, 
որոնց մասին մի 100–200 տարի անցնելուց յետոյ ապագայ սերունդը 
ով գիտէ ինչ կը կարծէ: Բայց դրանք Ղազախից սար եկած և այդտեղ 
մեռնող թուրքերի գերեզմաններն են, որոնք ամէն տարի մէկով-եր­
կուսով աւելանում են: Կամ եթե թուրքը գողութեան է գնում և այդ ճա­
նապարհի վրայ սպանվում, որ քիչ չէ պատահում, որից յետոյ բերում, 

86	 Քաջբերունի, Մայմեխ, «Մեղու Հայաստանի», 1873, № 35:
87	 Մ. Ա., Թիւրքիայի հայերը և իրանց դրացիները, «Մշակ», 1890, № 61:
88	 Զաքարեան Մ., Ոռոգման գործը Սիսեանի գիւղերում, «Գիւղատնտես», Թիֆ­

լիս, 1911, № 17, էջ 262–263:
89	 Լօռու գաւառը, «Մշակ», 1878, № 104:
90	 Քրոնիկոն. Կրզէնից, «Նոր-Դար», 1886, № 119:

թաղում են այդտեղ»:91 Հեղինակի այս ճշմարտացի ենթադրությունից 
անցել է շուրջ 150 տարի: Այսօր արդեն նստակյաց դարձած թուրքերը 
իրենց «վաթանն» են համարում բոլոր այն տարածքները, որտեղով 
անցել են իրենց քոչվոր պապերի ոչխարի հոտերը:

Քոչվորների նստակեցության անցնելու առաջին փորձերը հա­
ցահատիկի մշակությունն էր, նրանք հայերից երկրագործության վե­
րաբերյալ շատ բան են սովորել:  Որոշակի վարձատրության դիմաց 
նրանց արտերը հնձում էին բարձրադիր գյուղերի հայերը կամ Իրա­
նից եկած թաթերը: Արտի տերն այդ ժամանակ սարից իջնում էր, իր 
բերքը արտի մեջ դիզում և էլի գնում, կալսում էին ժամանակավոր 
կալերում:92 

Սար գնալուց առաջ նրանք ցանում էին իրենց արտերը, հնձե­
լուց հետո հասկը դաշտում դիզում ու նորից սար բարձրանում՝ որպես 
վրեժխնդրություն այրելով իրենց ազգակից թշնամի ընտանիքների 
դեզերը:93 Պահպանվել է մի զրույց, ըստ որի սար բարձրանալուց 
առաջ մի թուրք կնոջն ասում է, թե ինքը դիմելու է համայնքին՝ ամ­
ռանը գյուղում պահակ մնալու համար: Կնոջ տարակուսանքին, թե 
անցյալ տարի շատ հրդեհներ են եղել, ասում է. «Դե, անցյալ տարի 
ես էի վառում, այս տարի չեմ անի»:94 

Նույնիսկ խորհրդային առաջին տարիներին շուրջ 15.000 քոչ­
վոր ընտանիք տարվա մի ժամանակահատվածում գտնվում էր Հա­
յաստանի արոտավայրերում.95 «Ադրբեջանի ինչպես ամբողջ անաս­
նապահությունը, նույնպես և ոչխարաբուծությունը հարմարեցված է 
թափառական անասնապահության պայմաններին»:96 Պատահա­
կան չէ, որ ամբողջովին հայերով բնակեցված Լեռնային Ղարաբա­
ղը հայտնվեց Ադրբեջանի կազմում, որի իրական պատճառը քոչվոր 
թյուրքերին անհրաժեշտ ալպիական հրաշալի արոտավայրերն էին:97

Քոչ երևույթը և նրա հետևանքները, նստակյաց երկրագործի ու 
քոչվոր անասնապահի հակադրությունը գեղարվեստորեն լավագույնս 
է բնորոշել Հրանտ Մաթևոսյանը. «Արևելքից գալիս էր արտ ու արոտ 
տրորելով Ակչա-կոյունլու հոտը... Զրնգոցով գնաց ասպետը, խփեց ու 

91	 Նալբանդ. Արշ., Փամբակը, «Նոր-Դար», 1890, № 134:
92	 Абелов Н., Экономический быт государственных крестьян Елисаветпольского 

уезда Елисаветпольской губернии, МИЭБГКЗК, т. VII, Тифлись, 1887, ст. 81.
93	 Արծրունի Ա., Նամակ Դիլիջանից, «Մշակ», 1874, № 19:
94	 Պատմել է Շնող գյուղի բնակչուհի Անիչկա Գեղամի Մելիքսեթյանը:
95	 Ինչպէ՞ս կգործեն Հայաստանի մէջ, «Անդրկովկասեան Միութեան Պոլսո ներ­

կայացուցիչ Դ. Շահվերդեանի տւած տեղեկութիւնները», Նիւ Եորք, 1924, պ. 
Ա, էջ 19:

96	 Ոչխարաբուծությունը Հայաստանում և Ադրբեջանում, «Մաճկալ», Յերևան, 
1924, № 27:

97	 Худадов В., Закавказье, М.-Л., 1926, ст. 91.

խրվեց Ակչա-կոյունլու հոտի մեջ և տառապեց ու ելնել չկարեցավ բրդի 
փափուկ նեղվածքից, և նրա զրահը բրդի մեջ չէր զրնգում...»:98

Քրդերը իրենց քոչվոր լինելը բացատրում են հետևյալ ավան­
դությամբ. «Երբ Աստու ած աշխարհս ստեղծեց, բոլոր մարդիկ սկսե­
ցին արան տեղերում ապրել, սար ու ձոր երբ տեսան, որ իրենք ան­
տէր մնացին, սկսեցին այնչափ լաց լինել, որ նորանց արտասուքից 
համայն աշխարհը արիւնէ ծով դարձաւ: Աստուած լսեց նորանց լացն 
ու աղաղակը և ստեղծեց մեզ՝ քիւրդերիս, որ բնակուեցանք լեռներու­
մը և տէր դարձանք այս սար ու ձորին, նոր դադարեց դորանց լացն 
ու աղաղակը»:99

Այս գրքի երկրորդ մասի՝ «Եթիմ Լօռըցի (եղերական վէպիկ)» 
պատմվածքի գրելու ոճը, լեզուն, դեպքերի զարգացումն ու նկարա­
գրությունը, գյուղի պատմության, ավանդույթների, բարքերի, շրջա­
կա հուշարձանների մասին իմացությունն ու սերն այդ ամենի նկատ­
մամբ թույլ է տալիս ենթադրելու, որ հեղինակը դարձյալ Գրիգոր 
Կիրակոսյանն է՝ «Գրիգոր Շահվերդյան» ստորագրությամբ:

Գրիգոր Շահվերդյանը հրաշալի է իմացել իր գյուղը, համագյու­
ղացիներին, նրանց դժվարին կյանքն ու կենցաղը, սովորություննե­
րը, ծեսերը, հավատալիքները: Նա հավանաբար Թիֆլիսի Ներսիս­
յան դպրոցի շրջանավարտ է, ինչպես և շատ այլ այգեհատցիներ, «Գ. 
Շահ.» ստորագրությամբ հոդվածներ ունի նաև «Մշակ» թերթում:100

Գրիգոր Շահվերդյանի պատմվածքը կրում է Խաչատուր 
Աբովյանի «Վերք Հայաստանի» վեպի ակնհայտ ազդեցությունը: 
Պատմվածքում նույնիսկ «Վերքից» արված մեջբերումներ կան: 
Նա ակնհայտորեն փորձել է Աբովյանի ոճով նկարագրել իր գյուղի 
մարդկանց, նրանց բարքերը, կենցաղը, տոնակատարությունները, 
ուխտագնացությունը, խաղերը, շրջակա հուշարձանները, բուսական 
և կենդանական աշխարհը: Պատմվածքը երբեմն թողնում է ինքնա­
կենսագրական շարադրանքի տպավորություն, գիքորյան ապրում­
ներ՝ խառնիճաղանջ Թիֆլիս ու երանելի ծննդավայր:

Ուշագրավ է Վարդավառի տոնակատարության նկարագրութ­
յունը հատկապես այն առումով, որ XIX դ. կեսերից այն ներառել էր 
Համբարձման տոնի որոշ տարրեր, մասնավորապես ջանգյուլումը 
(վիճակ):101 Ավանդաբար Լոռիում այն նշվում էր հուլիսի 20-ին հա­
ջորդող առաջին կիրակի օրը: Վարդավառի նախորդ օրը սարվոր 

98	 Մաթևոսյան Հ., Մեծամոր, Երկեր, հ. 1, Երևան, 1985, էջ 35:
99	 Գիւրջեան Ա., Քրդեր, «Լումայ», Թիֆլիս, 1903, № 1, էջ 94–95:
100	 Շահ. Գ., Նամակ Այգեհատից, «Մշակ», 1874, № 52, 1875, № 5: Նամակ Օձնից, 

«Մշակ», 1874, № 32: 
101	 Մկրտչյան Ս., Հայոց տոնածիսական մշակույթ, Երևան, 2016, էջ 123:



26

աղջիկները ծաղիկներ էին հավաքում, սարվորների կացարանների 
ծածկն աննկատ բացում և մի փունջ ներս գցում՝ որպես բարեկեցութ­
յան, խաղաղության և առատության խորհրդանիշ: 

Երկու պատմվածքներում էլ մանրամասն նկարագրվում է Վար­
դաբլուրի ս. Սարգսի ուխտագնացությունը, որը կատարվել է Վար­
դավառին: Սրբավայրը գտնվում է հատած կոնի ձև ունեցող մի բլրին, 
որի գագաթին նկատվել են պարսպի հիմքեր: Տափարակի վրա կի­
սավեր եկեղեցի, մատուռ և մի քանի խաչքար են եղել: Ժամանակին 
սարի հարավային լանջը ծածկված է եղել բոխու և կաղնու խիտ ան­
տառով: Գագաթից երևում են Լալվարն ու Չաթինդաղը, որը կոչվում 
է նաև «Սօնաների» (գեղեցկուհիների) ամառվա բնակարան:102 

«Գագաթում շինված է մի մատուռ (քարաշէն), իսկ այդ ամբողջ 
բլուրը շրջապատված է շատ ամուր հաստ պարսպով, թէև տեղ-տեղ 
այժմս քանդվել է: Բլուրի մի կողմը շինված է մի ահագին եկեղեցի և 
ոչ մի տեղ արձանագրութեան հետքեր չը կան, բացի եկեղեցու հա­
րաւային պատից, որի վրա գտնվում է մի սպիտակ քար. այդ քարի 
վրա կայ մի արձանագրութիւն, որի տառերի մեծ մասը կորցրել են 
իրանց ձևը, այնպէս որ անկարող եղայ ամբողջութեամբ կարդալ: 
Ահա թե ինչ է փորագրված. «...ես Կիւրիկէ թագավոր այս եկեղեցի 
զհոգոյն և վեհնսն մեղայ թողութեան և արևշատութեան...»:103

Այս ժողովածուի մաս է կազմում բժշկապետ Գրիգոր Քուչար­
յանցի «Լօռու գիւղական կեանքից պատկերներ» պատմվածքը, որը 
մի համով-հոտով զրույց է հայկական ավանդական գյուղի, գյուղա­
ցիների վարքուբարքի ու ժամանցի մասին: Պատմության գլխավոր 
դեմքը Ղոխի բիձան է՝ գյուղի պատմության կրողն ու պահապանը: 
Այս կատակերգային բնույթի դեպքը կատարվում է հենց նրա տանը, 
գոմի օդայում, որտեղ ձմեռվա երկար գիշերներին զրույցի էին հա­
վաքվում գյուղի տղամարդիկ:

Դոկտոր Գրիգոր Արտեմի Քուչարյանցը (Քյուչարյանց) ծնվել 
է 1840 թ., ունեցել է արքունի խորհրդականի տիտղոս, Թիֆլիսում՝ 
սեփական կլինիկա: Բժիշկ է եղել նաև նրա եղբայր Արմենակը (ծն. 
1847 թ.):104 Գ. Քուչարյանցի տունը գտնվել է Թիֆլիսի Բեհբության 
փողոցի թիվ 50 հասցեում, Հովհաննես Թումանյանի «Վերնատան» 
հարևանությամբ:105

102	 Շահվերդ. Ս., Թղթակցութիւն, Թիֆլիս, «Նոր-Դար», 1888, № 137:
103	 Կէնշա, Լօռու Ս. Սարգիս ուխտատեղին, «Մշակ», 1913, № 32:
104	 Российсий медицинский список изданный Медицинским департаментом 

Министерства внутренных дел на 1897, Санкт-Петербург, 1897, ст. 155.
105	 Լեո, Հիշողություններ Հովհաննես Թումանյանի մասին // Թումանյանը ժա­

մանակակիցների հուշերում, Երևան, 1969, էջ 57: 

1872 թ. նա կատարելագործել է իր գիտելիքները Մոսկվայի 
համալսարանում և նույն թվականի հունիսին այնտեղ պաշտպա­
նել դոկտորական դիսերտացիա նորածինների և կրծքի երեխանե­
րի միջին ականջի բորբոքման մասին («О воспалении среднего уха 
у новорожденных и грудных детей»):106 1872–1875 թթ. նա համագոր­
ծակցել է Գրիգոր Արծրունու «Մշակ» թերթի հետ, մի քանի հոդված է 
հրատարակել «Նամակ Գերմանիայից» վերնագրով՝ կենդանաբա­
նական այգու, թաղման ծեսի և կարմրուկ հիվանդության մասին: 

 Իր հոդվածներից մեկում, մտահոգ լինելով բնակչության առող­
ջական խնդիրներով, նա գրել է. «Նորերումս ստացայ իմ հիւանդ­
ներից հայերէն լեզվով մի փոքրիկ տետրակ հետևեալ վերնագրով. 
«Առողջութիւն վասն ամէնայնի» Անգղիացի Տոմաս Յօլլօվէի օրի­
նած, որտեղ նա առաջարկում է երկու դեղ հաբեր (pilul) կուլ տալու 
և մի իւղ (unguentum) օծանելու համար: Այդ պարոնը այն երկու դեղը 
խորհուրդ է տալի համարեա բոլոր ցաւերի դէմ, չը նայելով հիւանդի 
դրութեանը... Բայց մենք բոլոր սրտիւ խորհուրդ կը տանք մեր սիրե­
լի եղբարցը զգոյշ կենալ և չի խաբվել այսպէս սուտ, վնասակար և 
շահախնդիր առաջագործութիւնից, ինչպէս այս խաբէբայ Յօլլօվէին 
է: Մնամ Ձեզ յարգօղ դօկտօր բժշկականութեան Գ. Քուչարեանց»:107

Բժշկապետն առանձնակի կարևորություն է տվել մատաղ 
սերնդի առողջությանն ու ուսմանը: Աշակերտների առողջության 
կազմակերպանն է նվիրված նրա «Առողջ մարմն ի մէջը բնակվում է 
առողջ հոգի» հոդվածը:108 Բժշկապետն ուշագրավ հոդված ունի նաև 
մանուկների հոգեկան ապրումն երի մասին:109

«Նամակ Բերլինից» հոդվածում Գ. Քուչարյանցը նկարագրում 
է հռչակավոր գիտնական Ալֆրեդ Բրեմի հիմն ած գազանանոցը՝ որ­
պես ուսուցողական կենտրոն, որը մարդուն ծանոթացնում է կենդա­
նիների կյանքին:110 Նա առողջապահությանը և թաղման ծեսին առնչ­
վող երկու ուշագրավ հոդված է հրատարակել «Մշակ» թերթում:111

Հատկապես ուշագրավ է բժշկապետի «Հացի խնդիրը» հոդվա­
ծը, որտեղ մարդու օրգանիզմը նա համեմատում է հասարակության 

106	 «Մշակ», 1872, № 25:
107	 Քուչարեանց Գ., Պարոն խմբագիր, «Մշակ», 1872, № 34:	
108	 Քուչարեանց Գ., Առողջ մարմն ի մէջը բնակվում է առողջ հոգի, «Մշակ», 1872, 

№ 35:
109	 Քուչարեանց Գ., Հոգեկան զգացմունքը մանկական հասակում (Սէրը, նա­

խանձը և այլ կրքերը), «Նոր-Դար», 1896, № 64, 66:
110	 Քուչարեանց Գ., Նամակ Բերլինից, «Մշակ», 1875, № 18:
111	 Քուչարեանց Գ., Նամակ Գօթայից, «Մշակ», 1874, № 45: Նամակ Գերմանիա­

յից, «Մշակ», 1875, № 8:

հետ և հայ ազգին մաղթում այնպիսի սերտ համագործակցություն, 
ինչպիսին կա մարդու տարբեր օրգանների միջև:112

Գ. Քուչարյանցն անդրադարձել է նաև այնպիսի տգեղ և վտան­
գավոր երևույթների, ինչպիսիք բամբասանքն ու սուտն են: Նա գրում 
է. «1850-ական թուականներին Լօռու գաւառում լուր տարածու եցաւ, 
թէ հաւերի փորում պէտք է օձ բահամ գայ, որ մեծանալով վիշապ 
է դառնալու, բոլորին պետք է կուլ տայ, մարդկութիւնը ոչնչացնէ: 
Ամենքն էլ շտապեցին սպանել իրենց հաւերը և դէն գցել: ...Երբ այս­
պիսի պոչաւոր լուրեր և ստեր տարածւում են, ժողովուրդն ասում է. 
«Ներկարարի կարաս է խարաբ եղել, և որպէս թէ այդ տարածում են, 
որ լեղակի գոյնը նորից լաւանայ»:113

Ներկարարի կարասին առնչվող այս հավատալիքը հավանա­
բար մեծ տարածում է ունեցել և բացատրվում է այսպես. «Խանգար­
ւում է ներկարարի ներկի կարասը. ջուր է դառնում, նրան ուղղելու 
համար տարածում են մի զարմանալի սուտ: Երբ մարդկանց մէջ 
ընդհանրացաւ այդ սուտը և հաւատացին, կարասը կուղղվի: Գիւղա­
ցիների մէջ սովորութիւն է, երբ մի զարմանալի ու դժուար հաւատալի 
բան են լսում, ասում են. «Այդպէս բան չի լինիլ, երևի ներկի կարաս 
աւրու ած կլինի»:114 

Գրիգոր Քուչարյանցը «Վէներական ախտեր»,115 «Բանտերը եւ 
նոցա բնակիչները»,116 ինչպես նաև մի շարք այլ բժշկական գրքերի 
(հայերեն և ռուսերեն) հեղինակ է: Նա ունի նաև գեղարվեստական 
ստեղծագործություններ՝ «Մխիթարանք եւ հանգիստ. չափաբերա­
կան գրու ածքներ»,117 «Մեղապարտ հրէշներ. դրամա չորս գործողու­
թեամբ»,118 «Մեղապարտ փարիսեցիներ. դրամատիքական անցքեր 
հինգ պատկերով»,119 «Աստղիկ (Մշոյ աւանդութիւն)»:120

«Մխիթարանք եւ հանգիստ», իր իսկ բնորոշմամբ՝ չափաբե­
րական գրվածքների առաջաբանում նա գրում է. «Իմ այս փոքրիկ 

112	 Քուչարեանց Գ., Հացի խնդիրը, «Մշակ», 1875, № 31:
113	 Քուչարեանց Գ., Բամբասանքն ու սուտը մարդկանց կեանքում, «Նոր-Դար», 

1894, № 90:
114	 Սարգսեան Ս., Սնոտիապաշտութիւններն ու հաւատալիքները գիւղում (Շահ­

րիար), «Արարատ», Ս. Էջմիածին, 1909, № 7–8, էջ 603:
115	 Քուչարեանց Գ.,Վէներական ախտեր, Թիֆլիս, 1881:
116	 Քուչարեանց Գ., Բանտերը եւ նոցա բնակիչները, Թիֆլիս, 1893:
117	 Քուչարեանց Գ., Մխիթարանք եւ հանգիստ. չափաբերական գրուածքներ, 

Թիֆլիս, 1894:
118	 Քուչարեանց Գ., Մեղապարտ հրէշներ. դրամա չորս գործողութեամբ, Թիֆ­

լիս, 1894:
119	 Քուչարեանց Գ., Մեղապարտ փարիսեցիներ. դրամատիքական անցքեր 

հինգ պատկերով, Թիֆլիս, 1894:
120	 Քուչարեանց Գ., Աստղիկ (Մշոյ աւանդութիւն) (չափածոյ), Թիֆլիս, 1896:

գրքոյկս՝ յոյս ունիմ որ կարդացողն ընդունէ գէթ իբրև աղքատիկ լու­
մայ, որովհետև ես իմ ժամանակն ու աշխատանքը միշտ նվիրել եմ 
տարբեր առարկաների և պարապմունքների, քան թէ բանաստեղ­
ծութիւնն է: Այդ պատճառով էլ դիմել եմ նորան իմ կեանքիս ընթաց­
քում մի այն երբեմն ապէս, բայց ոչ թէ իբրև ոգևորված բանաստեղծ, 
այլ իբրև յոգնած մարդ, որ կամեցել է հեռանալ շրջապատող ծանր 
հանգամանքներից գոնե մի քանի վայրկեան և հանգիստ գտնել բո­
լորովին տարբեր մտքերի մէջ, քան թէ նորա մասնագիտութիւնն է: 
Այսպիսով, ոչ թէ ես եմ ծառայել Մուսային, այլ նորան եմ ինձ ծառա­
յեցրել: Կարող եմ ասել, որ բանաստեղծութիւնն ինձ համար ծառա­
յում է իբրև մի ոգելից ըմպելիք, որ շատ անգամ յոգնած ու տանջված 
մարդը գործ է ածում յուր ցավերն ամոքելու և լարված նեարդերը 
հանգստացնելու համար»:121

Այս գիրքը խիստ քննադատվել է. «Բավական է: Պարապեցեք 
պ. Քուչարեանց ձեր բժշկութեամբ, դրանով միշտ օգտակար կարող 
եք լինել, իսկ մուսաներին հանգիստ թողէք»:122

Մի հետաքրքիր փաստաթուղթ է պահպանվել նաև բժշկապետի 
ունեցվածքի մասին. Թիֆլիսի Դատական պալատի 1887 թ. փետրվա­
րի 6-ի նիստի արձանագրությունում նշված է, որ Մարցի վանքապատ­
կան կալվածքի հարևանությամբ՝ Մարց գետի ձախ ափին գտնվող 
804 դեսյատին տարածքն ազնվական Ղորխմազ Բաժբեուկ-Մելի­
քովից անցնում է Գրիգոր Քուչարյանցին, որն այնտեղ մինչ այդ ու­
ներ ևս 503 դեսյատին հողամաս, այսինքն՝ ողջ տարածքը եղել է 1307 
դեսյատին (ավելի քան 1400 հա):123 Համեմատության համար նշենք, 
որ 1906 թ. Մարցի վանքապատկան անտառն ընդամենը 54 դեսյա­
տին էր, իսկ մշակելի հողատարածքը՝ 42 օրավար:124

Գ. Քուչարյանցը հավանաբար մշտապես կապված է եղել հայ­
րենի Այգեհատի հետ, նորոգել է գյուղի խարխուլ եկեղեցին, որը հո­
գևոր վարչությունը փակել էր:125

Բժշկապետը մահացել է 1910 թ. մայիսի 1-ին, իսկ կինը՝ օպերա­
յին երգչուհի Ժոզեֆինա Պավելի Քուչարյանցը, 1918 թ. դեկտեմբերի 
28-ին: Նրանք թաղվել են Թիֆլիսի Խոջիվանքի գերեզմանոցում:126

121	 Քուչարեանց Գ., Մխիթարանք եւ հանգիստ, Թիֆլիս, 1893:	
122	 Գ. Աստ., Գրախօսութիւն, «Մուրճ», 1894, № 7–8, էջ 1117:
123	 ՀԱԱ, ֆ. 69, ց. 1, գ. 306, թ. 280, 295:
124	 Pesimist, Եկեղեցու դերը ժողովրդական տնտեսութեան մէջ, «Հովիւ», Թիֆ­

լիս, 1909, № 6, էջ 95:
125	 Մեզ գրում են. Այգեհատից, «Նոր-Դար», 1901, № 49:
126	 Մահախօսական, «Մշակ», 1910, № 92, 1918, № 269:

Գ. Քուչարյանցի որդին՝ Արթուրը (Հարություն) (1889–1962 թթ.), 
1914 թ. ավարտել է Կիևի կայսերական համալսարանի բժշկական 
ֆակուլտետը, իսկ 1943 թ. ստացել է բժշկական ծառայության գենե­
րալ-մայորի կոչում:127

 Այս ժողովածուում ընդգրկվել է նաև Գևորգ Շահվերդյանի 
«Վարդ և Մանիշակ» գիրքը՝ սիրո մի պատմություն, որն ակնհայտո­
րեն կրում է Պերճ Պռոշյանի 1860 թ. հրատարակված «Սոս և Վարդի­
թեր» վեպի ազդեցությունը: Սակայն, ի հակադրություն «Սոս և Վար­
դիթեր» վեպի դժբախտ հանգուցալուծման, այստեղ հաղթանակում է 
սերը: Շահվերդյանի հերոսները՝ Վարդն ու Մանիշակը հիշեցնում են 
նաև Պ. Պռոշյանի «Կռվածաղիկ» վեպի հերոսներին:

Գևորգ Շահվերդյանը Թիֆլիսի Ներսիսյան դպրոցի սան է, 
XIX դ. վերջին հավանաբար ապրել է հարազատ գյուղում: Նա ու­
սանելու տարիներին՝ 1872–73 թթ., իր դասընկեր Հովսեփ Աստվա­
ծատրյանի հետ ռուսերենից թարգմանություններ է կատարել և մի 
ստվար ժողովածու պատրաստել «Գործնական խրատներ մարդուս 
առողջութիւնը պահպանելու համար» խորագրով:128

XIX դ. վերջերին հայ մտավորականությունն իր պարտքն էր հա­
մարում ժողովրդին դուրս բերել միջնադարյան թմբիրից և ձերբազա­
տել վնասակար շատ սովորություններից, ծանոթացնել տնտեսութ­
յուն վարելու առաջադեմ և արդյունավետ եղանակներին, ցույց տալ 
ուսման անհրաժեշտությունը: Հատկապես քննադատվում էին անչա­
փահասների պսակը, չհասության խախտումն երը և այլն: Այդ թեմա­
յով լույս են տեսել տարբեր հեղինակների բազմաթիվ հոդվածներ ու 
պատմվածքներ, որոնցից մեկն էլ «Վարդ և Մանիշակ» գիրքն է: 

Այս պարզունակ, մի ամիտ պատմությունն արժանացել է հա­
մագյուղացի մտավորական Գրիգոր Շահվերդյանի սուր քննադա­
տությանը. «Որքան գեղեցիկ են գիւղական կեանքի պատկերները, 
այնքան տգեղ կերպարանք են ստանում, երբ նկարագրվում են մի 
անհմուտ գրչով: Պ. Շահվերդեանը իւր վէպին նիւթ է ընտրել այն 
հին, բազմիցս մեր գրականութեան մէջ արծարծված երևոյթը, թէ 
աղջիկը և տղան սիրում են միմեանց, բայց ընտանիքը բռնաբարում 
է նրանց ազատ կամքը»: 129

Չնայած նման գնահատականին՝ այս պատմությունը ևս ունի 

127	 Маршалы, генералы и адмиралы армянского происхождения в Санкт-Петер­
бурге. Биографический справочник, сост. А. Меружанян, Санкт-Петербург, 
2014, ст. 156–158.

128	 Աղանեան Գ., Հնից-նորից (հնախուզական ուղեւորութիւն), Զ, Այգեհատ, 
«Լումայ», Թիֆլիս, 1900, գ. Բ, էջ 322–323:

129	 «Մշակ», 1875, № 10:

արժեքավոր տեղեկություններ մեր նախնիների կենցաղի ու սովո­
րությունների մասին, որոնք վաղուց մոռացվել են:

Սույն ժողովածուն հրատարակության պատրաստելիս շարու­
նակ հարցեր են առաջացել. ո՞ւմ համար է այն, ո՞վ է լինելու նրա ըն­
թերցողը, ի՞նչ ենք հիշում մենք, ի՞նչի է ընդունակ մարդու հիշողութ­
յունը, ինչպե՞ս է այն փոխանցվում: Այդ ընթացքում մի քանի անգամ 
եղել եմ Այգեհատում, զրուցել մարդկանց հետ՝ պարզելու համար, թե 
որքանով են պահպանվել անցյալի հիշողությունները, ի՞նչ են հիշում 
մարդիկ, և որքանո՞վ են նրանք ունակ ու պարտավոր պահպանել 
ավագ սերնդից փոխանցված տեղեկությունը, նախորդ սերունդների 
փորձը:

Ամեն մի սերունդ ունի կյանքի իր ընթացքը, որ ժամանակի հետ 
ձեռք է բերում արդեն իրեն բնորոշ բարքեր, նոր փորձ, նոր հիշողութ­
յուն: Բնականաբար, հատկապես տնտեսության վարման, կենցաղի 
փոփոխության ու զարգացման արդյունքում հինն աստիճանաբար 
մոռացվում է:

Այգեհատ գյուղին և այգեհատցիներին վերաբերող այս գիրքը, 
մեր պատկերացմամբ, ավելի ընդգրկուն է, այն վերաբերում է ողջ 
Ձորին, Դեբեդի շրջակա բոլոր գյուղերին ու դրանց բնակչությանը:

XIX դ. պարբերական մամուլում և գրականության մեջ բազմա­
թիվ ուշագրավ տեղեկություններ կան նաև Լոռու մարզի Դսեղ, Կուր­
թան, Հաղպատ, Շնող, Սանահին, Օձուն և Հայաստանի Հանրապե­
տության բազմաթիվ այլ գյուղերի վերաբերյալ: Վաղուց ժամանակն 
է, որ այդ նյութերը մանրամասն ծանոթագրություններով ու կից բա­
ռարաններով հրատարակվեն՝ մոռացությունից փրկելու համար մեր 
ժողովրդի նյութական և հոգևոր մշակույթի բազմաթիվ իրողություն­
ներ:

Այս ժողովածուն կազմելու գործում օգտակար խորհուրդնե­
րի համար շնորհակալություն եմ հայտնում Այգեհատի ժառանգներ 
Անիչկա Շահվերդյանին, Արտաշես Շահվերդյանին, Գագիկ Շահ­
վերդյանին, Միշա Շահվերդյանին և բոլոր նրանց, ովքեր նպաս­
տել և օժանդակել են այս գործին: Բառարանի ճշգրտումն երի ու 
լրացումն երի համար շնորհակալ եմ նաև արևելագետներ Վարդան 
Ոսկանյանին, Սամվել Ռամազյանին և բանագետ Արմեն Յուրիկի 
Սարգսյանին: 

Սուրեն Հոբոսյան

ԹԷ ԺՈՂՈՎՈՒՐԴԸ ԻՆՉՊԷ՞Ս Ա ՊԱՀՈՒՄ 
ԱՒԱՆԴՈՒԹԻՒՆՆԵՐԸ ԵՒ ԻՐԱՆ ԿԵԱՆՔԻ  

ԱՆՑԿԱՑԱԾ ԲԱՆԵՐԸ

Ժողովուրդի աւանդութիւնները պատմութենի գլխաւոր աղբիւր­
նուց մէկն են. նրա միջումն է երևում հարիր տարիներով մնացած 
կեանքի յիշատակը, նրա միջումն է երևում հին մարդը իր խասիա­
թովը, էնպէս պայծառ ու գեղեցիկ, ոնց որ ասենք պարզ ջրի միջումը 
չօբանի պատկերը՝ իր դագանակը ձեռին, իր շհուն բերնին:

Ամա էս տեղ շատ ափսուսալու ա, որ մեր Հայոց պատմագրնին 
ոչինչ բան չեն խօսում ժողովուրդի կեանքի վրայ. ոնչ աշխատասէր 
Խորէնացին, Եղիշէն, Կորիւն ու Մամբրէն,1 ոնչ Ագաթանկեղոսը, 
Ղազար Փարպեցին ու Կիրակոս պատմագիրը չեն տալիս մեզ տեղե­
կութիւն մեր ժողովուրդի ներքին կեանքիցն: Սրանք վեր են առնում 
մի թագաւորութիւն կամ մի իշխան տուն ու սկսում կարգով պատմել 
նրանց արարմունքը, ան թէ որ պատմում են ժողովուրդի վրա բան, 
էն էլ մէնակ մայրաքաղաքների վրա են խօսում, ան շատ ու քիչ գա­
ւառների վրա են գրում, ամա էնհէնց թեթև են անց կենում, որ ոչինչ 
չի հասկացվում՝ թէ երաբ ի՞նչ դրութէնի մէջ ա գթնվելիս էլել մեր ժո­
ղովուրդը կամ ինչ հասկացողութիւն ու աւանդութիւններ ա ունեցել 
իր մէջը:

Ուրիշ ազգերի պատմագիրներն էլ առաջուայ ժամանակը շատ 
քիչ են տալիս տեղեկութիւն էս բանի մասին, ամա երբ շատ ու քիչ 
ճանանչեցին ժողովուրդին, էն վաղտը հասկացան, թէ ժողովուրդը 
ինչ ա կորցրել էսքան տարի կենալով աշխարքի էրէսին, շատ չար 
ու բարի գլխովն անցկենալով, որ իսկի ոնչ մի հեղինակ չի կարացել 
հասկանալ ու թողուլ յեդևից էկողների համար էս թանգագին նիւթե­
րը: Էնդուր էլ էս ժամանակի գիդնականնին ուշքներուն գցէցին ժողո­
վուրդի աւանդութիւնների վրա, նրա մասալէքի, հանելուկի, խաղերի 
ու զանազան բաների վրա ու վերջապէս տեհան, որ ժողովուրդը շատ 
պինդ է պահում անցկացրած կեանքի յիշատակը ու շատ բան կայ 
նրա մէջը հին բաներից:

1	 Մամբրե Վերծանող, ըստ ավանդված տեղեկությունների՝ Մովսես Խորենա­
ցու եղբայրն է:



33

Հեքիաթն ի՞նչ է, էն էլ հարկաւոր բան է ժողովուրդի համար ու 
պատմութեան համար: Մեր Խորէնացին գրում է՝ թէ Հայոց Վահագ­
նը էնպէս ղօչաղ էր՝ ոնց որ Յունաց Հերակլը, ամա նրա գործերիցը 
ոչինչ չի գրում, շատ կարելի ա՝ որ էն հեքիաթը՝ որ դու քու տատիցը 
կամ ժողովուրդիցն ես լսում, էն հէնց մեր քաջ Վահագնի գործերն ա, 
որ Խորէնացին արժանի չի համարել գրել, վերջին էլ ասելով էս խօս­
քերը՝ «Առասպել, կարի առասպելեաց առասպել»:2

Չէ թէ մէնակ առակիցը ու հեքիաթիցը է յիմացվում ժողովուրդի 
անցկացրած կեանքը, չկէլ անիծքիցն էլ է էրևում մի նոր բան, օրինակ՝ 
մէկը մէկին անիծելիս ասում ա. «Տունդ կրակ ընգնի», «Սաղ-սաղ 
գեդինը մտնուս»: Էս ի՞նչ բան ա, չէ՞ որ իրան անցկացրած կեանքի 
տխուր յիշատակն ա, որ պատմութիւնը ցոյց ա տալիս, թէ թշնամիքը 
տըները ու քաղաքները կրակով էին վերջացնում, ժողովուրդին էլ՝ 
սաղ սաղ գեդնումն էին թաղում:

Սրա նման մենք կարող ենք ստեղ մի օրինակ էլ բերել: Նորե­
րումս մէկ պառաւ մարդ էկավ ինձ մօտ, խօսակցութէնի վախտը 
պատմեց ինձ՝ որ իր պապական տունը թողել է էս մոտիկ ժամանա­
կը ու գնացել է ուրիշ տեղ կէնալու:

— Մամի,3 — ասի նրան, — քեզ ծանր չթուեցա՞ւ, որ քու հայրական 
տուն ու տեղը թողիր, քու կենալու բնակութիւնը, որտեղ որ ծընվեցիր, 
մենձացար ու համարեա թէ սաղ կեանքդ անցկացրիր:

Նա ինձ պատասխան տվեց.
— Հին ասած ա, թէ «յիմարնին հայրենիք են ուզում, յիմաստուն­

նին՝ հանգիստ», երբոր ընդի դինջութիւն չունէի, որդիքս կտօրվեցին, 
ես աղքատութէնի մէջ ընգայ, ով տուն էր մտնում՝ էն սհաթը ճլէրք էր 
ընգնում, բաս ի՞նչ էի արել, քեզ եմ հարցնում, ասա ինձ:

Ճշմարիտն ասած՝ ես շատ հիացայ էս ազդու խօսքերի վրայ և 
կարծեմ, որ դուք էլ կհամոզվիք ասել՝ թէ էս խօսքերումը խոռը միտքը 
կայ: Հայրենիքը լաւ բան է, էս լաւ գիդէ Հայն, հայրենիքի ծուխը նրա 
համար քաղցր օդ է, հայրենիքի փուշը նրա համար վարդ է, հայրենի­
քի համար մեռնիլը փառք է, հայրենիքի ընդդէմ ապրիլը մահ է, ամա 
ասած ա՝ թէ «ահը վեր ա մահիցը»: Երբ որ կենդանի չարչարվում ա, 
տունը էրվում ա, սաղ սաղ գեդնումը թաղվում ա, էլ ի՞նչ ունի ասե­
լու յուսահատւած ժողովուրդը, բացի էն՝ թէ յիմարները հայրենք են 
ուզում, յիմաստունները՝ հանգիստ:

2	 «Ո՜հ, կարի է առասպելս, այլ և առասպելաց առասպել», Մովսէս Խորենացի, 
Պատմութիւն հայոց, Երևան, 1991, էջ 115:

3	 Լոռու խոսվածքում վրացերեն բառերի որոշակի շերտ կար, որը Թիֆլիսի 
հետ սերտ շփումն երի արդյունք էր, «մամիդա» վրացերեն նշանակում է հայր, 
մամի՝ հորը դիմելու ձև:

Երբ որ Պարսկաստանի խորամանկ ու արինակեր իշխողները 
Հայաստանը տակնուվրա էին անում, քաղաքները քանդում էին, տնե­
րը էրում էին, ժողովուրդին կենդանի գեդնումը թաղում էին, իհարկե 
որ սրա յիշատակը միշտ պէտք է Հայի մտքի միջումը անմոռանալի 
մնայ: Ճարը կըտրած Հայն ցիրուցան ըլելով ուրիշ ուրիշ տեղեր, օրա­
կան ապրուստ ճարելով, քիչ ժամանակվայ դինջութիւն գթնելով, էլ 
ի՜նչ ունի ասելու, բացի թէ «յիմարները հայրենիք են ուզում, յիմաս­
տունները՝ հանգիստ»: Հրէս ըսէնց Հայը նեղութէնից ճնշուած բղա­
ւում ա, թող ինչ գուզէ ըլի, թաք ազատվի նեղութէնից, թաք իր անդէր 
գըլխին մի տեղ ըլի, իր ցաւին՝ դինջութիւն:

Երբ որ թագաւորութեան մէջը ժողովուրդը կորցնում ա միութիւ­
նը, թագաւորում ա անձնասիրութիւնը, ամէն մարդ իր վրա ա միտք 
անում, իր գլխին ա ուզում ճար գթնու, և հաստատվում ա նրա մտքի 
մէջը էն կարծիքը՝ թէ հայրենիքը էն տեղ ա, որտեղ որ մարդը հան­
գիստ ա, նրանից յեդը հայրէնասիրութիւնը դառնում ա յիմարութիւն, 
իսկ հանգստութիւնն է մարդիս կեանքի առաջին նպատակը:

Օրհնութիւնիցն էլ էրևում ա բաներ. օրինակ մին մնու օխնելիս 
ասում են. «Աստուած քեզ ազատէ կնգա շառից», «Աստուած քեզ 
ազատէ մենձի ղազարիցը»:4

Էսպէս, թէ անիծքիցը, թէ աւանդութիւններիցը և թէ օրհնու­
թիւնիցը էրևում ա առաջինը՝ ժողովուրդի անցկացրած կեանքը, 
երկրորդ՝ հաստատվում ա պ. Բուսլաեվի5 կարծիքը էս բաների մա­
սին, որ նա ասում ա, թէ էսպէս կտոր բաները յիրուր հետ ներքին 
կապ ունին, ինչպէս թէ անիծքը, թէ աւանդութիւնը և թէ օրհնութիւնը 
առաջ են գալիս մի աղբիւրից: Մէկը անըծում ա, թէ «սաղ սաղ գե­
դինը մտնուս», ինչպէս  արել են թշնամիքը, մէկէլը էս բանը տես­
նելով՝ ասում ա. «յիմարները հայրենիք են ուզում, յիմաստունները 
հանգիստ», իսկ երրորդը, էս բաները տեսնելով՝ սրտացաւութիւնով 
ասում ա. «Աստուած ազատէ քեզ մենձի ղազարից»: Եւ զարմանալու 
բան էլ չի էս, ախր ի՞նչպես կարելի ա՝ որ ժողովուրդը կենալով հա­
զար տարիներով, շատ չար ու բարի գլխովն անցկենալով, երբեմն 
կռապաշտութեան մէջ կեանք անցկացնելով և կռապաշտ թագաւոր­
ների ձեռի տակին մնալով, երբեմն քրիստոնէական կրօնին հետևե­
լով, քրիստոնեա թագաւորների ձեռի տակին մնալով, ան թէ հեթա­
նոս թագաւորների իշխանութեան տակին ճնշվելով: Ի՞նչպես կլինի՝ 

4	 Ղազարոս-անմիտ, տխմար, տճկ. Gaz 2. սագ բառից (Աճառեան Հ., Հայերէն 
գաւառական բառարան, Թիֆլիս, 1913, էջ 694):

5	 Ֆեոդոր Իվանովիչ Բուսլաև (1818–1897), ռուս բանագետ, լեզվաբան, մշակույ­
թի պատմաբան, ակադեմիկոս:

որ էսքան անց ու դարձիցը, մանավանդ Հայաստանը՝ որ ամէն բռնա­
կալի ճանապար ա տվել անց կենալու արևելքից դէպի արևմուտք, 
արևմուտքից դէպի արևելք, չպահէր գոնէ ամէն փոփոխութէնի վրա 
մի յիշատակ: 

Ժողովուրդի լեզուն մենք պէտք է ընդունենք պատմութեան 
գլխաւոր աղբիւր, իրան կեանքումը տեսած բաները նա պահում ա 
իր մէջը առանց փոխելու, և ոչով էլ չի կարող նրա պէս բառ հնարել 
առարկային յարմար ու նման, ինչպէս ժողովուրդը: Ես ոնչ մի ժամա­
նակ չեմ կարող համաձայնիլ էն ամբարտաւան կարծիքին, թէ ժողո­
վուրդը տգէտ է կամ թէ ժողովուրդը չունի ոչինչ հասկացողութիւն:

Ով ուզում ա հազար անգամ սամավարին ինքնաեռ կամ հեշ­
տաեռ ասէ, խաբարդային՝ ուռուցիկ կամ փամփուշտ, կալօշներին՝ 
կրկնակոշիկ, խալաթին՝ գիշերահանդերձ, բուլվարին՝ ծառուղի կամ 
ծառազարթ, ախպէր՝ որ հըլէ ըթէնց ա՝ ես ձեր ասածը չեմ ուզում, ես 
ուզում եմ նոր բառ շինել. սամավարին պէտք է ասեմ խշխշոց կամ 
թշթշոց, խաբարդային պէտք է ասեմ փուչիկ, կալօշներին պէտք է 
ասեմ ցխակոշիկ, խալաթին՝ ազատափեշ և այլն: Հա թէ դուզ ինչ 
բառ որ ունինք, նրանց էլ նոր անում դնեմ՝ հայլուն կասեմ պատկե­
րացոյց, թանաքամանին՝ սևապահ, ղալամին՝ մտայայտնիչ, գօմշին՝ 
տըռընգոց, իշին՝ զըռզըռոց, էս էլա՞վ, ձեզ եմ հարցնում:

Ես շատ լաւ գիդեմ, որ ով ինչ կուզէ անէ ու ասէ, ժողովուրդը 
իրանը գիդէ, նա իրանը կասէ, ոչովին այնումը չի գցել: Շատերը կը­
հարցնեն ինձ՝ թէ իրա՞նը որն ա, ցոյց տուր՝ մենք էլ ասենք: Ես իրանը 
ասում եմ էն՝ որ թող ինքը ծանոթանայ էն բանի հետ, որ բանը դու 
կընքում ես քեզի քեզ և անում ես դնում՝ ինչ որ ուզում ես: Երբոր ժո­
ղովուրդը լավ կըհասկանայ էն բանի զօրութիւնը, էն ժամանակը նա 
էնպէս յարմար անում կըդնէ, որ իսկի ոչով չի կարող. օրինակ մեր 
Լօռումը խոլերի անումը չէին յիմանում, թէ ինչ ասեն, երբոր ժողո­
վուրդը ընգաւ էդ ցաւը, փորձեց, յիմացաւ նրա զօրութիւնը, էն ժամա­
նակը անումը դրուց կալարամարկոս, էնդուր որ էն ցաւն էլ մարդին 
պըտուտ էր տալիս, ինչպէս կալը պըտուտ ա գալիս:

Քանի մի ժամանակ է՝ ժողովուրդը սովորել ա կրինոլին գործա­
ծելը, մեր նոր գիդնականները սկսեցին նրան անում տալ՝ ուռուցիկ, 
փամփուշտ, հողմահար, բայց երբ ժողովուրդը յիմացաւ շատ ու քիչ 
նրա բանացնելը, էն վաղտը անումը դրուց խաբարդայ, բայց թէ ով 
դրուց էդ անումը՝ օչով չի գիդէ և իհարկէ շատ յարմար ու բնական է 
անումը առարկայի համար:

Ինձ շատերը կասեն՝ թէ մի առարկի հետ մինչի ժողովուրդը կը­
ծանօթանայ, ո՞ր անումը դնենք, ի՞նչ ասենք նրան, որովհետև չենք 
ուզում օտար ազգի բառեր գործածել: Բայց սրանց պէտք է ասած՝ 

վնասը ի՞նչ է՝ որ օտար ազգի բառ գործ դընենք, քանց թէ մեր լեզուն 
աղճատում ենք ու փչացնում: Եւրոպայի ամէն ազգերը մին մնուց են 
վեր առնում, Գաղղիացիք մի՞թէ չեն կարող նոր բառ շինել, որ Լատի­
նացւոց բառերն են գործածում, Ռուսները մի՞թէ չեն կարող նոր բառ 
շինել, որ Նեմեցների, Գաղղիացոց և Թուրքերի բառերն են գործա­
ծում: Շատերը ինձ կասեն՝ թէ Հայոց լեզուն ընդունակ ա նոր բառ շի­
նելու, վնասն ի՞նչ ա նոր բառի, աւելի լաւ չի՞ որ Հայոց գրականութիւնը 
հարստացնում ենք: Նրանց ես իմ կողմիցը ասում եմ՝ որ բառ շինելով 
գրականութիւն չի հարստանալ, թող նրանք ինչ բառեր ունինք՝ էն 
անարատ պահեն, լեզուն մի մարդի ու երկու մարդի շինելու բան չի, 
նա ժողովուրդի սեփականութիւն ա, ինչպէս դու իրաւունք չունիս ժո­
ղովուրդի աչքին ասել՝ թէ ծուռն ա ան թէ ասես՝ էդ քինթը իմն է, քեզ 
ով ա տվել, էնպէս էլ իրաւունք չունիս քեզի քեզ ասել սամավարին 
ինքնաեռ կամ հեշտաեռ, կալօշին՝ կըրկնակոշիկ:

Երևելի հեղինակներից մէկի ասածի պէս՝ մինը չաքուճով, մի­
նը դագանակով, մինը ուրաքով ընգել են խեղճ լեզուի ջանը՝ վեր են 
հատում, յաջէն ձախէն՝ թէ մենք գրականութիւնը ուզում ենք հարս­
տացնել: Ախպէր՝ լեզուն որ լեզու էր ունեցել, էսպիսիներիցը վաղուց 
գանգատ կերթէր:

Էս էլ պէտք է ասած՝ որ մի քանիսը ասում են՝ ժողովուրդի լեզուն 
անկանոն է: Ես զարմանում եմ էդպէս մարդկերանց վրա, էնքա՞ն ան­
կանոն ա ժողովուրդի լեզուն՝ որ իրանց լեզուիցն էլ ա անկանոն՝ որ 
համ բառերն է շինովի, համ ոճը գողացած է ֆռանցուզէրէնից, նե­
մենցէրէնից, ռուսէրէնից ու ուրիշ լեզուներից: Ամէն լեզու իր յատկու­
թիւնը ունի թէ բառի, թէ ոճի և թէ նախադասութէնի մէջ: Կանոն ասե­
լով նրանք ի՞նչ են հասկանում, կանոնը չէ՞ որ լեզուիցն է դուրս գալիս, 
լեզուն խում փէտ չի՞, որ ասես տաշել պտիմ՝ դրստեմ:

Ժողովրդական լեզուն ազգի պատիվն է, լեզուի անարգութինը 
ազգին է վերաբերում, լեզուի մի կէտն էլ սուրբ ա, ես կարծում եմ՝ որ 
հասկացող մարդը ոնչ մի ժամանակ իրան չպէտք է էնքան թոյլացնէ՝ 
որ լեզուն կարծէ մի շինովի բան, որ ռէզինի պէս թէ ուզէնա ոճեր եր­
գարացնէ, ձիգ տայ ռէզինը, թէ ուզէնա կարճացնէ, թողու ինչպէս որ 
կայ: Էլի  պէտք է ասած՝ որ լեզուն լեզու է, չէ թէ միս՝ որ ուզէնաս ծե­
ծես տօլմայ շինես, ուզէնաս էփես՝ բօզբաշ շինես: Հա, էն էլ գիդեմ՝ որ 
էս ասողները ուսումնականնի են, էնդուր էլ իրանց պատուին ընդդէմ 
ա ռամիկ ժողովուրդի լեզուով խօսիլը: Հա, իհարկէ իրանք պէտք է 
իրանց պատիւը պահեն, բաս ինչպէ՞ս ջոգուին թէ ուսեալ են և լեզուա­
գէդ են, համ էլ ազգասէր են:

Նորերումս ինձ մէկը ասում ա՝ թէ ժողովուրդը չունի բառեր, ես 
ասում եմ ի՞նչ գիդես, կարելի ա ունի, հալա մի հաւաքենք, յիմանանք, 

յեդնա խօսինք: Նա ասում ա էդ մի և նոյն ա՝ թէ մի մարդ բարաթնե­
րով փող ունենայ շահով ցրված, փոխանակ դաւթարի վրայ տեսնու՝ 
թէ ինչքան փող ունի, սկսէ ղալմաղալով փողերը հաւաքել, թէ ուզում 
եմ տեսնում՝ ինչքան փող ունիմ՝ որ մի բանը էրկու ա շինում: Ես նրան 
պատասխան եմ տալիս. առաջինը՝ որ կարելի ա չկարողացաւ  հաւա­
քել բոլոր փողերը, մի՞թէ էդ չի պատահում, երկրորդ՝ բանը էդպէս չի, 
քու ասածը միևնոյն ա՝ թէ քու բարեկամը քեզ գիր գրէ, դուն փոխա­
նակ բաց անես՝ կարթաս, յիմանաս ինչ որ գրած ա, ասես՝ էհ, գիդեմ 
էլի ինչ կըլի գրած, նստիս ու առանց նրա գիրը կարթալու, գրես, ինչ 
որ գլխումդ քամի անց կենայ, կարծեմ էդ չի՞ ըլիլ, էնպէս էլ չի կարելի 
առանց հաւաքելու ասել, թէ ժողովուրդը բառեր չունի: Էս ասողնին 
որդե՞ղանց են հաւաքել, տեսել, թէ ունի ան չունի, տեսել են նրանք 
Մշու լեզուն, նրա գաւառների խօսակցութիւնը, տեսել են Երևանի­
նը, Շօագալինը, Փամբակունը, Լօռունը, Ղազախինը, Շամշադնինը, 
Գանջունը և նրա գաւառներինը, Նուխունը և նրա գաւառներինը և 
շատ ուրիշներինը:

Ամէնքը իրանց օթախումը նստած, ամէն լեզուից կարելի ա եր­
կու բառ են լսել՝ դատողութիւն են անում, թէ էս լաւ ա, էն վադ ա: Էտ 
ա, ըտով կըհարստանայ Հայոց գրականութիւնը: Հա, էն էլ կայ՝ որ 
իրանց էլ ի՞նչ նեղութիւն տան ու յեդնէն ընգնին, թէ ռամիկ ժողովուր­
դիցը մենք նոր ուզում ենք բառ սովորիլ, հազիր նրանից լաւերը կը 
շինեն, մէկ էլ ինչ բանը երգարացնեն, ախր լուսաւորութեան ժամա­
նակը անց ա կենում:

Ես ասի՝ թէ ժողովուրդի լեզուն պատմութեան գլխաւոր աղբիւր­
նուց մէկն ա. օրինակի համար պ. Ախվէրդեանցը իրան Սայաթ-նովա 
երգերի առաջաբանութեան մէջ գրում ա՝ թէ գրաբառ լեզուն կարծիք 
կայ, որ Տարօն գաւառի բարբառը ըլի, բայց էդ մասին պատմութիւն­
ների մէջ տեղեկութիւն չկայ: Նա հաստատում ա իր կարծիքը ընդուր 
վրայ՝ որ մեր հեղինակների շատերի հայրէնիքը Տարօնը էր և թէ խիստ 
մօդիկ գնալ ու գալ ունէին Հայոց կաթողիկոսները, բայց էս բանը էլի 
կարծիք է համարվում: Պարօնի կարծիքի մասին մենք մի օրինակ կը­
բերենք ժողովուրդի աւանդութիւնից. մեր Շորագալու Հայերը երբ որ 
լսում են էնպէս բառեր, որ չեն հասկանում, ասում են. «Տարօն բարբառ 
կըզըրցես, իմա՞լ խասկանանք»:6 Կարծեմ որ էս Տարօն բարբառը պ. 
Ախվէրդեանցի ասածը կըլի՝ որ միջներումը մնացել ա աւանդութէնի 
պէս, որ բառը չեն հասկանում՝ Տարօն գաւառին են տալիս:

Ժողովուրդի աւանդութիւնները կռապաշտութեան ժամանա­
կը ինչքան հարուստ էր, քրիստոնէական ժամանակը ճընշվեցաւ, 

6	 Տարոնի բարբառով ես խոսում, ինչպե՞ս հասկանանք:

որովհետև քրիստոնէական ջերմեռանդ քարոզիչները սկսէցին ջնջել 
կռապաշտական յիշատակները, որ նոր հաւատ էկած ժողովուրդին 
գայթակղութիւն չլինի: Անահտայ մեհեանը, երազապատում քուրմե­
րի բագինը և ուրիշ շատերինը Հայաստանի միջումը էնպէս անխնա 
ջնջուեցին, չկել յիշատակական ու երգերի գրքերն էլ կրակին մատ­
նեցին: Թէպէտ փոփոխութիւն շատ պատահեցաւ, էլ քար չմնաց 
Հայաստան, որ տակին մեռել չթաղուի, ամա ժողովուրդը պահեց, 
պահում ա և պէտք է պահէ մինչև աշխարքիս վերջը իրան նշանա­
կութիւնը, ժողովրդի նշանակութիւնն է՝ իրան հանելուկ ու մասալէն, 
իրան հէքիաթը ու աւանդութիւնները: Երբ որ էս վերացաւ՝ ժողովուր­
դը իսկոյն կըոչնչանայ, նրա մտքիցը կընգնի բոլորովին հին բաները, 
մոռացաւ հէքիաթը, մոռացաւ աւանդութիւնը, մոռացաւ իրան ծէսե­
րը, կընշանակէ մոռացաւ իրան պատմութիւնը, իրան անցկացրած 
կեանքը, իրան քաջութիւնը:

Ժողովուրդը փոխանակ օրինակ բերելու մեծ Աղէքսանդրին, 
Յուլիոս Կեսարին, Նապալէոնին, ասում է վաղու հեքիաթի պէս՝ 
գնամ ուշաբնի սպանեմ, հորս անեմ, աղջիկ փախցնեմ, վաղու հէ­
քիաթի պէս՝ ես էլ կըմեռնիմ իմ հաւատի համար, իմ աշխարքի հա­
մար:

Թէպէտ շատ վաղտ ժողովուրդը տալիս ա թագաւորների անու­
մը, ամա էն էլ ընհէնց՝ ոնց որ լսել ա իրան շատ սիրելի աշուղիցը, 
օրինակ ասում են Ջումշուդխանի, Զուլղար Սկանդարի պէս մենք 
էլ ղոչաղութիւն անենք, անում հանենք, դուշմանի հախէն գանք: 
Թէ ստոնք նա մոռացաւ, նրանից յեդը կըլի մարմին առանց հոգու, 
ինչպէս առանց չափար բաղը ճանապար կըդառնայ հասարակաց 
համար, էնհէնց էլ էսպէս ժողովուրդը հորս կըդառնայ ուրիշների 
համար, ով հասնու՝ իրան կուռը կը քաշէ, մանաւանդ մեր Հայոց  ժո­
ղովուրդը. առաջինը՝ որ էսքան ցիրուցան են էլած, նրանց ներքին 
կապը ծէսն ա ու աւանդութիւնը, երկրորդ՝ որ մեր ժողովուրդի աշխա­
րային քեփերը, ուրախութիւնը, ըստ մեծի մասին կրոնական ծէսերի 
հետ ա հիւսված:

Սրանից երևում ա, որ ժողովուրդի ամէն մի սովորութիւնը հար­
կաւոր ա պատմութեան ու իրան կեանքի համար, որովհետև իրան 
անցկացրած կեանքիցը նա աւելի ուրախութիւն ա ըզգում, քանց թէ 
իրան ներկայ կեանքիցը, որի միջումը տառապանքից եդը ուրիշ բան 
չի տեսնում:

Գրիգոր Կիրակոսեանց

Այս աշխարհը ինչպէս մին թէատրոն, ներկայացնում է մարդուս 
առջև զանազան տեսարաններ, կերպարանացնում է զգայական և 
տեսանելի հանգամանքներ, տալիս է մեզ աղօթելոյ և աշխատելոյ 
ժամանակ, ուրախութեան, պարելոյ, ծաղրածութեան ժամանակներ 
և այլն: Ի հարկե ամէն ազգ, ամէն մարդ, ուր որ լինի` ունի, և ենթադ­
րեալ է այս բազմադիմի ժամանակներիս, բայց յետինները (ուրախու­
թիւն և այլն) առ հասարակ քաջ ծանօթ են և մեծ ներգործութիւն ունին 
մարդկութեան վերայ, թէ հին աշխարհումն և թէ նորումս, կարծես թէ 
մարդս իւր վերայ մին պարտաւորութիւն է վեր առել կատարելու Բա­
րեկենդան անուանեալ տօնն, հանդէսներ ուրախութեան, ծիծաղելոյ, 
գինւոյ և զեղխութեան:

Կռապաշտութեան դարերումը սա անուանվում էր Սպանդարա­
մետական1 տօն, զոր մարդիկ ու կանայք, ծերք ու տղայք, երիտա­
սարդներ և կոյս աղջիկներ՝ մէկ խօսքով խառն ու խուռը բազմութիւն 
գնում էին Բաքոս կուռքի բագինը: Մարդիկ հագած առիւծի կամ 
վագրի մորթի, ձեռ ձեռի տուած կանանց հետ, միւս ձեռով էլ բռնած 
նիզակ, ջահ կամ թէ լապտեր, կանայքն էլ բռնած մէկ ձեռով մարդին 
և միւս ձեռով անուշահոտ ծխելիքներ, նուիրում էին տաճարին: Նո­
ցա մազերը անհուս ուսերի վերայ քաշ ընկած, կամ ղասիդի խուճու­
ճացրած, բոբլիկ ոտով, և այս թշուառները իրանց հպատակութիւնը 
և ջերմեռանդութիւնը ցոյց տալու համար սկսում էին գոռալ, բղաւիլ, 
միմեանց համբուրել և ամէն անկարգութիւն անել նորա փառքի և 
պատուի համար:

Ըստ որում նա ոչ միայն մտածեց գնալ կռիւ Հնդիկների վերայ, 
այլ իրանց կարծիքովն սովորեցրեց խաղողի մշակութիւնը և գինւոյ 
ճաշակը, ըստ որում մայր է հեշտութեան և փափկութեան: Կոյս աղ­
ջիկներն էլ նորան (Բաքոսին) հետևելով կորցնում էին իրանց անմե­
ղութիւնը, ճչալով. «Ո՜ Բաքոս, ընդունիր մեր զոհաբերութիւնը, քեզ 
ենք նուիրում մեր բազմավտանգ կուսութիւնը»:

Ո՛հ մարդկութիւն, մարդկութիւն, այսպէ՞ս մոլար կրօններ էիր 
դու պատրաստում քեզ համար, թափառելով ծով և ցամաք, որ այժմ 

1	 Սանդարամետ՝ դժոխք, անդունդ:

քրքրելով հին դարերդ նախատինքից յետոյ քեզ համար պարծանք չէ 
յայտ գալիս, քո կրօնն եղել է մոլար կրքերդ, նորա հիմքը քո ցնորեալ 
երևակայութիւնքը, նորա զոհերը խեղճ և կոյր ռամիկը:

Իսկ այժմ նոր աշխարհը կարծես կտակ է ստացել այս տօնս Բա­
քոսիցը, մոռանալով ամէն մարդ իւր պարտաւորութիւնը, շտապում է 
ինքն էլ մի նշանակութիւն ունենալ այս հանդիսումս, մի դերասանի 
տեղ բռնել այսպիսի ծաղրածութեան և զեղխութեան թատրոնումն, 
վերջին աշխատանքն է թափում լաւ կերակուրներ պատրաստել, 
անուշահամ խմիչքներ ճարել և ինչպէս սովորութիւն է, ասել՝ «Ձի 
ծախելու օրեր ա», այսինքն ով ինչ ունի, անուշահամ կերակուրների 
հետ է փոխում:

Մէկ տեղ սազանդարը նստած ածում է ու կանչում, մէկ տեղ մի 
մասխարայ մարդ հանդէս է բաց արել, ափեղցփեղ խօսքերով մօ­
տի մարդկանցն է ծիծաղացնում, միւս կողմիցը գալիս է մէկը հար­
բած պատէպատ ընկնելով շուտ շուտ գետին համբուրելով բղաւում 
է. «Բարեկենդան օրեր ա, խելքըներս կորել ա», բարեկենդանը իւր 
յիմարութեան պատրուակ է դնում: Էսպիսիները կարծում են, թէ 
աշխարհը վայելում են, բայց այս արարմունքովս ծաղր է լինում աշ­
խարհն և իրանք: Խոհեմ մարդն՝ որ երեկ հանդարտութիւնով էր ման 
գալիս, էսօր ինչպէս խակամիտ երեխայ խելացնոր ման է գալիս փո­
ղոցներումն մինչև իրա նման դատարկախօս ընկեր է ճարում, այնու­
հետև քուչէք են չափում աննպատակ ման գալով: Ամէն երկիր համա­
րեա՛ իրա վիճակին համեմատ խաղալիկներ ունի այս օրերումս:

Հայաստանի սովորութիւնն է մեծ բազմութեամբ փողով (զուռ­
նով) գնում են մէկ գիւղիցն միւս գիւղն, մէկ մարդ զարդարած Պարսից 
ձևի նոր շորերով, նստած էշի կամ ջորու վերայ, որին անում են տալիս 
Շահ: Սա ունենում է իւր հետ մին մարդ կինարմատի հագուստով, նմա­
նապէս իշին նստած. սորա անուն են տալիս (քոսագելին կամ փաթմա­
խաթուն), սոքա ունենում են նման իրանց հագուստի ձևին զարդարած 
մարդ եազըչի անուամբ: Շահը իւր փաթմայի (կնոջ) խնդրանօք տալիս 
է ոմանց ազնուություն,2 կամ ուրիշ նշաններ, այսինքն անասունների 
ոսկորներ, թելերով կապած վիզներն է գցում, և այսպիսի վարձատ­
րութիւնները իսկոյն եազըչին գրում է հրամանաւ շահին:

Այս բաներիցս երևում է՝ թէ այս խեղճ ժողովուրդի գաղափարի 
վերայ տակավին վարագուրվում է թշուառ յիշատակները Հայաստա­
նի, Պարսից անգութ շահերի ժամանակուայ:

Տեղ տեղ էլ գոմէշներ, ցուլեր, արջառներ միմեանց հետ կըռուեց­
նում են կամ փահլէվաններ միմեանց հետ կպչում են, և այս բաներիս 

2	 Ազնվականի տիտղոս: 

կարծեմ Յունաստանի խաղերն3 պէտք է գաղափար տուած լինին, 
որից մեր ազգն էլ զուրկ չէր:

Այլ ընդ հակառակն Վրաստանումն ուրիշ կերպի ծաղրածու­
թիւնք են շինում. զոր օրինակ, այծի կերպարանք են մտնում, եղջիւր­
ները (պոզեր) զարդարում են պոժոժներով, զանգակներով և այլն, 
դնում են նմանապէս դիմակ (մասկարէդ), քսում են զանազան նիւ­
թեր երեսներին, կռիւ են գալիս միմեանց վերայ և զանազան անտե­
ղի բաներ են անում, որոնք յիշում են կռապաշտութեան դարերն:

Այսպիսի կատակերգութիւնքը և փափկութիւնքը երևի թէ Սար­
դանաբաղի4 խօսքերի վերայ են հիմնում, որի համար գիշեր ու ցերեկ 
բարեկենդան էր. «Հանգի՛ր, կե՛ր, ա՛րբ և ուրախ լե՛ր, զի վաղիւն մե­
ռանելոց ես»: Մի և նոյն խօսքերն են համարեա կրկնում. «Յեգուց 
պէտք է մեռնենք, քէփ անենք, հինգ գազ կտաւից յետոյ ոչինչ չենք 
տանել այս փուչ աշխարհիցն, մենք որ թողունք ո՞վ գիտէ, ո՞վ պէտք 
է ուտէ»:

Ահա՛ այսպէս, փոխանակ մտածելոյ մարդկութեան և ազգի վե­
րայ ծաղր են անում նորան, այսինքն իրանց, փոխանակ գործ ածե­
լոյ փողերը նորա օգտի և լուսավորութեան համար, խորտիկներ են 
պատրաստում իրանց անձը պարարելոյ: Իմ ասածներիս կենդանի 
պատկերն կարելի է տեսնել այս օրից սկսած մինչև մեծ պասի երկ­
րորդ օրն, բայց և այնպէս անյոյս չե՛մ, որ իմ տկար կարեկցութիւնն, 
մի քիչ էլայ պակասացնէ, թէ ո՛չ ծաղրածութիւնները, գո՛նէ հանդիսա­
կանները և թամաշա անօղները:

Գրիգոր Տէր Յարութիւնեան Կիրակոսեանց Տաշրացի

3	 Օլիմպիական խաղեր:
4	 Հավանաբար նկատի ունի Սպանդարամետին:

ԱԶԳԱՅԻՆ ԱՇԽԱՐՀՕՐԷՆ  
ԱՌԱԾԻՑ (ՄԱՍԱԼԷՔԻ) ՎՐԱՅ

Մեր ազգի միջումը շատ քիչ մարդիկ են ուշները դարձնում գա­
ւառական կամ ռամկ ական լեզուի վրայ, մինչի էս օրս էլ հակառակ 
այսմ ուրիշ ազգերը շատ հետևում են իրանց ժողովրդական բարբա­
ռի վրայ, օրինակի համար ասենք Ֆրանսուզները ու Իտալացիք, թէ­
պէտ առաջ շատ քրտինք թափեցին Լատինացւոց լեզուի վրայ, որ 
իրանց մայր լեզուն էր, տեսան, որ չի կարելի ժողովուրդին լուսա­
ւորել այնպիսի մեռեալ լեզուով, թողին ու հեռացան: Յոյները զուր 
աշխատանք թափելով երկար միջոց Հելլենացւոց լեզուի վերայ, վեր­
ջը փոշմանած հեռացան ու սկսեցին գրել նոր ժողովրդական բար­
բառով: Գերմանացիքն էլ շատ են աշխատել իրանց ժողովրդական 
բարբառի համար, ժողովրդի աւանդութիւնների ժողովելու համար:

Ահա ինչ է ասում երևելի Գերմանացոց լեզուագէտ Գրիմը.1 «Ժո­
ղովուրդը շատ պինդ է պահում հին բաները, աւելի քան թէ կարծում 
են հիմիկուայ մարդիքը: Աւանդութիւնները ու սնոտիապաշտութիւն­
ները՝ որն որ կան ժողովուրդումը, անհասկանալի կը մնային մեզ հա­
մար, եթէ մենք չենք իմանալ, որ սրանք կռապաշտութեան ժամանա­
կից են մնացել…»:

Ես չեմ կարօղ հաւանիլ այն ամբարտաւան կարծիքին, իբր թէ 
ժողովուրդը հազար տարիքներով կարօղ էր մնալ բթամիտ ու անմ­
խիթար բարբարոսութեան մէջ. այսպիսի երևոյթը հակառակ կը լի­
նէր Աստուածային բարութեանը, որ հրամայում է արեգակին լոյս 
տալ ամէն ժամանակներին, ամէն ազգերին, և որն որ ստեղծագոր­
ծութեան ժամանակը մարդուն հասկացրուց, որ կայ աշխարքի երե­
սին Աստուծոյ նախախնամութիւնը, որ բովանդակ աշխարքը կառա­
վարում է:

Վերջապէս էն բոլորը մի կողմ դրած, մենք շատ մօտիկ օրինակ 
ունինք Ռուսաց լեզուն ու ուսումն ականները, թէ ինչքան խնամք են 
տանում ժողովրդական լեզուի վրայ, ու ի՞նչ հոգացողութեամբ հաւա­
քում են զանազան գաւառների քերականական ձևերը ու ոճերը, ժո­
ղովուրդի առածները ու երևակայած դիւցաբանութիւնները, ալքերին 

1	 Վիլհելմ Կարլ Գրիմմ (1786–1859), գերմանացի բանագետ:

կամ ուրիշ ներգործող երևոյթներին վերաբերեալ: Այժմ այս բանովըս 
պարապում են Ռուսաստանումը երևելի գիտնական Սնէգիրեվը,2 
Աֆանասեվը,3 Բուսլայեվը, Դալլը,4 իսկ Ռուսաց գիտութեանց Ճեմա­
րանը այնքան յարգում է գաւառական լեզուըները, մինչև նորերումս 
հրատարակեց գաւառական լեզուաց բառարան:

Հասկանալով՝ թէ ինչքան հարկաւոր է մեր պատմութեան հա­
մար հաւաքել սրա նման բաներն, ես իմ կողմանէ հետևեցայ ժողովել 
Լօռուայ գաւառումը լսած առածները, որ շատ կարելի է ուրիշ տեղե­
րումն էլ գործ են ածում: Շատ լաւ կը լինէր, որ միւս հաւաքօղներն էլ 
ցոյց տային հրատարակելիս՝ թէ որտեղ են լսել: Իմ միտքս էլ այն էր, 
որ ուրիշներն էլ իրանց գիտեցածն գրեն ու չթողուն կորչի էսպէս բա­
նը, որից որ երևում է ազգի բուն լեզուն ու բնաւորութինը:

Աղուեսի վկէն իր պոչնայ
Ամանը վեր ընկաւ կոտրվեց ո՛չ, ամա ձէնը ամէնքը իմացան 
Ամէն հետ պապը գաթայ չի՛ ուտիլ
Ամպ օրը նորահարսը գիշեր գիտէր
Անբանը հաց ուտելիս սաղայ, բանելիս հիւանդ
Անգին քարը ցխումն էլ իր գինն ունի
Անճարը կերելայ բանջարը
Աշխարքս դմակ, դու սուր դանակ
Ասլի հետ քար կըրելը լաւայ, քանց բէդասլի հետ քէֆ անելը
Աստուած ագռաւի ձէնը որ լսէ, վարդէորին ձին կըգայ
Բան ո՞վ անէ, ես ու դու, հացնո՞վ ուտէ, ես ու դու
Բերդը իր միջիցը կը քանդուի
Բէվախտի ղօնաղը իր քիսիցը կուտէ
Բոշիցը փաշայ չի՛ լինիլ
Գդակս թոզոտ տեսար, ջաղացպան գիտէիր
Գեադեն շորիցը կերէվայ, ասլը երեսից
Գիժը գնաց հարսանիք, ասաւ՝ էս լաւայ քանց մեր տունը
Գիլի գլխին աւետարան կարդէին, ասաւ ոչխարը գնաց
Գող, սիրտը դող
Գողն ի՞նչ կուզէ, մութը գիշեր
Գոմշի հորթը, կովի հորթը, տուն քանդողաց խորթ ու փորթը
Դուզ ճանփի ման եկողը հայլումն էլ կերեւայ
Դուռդ կոխպած պահէ, հարեվանիդ գող մի՛ բռնիլ
Եղը եղի վրայ կըդնեն
Երէխէն մհանայ, մէրը կըշտանայ

2	 Իվան Միխայլովիչ Սնեգիրյով (1793–1868) ռուս բանագետ:
3	 Ալեքսանդր Նիկոլաևիչ Աֆանասև (1826–1871), ռուս գրող, հոգևոր մշակույթի 

ուսումն ասիրող:
4	 Վլադիմիր Իվանովիչ Դալ (1801–1872), ռուս բառարանագիր, գրող, ազգագ­

րագետ, բանագետ:

Երուսաղէմ շուն չկա՞յ
Զաբուն մսի խաշուն շունն էլ չի՛ ուտիլ
Զանգակի ձէնը հեռուանց լաւ կը լսուի
Էծը իր ոտիցը քաշ կանեն, ոչխարը՝ իր
Էշը բհիրը պոկեց, մին թէ ուրըշին դիպաւ, տասն իրան
Էշը ինչ գիտէ նուշը ինչայ
Էշը իշի մօտ կապես՝ ան խոյն կըսովորի, ան խասիաթը
Էշը կըդատէ, ջորին կուտէ
Թըթուայ, թան չի, ամէն մարդի բան չի
Թիքէն վեր ընկնի, ամանն ընկնի
Ինչ կը ցանես էն կը հնձես, ինչ որ կասես էն կը լսես
Իշի համար մի բուռը խոտը լաւայ ամէն բանից
Իշին նստիլը մի ամօթ, վեր գալը՝ երկու
Լաւ եզը կալումը կերէվայ
Լաւ շէն տուն հարսն ես էկել
Խալխը քօռայ, ձեռդ աչքիդ վրայ դի՛ր
Խըփած աչքին բափայ չկա՛յ
Խոզի գլուխը խալիչի վրայ չի՛ կենալ
Խուփը թոլ ա էլել, կճուճը գթել
Խօսքը դատօղինը չի՛, ուտօղինն այ
Ծառը քանի բարատու ըլի, գլուխը կը կռացնէ
Կատուի խաղը մկանը մահայ
Կատուի վազը չկէ՛լ մարաքնայ
Կարասումը ինչ ձէն տաս, էն կը լսես
Կոթը մեզանիցայ5
Հազար թուման պարտք ունենամ, մարդամիջի մարդ ունենամ
Հարէվանի էշը դաղում էին, հէնց իմացաւ խոզի խորովածայ
Հարսանիքը ախպօրս ըլի, ժամը պապինս
Հաց ու պանիր, կե՛ր ու բանի՛ր
Ձուի գող, ձիու գող
Ձուկ բռնել ուզողը թաց պտի ըլիլ
Ձուկը ձկանը ասաւ դէնը գնա՛. դվորը գնամ,  

			   էրկուսըս էլ մի թօռումն ենք
Ձուկը ջրումը գին չի՛ ըլիլ
Ճրագը իր տակին լիս չի տալ
Ճուտը ձուումը մաշուր կըլի, երեխէն օրօրոցումը
Մատաղն ի՞նչ անէ, հիւանդը գնումայ
Մարդը շորով չի՛, էշը՝ բեռնով
Մեղր ու կարագը շան տկումը
Մէջն ուտում ես, ղրաղը ման ես գալիս

5	 Ասացվածքը լրիվ չէ. կա մի քանի տարբերակ. «Երբ կացինը գնաց անտառ, 
ծառերն ասացին՝ կոթը մեզանից ա», «Ծառը գանգատ գնաց Աստծու մոտ, 
կացնից բողոքելու, ասեց՝ կոթը քեզանից ա» և այլն:

Մի ասօղը չգիտէ ինչ ջուղաբ կըտայ մէկէլը
Մի էծը մի էծի համար լաւայ, քանց հարիր գլուխ ոչխարը
Մի ծաղկից օձը թունա շինում, ճանճը՝ մեղըր
Մի ծառից թի էլ կըլի, հորսլի էլ
Միսը խում միսայ, խաշուն աչքի լիսայ
Մուկը ծակի դռանը ղօչաղ կըլի
Յոպոպը ինքը հոտած էր, հէնց գիտէր իր բուննայ
Շատ վախտ գոռալու գօրայ անձրև չի՛ գալիս
Շունը շանից, երկուսը՝ մի տանից
Շունը շան միսը չի ուտիլ
Շունը շան ոտը չի՛ կոխիլ
Ոսկին պուճուրայ ամա՛ գինը մենծայ
Ով չուստ, նա կուշտ
Ոտդ լհէբիդ գորայ մէկնէ
Պառավը իր թանին թըթու չի՛ ասիլ
Պաս ուտեմ՝ պաս, էն էլ թանով սպաս
Ջուրը չտեսած՝ շորդ մի՛ հանի
Սառած օձը առաջ տաքացնօղին կըկծէ
Սարը սարով չի՛ դիպչի, մարդը մարդով կըդիպչի
Սերը սովորը կուտէ, թանը մոլորը
Սիրտը սև, ատամը սիպտակ
Սոխի տեղ սխտոր կըծեծեն
Սոխ ու հաց, սիրտը բաց
Սև ու սիպտակը բաղնսումը կերեւայ
Վատ բանը վատից վեր կըլի
Տանու տէրտէրին օրհնեա՛ տէր չկա՛յ
Տաշած քարը գետնին չի՛ մնալ
Տիրաւորին տէրնա պահել, անտէրին գէլնայ չամփել
Տկլոր մէջքիդ կատու շլակելն ա պակաս
Ուղտը ինչ ղադամ էլ վեր ընկնի, կաշին մի իշի բեռնայ
Ուղտի քանդիրբազութիւնը մազէ կարմունջի վրայ կերէվայ
Ուղտին ասին շլինքդ ծուռնայ, ասաւ ի՞նչսայ դրուստ
Ուղտին ասին սհաթսազ, ասաւ ոտ ու ձեռիցս կիմանաք
Փէտը վէր ունիս, գող շունը կիմանայ
Քաչալը դեղ գիտէնայ, իր գլխին կանէ
Քովխի վկէն գզիրնայ
Քօռը թէգուզ ըստի, թէգուզ Բաղդատ
Քօռ մոշահաւի բունը Աստուած կը շինէ:

Կիրակոս Տէր Յարութիւնեան  
Կիրակոսեանց Այգեհատցի

ՎԱՂՈՒ ԻԳԱՀԱՏՑԻՔ 
Լօռուայ նահանգի լեզուով

Վարդէորի պասի շաբաթն էր, եղանակի խիստ տաք ու քաղցր 
ժամանակն էր: Իգահատ գեղի ազնվն ին1 մի ամիս էլ շատ էր, որ գու­
թան ին լձել, քեթխուդէքը մէ մէն ճիպտահոտաղ2 իրանց գութանը ին 
տարել՝ համկ ալ3 ին շինել, եզը, գոմէշը, գութանը, ճոպանը, բնատէ­
նը,4 ճմբարակը5 ու ամէն սարքը մէջ ին բերել, իրանք էլ մաճը6 բռնել, 
կանանչ խամ հողերը ու ցելուտատեղերը կեռ-կեռ օրավարներով7 
սևացնում ին, մեծ-մեծ սև ճըմբերը շուռ տալով:

Էն լէն ու երգար դըզումը կանանչիքը՝ գարին, ցորէնը ու աճա­
րը զըլզըլում ին, սօսին տալիս, ծովի պէս գնում գալիս ծաղկներով. 
եղայ, խնձորայ ու մեխակի, խառը ճարճատուկի մավի ծաղկի հետ, 
որ հէնց գիտէնայիր՝ կապուտ երկնքի գուն ա քաշել: Մի կռնուց էլ 
մորով ին լիքը էդ չալ պըտըտուրիկ նաղարնին, կարմիր շիլի պէս փռ­
ուած, հասած, փլթոխուած, արէգակը որ վրէն էր ընգնում, զմրուխտի 
պէս պսպղում, պըլպըլում ու զըլզըլին տալիս: Մտիկ անօղի հաւէսը 
գալիս էր էս թամաշիցը:

Գեղի մի կռանը խոզն էր արածում, որ ըստի-ընդի դուդով փո­
րել ին, խանդակ ին գցել տակռու համար, մէկէլ կըռանը տաւարը ու 
նրանից քիչ հեռու մոզէնին, խառը սուրով իշանը հետը: 

1	 Ըստ բանավոր ավանդության՝ Այգեհատ գյուղը հիմն ադրել են պարսից շա­
հից ազնվականի տիտղոս ստացած երեք եղբայրներ: 

2	 Ճիպտահոտաղը լծկան չուներ (Բդոյան Վ., Երկրագործական մշակույթը Հա­
յաստանում, Երևան, 1972, էջ 317):

3	 Համայնական փոխօգնության ձև, երբ մի քանի տնտեսություն համատեղ մի 
գութան էր աշխատեցնում և հողերը հերթով վարում: 

4	 Գութանի հաստ շղթան, որ ձգվում է մինչև առաջին լուծը:
5	 Գութանը խարազանի հետ մի ացնող երկաթե կարճ և հաստ շղթա: 
6	 Գութանի և արորի փայտե բռնակը, որով մաճկալը ուղղություն է տալիս խո­

փին:
7	 Այն տարածքը, որ գութանով հերկում էին մեկ օրում: Ըստ հողի որակի և դիր­

քի` այն կարող էր լինել 0,3–0,5 հա (Վարդանյան Ռ. , Օրավարը որպես հողի 
մակերեսի չափի մի ավոր, ՊԲՀ, 1968, № 2, էջ 191–196):

Ամէն գութանի մօդ էրկու-յիրեք ձիան օրըքած8 ան չիդարած,9 
չուլները փորի տակը գցած՝  ճանջին ին անում10 ու տէնում մին-մնու 
խրխնջում, կապը կըտրում, փախչում, յիրուր մօդ գնում, ելը կրծում, 
յիրուր ճանջը քշում, վրնէրի չուլումուլը ճամփին շաղ տալով՝ չափ 
ընգնում դբայ ախպիրը, ան դբայ գեղը, որ մի շուաք ճարեն, տակը 
մտնուն, էն անիծած ճանջէրիցը ու բոռէրիցը ազատուին:

Ախպրի գլխիցը վազ էր կտրած ջահէլ նորահարսնու ու աղջկե­
րանց թաբունը, որ մէկէլ վախտերքը յիրուր հետ կռիւ են անում, յի­
րուր կուժը11 դէն գցում, հերթը խլում, չունքի ջրից շատ քէսատ12 են ան 
թէ, սատանի աչքը քօռ, մքիչ վարար ա գալիս, հարսները ու ջահել 
աղջկերքը քինթ քնթի տված՝ ճամփա են ընգնում դբայ իրանց գեղը, 
կուժները ուսներուն, կոփկոփալէ քոշերը հաքնէրուն ան թէ չէ՝ ջիլիզ 
բոբիկ ոտով:

Արևըն էկաւ ճաշատեղը կանգնեց թէ չէ, մաճկալը մտիկ արաւ 
գութանի ձևչի13 շուաքին, տէհավ՝ որ բարէբար ա, ձէն տվուց.

— Քշեցէք հա, մի գնալ ու գալ էլ անենք, գանք ռաւէլումը14 վէր 
թօղունք: 

Գութանին ճաշթօղ արին թէ չէ, ամէն ճաշու եզնարածնին15 
իրանց եզնիքը վազացրին դբայ ախպիրը, որ շուտով ջուր տան, յի­
րար աղաք կըտրեն. ամէնքը՝ ճիպոտը ձեռնէրին բռնած՝ իրանց քաւ­
թառ եզանցը ու գոմշնուն քշում էին՝ անումն ին տալով, գովելով՝ հա 
Փոլադ ջան, Արաբ ջան, Բոդոլ եզը, հա գնա հա, որ ջուր խմես:

Եզնիքը որ ճամփու գցէցին, քշերաեզնարածնին16 էրկու կեպռէշ 
տղայ, մի քանի լուձը յիրուր դէմ արին, իրանց ձընձերը ան պատ­

8	 Ձին երկար պարանով կապում էին ու թողնում արածելու:
9	 Ձիու առջևի ոտքերը կարճ պարանով կապում էին, որպեսզի արածելիս շատ 

չհեռանար:
10	 Կենդանիները գլխի, ոտքերի ու պոչի շարժումն երով պաշտպանվում էին մի­

ջատների խայթոցից:
11	 Նեղ բերանով, լայն իրանով, մինչև 10–15 լ տարողությամբ փայտե, կավե կամ 

պղնձե անոթ:
12	 Արևածագ, Ծաթեր և Այգեհատ գյուղերի ջուրը խիստ սակավ էր, ծանծաղ 

աղբյուրների մոտ գիշեր-ցերեկ հերթեր էին, անգամ ջուր էին բերում մոտա­
կա գյուղերից ու ձորերից, որի պատճառով շրջակա բնակավայրերից նրանց 
աղջիկ չէին տալիս: Ծաթերից ներքև, ժայռերի տակ, եղել է տասից ավելի 
ջրհոր, որտեղ անասունների համար ջուր է հավաքվել: 

13	 Գութանի երկաթե մեծ ու հաստ դանակ, դրված խոփից առաջ, որ հողը ճեղ­
քում, ակոսներ է ձևում: 

14	 Ավարտված ակոսից նորին անցնելը, արտերի բաժանման կետ:
15	 Ցերեկվա ընդմիջման ժամին եզներին խնամող հոտաղները լծկան կենդանի­

ներին ջրելու էին տանում ու մոտակա դաշտերում արածեցնում:
16	 Լծկաններին հոտաղներից երկու հոգի արոտի էին տանում գիշերը: 

ռատորված եափնջիքը վրէն գցեցին ու պառկեցին շուաքի տակը, որ 
քնին,17 ամա արևը հէնց զօռ էր անում ու էն պատռատորված չլէրի 
միջովը իրան շողքը գցում նրանց արևից էրած ու անձրևից ծէծած սև 
շլնքի ան բաց հաստ ճռների վրայ, որ ծղնոտնին ու ձորի թփերը տա­
րել ին պաճըճնին,18 ջիլիզ ծակծակորել:

Մի գութանի, որ գեղիցը շատ հեռու չի, խնձորալձի19 հոտաղը 
ճիպոտը ձեռին կանգնած էր մաճկալի մօտ, անգաջնին խլշացրուց՝ 
անգաջ էր դնում իր մենձի հրամանին՝ աչքը գցած վրէն:20 Մաճկալը 
ձէն տվուց.

— Այ տղայ՝ ուրաքը ու դուրը բի, — ու սկսեց տաշել մի աճարըքի 
փէտ, որ գութանի համար թազայ կաքաւ21 էր շինում ու քնթի տակը 
մի խաղ էր մռմռում: Երբ որ պրծաւ՝ գլուխը դրուց գութանի ատամի22 
վրայ, յաջ ձեռքը ծալած՝ դրուց գլխի տակը: Շատ սիրուն էր նա, էրէ­
սի բարակ, կարմիր ու սև կաշին թըզի ռանգն ունէր, որ համարեա թէ 
նոր սկսել էր ոսկու ծլի պէս էրէսի վրայ մազ դուս գալ խիստ նօստրը, 
բեխատեղն էլ սևացել էր, երգար ու խուճուճ մազերը սև սաթի նման 
քաշ ին ընգել նրա լէն ճակատի վրայ: Սա դրուստ ա, քնած ա, ամա 
շատ խառնված ա էրէվում, անդադար ախ ա քաշում, խըլխըլալէ հո­
գէց հանելուցը սաղ ջանը դողում ա ու նրա ղալին ունքերը էկել ա, 
թառ ընգել մեմենձ աչքերի վրայ, որ ծածկած ա հաստ ու նշտարի 
պէս սուր թէրթէրունքնով: Յանկարծ ձէն տվուց. 

— Թաթուլ, էկա՞ր..., — անսաս արավ, էլի ճլմկոտաց ու բղա­
ւեց, — ի՞նչ արիր..., — յեդնա խռմփոցը սարքեց:23 

Գեղի կողմիցը մի պառաւ կնիկ ա գալիս, ոնց որ ըրէվում ա՝ մա­
զերը ջիլիզ սիպտակ, էրէսը պառաւութէնից կուչ ա էկել, ամա դեռ 
կարմիր, գլխին դրած էր24 մի կաւից կովկիթ, ուսին էլ մի չալ խուր­

17	 Գիշերը լծկանին պահող հոտաղները ցերեկվա ընդմիջմանը մի քանի լուծ 
իրար հենում, ծածկում էին արևից պաշտպանվելու համար ու քնում:

18	 Բրդե գույնզգույն թելերից գործած զանկապան, որ հագնում էին սրունքնե­
րին՝ գուլպայից վերև:

19	 Խնձորալուծը (խնձորտուն) գութանի կողմից չորրորդ լուծն էր:
20	 Հոտաղնին կարգով, օրը մինը կանգնում են մաճկալի մօդ, որ նրա բանը լսեն 

(ծան. հեղինակի):
21	 Կաքավ-ցցաձև փայտ, որ գութանի առատամն ու մաճը մի ացնում է իրար: 

Մաճկալը նաև հյուսնության որոշակի շնորհք պետք է ունենար, որովհետև 
նա էր նորոգում փայտե գութանի կոտրված մասերը:

22	 Առատամ. գութանի և արորի այն տեղը, որտեղ ամրացնում են խոփը: «Գիւ­
ղացիք սորա համար պատմում են, թէ Աստուած այս փայտը շինեց և Ադամին 
տալով ասաց` առ, Ադամ, սրանով վարէ, ցանէ և կեր. սորանից էլ առաջացած 
են համարում այս անունը» (Գաւառաբառեր, «Լումայ», 1898, գ. Ա, էջ 325):

23	 Խռմփոցով քնեց:
24	 Գլխին դրած իրեր տեղափոխելը հավանաբար խորթ չի եղել նաև հայերին: 

ջին:25 Սա մի ճիպտահոտաղի մէրն էր, էսօր հաղկը սրանը էր, սրա 
համար ին վարում, էկաւ, բաները կամանց վէր դրուց ու խնձորալձի 
հոտաղին ասաւ. 

— Վեր կացրու տղէրանցը՝ հաց ուտեն, լաւ բոլ ճաշթօղ արիք:26

Քշերաեզնարածնուն վեր կացրուց, սրանք էլ օրօշտոտալէ սկսե­
ցին ածել լագանի մէջը կովկըթով բէրած ձաւարէ սպասը, որ կենդու­
հատիկ լօբի էլ էր ըրէվում, բրթէցին ու գդալնին վեր կալան՝ ջանին 
ընգան, պառաւը համ բրթում էր, համ ածում: «Հա ջան, դէդի, դու 
բրթէ, մենք խրթենք», ասում էին ու իշտահալի անոշ անում:

Պառաւը էրէսը շուռ տվուց՝ տէհաւ մաճկալը քնած ա.
— Վո՞յ, Աբազ ջան, վեր կաց, հաց կի է՛, — բղաւեց:
— Սուս կաց, դէդի, դա ծում ա, սուրբ Սարգիսը պտի գնայ:27

Ճաշուհացը կերան, պրծան, վեր կացաւ ամբոլի28 հոտաղը, ձէն 
տվուց ու գդակով արաւ29 ճաշու եզնարածնուն: Բերին եզնիքը, էկան 
նրանք էլ մքիչ հաց ծըղծըղացին:

— Եզնիքը դէսն արէք՝ լձենք, — վէր թռաւ քնած տեղէն մաճկալը:
Նրա էրէսի վրայ կաթիլ կաթիլ քրդինքը շաղ ին դրել: Էրէսը ու 

աչքերը աղաղեց, մի քանի հետ օրօշտոտաց, գութանը սարքեց,30 եզ­
նիքը լձէցին, ակոսը գցէցին, մաճկալը մաճին վրայ հարեց, ընգավ 
խոռը խոփը ու էրէսին խաչ հանեց, «Օրհնեալ է Աստուած» ասավ:31 
Էս ասավ թէ չէ՝ հոտաղնին էլ խաչ հանեցին ու ռաւելը սարքէցին, 
մաճկալի ասածը, ձէն ձէնի տված՝ աւէլի բարձրն ասելով:32 Մի քանի 

25	 Բրդե երկու աչքանի պարկ՝ գրաստով կամ ուսին բեռ փոխադրելու համար:
26	 Գութանավորները ճաշում էին դաշտում: Ուտելիքը տանում էին կանայք ու 

երեխաները՝ հիմն ականում խաշիլ, փլավ, մածուն և այլն: Հողի տերն էր հո­
գում գութանավորների սնունդը (Լիսիցյան Ս., Զանգեզուրի հայերը, Երևան, 
1969, էջ 127):

27	 Մեր երգրումը առաջ նշանէլու տղէրքը ու ջահել աղջկերքը տարէնը էրկու 
հետ ծում կըպահէին, մին Վարդէորին, մին էլ Առաջաւորաց պասին (ծան. 
հեղինակի):

28	 Գութանի կամ սայլի լծկանների առաջին զույգը: Ամենաուժեղ եզը լծվում էր 
ակոսի կողմը և կոչվում էր ամոլակոս, իսկ մյուս եզը, որ քայլում էր ամուր 
գետնի վրա, կոչվում էր ամոլկորտ: Առաջին լծին լծում էին փորձված, հնա­
զանդ և ուժեղ եզներին, որպեսզի ակոսից չշեղվեին: Չնայած գոմեշներն 
ավելի ուժեղ էին, բայց չէին հնազանդվում և կարող էին ակոսը ծռել, ուստի 
դրանք առաջին լծի համար պիտանի չէին: Առաջին լծի պատասխանատուն 
ամբոլի հոտաղն էր, որը պետք է լիներ հմուտ երկրագործ:

29	 Գլխարկը թափահարելով կանչեց:
30	 Կարգի գցեց:
31	 Հաջողության ակնկալիքով, վարն սկսելուց առաջ, մաճկալը դեմքով դառնում 

էր դեպի արևելք կամ մոտակա սրբավայրը, խաչակնքում, աղոթում ու դիմում 
Աստծուն: 

32	 Հորովել երգում էր մաճկալը, իսկ հոտաղները ձայնակցում էին:

գնալ ու գալ որ արին, արևն էկաւ՝ գըլխավէրեց, սառը քամին փչեց, 
հովացրուց գութանաւորի էրէսը: 

Հարսներն ու ջահել աղջկերքը պղնձէ կուժը ան փետէ դորակը 
ուսնէրուն դրած՝ սկսեցին գնալ դբայ ախպիրը: Հոտաղնին տէհան 
թէ չէ, ռաւելը սարքէցին. «Հայ երգար ու բարակ հարսը, պոռտիդ 
սգարակ հարսը»: Մինը ձէն ածաւ՝ «Հայ շաբիքդ շիլա հարսը, գօ­
դիկդ թիլ ա հարսը», մեկէլ հոտաղը ձէն տվուց. «Գօդիկդ զըլեմ, քու 
մարդին չլեմ, կնգանը խըլեմ, հօ՛, հօ՛ի», բարակ ձէնով ծըլվըլացնում 
էին հոտաղնին:33 

Էս ժամանակը Աբազը մտիկ էր տալիս իր գութանի բողազին, 
թէ ոնց ա ճմբերը շուռ տալիս ու քանի-քանի հոտաւէտ ծաղկնի տա­
կով ա անում, սև մէր հողը էրէս գցում:34 Բիրադի ձէն տվուց.

— Տօ՛, քանի ղալմաղալ անէք, նամուս չունի՞ք, խեղճ խիզանին 
բիաբուռ արիք, ի՞նչ եք բերաննուդ կապը կտրել:

Իսկոյն հնազանդվէցին, ամէնքը անսաս արին: Մէկ էլ բիրադի 
ձէն տվուց սանձկէփի հօտաղը.

— Էհե՜ մաճկալ, հրէ քու ախպէրը գալիս ա՝ ձիուն վէր էլած:
Էս ձիաւորն ունէր իր հաքին մավի ներկած գէդնագորձ35 բարակ 

չուխա, ղադաք արխալուղ,36 շալ գօդիքը վրէն կապած, սիպտակ հո­
րագորձ37 շալուարը հաքին, կանանչ տրխչուանով շինած տրխնին38 
հաքին՝ չալ-չուլ գուրբէնով, մի լավ բօզ բոմբռոխ գդակ էլ գլխին, ձիու 
սանձը ան քաշում էր՝ օզանգու տալիս, ան բօշ անում իրան կամքին: 
Էս ձիաւորն է Թաթուլը, որ էն վախտ Աբազը հետը էրազում խօսում 
էր, մօդկացավ, ձին օրըքեց ու էկավ գութանի կուշտը՝ տխուր, ունքե­
րը կիտած.

— Բարի յաջողում, տղէրք:
— Աստըծու բարին, այ բարով էկար, — հոտաղնին բղավեցին, էս 

կռնուց, էն կռնուց:
Սկսեց մաճկալի հետ գնալ ու գալ անել՝ գութանի բողազին աչքը 

կըթած: Մի բիրադի բղաւեց, գլուխը ժաժ տալով.

33	 Ռավելը (հորովել) ռիթմիկ աշխատանքային երգ է, որ երգում էին վարի ժա­
մանակ: 

34	 Նայում էր գութանի խոփի ծայրին, թէ ոնց են ճիմերը ծաղիկները ծածկում, 
սև հողը երես գցում:

35	 Տարբեր լայնության գործվածքներ գործելու համար հարթ տեղում, գետնի 
մեջ, որոշակի հեռավորությամբ երկու ցից էին խփում, դրանց միջև ձգում 
գործվածքի հենքը:

36	 Տղամարդկանց և կանանց, մինչև ծնկները հասնող կոճկվող հագուստ:
37	 Գործում էին գետնագործի եղանակով, ոտքերը դնելով հողում փորված հորի 

մեջ:
38	 Առանց կրունկի ագանելիք, որ պատրաստում էին գոմեշի, տավարի, երբեմն 

նաև խոզի կաշվից:

— Էյ գիդի աշխարք, էս ճըմբէրի պէս շուռ ես էկել, տակի կուռդ 
վէրէվդ ա ընգել, վերինդ տակը, ամէն տեղ մի ղայդա կայ, ամէն տեղ 
մի սովորութիւն, ամէն...

— Ի՞նչ ա, կնքաւոր ջան, — ասաւ սանիկը, — իմ քամարը բերել ես, 
թէ՞ չէ: 

— Խիստ ես տխուր, — մենձ հոտաղը հարցրուց, — քաղքիցը ի՞նչ 
խաբարութին ունիս, թանգութէնից, էժանութէնից:

Թաթուլը քմքածիծաղ էրետ ու ասաւ.
— Ախպէր, էլ ինչ քաղաք, կրակ ա էլի, մարդ մէջն ա ընգնում՝ էլ 

դուս գալու իլաջ չկայ, քաղկիցը փող չի դուս գալ, մարդի ցիփ տկլո­
րում են, պա, պա, պա, Աստուած ազատէ նրանց շառիցը: Մարդի ղա­
սիդի դիպչում են ու վրէն բղաւում, շառ գցում, քաշում մի մութը տեղ, 
դէհ արի ու ղանչաք արա, բալքի դուս թօղուն: Ամէնքը վրացերէն են 
խոսում, հայէրէն որ խոսում ես՝ ծիծաղում են,39 ասում եմ՝ տօ՛, ձեր 
տունը քանդվի, ծադի-մօդուցն40 աւէլի բան չի գիդեմ, ի՞նչ եք մասխա­
րայ անում: Դուք որ հայ եք, իսկի հայէրէն չգիդէք, բաս էն ո՞նց ա, եղը 
թանգ ա, ճմբուռը էժան,41 դուք ձիուս ղադամ էլ չկաք, որ խրխնջում ա՝ 
ոնց որ Աստուած իրան ղայդա ա տվել, իշի պէս զռում չի: Հէնց ամէն­
քը սրված են, կոսէնաս չիմ նորափեսա ըլին, մի օր ըլին պսակված, 
մարդի աչքէաչքը խափում են, քաշում դուքանը, Աստուած երգինք 
յօրթում ուտում, փթած ապրանքը վիզը կապում, փողերը ցընցըլում, 
ճամփու գցում:

Ամա նրանց մի բանին եմ հաւան, որ ինչքան կուզէ աղքատ ըլի՝ 
յրիգունը իսպահի մոմ կը վառեն, կնիկ ու մարդ յիրուր համեցէք են 
անում՝ էսթենը նստի, էնթենը նստի, ամա փորնէրուն սոված ղըլղը­
լում ա, չունքի քըշըրքին են մտիկ տալիս, բաս ի՞նչ կըլի, մեզ պէս խըղ­
ճերը հորիցը չեն հանում:42 Մի խոսքով, ի՞նչ գլուխ ցաւացնեմ, սա­
տանին թարս կընալնեն, մարդի բարովէլիս՝ չիբխի պէծով կըդաղեն, 
Քրիստոսի ոտը կըպոկեն՝ որ ճանգեն:43 Փառք Աստըծու, որ գեղըցի 
ենք, ուրըշի կեղտը չենք ուտում,44 մեր դառը աշխատանքով, մեր հա­

39	 XIX դ. կեսերից Թիֆլիսում վրացերենը դարձել էր հայ քաղքենի ընտանիք­
ների խոսակցական լեզուն:

40	 Վրացերեն` գնա-արի:
41	 «Եղը թանգ ա, ճմբուռը էժա՞ն» ասացվածքը վերաբերում է երկրորդականը 

գլխավորից կարևորելու երևույթին (յուղը ավելի թանկ էր համարվում, քան 
հացից և յուղից պատրաստվող ճմուռը):

42	 Ցորենի պաշարը և որոշ մթերքներ հորերում էին պահում: Դրանք հիմն ա­
կանում գտնվում էին տան մեջ կամ բակում, երբեմն` բնակավայրից դուրս մի 
մեկուսի վայրում, որի տեղը մի այն տերը գիտեր:

43	 Խիստ խորամանկ, խաբեբա, ճարպիկ:
44	 Ուրիշի հաշվին չեն ապրում:

լալ քրդնքովն ենք եօլայ գնում, էն թահր ղալմաղալում չենք, որ շունը 
տէրը չի ճանանչում:45

Մինն էն կռնուց հարցրուց.
— Աշխարքիցս ի՞նչ խաբարութին ունիս:
— Ախպէր, ոնց որ քաղաքն ա, ընհենց էլ աշխարքը, չունքի որ 

աշխարքի սանձկը քաղաքնու ձեռին ա, ոնց որ ուզում են՝ ընհէնց են 
անում, ուզում են՝ շատ խարջ են դնում, ուզում են՝ կոռ ու բէգարն են 
աւելացնում: Խալխին տէր չկայ, տիրէկան չկայ: Ասում են ռուսը գալ 
պտի, որ մի ողորմած թագաւոր ա՝ մեզ տիրապետէ:

— Ռուսը մարդ ա՞, ի՞նչ թահր խալխ են, — բղավեցին ամէնքը:
— Վալլահ, ես էլ խու դրուստը չգիդեմ, ամա ասում են, որ շատ 

օրէնքով մարդիք են, ամէն բանի վրայ էլ աչքը պտին պահել, որ կար­
գով ըլի, ասում են կարճ շոր են հաքնում, թուր են քաշ անում, վրէն մեր 
արտէրի կառնէրի պէս փունջ, որ չին են ասում, համ էլ, գիտե՞ք՝ թուրքի 
ու լէգզու պէս կնանոնցը չեն փախցնում, կուռները բռնում են, ափաշ­
կարա ման են գալիս, մեր կնանոնց նման մութը օթախը չեն գցում:

Հէնց հմիկուց վրացունը խու վրացունը,46 մեր Հայ կնանիքն էլ 
են թև առել՝ թէ թռչին ուրախութէնիցը, ասա հալա՝ նրանցի գօրա 
ի՞նչ կայ, նրանցն էն ա՝ ըրէխանցը լավ պահեն, իրանց տանը նստին, 
իրանց մարդին կառավարեն,47 կարեն-կրկատեն: Բա Հայուն ի՞նչ 
սազ կըգայ էդ թահր նոր բաները, էն էլ էն թավուր, որ անօգուտ ա ջի­
լիզ մեզ համար ու մեր օջախին ջուր կըգցեն48 էդ անիծած կընանիքը: 
Մինչի հիմա վրացուն էին նմանվում, հմիկ էլ ռուսին, ամա Աստըծով 
նա լավ մարդ պտի ըլիլ, չունքի օրինավոր երգրում են կէնում, հա՝ 
հրէ Կավկազ սարի էն կռանը:49

— Վա՛յ, վա՛յ, մկամ էն կռանն էլ աշխարք կա՞յ, — ամէնքը հարցրին 
շատ արմացած ու վէր քաշված:

Թաթուլը քմքածիծաղ տվուց ու ասաւ.
— Հաւի պէս էրկու ոտն ունիք,50 դուք ի՞նչ գիտեք աշխարքումս ինչ 

կայ, ձերն էն ա՝ գութան քշէք, տաւար ու խոզ արածացնէք, օխչը51 կա­
պէք, հորս անէք, ձեր ի՞նչ բանն ա աշխարքիս վրայ խօսիլը:52

45	 Կարգ ու կանոն չկա, մեծ խառնակություն:
46	 Վրացիներին բնորոշ:
47	 Այստեղ՝ հոգ տանել, խնամել:
48	 Օջախը մարել:
49	 Հրեն, Կովկաս սարի մյուս կողմը:
50	 Այսինքն՝ շատ բան տեսնելու հնարավորությունից զուրկ եք:
51	 Ձուկ բռնելու ծուղակ, որ գետերում շարում էին քարերով, դրանց արանքները 

փակում ճիմով, բույսերով և ծղոտով՝ մի կողմում փոքր բացվածք թողնելով: 
Ձմռանը ձկներն այնտեղ ծվարում էին: Դրանցից ձուկը հանում էին հիմն ա­
կանում ձմռանը, նոր տարուց առաջ:

52	 Աշխարհի մասին խոսելը:

Էս խօսելումը53 արևը էն ա մէր էր մտնում, Աբազը արմացած 
անգաջ էր դնում էս բաներին ու հէնց յիմանում էր էրազ ա որ տէնում 
ա նրա ասածի վրայ, չունքի գեղ տեղ էր մենձացել, էս թահր բաներ 
ոնչ լսել էր, ոնչ տէհել: Նրա դարդը չէր իսկի, թէ աշխարքս դինջութե­
նի մէջ չի, ան թէ չէ՝ կնանիքը վատ են ժաժ գալի քաղաքումը, նամու­
սով չեն պահում իրանց գլուխը:

Ամա էս անդերութէնի հետ ունէր մի տաք սէր դբայ Հայ մարդը 
ու դբայ իր արինակիցները. շատ անգամ էնպէս ընգնում էր խոռը 
մտքի ու ալէկոծութեան մէջ, որ աշխարքը, հէրը, մէրը ընգնում էին 
մտքիցը, ասում էր՝ վէր ունիմ թվանք-ասպարս, ընգնիմ սարերը, օրս 
չուրումիշ անեմ, անցկացնեմ, մինչև որ մեռնիմ ու պրծնում էս փուչ 
աշխարքիցը, էս մութը օրէրիցը, որտեղ յառջի պէս յիրուր միս են 
ուտում54 ու մին մնու աչքն են հանում: Ամէն մարդ ուզում ա ինքն ըլի, 
ուրիշը քօռ ըլի, ուրիշը իր ձեռին մտիկ տայ:55 Շատ անգամ էլ ախ էր 
քաշում, թէ մեռնիլը խու կը մեռնիմ, ամա Աստուած տայ, որ իմ մեռ­
նելովը ուրշին շահ ըլիմ, ան իմ խեղճ ազգին օգուտ ըլի:

Արէգակի վերջի շողքը ամէն բարձր սարէրից վէր էր կէնում, 
ամէն ծտեր ու ղըշեր դբայ իրանց բունն ին թըռչում ծըլվլալէ, ու ծտե­
րի ճուտերը անբլբուլ, ան քիչ թև առած՝ բէրաննէրուն բաց ու խուփ 
անէլով, բուննէրուցը բարձրանում էին, ճի-ճի կանչում, մօրը ու իրանց 
հօրը ճամփա պահում, որ մորեխ ան մի ուրիշ բան բերեն: Մի խօս­
քով՝ գիշերն ուզում էր իր հունարը շանց տայ, օրը հեռացնի ու էս բէ­
զարած գութանաւորի քրդինքը ցամաքացնի:

Հօրիքի եդևի հօտաղին ձեն տվուց մաճկալը.
— Հօք արի, քշէ, ակոսիցը դուս արի:
Դուս բերին ռաւելը: Աբազը սաղ սարքով գութանը վէր կալաւ, 

դրուց սռնու վրայ, ղայիմ կապեց ճմբարակով՝ դեհ, քշեցեք, գնանք: 
Գութանը ռաւելիցը գցեցին ճամփէն, ձէն հանելով ակները, հէնց գի­
դէնէիր՝ ղոռոտոտոյի56 ձէն ըլի: Էկան գեղի մօդ, գութանը վէր թողին՝ 
քանդէցին,57 հոտաղնին ուրախ ուրախ բղաւէլով՝ հաղքդ հաւասար, 
մուրազդ հաւասար:58

Լձները կրէցին, մաճկալանց կլապանը59 դարսէցին, ճմբարակը 
բնատէնը ու փէթքաշը քաշ տալով, թոզ ու դուման անելով, տարան 

53	 Այս խոսակցության ընթացքում:
54	 Գժտվել, թշնամանալ, կռվել, անհաշտ ապրել:
55	 Մեկի օգնությանը կարոտ լինել:
56	 Անդուր, կոշտ ձայնով զուռնա (Գասպարյան Գ., Բառարան Խաչատուր Աբով­

յանի երկերի (բարբառային և օտար բառեր), Երևան, 1947, էջ 37):
57	 Վարն ավարտելուց հետո գութանը պահում էին մասերի բաժանած:
58	 Հերթն ու բերքը հավասար, բոլորի սպասելիքները բարի:
59	 Կալի մոտ, մարագին կից շինություն:

մաճկալանց սրահի սնին փըթաթ տվին, էնհէնց ուրախ ին գութանա­
ւորը, հէնց գիդենաս՝ թէ աշխարքումս չեն:

Ամա Աբազըն էր մէնակ տխուր, ունքերը վէր թօղած, ճակա­
տը կիտած սև ամբի պէս, իսկի արև չի դիբչում նրա էրէսին, իսկի 
չի ժպտում մէկել վախտերքի պէս, ախ անելուցըն էր պռօշնին մըքիչ 
հեռացնում:

Ուրբաթ քշերն էր, էն ա ծումը վերջանալով էր, հոտաղներիցը 
մէկին կանչեց ու անգաջումը մի բան ասաւ, նա էլ վազ էրետ մաճկա­
լենց տունը: Մքիչ կացան, Աբազը սաղ գութանաւորը յեդևիցը գցած՝ 
գնաց իրանց տուն.

— Նանի, հաց բի, տղերքն ուտեն:
Հաց, բոխ, շիշվիկի թըթու, ձաւարէ փլաւ, Աբազի մէրը ու Թա­

թուլի կնիկը խոնչով վէր բերին աղաքնուն:
Էս ժամանակը պառաւը վէր բերուց ալիր, շաղաղեց աղի հետ, 

գցեց պէծէրի վրայ, որ թխվի: Հոտաղնուցը մինը մտիկ արաւ դբայ 
օջախը.

— Աղաբլիթը60 թխում ես Աբազի համա՞ր, որ ուտէ, տենու ով ա՞ 
ջուր տալիս, աղամանը մի դեսը տուր, հարսի, հարսի, — ձէն տվուց:

Փէտից շինած մի ղուշ՝ մէջը փորած, աղով լքցրած, հարսը բէ­
րուց, դրուց խօնչումը:61 Աբազը մօրն ասավ.

— Չէ՞ էլ վախտ ես թաքուն ղրգէցի,62 որ սրանք չիմանան: 
Հոտաղնին ծիծաղեցին ու խէլիմ վախտ անսաս արին: Քշե­

րաեզնարածնուցը մինը ասաւ.
— Աղա մաճկալ, մեր թամաշէն ե՞րբ պտի ըլիլ:63

— Լիս գիրագի, յէքուց դուն, մին էլ ում որ կուզես՝ կերթաք ձո­
րը, թօռ կըգցեք,64 ծիրան կըբերէք, ես էլ մնին վէր կունիմ, կերթամ 
հորս, մի պախրից ան կըխտարից կըբէրեմ, որ լավ քէփ անենք: Շա­
բաթ չի ըլիլ, չունքի ցէրէկը նաւակատիկ ա: «Լաւ, լաւ»՝ հոտաղնին 
ուրախ ձեռնէրուն յիրուր ուսի դրին: Հացը որ պրծան, գնացին ամեն­
քը իրանց տուն:

60	 Առաջավորաց բարեկենդանի հինգշաբթի օրը այն տներում, որտեղ պսակե­
լու աղջիկներ կային, մայրերը երկու մատնոց ալյուրով և մեկ մատնոց աղով 
խմոր են արել, թխել կրակին, որ աղջիկներն ուտեն ու երազում տեսնեն 
իրենց ապագա փեսացուներին (Ա. Ե., Օրագրաց բարեկամի յիշատակարա­
նից, «Մեղու Հայաստանի», 1861, № 10):

61	 Լոռիում սեղանի աղամաններ պատրաստում էին նաև փայտից` հիմն ակա­
նում տալով խոյի կամ թռչունի տեսք:

62	 Զգուշացրի:
63	 Վարուցանի ավարտը գութանավորները ամբողջ կազմով նշում էին` ակնկա­

լելով անկորուստ բերք ունենալու Աստծո հովանավորությունը:
64	 Ուռկանով ձուկ կբռնեք:

Աղաբլիթը Աբազի մէրը թխեց, մոխրոտ էր, թափ էրետ ու տվուց 
իրան, ըղորթ ա, աղի էր, ամա վայնաչարի կերաւ, առանց ջուր խմել, 
անխօս գնաց պարկեց ու շատ նեղութէնով քուն մտաւ: Ոնց որ ասած 
ա՝ թէ ծարաւն էրազում ջուր կըտենու, սովածը՝ հաց, ընհէնց էլ մեր 
քնածին էլաւ: Տէհավ էրազում մի հրեշտակից սիրուն աղջիկ, չիմ զառ 
հաքած, ոսկու թելից գուրբէնին հաքին, էրկու ուսի վրայ մէ մէն աղու­
նակ, ձեռին էլ բռնած մի ոսկէ սինի, միջումը դրած մի ջրի աման ծա­
ռի խլից, չիմ ակներով զարթարած, պարզ էրծաթի նման ջուրը մէ­
ջը լիքը, բէրուց իրան դէմ արաւ, ուզէց ձեռիցն առնու, վէր ընգավ 
ամանը՝ կոտրեց, ջուրն էլ վէր դառաւ, էն աննման աղջիկն էլ չերևաց: 
Էս էրազի վրայ տէհավ օպկէն կպել ա, քնակոլոլ վէր թըռաւ տեղի­
ցը, գնաց կուժը գլուխը քաշեց՝ տէհաւ ջուր չկայ, ման էկավ, մի տեղ 
էլայ ջուր չգըթավ, չունքի հարսը պահել էր, որ տէքրը ջուր չխմէ, չկէլ 
էրազ տենու: Էլ եդ էկավ, պարկեց, ծարավութենիցը խելքը գնում էր, 
հէնց աչքը կպցրուց, տէհավ մի բօզ ձիաւոր մարդ, ջիդէն ձեռին, էկաւ 
կանգնեց գլխի վերի կռանը ու ձէն տվուց. «Աբազ, Աբազ, վէր կաց»:

Աբազը հէնց դրուստ վրայ նստեց՝ ամա քնած, իժում տէհաւ մի 
ջահէլ սև շորերումը փթաթուած աղջիկ, մօդկացավ իրան, հանէց ջե­
բիցը մի պսպղան աման ջրով լիքը՝ իրան տվուց, նա էլ գլուխը քա­
շեց՝ խմեց: Յեդնա էն աղջիկը բռնեց ձեռիցը՝ թէ արի գնանք: Աբազը 
քնած վէր կացաւ, գնաց էն սևաշորեր աղջկայ հետ, ճանփին ոտը 
քարովը դիպաւ, զարթնեց՝ տէհաւ աղպրի մօդ, մնաց վէր քաշուած, 
չէր հաւատում իրան աչքերին, աղաղեց ու գնաց բէրանը դրուց լուլի 
տակը, մի լաւ ջուր խմեց, ինչ ջանումը ջան կար, յեդ դառաւ տուն, 
մտաւ սրահը, թարէքիցը վէր կալաւ մոմը, որ իր մէրը ածել էր՝ հա­
զիր արել դեղին ու ծնեփակի պէս բարակ ու մի անձղակոթ հետը 
գնաց ժամի դուռը բաց արաւ, մտաւ մէջը ու վայնաչարի մոմը վառեց՝ 
կըպցրուց, չոքեց՝ ձեռները փռեց ու բարձր ձէնով ասաւ.

— Տէր Աստուած, դուն իմ ջանը սաղ պահես, իմ ձեռն ու ոտը 
չսախատես, որ ես կարողանամ աշխատեմ, համ ինձ պահեմ, համ 
ուրըշնուն քոմակ անեմ: Տէր Աստուած, դուն ինձ մի հալալ կաթնա­
կեր ռուջահ անես, որ կարէնանք օջախ ծըխացնել, դուն իմ թուրը 
միշտ կտրուկ պահես, իմ թուանքի գուլէն միշտ հորսի դիպչի, որ մա­
տաղի պէս փայ անեմ:65

Աղոթքը որ պրծաւ, դուս գալիս տեղը դուռը պաչեց ու ասաւ.
— Անճարի ճար Աստուած, անմէլի մէլ Աստուած, դուն որդի եսիր 

կայ ու անօրենքի մօդ չարչարանքի մէջ ա՝ ազատես, — յետ դառաւ 
տուն, տէհավ մէրը տանը խաշիլ ա էփում, նստեց՝ մի լաւ զիլ կերաւ 
ու մորն էլ պատմեց բոլոր էրազը:

65	 Որսի մսից բաժին էին հանում հանդիպած մարդկանց և հարևաններին:

Ծէքեց թէ չէ՝ գնաց մէկին վէր կացրուց հոտաղնուցը, թուանքը 
ուսը գցեց՝ գնաց մտի գլխի խաչին գլուխ տըվուց, էրէսին խաչ հա­
նեց, աչքերը ման ածաւ անտակ ձորի վրայ ու հէնց գիդենաս թէ հոր­
սը պհած ա, որ կռան վրայ որ լոքերը փոխեց խիստ եգին, Կաթանքի 
ճամփովը66 գնաց մտաւ կակալկուտ, իսկոյն դէմ էլաւ թևավոր ասած 
բեմը, որ շինած ա խաչաձև, նրա աղաքին ծունդրն էդիր մի քանի 
հետ, համբուրեց, ախ քաշեց ու գնաց Աւագագի67 վրայ նստեց, որ 
շատ մի բարէհամ ու առողջարար ջուր ա: Ակնիցը մինչի բաղերը ղա­
յիմ գաջուկրով շինած քահրիզ68 ա, որ տեղ տեղ քանդուել ա ու պարզ 
էրծաթի նման ջուրը գնում ա զըլզըլզլէ: Աբազն ընգաւ վրէն,69 մի լավ 
կուշտ խմեց ու ասաւ.

— Օխա՜յ, ակդ դալար կէնայ Աւագագ, — դունչը սրբեց հաստ հո­
րագործ սևադեղնումը  ներկած չուխովը ու ձէն տվուց.

— Տօ՛ Դաւիթ, արի է՜, հէրիք չէլաւ, քանի ծիրան ուտես, — կանչեց 
իր հնգորը ու դբայ Քօբէրու վանքերը ըղու էլավ՝ մի խաղ քնթի տա­
կին մըռմըռալով:70

Գնաց, մտաւ վանքի հասարը, որ քաշած ա ղայիմ գաջուկրով, 
ամա կիսափուլ, ղրաղին կայ մի վանք սև սիպի քարից շինած, գնաց 
մտաւ ներս՝ սեղանը քանդուած, գրէզմաննին դէս ու դէն շուռ տված, 
տակները փորած, վէրևիցը կամարը քաշ ընգած ու սև ձութը հալ­
վում ա՝ դվէր գալիս: Էս հալին որ տեհաւ՝ գլուխը ժաժ տվուց, ախ 
քաշեց ու ասաւ.

— Էյ գիդի աշխարք, երաբ էս ո՞վ ա շինել, ի՞նչ հաւատ ա ունեցել, 
որ էս ամայի տեղը կանգնացրել ա էս անդէր մունդռիկ վանքը՝ որ 
տենօղի սիրտը կըտոր կըտոր ա ըլում, օրը խաւարում, աչքերը սևա­
նում: Է՛հ, է՛հ՝ դուն էլ շատ փուչ ես, խաբօղ աշխարք: Արի, արի Դաւիթ, 
գնանք: 

Մտան զանգակատունը, որ միջումը քըթըթկէնի էր դուս էկել,71 
դէս ու դէն լաւ մտիկ արաւ ծաղիկներին ու նախշէրին՝ որ հենց գի­
դէնայիր դրուստ ծաղկնի ա:72 Գնաց բոլոր վանքերը ման էկաւ, որ էս 

66	 Արդվի գյուղի կողմից եկող Չաղրախ գետի ջրվեժն է: Թափվող ջրի ու քարա­
փի միջև մի նեղ կածան կա:

67	 Առատ ջրով աղբյուրը բխում է Քոբայրի վանքից հյուսիս, քարափի տակից, 
որի ջուրը մոտ 2 կմ երկարության առվով տարվել է այգիները ոռոգելու հա­
մար:

68	 Ստորգետնյա ջրահավաք առու: 
69	 Երիտասարդները աղբյուրներից ու առուներից ջուր էին խմում, ձեռքերով 

հենվելով գետնին:
70	 Քթի տակ մի երգ ասելով:
71	 Մեզանում՝ որ մին մնու ուզում են անըծին, ասում են. «Օճախումդ քըթըթկէնի 

դուրս գայ, չունքի էս ծառը աւերակի նշան ա» (ծան. հեղինակի):
72	 Քոբայրի եկեղեցին ամբողջովին զարդարված է որմն անկարներով:

հադաղին էլ լաւ պարզ էրևում ա գրածնին73 ու զառվարաղով պատ­
կերնին, մտաւ խորաննին, գնաց պահարաննին՝ լաւ ման էկաւ, էկաւ 
կանգնեց եկեղեցու մէջտեղը ու ասաւ.

— Փառք քեզ՝ Աստուած հազար բէրան, քու տունը որ ղաբուլ ես 
անում մարդիքը քանդեն, էլ մենք ի՞նչ ենք անշնորհակալ, որ մեզ նե­
ղացնում են անօրէնքնին: Ի՞նչ եմ ասում՝ Ուհան վարդապետը ասում 
ա՝ քեզ խաչում էին, դու աղօթք իր անում՝ թէ չեն յիմանում՝ ինչ են 
անում, բախշէ սրանց մեղքը: Բաս սրա համար ի՞նչ պտիս պատըժել: 
Ամա մեղա, մեղա քեզ Աստուած, ես համբերել կարալ չեմ, ճիգրը կը­
հանեմ իմ դուշմանի չկէլ օխտը պօռտը:74

Խօսիլը որ պրծաւ, գնացին դվէր մտան տաք ջրի վրայ: Աբազն 
ասաւ.

— Դաւիթ, ասում են՝ մթամ քաղաք էս թահր տաք ջուր կայ, որ 
փող են տալիս՝ լեղանում: Գան ըստի՝ հլէմըչամը գլխնուն ածեմ, որ 
իրանց պատէնայ:75

Յեդնա գնացին մտան մի խոռն էր, Դաւիթը հարցրուց.
— Էս շարած պատէրին մտիկ արա, երաբ էս ո՞վ ա շինել:
Աբազը գլուխը ժաժ տվուց ու ասաւ.
— Ես յիրեք տարեկան ի, որ ղըզըլբաշն76 էկաւ, սաղ աշխարքը իր 

արինովը մուռտառեց: Գիդե՞ս թէ քանի նորահարսնի ու ջահել աղջ­
կերք էս քարափիցը դվէր ընգան, մեռան, որ պրծնուն ու էն անօրէն­
նու ձեռը չընգնին: Էրազի պէս մտիս ա, որ իմ մերը ինձ դրուց ուսին ու 
հէնց փախաւ՝ գնաց մտաւ խոռը կըկալկուտը, որ օչով ձեռը չկարաց 
մեգնէլ, մախլաս ինձ ազատեց էլի, — ասաւ ու մի խոռը ախ քաշեց:

— Էդ խի՞ ախ քաշեցիր, — հարցրուց Դաւիթը:
— Ընդուր՝ վախում եմ էլ էն վախտը գայ, որ հէրը որդուն, որդին՝ 

հօրը, ախպէրը՝ քվորը ուրանայ:
Գնաց սղնախի մէջը լաւ ման էկաւ ամէն քունջ ու պուճախ, ըժում 

ասաւ.
— Աստուած ըղօրմի քեզ հարս Մարան՝ տէհաւ որ իմ նանը ըն­

հէնց փախաւ, ինքն էլ ուզեց փախչի, աղաքը կտրել ին, վէր ա ընգել 
ներքև ձորը՝ կիռծի կոռծի էկել, ինքն էլ մեռել, իր ըրեխեն էլ:

— Էս մեր քարափնումը շատ բաներ կայ պըհած էրէրումը: Իմ 
հէրը պահ ա տվել իմ մօրը մի մաքաղաթ, որ հմի էլ ունինք, չեմ յիմա­

73	 1858 թուին մի քահանայ տարայ, որ կարթայ էս գրածնին, ամա նա կարաց ոչ 
(ծան. հեղինակի):

74	 Չեմ կարող համբերել, իմ թշնամուց ոխ կհանեմ մինչև յոթ պորտը:
75	 Այստեղ՝ լիանան, բավարարվեն:
76	 Բառացի՝ կարմրագլուխ, թյուրքալեզու ցեղերի միություն, որ Արևելյան Հա­

յաստանում հայտնվել է XVI դարում:

նում ով ա տվել նրան, ի՞նչ անեմ, կարդացող էլ չկայ: Էհ, գեդնի էրէսի­
նը մեզ հերիք չի՞, որ գեդնի տակը ու քարափնու ծակերը ման գանք, 
ապրուստ անենք, ամոթ չի՞, որ մեռելը կենդանուն պահէ: Մարդն էն 
ա՝ իր քրդնքովն ապրի, չէ թէ հոր աշխատանքովը, ոնց որ ասում ա 
մեր Թաթուլը, քաղքումը էս թաուրնին շատ կան, — էլեդ Աբազը իր 
ասածը խելքի տակ գցեց ստոնք ասելով:

Գնացին թուշ Մազմանայ կարմունջի77 ծէրը, որ էրկու երգար, բա­
րակ լատան էր գցած հին գաջուկրով շինած խըլէրի վրայ, ծէրին էլ մի 
շատ գեղեցիկ պատկեր էր քաշած քարիցը՝ Քրիստոսի խաչէլութէնի:78 
Գդակնին վէր կալան՝ համբուրեցին ու ըղու էլան դբայ դիմացի սարը:

Դավիթը կամանց ձէնով դղդողալէ իրան շունչը հանելով՝ ասաւ.
— Աբազ, իմ հէր Պապէն ասում էր՝ թէ հինգ տարի սրանից յա­

ռաջ էկել ա էս կարմունջի ծէրը, մի բիրդան տեհել ա, որ ջրի ղրաղիցը 
մի մարդ երգար շորերով, ջահել երիտասարդ՝ բոբիկ ոտով, գլուխն 
էլ շալով փըթաթած, էկել ա աղաքին կանգնել ու ասել.

— Բարի օր, աղպօրս որդու թոռը:
— Աստուծոյ բարին, դուն ո՞վ ես, որ ինձ ճանանչում ես, — հարց­

րել ա իմ հէրը:
Էն մարդը աչկերը աղաղել ա ու ասել.
— Ո՜վվ է, շատ եմ քնել, գալիս չե՞ս գնանք դբայ տուն:
Գնանք՝ իմ հէրը ջուղաբը տվել ա: Որ ըղու են էլել, էն մարդը հլէ 

աչկերը աղաղելիս ա էլել, ըժում ասել ա.
— Ախպէր ամէն բանը աչքիս խառն ա ըրէվում, հաց չունի՞ս:
Իմ հէրը յեդի փեշիցը79 հանել ա մի հաց, մի կտոր պանիր, էն 

մարդը ձեռիցը չամփել ա՝ էրկու պատառ դրել ու ասել.
— Ո՜վվ է, բողազս նեղացել ա:
Էս խօսելովը էկել են Քօբէրու վանքէրի բարէբարը, ասել ա.
— Պապա, արի գնանք վանքիցը հաց ուզենք:
Իմ հէրը մնացել ա վէր քաշված ու ասել ա.
— Ըտի ոնչ մարդ կայ, ոնչ մի բան, քօռ բայղուշիցն եդը բան չկայ, 

վանքերը քանդուած են:

77	 Գտնվում է Դեբեդ գետի վրա, Թումանյան քաղաքի հարավային մասում: Կա­
մուրջի մի խելի մնացորդները դեռևս նկատելի են: Մազման նշանակում է մա­
զից թաղիք և պարան պատրաստող արհեստավոր: Չի կարելի բացառել, որ 
այն ժողովրդի հիշողության մեջ պահպանված, այդ տարածքներին տիրապե­
տող Համազասպյան-Մամիկոնյան իշխանական տոհմին բնորոշ Մարծպան 
անձնանվան (ԴՀՎ, պ. 9, էջ 56) աղավաղված ձևն է:

78	 Խաչքարը գտնվում է Դեբեդի աջ ափին, Ավանաքար կոչվող ժայռի քարան­
ձավի առջև. «Թուիս ՈՂԶ (1247) ես՝ Համլիկս՝ որդի Սմբատայ, թոռն Համա­
զասպա, շինեցի զկարմունջս, եւ կանկնեցի զխաչս ի յիշատակ հոգոյ իմոյ եւ 
ամուսնոյ իմոյ Մամքանա» (ԴՀՎ, պ. IX, էջ 397):

79	 Գոգ, գոգնոց:

Էս մարդը աչքերը շուռումուռ ա տվել ու խըլխըլալէ հոգէց հա­
նել: Իմ հէրը խու ընհէնց սրտոտ մարդ էր, Աստուած ըղօրմի հազար 
բերան, ասեր՝ վախեցի, եկանք չկել Ծլանի80 ոռքը, աչքերը բացրաց­
րուց, էրէսիս մտիկ արաւ ու ասաւ.

— Ինչ աղպօրս նման էս է՜, լավ պառաւած կըլի նա, յիրեք տարով 
նրանից պստիկ եմ:

Իմ հերն ասեր՝ լեզուս կըծեցի,81 բան չխօսեցի, նա էլ աւէլացրուց 
իր խօսքերի վրայ.

— Ի՞նչ լաւ օր ա, յէրեգ ամպ էր, էխ վա՜յ հա՜յ, էս ա յիրեք օր ա 
Մազմանանց աղջկանը չեմ տէհել:

— Նա քու ի՞նչն ա, — իմ հէրը հարցրել ա:
— Նա… նա իմ նշանածն ա, չորս ամիս աւէլ ա՝ ինչ նշանվել ենք:
Էս խօսելովը դվէր են էկել ամբարնին, էս մարդը գլուխը վէր ա 

քաշել ու դիւանխանին մտիկ արել, տէհել քանդուած, վազ ա տվել էր­
կու գռնանու82 աղաքը, տէհել ա էն էլ ա քանդուած, հարցրել ա.

— Գօգօթու83 ճգնաւորը սաղ ա՞, սուրբ Մարկոսը:
— Այ մարդ, ի՞նչ ես ասում, ընչե՞ր ես խօսում, — իմ հէրն ասել 

ա, — ի՞նչ ճգնաւոր, ի՞նչ բան, դու երեսուն տարեկան անջաղ կաս, էր­
կու հարիր տարվայ բան ես խօսում, Քօբէրու վանքերը վաղուց քան­
դուած, էն քու ախպերը՝ որ ասում ես, վաղուց ա մեռած, քու նշանած 
Մազմանանց աղջիկը իսկի չի լսված, էդ դիւանխանեքը էրկու հարիր 
տարի ա քանդուել ա, Մարկոս ճգնաւորին իմ ապու պապը չի տէհել, 
ընչե՞ր ես խօսում, ո՞ւմ ես արածացնում, ուզում ես ինձ վախացնե՞ս, 
ծխով փորդ կը լքցնեմ,84 խելքդ ո՞ւմ վրայ ա գնում:

Էս մարդը մնացել էր քար դառած՝ կանգնած, աչքերը գցել էր 
երգինքը, ձեռները տարածել, վէր ընգաւ, էրէսը քսեց գէդինը, վէր 
կացաւ՝ հարցրուց.

— Բաս իմ քիր Դօնուկին չես տեհե՞լ:
Իմ հէրը սառած ջուղաբ ա տվել.
— Չէ, չէ, քու մի ասածն էլա հըսկանում չեմ: 
Էս որ ասել ա, էն խեղճ մարդը.
— Օհ, Աստուած, — բղաւել ա, — էսի գօրայ ես պետք ա շատ 

տանջվիմ իմ քվեր հետ:

80	 Գտնվում է Գոգոթի ու Դիմաց տան միջև, ձորում: Ժայռից ջրեր են թափվում, 
ծլլում: Դրանք հավաքել և առվով տարել են այգիները ջրելու: Որքը՝ ստորո­
տը, առվի սկիզբը:

81	 Մտածմունքի մեջ ընկնել:
82	 Աղբյուրի մոտ դրված քարե կամ փայտե ավազան, ջուր կուտակելու համար:
83	 Քոբայրի վանական համալիրից հյուսիս գտնվող Գողգոթավանք եկեղեցին 

հայտնի է եղել նաև Գոգոթ անունով: Նման (Գուգութ) անուն ունի նաև Լոռու 
մարզի Շնող գյուղից հարավ-արևմուտք գտնվող սարը: 

84	 Հրացանով վրադ կկրակեմ:

Ուզեցել ա հեռանայ, իմ հէրը ձեռը դրել ա ուսին՝ թէ մթամ բռնէ, 
էն խեղճ մարդը փուլ ա էկել փթած քոթուկի պէս, փուլ գալիս տեղը 
ասել ա.

— Ես Արազանց Օլքէն եմ, ընչով սկսվել ա՝ ընդով էլ պետք ա 
վերջանայ իմ արածը:

— Աբազ, իմ հէրն ասում էր, որ նեղ տեղը նրա անումը տայ մարդ՝ 
օգնութիւն կըգայ, չունքի նա միշտ վազում ա սար ու ձոր, նա գնում ա 
ծով ու ցամաք, քնում ա տարէնով, ուտում ա գիլի պէս, ամա գառան 
պէս խոնար ա, նա խիստ ծանդր պատժի տակն ա, մեր երգրի քանդո­
ւելու սաբաբը նա է, չէ որ մենք թագաւոր ենք ունեցել, իմ հէրը ասեր, 
ամա նա է սպանել, նա մարդի միս էլ ա ուտում, էն իր քվերը մթամ նա 
մորթել ա ու փախել, մէրն անըծել ա՝ թէ էրկուսդ էլ փախած ըլիք աշ­
խարքիս էրէսին, յիրուր չըտենուք:85 Նրանց տամարնումը արնի տե­
ղակ անիծքն ա ման գալի ու գժվացնում, որ նրանք սար ու ձոր, թուփ 
ու քօլ չեն ասում, գժուածի պէս հա ման են գալիս՝ հա ման:

Աբազն ասաւ.
— Լաւ, Դաւիթ ջան, հորսի տեղն ա, մղոյիթով փոխէ ոտներդ, 

սուս կաց:
Սկսեցին խիստ կամանց փոխել ոտնէրնուն ու անգաջ դնել: 

Աբազը թվանքի վէրի ոտը քաշեց ու շըվվացրուց: Մի լաւ վէրու տըբր 
դբայ նրան վազեց: Թվանքի տրաքիլն ու իծի գլխի վրայ զըրպըտը­
տի գալը մին էլավ: Գնացին բռնեցին, մորթեցին, քէրթեցին ու շըլա­
կոտած ճամփու ընգան դբայ Տրէթուն:86

Մի լաւ կխտար էլ Դավիթը ճամփի վէրի կռանը սպանեց: Կաղն­
քի ծառի ճուխքը կտրեցին, հորսէրը վրէն դարսեցին,87 գոդիքը կա­
պէցին ու քաշ տալով բէրին Տրէթուն:

Ընդիան բոստանչիքը88 որ տէհան Աբազին՝ շատ ուրխացան, 
չունքի ամէնքի համար էլ սիրէկան էր իր անշառութէնովը ու իր քա­
մանդարութէնովը: Էս բոստանչիքը հէնց գիդեիր՝ չօլի մարդիք ըլին, 
կրակը գցեիր՝ շրահոտ չէր վէր ըլիլ,89 էրէսնու, գլխնու մազը կոխել 
էր, բուրչ դառել, չունքի դալաք չկար, թէ խուզէ: Նստեցին մըքիչ սա­
րից ձորից զրից արին:90 Էս բոստանչոնցէ մինը մի բան պատմեց, որ 
շատ արմանալու էր, ասաւ.

85	 Անեծքի բանաձև՝ «Աշխարհում տեղ չունենաք, իրար չհանդիպեք»:
86	 Այժմյան Թումանյան քաղաքի հարավային մասն է:
87	 Ծանրություններ տեղափոխելու պարզ միջոց, երբ կաղնուց և այլ ծառերից 

ճյուղ էին կտրում, դրանց վրա բեռ դնում ու քարշ տալիս ձեռքով կամ կենդա­
նու ուժով:

88	 Բոստանչի ասելով հեղինակն այստեղ նկատի է ունեցել այգեպաններին:
89	 Շրահոտ՝ այրված շորի հոտ կամ մոխիր, այս դեպքում՝ խիստ աղքատիկ հա­

գուստով:
90	 Զանազան նյութերի մասին, դեսից-դենից:

— Ես էս վէրի ձորիցը գալիս էի, ժանգառքը նոր էր ընգել, էկայ 
էս վէրի կռան քանդուած բագէրի կուշտը, մին էլ անգաջումս մի ծըգ­
ծընգոցի ձէն էկաւ: Տէհայ գեդինը տակիս ժաժ էկաւ ու էն ծըգծընգո­
ցը ոտիս տակիցը գըռգըռալէ գնաց գէդնի տակովը: Էն գնալու վախ­
տը մի բըվոցի ձէն լսվեց ու վրայ դառան վրէս շանաճանջեր, ուզում 
ին ինձ կըծեն: Գդակով տվի՝ տէհայ էն շանաճանջնուցը մինը վէր 
ընգաւ ու ոսկի դառաւ, մէկէլնին կորան: Ասի՝ վայհե, էս խազինա ա 
էլել, որ տեղը փոխվել ա, չունքի օխտը տարէնը մի հետ պահած խա­
զինէն տեղը փոխում ա, էլ յիմացայ ոչ, թէ ինչ էլաւ, ինչ չէ:91

Աբազը արմացած լսեց էս մարդի ասածը, կտրեց բլոմայ հորսա­
փայ էլ էրետ բաստանչքերին ու շլակոտեցին՝ էկան Իգահատաձոր:92 
Տէհան թօռչիքն էլ բօլ ձուգն են բռնել՝ գոճա93, սարիգող, կապիտ, 
խուրջիննէրուն էլ լքցրած էր խիարով ու ծիրանով, դեհ, էկեք գնանք: 
Սալանդար94 տղէրքը վազ տվին, շալակներուն առան ու ճամփու ըն­
գան: Գնացին հանգիստ, մըքիչ դինջացան ու գնացին չկէլ մտի կե­
սը: Լսեցին որ կոչնակին վէր են հատում,95 մտի գլխին էլ Թաթուլը 
նստած ա, մի տաշտ սիպտակ մեղրի հացերը կըշտին դրած, որ նոր 
էր կտրել, դուս բէրել ճանջանոցիցը: Տղերանցը որ տէհաւ՝ ձէն ածաւ.

— Այ, ղոչաղնի, ապրիք, միսը, ձուգը ձեզանից, մեղրը, գինին, 
արաղը ինձանից, մի լաւ քէփ անենք յրիգունս, մայինձ96 Ուհան վար­
դապէտն էլ ըստի ա:

— Լաւ, լաւ, — ձէն տվին հէթալէն ամէնքը ու գնացին Աբազանց 
տուն, քրդնամխ ած ու գըդակնին վէր կալած:

Ուհան վարդապէտը կանչեց սաղ գեղըցոց, որ փէիննու ծէրին վէր 
էլած՝ չիբուխ ին քաշում:97 Գնացին ժամը, աղօթք արին, դուս էկան, 
վարդապէտը դուռը կօխպեց,98 թաբունով էկան Աբազանց տուն աչ­
քալիսէք,99 չունքի Թաթուլին տղայ էր էլել Աբազի հորս գնալուց եդը:

91	 Նման պատմություն ունի նաև Պ. Պռոշյանը (Պռոշյան Պ., Բղդե, Երկեր, Եր­
ևան, 1984, էջ 581–582): 

92	 Այժմյան Այգեհատ գյուղից արևելք, Դեբեդի ձախ ափի թեք լանջը, Քոբայ­
րի վանական համալիրի շրջակայքը, որտեղ պահպանվել են միջնադարյան 
բնակավայրի հետքեր, դարավանդային այգիներ և հնձանների ավերակներ: 

93	 Կարճ քթով, լայն փորով, ցից մեջքով ձուկ:
94	 Պրս.` որմն ադիր, քարտաշ, հավանաբար հուժկու, ուժեղ իմաստով:
95	 Կոչնակ են խփում:
96	 Հավանաբար՝ քանի որ, բարեբախտաբար:
97	 Գոմաղբը կուտակվում էր գյուղից դուրս, համայնքի անդամն երը դրանով կա­

րող էին իրենց հողերը պարարտացնել: Այդ վայրերը երբեմն նաև հավաքա­
տեղի էին մեծահասակների համար: 

98	 Մինչի հիմա էս գեղըցիք ոնչ ժամհար ունին, ոնչ քօխվայ (ծան. հեղինակի):
99	 Բարեմաղթություն ուրախ առիթով:

Ուհան վարդապէտը տունը փարատեց, օխնած ջուրը ցըրցամ 
էրետ ամէն տան քունջ ու պուճախում, տատմէրն էլ էն ջրովը ձեռնե­
րը հալալեց: 100 Սկսեցին բղաւիլ.

— Թաթուլ, աչքդ լիս, հօրով, մօրով մենձանայ: Աբազ՝ քու աչքն 
էլ լիս, քու կարմիրն էլ կապենք,101 Աստուած քեզ էլ արժանի անէ ղօչ 
որդու:

Աբազը ծիծաղելով, ուրախ-ուրախ մի մենձ կարմիր գաւ ձեռին, 
արաղ ածաւ պոզով ու մարդկերանցը տվուց, որ աչքալիսէք խմեն:102 
Արաղը խմեցին, օխնելով բոլորը դուս գնացին, մնաց վարդապէտը 
ու մի քանի միրուքաւոր մենձ մարդիք:

Նստոտէցին, հաց կերան՝ մածոն, ձվաձեղ, ձուգը, մի լաւ շար­
մաղ մեղրի հաց, սեր: Թաթուլն էլ նստեց, լաւ ձեռնէձեռը քէփ արին:103 
Պրծան, մի քիչ էլ զրից արին, վարդապէտի հմար օթախումը տեղ 
գցէցին, գնաց պարկէց: Ասին, ամա գնաց ոչ տղերանց թամաշէն, 
նրանք էլ շատ ուրախ ին: Մի տղայ ղրգէցին ու ասին, որ կերթաս՝ 
կիսաբէրան կըկանչէս: Էն տղէն գնաց ու ասաւ.

— Հավր սուրբ, տղէրքը ասըմ են՝ համէցէք:
— Ապրիք, շնորհակալ եմ, գնացէք դուք քէփ արէք, ուրախա­

ցէք, — վարդապէտն ասաւ:
Թաթուլը, որ վարդապէտի տեղի մօդ նստած զրից էր անում, 

հարցրուց.
— Տօ՛, բէրանիդ կէսը խի՞ստ ես կալել, ատամդ խու ցաւում չի՞:
— Բիձա, ասին կիսաբէրան կանչէ, ընդուր էլ ձեռս դրի բէրնիս 

վրայ:
Ծիծաղէցին ու ասին.
— Լաւ, լաւ, ապրիս, գնա, դուք քէփ արեք:
Էս գեղիցը յիրեք գութան էր դուս ըլում, օնղատին յիրեքի հաղկն 

էլ հաւասար էր:104 Համբարձմանը գութաննու մատաղնին ին մոր­

100	 Նոր ծննդկանի կամ հիվանդի տանը քահանան կարդում էր «Փարատես 
զցավս» աղոթքը և օրհնած ջրով ցողում տան բոլոր անկյունները:

101	 Կանաչ-կարմիրը կապել՝ հարսանիք անել: Հարսանիքի օրը փեսայի տանը 
նրա աջ ուսին կապում էին կարմիր, իսկ քավորի կամ հարսի տանը, ձախ 
ուսին` կանաչ ուսկապ: 

102	 Խմիչքը մատուցվում էր ավագության կարգով, հերթով, խոշոր անասունի 
եղջյուրից պատրաստած գավաթով կամ կավե փոքր թասով:

103	 Ձեռնեձեռը հայերենի գրեթե բոլոր բարբառներում նշանակում է ձեռից ձեռ 
անցնել, իսկ այստեղ, հավանաբար, ունի տեղը-տեղին իմաստը:

104	 Գութանների թիվը պայմանավորված էր համայնքի վարելահողերի տարած­
քով: Հերկը կազմակերպվում էր այնպես, որ գութաններն աշխատեին հավա­
սար ծանրաբեռնվածությամբ:

թել,105 էս վարդէորին էլ հաղկներուն հաւասարվեց: Սրանք շտապէ­
ցին, որ թամաշէն շուտով ըլի, որ ռաւօդէց վաղ գնալ պտէին սուրբ 
Սարգիս համ ուխտ անեն, համ էլ ջիրիդ խաղ անեն:106

Պառաւ կնանիքը իրանց ջահէլնու համար լաւ կերակուրնի 
պատրաստէցին, կրակը վառէցին, մի լաւ մենձ դարբաս զուքէցին:107 
Սրանց զարդարանքն էն էր՝ մի ճխկճխկնատուն ճուխկը108 օջախի 
ղրաղին ղայիմ արին ու վրէն ճրաք քաշ արին, մի էրկու էլ հին ու մին 
թաղկնի փռոտէցին, մի խալիչա էլ բէրին՝ գցէցին տան վէրի ծէրին, 
թարէքի տակին, մաճկալնէրի համար: Էս էր նրանց չիմ զարդարան­
քը:

Երբ որ լաւ մթնեց, չիմ հօտաղնին հաւաքվէցին ու իրանց ճի­
պոտնու ծէրին փթաթ տվին քալաղաուն աղլուխ, ճիպոտնին ձեռնէ­
րին բռնած, խաղ կանչէլով, գնացին իրանց մաճկալնուն բէրին, ճի­
պոտնին փէշքաշ արին, հետները պըռօշտի արին ու աղաքնուն էս 
խաղն ասէլով, պար գալով, կարգով կարգով մտան տուն.109

Ճիպոտնու ծէրէրը
	 աղլուխով ենք նախշօտել,
	 մեր բարի ղօչաղ մաճկալ`
	 քեզ մօդ փէշքաշ ենք բերել:
Դըզերը սևացրինք110

	 քու ձեռների հունարով
	 .....էլ շուռ տվինք
	 խոռը վարօղ գութանով:
Ապրին քու հոտաղնին,
	 ապրին մեր լաւ գոմշնին,
	 որ ցխէրում`անձրևնում
	 .....էրէս դուս բէրին:111

105	 Համբարձման տոնին համայնքը բերքի ապահովության ակնկալիքով «Գու­
թանի մատաղ» էր անում:

106	 Հեծյալ մականախաղ:
107	 Այս դեպքում՝ նվեր, առատ և բազմազան ուտելիքի պաշար ուխտավորների 

համար:
108	 Բազմաճյուղ ոստ, որով ձևավորում էին հարսանեկան կենաց ծառը՝ «փոփ­

խը»:
109	 Գութանավարի վերջին օրը հոտաղներն իրենց ճիպոտների ծայրին, որպես 

դրոշ, թաշկինակներ էին կապում ու ամեն մեկը իր լծին նստած, երգելով գյուղ 
վերադառնում, գութանը հանձնում տիրոջն ու հյուրասիրվում (Մխիթարեանց 
Աղ., Փշրանք Շիրակի ամբարներից // Էմինեան ազգագրական ժողովածու, 
Մոսկուա-Ալէքսանդրապօլ, 1901, հ. Ա, էջ 297:

110	 Վարն ավարտեցինք:
111	 Իրենց արդարացրին:

Հաղքներուս հաւասար,
	 ուրախ կացէք՝ ջան տղէրք
	 ..... .........................................
	 ...............................շինէցէք:
Մեր Աստուած՝ դուն թափես
	 վարածնէրուս վնասից,
	 ռանչպարի Աստուած....
	 մեր ցանածը կարկուտից:112

Առաջ մաճկալնուն նստացրին խալիչի վրայ, եդնա հոտաղնին 
նստոտէցին, ամէնքն իրանց տեղը, յիրուր բարէբար, էրէս էրէս, ամա 
սրանց միջումը Աբազը համ սիրունն էր, համ ղօչաղը, մի խօսքով՝ 
մէջների ռուքարն էր:

Թևք ու փէշ արած՝113 ղօչաղ հօտաղնին բէրին սուփրէն գըցէցին, 
հացը ոնց էլաւ՝ վէր ածին աղաքնէրուն, բէրին բոզբաշը՝ էրկուս ու 
մին,114 մէմենձ սինէնումը ածին աճարէ ձաւարի փլաւը ու բէրին դրին 
մէջտեղը: Ով հասնում էր, չանգը հասցնում էր ու չամփում: Բէրին 
հորսի խըրովածը, ձուգը, պանիրը, սերը, մածոնը: Մեղրը խօրագի 
հէսաբում չէր. ընդոնք հէնց սուփրումը դարսած ին:

Հացը որ պրծան, բէրին խիարն ու ծիրանը, ըստի-ընդի վեր 
ածին: Ով հասավ՝ չամփեց, յիրուր ձեռից խլում էին, ան թաքուն կո­
րիզով յիրուր գլխի տալիս ին: Հացը պրծան, ծիծաղէլով, խօսէլով 
ու մին մնու գովէլով: Չղից շինած պկուն հոտաղնին ածին ու սար­
քէցին կոխ պրծնուլը:115 Առաջ հոտաղնին դուս էկան ջուխտ ջուխտ, 
ըժում մաճկալնին: Ամա Աբազը իր գլուխը ծանդըրն էր պըհում, կոխ 
չէր պրծնում: Էն մէկել գութանաւորի մաճկալը, որ մքիչ ծօծը բարակ 
էր, մէիդան բաց արաւ ու Աբազին հըթաթա տվուց, կանչեց, թէ արի, 
արի: Էս կըռնուց, էն կըռնուց ձէն ածին.

— Տօ՛, յռէխդ քեզանով արա, զահլա մի տանիլ, ի՞նչ քու բանն ա:
Աբազի զահլէն որ գնաց, ամանչութէնիցը թշէրքը կարմրեց, չու­

խէն հանեց, արխալուղանց ընգաւ մէջ: Ամէնքը աչքը գցեցին նրա 
վրա, գեղի հարսն ու աղջկերքը դուռ ու կըտուր116 լքցվել ին: Մի քանի 

112	 Էս սովորութիւնը շատ տարի ա վերացել ա, ամա էս խաղը իմ ձեռն ընգաւ 
1851 թուին Կանաչ գիրագի օրը, որ Օհան Օձնեցի Հայրապէտի տօնն էր: Մի 
պառաւ կնիկ մավի թղտի միջում խունկ փթաթած` բէրուց, յեդ քաշեցի, տէհա 
էս երգը, որ մի քանի տեղ էլ ջնջուած էր հնութէնից (ծան. հեղինակի):

113	 Կազմ ու պատրաստ:
114	 Խնջույքների ժամանակ երբեմն երկու հոգի նույն ամանից էին ուտում:
115	 Եղեգնյա սրնգով հոտաղները նվագեցին ու սկսեցին կոխ բռնել:
116	 Ավանդաբար գյուղական տները՝ գլխատները, տափակ ծածկ ունեին, որ կոչ­

վում էր կտուր: Քանի որ գրեթե բոլոր տները կպած էին իրար, դրանք ծառա­
յել են նաև որպես ճանապարհ ու հավաքատեղի:

հետ պըտիտ էկան օջախի չորսի կողմը, Աբազը վրա վազեց՝ կալաւ 
ուջի ծէրը ու գէդնովը տվուց բողկի պէս, էլ եդ բռնեց ձեռիցը՝ վէր 
քաշեց, ամա նա չըղուլութին արաւ, էլեդ կպաւ: Ամէնքը ծափ տվին 
ու ձէն ածին՝ հա «բաշնզա դօնէմ»117 Աբազ: Սրա ջիգրը որ էկաւ, էլեդ 
կալաւ, օջախի կիսումը տվուց գէդնովը, ծունգը դրուց դօշին:

Էս կռնուց, էն կռնուց գնացին Աբազի ձեռիցը բռնէցին՝ վէր քա­
շէցին: Վէր ընգածը վէր կացաւ, չուխէն խանձուած ու թոզոտ: Ամէն­
քը ծափ տըվին, Աբազին գովէցին: Էն վէր ընգնողը ուզում էր փախ­
չի, Աբազը ձեռիցը բռնեց, պռօշտի արաւ ու հետը պար էկաւ խէլիմ 
վախտ կուռ կռի տված, վէր թօղուց ու ասաւ.

— Յէգուց վաղը տինք գնալ ուխտ, գնանք դինջանանք:
Մաշխալէն118 ձեռնէրուն բռնած, ամէն հոտաղնին ընգան իրանց 

մաճկալնու աղաքը ու տարան տուն, ամէնքը ուրախ ու շնորհակալ 
գնացին, պարկէցին իրանց աղքատ տեղէրումը, քաղցր մէլով առա­
ւօտու նոր ուրախութէնի համար:

Էն առաւօտը ամէն հայ քրիստոնի համար լիսանա, ոնց որ մեր 
ջահէլ տղէրանց համար: Հէնց որ ծէքը գըցեց, դարգահը բաց էլաւ: 
Աբազը վէր կացաւ, սիպտակ լափչքնին հաքաւ, թառմէնին ղայիմ 
կկրչուրիկ կապեց, բարակ գէդնագորձ շալուարի փողկերը չարչուր­
բաղումը ղայիմ արաւ, կանաչ ղանաուզ արխալուղը հաքաւ՝ մավի 
գէդնագորձ բարակ չուխէն վրէն, մի մենձ քալաղայ վըզովը փըթաթ 
տըվուց, որ իր աղպէրն էր բերել քաղաքիցը: Լաւ, սև մորթուց խու­
ճուճ գըդակը գլխին էր դրած, որ իրանց գառան մորթին էր, սև ձին 
էլ թամքել՝ պրծել էր, որ գեղացիք ասում էին՝ «կռան տակին թևեր 
ունի», վըրփըրալէ սանձկը գլուխն արաւ: Մէրը պուճուր չալ խուրջի­
նը ու պուճուր բարձը թամքը, բէրուց, էրետ տղին, ամա նա բարձը 
թամքի վրայ չէդիր, ասաւ.

— Ես խոմ կընիկ չեմ, որ ձիու վրայ էլ փափուկ նստիմ, — խուրջի­
նը թարքումը կապեց, եփնջին վրէն ու ձէն տվուց, որ տըղերքը գան:

Չըկէլ նրանց գալը մէրն ասաւ.
— Բալա ջան, տես՝ բալքի լաւ աղջիկ տէնուս, որ քեզ համար ու­

զենք, չունքի հայր սուրբին էրազդ ասի, նա էլ ասաւ, որ էն սիրուն 
աղջիկը, որ քեզ ուզել ա էրազում ջուր տայ՝ նշանածդ ա, էն որ առել 
ես ջուրը, ամա կարացել չես խմել, վէր ա դառել, վախտն ա, որ մըքիչ 
ժամանակ կըեդանայ՝ չկել ուզելդ: Էն բօզ ձիաւորն էլ սուրբ Սարգիսն 

117	 Գլխի շուրջը պտտվել՝ հարգանքով և հոգատարությամբ վերաբերվել:
118	 Հարսանիքների երթը լուսավորող ջահեր, որոնք բռնում էին պատանիները: 

Կոթի գյուղում այն կոչվում էր «լոփ»: Դրանք պատրաստում էին երկար ձողե­
րի ծայրին նավթոտ լաթեր կապելով:

ա, մեռնիմ նրա ձիու ոտի տակին, — ասաւ ու էրէսին խաչ հանեց:119 
Նրա դռանը պըտիս տէնուլ քու նշանածը, էն սևաշորեր ջահէլ աղ­
ջիկն էլ`մեր քարագլխի խէչն ա, չունքի ոնց որ ասում ես, նա էլ ասաւ 
ծաղկի մէրն ա, 120 քեզ քոմակ ա: Գնա ու արի, բալքի մի մատաղ մոր­
թենք էկօղ գիրագի էս խէչի դռանը:

Տղէրքն էկան, գնացին հայր սուրբի ձեռը պաչէցին, նա էլ պահ­
պանիչ ասաւ գըլխնէրուն: Դուս էկան, թէ ձիանուն վէր ըլին, Թաթուլն 
էկավ, մի քիսով փող տվուց իր աղպօրը, թէ պէտքը կըգայ, չունքի 
մենձ աղպէրը նա էր, փողը նրա ձեռին էր:121

Տասէրկու ձիաւոր ին, բոլորը չիմ շըշակ տղէրք՝ քահլան ձիա­
նուն նստած: Մի հավուր ժամանակումը, ձոր ու դուզ կըտրէլով՝ հա­
սան սուրբ Սարգիս:122 Դվեր էլան եալի գլուխը, որդի մատուռն ա շի­
նած սուրբ Սարգսի, ձիանը տվին մէկի ձեռը ու իրանք գնացին ժամ: 
Չիմ մժամ ուխտաւորը նրանց էր մտիկ անում,123 սիրուն սիրուն բոյով 
ու շնոքով գնում էին յիրուր յեդնուց:

— Տեղ արէք, — խալխը բղաւում էին՝ յիրուր տալղայ տա­
լով,124 — Իգահատու ազնվն ին գալիս են, ճամփա բաց արէք:

Աբազը աղաք ընգած, գլուխնէրուն քաշ արած, չունքի ամանչում 
էին էն պատվիցը, որ նրանց տալիս էին ու էն աչքերիցը, որ նրանց 
մտիկ էին անում,125 մտան ժամը, համբուրէցին, դուս էկան:

Խալխը յիրուր խառնվէցին, մէր տված գառան պէս,126 ամէն մարդ 

119	 Սուրբ Սարգսի պասին բուրդ գզել ու լվացք անել չի կարելի. «…քօլի բախ­
րէն… էս ըրիկու որտեղ  որ լի տեղը պինդ կընստի, վե չի կենալ, թէ ինչ ա՝ 
մազը չթափուի, սուրբ Սարգսի ձիու ոտներովը չփաթաթուի»: Այդ օրը հինգ 
պատրույգ էին պատրաստում՝ մեկը սուրբ Սարգսի, իսկ մյուսները նրա ձիու 
ամեն մի ոտքի համար (Ճուղուրեան Յ., Մալաք տատի փոխինձը կամ աղա 
սուրբ Սարգիսը, «Նոր Դար», 1896, № 8):

120	 Ըստ ժողովրդական հավատալիքների՝ ծաղիկ հիվանդության ոգին, որ հո­
վանավորում էր հիվանդին:

121	 Գերդաստանում ծնողներն իրենց որդիների ընտանիքների հետ ապրում էին 
նույն հարկի տակ: Որդիներից մեկը պատասխանատու էր երկրագործութ­
յան, մեկը՝ անասնապահության, մյուսն էլ տնտեսությունը վարելու, ստացած 
արդյունքն իրացնելու և անհրաժեշտ կայք ձեռք բերելու համար:  

122	 Վարդաբլուրի ս. Սարգիս ուխտավայրի տոնակատարությունը տեղի է ունե­
ցել Վարդավառին: Ուխտավայրը գտնվում է հատած կոնի ձև ունեցող մի 
բլրի վրա, որի գագաթին եղել են պարսպի հիմքեր, վիմագիր ունեցող մի կի­
սավեր եկեղեցի, մի մատուռ և մի քանի խաչքար: Սարի լանջին և գագաթին 
եղել են բոխի և կաղնի ծառեր («Նոր-Դար», 1888, № 137): 

123	 Բոլոր ուխտավորները նրանց էին նայում:
124	 Հավանաբար՝ իրար հրելով:
125	 Լաւ էր` որ վրէննէրուն աչկահուլունք ունէին, նիաթի չէկան, չար աչքը չի դի­

պաւ (ծան. հեղինակի):
126	 Սարերում ոչխարը կթելու ժամանակ գառների հոտը մոտեցնում էին մոտա­

կա բլրի հակառակ լանջին, ու կիթն ավարտելուց հետո հովիվն երից մեկը 
բարձրաձայն հրահանգում էր գառնարածին` «Մէր արա, հեեեե՜յ, մէր արա», 

իր բարեգամին էր ման գալիս, գթնում, բարովում, յիրուր փըթաթ­
վում, ուրախանում ու քաղցր զրից անում: Դրուստ ա` մէկէլ վախտերը 
հարսները, աղջկերքը քաշվում ին, ամա հիմա անմեղ սրտով յիրուր 
հետ զրից ին անում, խօշ ու բէշ անում,127 յիրուր ափալ հարցնում, կնա­
նիքը մարդկերանց128 հետ, տղէրքը աղջկերանց հետ, ոնց որ մէր ու 
քիր: Ըղորթ ա՝ Եղսապէտ նանը Աբազին ասաւ՝ աղջիկ տես, ամա նա 
վախում էր Աստըծուցը, թէ խաչի դռանը էդ թահր բան չի ըլիլ, չունքի 
իր ախպէր Թաթուլը էրկու հետ քաղաքը տէհել էր, նա ասում էր թէ 
քաղքումը ուխտ անէլու տեղը՝ ժամի, խաչի դռանը, որ օբա են ասում, 
ընդի են տընդղում աղջկերքը, ամա շատ մեղք ա ու ամօթ: Աբազը 
իրան մենձ աղպօր ասածը անգաջին օղ էր արել129 ու ոչ մի ժամանակ 
աչքերը էն մտքովը չէր ման ածում, ոնց որ նանը ասել էր:

Հէնց լիքն ին՝ ասեղ վէր ընգնէր, գէդինը չէր հասնուլ,130 ընհէնց 
լքցըված ին սաղ սուրբ Սարգսի սարը, ներքևն էլ դուզը լիքն էր՝ ալին 
տալիս, կարմիր վարդի պէս ջահէլ աղջկերանց չաղրաթը:

Մի կռնուց միրք ին ծախում, ձորի ծիրան, Բոռչալուի ձմէրուկ, 
ալօչայ, խիար, չոր միրք, ամէն տեղ ծուխը բացրանում էր՝ ծիրանին 
տալիս, մատաղնու միսը ան էփում էին, ան մորթում ին, արինը ջրի 
պէս առու տված՝ գնում էր կանանչ խոտի ու ծաղկնէրի միջովը:

Էս Հայ ուխտաւորնու ուրախութինը խիստ մենձ էր, ոնչ նեղու­
թէնից ճնշված, եսիր գնացած մարդն էր էրևում, ոնչ արևից էրած, 
անձրևից ծէծած մաճկալ մշակը, ոնչ քունը կտրած, շարիքը131 մաշված, 
ձեռները տառթակալած չօբան ու գըլադարըն132 էր էրևում, ամէն­
քը հաւասար, ամէնքը իրանց կարողութէնի գօրա հաքած, ամէնքը 
իրանց վիճակիցը շնորհակալ ին ու իրանց բաղտաւոր ին համարում:

Էս զվարճութինը քաշեց խէլիմ վախտ: Մի տիրացու միրուքը 
խէլիմ երգար՝ կոչնակը հալամ մըքիչ թըխթըխկացրուց, յեդնա գնաց 
ծընծղէն վէր կալաւ, ծընգծընգացնէլով, զոռով խալխի մէջը շուլալվէ­
լով՝ ձէն էր տալիս. «Ժամ համեցէք»:

ու լանջն ի վար, մայելով հոսում էր գառների գույնզգույն հոտը և խառնվում 
ոչխարին: Մի քանի րոպեում հարյուրավոր մաքիներ գտնում էին իրենց գառ­
ներին, կերակրում նրանց, որից հետո հովիվն երը բաժանում էին նրանց ու 
արոտի տանում:

127	 Աշխույժ զրուցել, հարցուփորձ անել:
128	 Տղամարդկանց:
129	 Միշտ հիշել ու ղեկավարվել եղբոր խրատով:
130	 Խուռն բազմություն է հավաքվել, ազատ տեղ չկա:
131	 Մոռացված բառ է, հավանաբար ունեցել է եռանդ, ուժ և կամք իմաստները:
132	 Սար գնալուց առաջ համայնքի մի քանի ընտանիքներ համկ ալ էին դառնում 

ու առաջնորդ ընտրում, որ տեղի խոսվածքում կոչվում էր գլադար (Հոբոսյան 
Ս., ԴԱՆ, Լոռի, գ. Օձուն, 1972, տ. 3, էջ 1):  

Գնացին մի քանիսը պատարագը, մատուռը լքցըվեց, որ շատ 
պստիկ ա, մընացածնին իրանց խօշ ու բէշը աղաք տարան:133 Էն կոչ­
նակ տվող տիրացուն ընգավ խալխի ջանը,134 մատաղի էրի ու մոր­
թին հաւաքէլու,135 շատ տեղ ղալմաղալ էր անում, շառ ու շիլթախ136 էր 
գցում, փող էր առնում, գցում ջէբը, շատ տեղ՝ պղինձը քըլթքըլթալէ 
էփելիս՝ շէրեփը տալիս էր, հանում, կիսաէփ դըմակը ան բուդը գցում 
ուսի պարկը: Ամէնքը ի սէր սուրբ Սարգսի համբերում ին, ամա շատ 
լաւ ըզգում էին, որ էս արածը անկարգութին ա ու Աստըծուն անհաճոյ 
բան: Դուրսը զրից անօղ մարդիքը ասում էին.

— Էրնեկ ժամը քըրդեվար ասեն ան լէզգէվար, որ հասկանանք՝ 
ինչ են ասում:

Շօրագալու137 կըռօէքերն էլ ասում էին.
— Ի՞նչըխ կըխասկանանք, թօղ մէր լեզվով խորաթեն՝ լսենք, Տա­

րոն բարբառ իմա՞լ յիմանանք, որ չենք սովրեր պաբեց պաբ: 
Էս ժողովուրդի մէջը լիքն էր քադակ138 ընգածնին, սրանք ան 

էրէսնուն ին ծեծում, ան գէդնի վրայ սողում, բէրաններուն փըրփը­
րացնում, ահ տալի ժողովուրդին, մատաղ, գրաւ, մոմ, խունգ ան ալ 
շոր հաքնուլ պահանջում սուրբ Սարգսի բէրնից: Ամէնքը վախով ու 
ահով մտիկ էին անում էս բանին ու զարհուրանքով անգաջ դընում:

Կուչուրանց Ստէփան եպիսկոպոսը, որ էս ժամանակը Հաղպատ 
էր, թվանքչիքը ու ճորտերը139 փառաւոր կերպով յեդևիցը գցած, ձիու 
վրայ նստած` էկավ, տեհավ ժողովուրդը պատարագը թողել ա, սար­
սափանքով անգաջ ա դնում քադակների ասածին, գնաց վէր էկաւ, 
ուզում էր մտնու ժամը:140 Բոլոր քահանէքը ու տիրացուները շարա­
կան ասելով՝ էկան, աղաք ընգան, տարան, պատարագիչը մնաց մէ­
նակ սեղանումը, տարան մատուռը, խալիչէն գցէցին, մի մենձ քօթուկ 
էլ բէրին՝ դրին տակը, վրէն նահալի գցէցին, էս էլ աթոռի փոխանակ 

133	 Իրենց զրույցը շարունակեցին:
134	 Հարձակվել, վրա ընկնել:
135	 Ըստ կարգի, մատաղացու կենդանու առջևի ոտքի ազդրը և մորթին տրվում 

էր հոգևորականին:
136	 Շառով տալու մի տարբերակ, երբ մարդուն կազմակերպված ձևով փորձան­

քի մեջ էին գցում:
137	 Շիրակի դաշտ` հյուսիսից Շիրակի, արևելքից` Փամբակի լեռնաշղթաների, 

Շարայի և Արագած լեռան միջև:
138	 Քյադակ, որ ուշաթափվում ու գուշակություններ է անում (Տեր-Կարապետյան 

Հ., «Սրբի» քյադակը գուշակություններ է անում, «Մաճկալ», 1926, № 30): 
139	 Լոռու ձորի այդ մասը գտնվում էր Վրաստանի տիրապետության տակ, որ­

տեղ ճորտատիրությունը վերացավ 1864 թ.: Հաղբատի հողերի մի մասը 
պատկանում էր վրացի թավադ Բարաթովին, որն այստեղ ճորտեր չուներ, 
բայց տեղացիները ծանոթ էին այդ երևույթին: 

140	 Իջավ, ուզում էր եկեղեցի մտնել:

էր: Եպիսկոպոսը վրէն նստեց, խալխը վրա վազեց դբայ եկեղեցին, 
ոնց որ ալանի տաւարը` աղի վրայ:141

Տէրտէրնու ու տիրացունէրի փորն ընգավ ձէննէրուն,142 սկսեցին 
կամաց կամաց ասել, եպիսկոպոսը վէր կացաւ՝ ինքը դըպրութիւն 
արաւ ու շատ գեղէցիկ երգեց: Պատարագը էնա վերջանալով էր, մի 
մարդ մօդկացաւ եպիսկոպոսին, ոնց որ երևում էր գեղի քօխվա էր, 
կամանց անգաջումը մի բան ասաւ ու մի հին մագաղաթի միջումը 
փըթաթած բան դրուց թաքուն ձեռումը՝ աչքով ունքով շանց տալով 
էն տիրացուին, որ էն վախտ ծանոթացանք հետը էրի ու մորթի հա­
ւաքելիս:

Երբ որ պատարագի վերջի աւետարանը կարդացին, եպիսկո­
պոսը կանչեց էն տիրացուին՝ չոքացրուց, գըլխին պահպանիչ ասաւ, 
չորս աստիճան էրետ, բոլոր եկեղեցական արարօղութիւնը վերջա­
ցաւ, էն մագաղաթումը փըթաթածն էլ աչահամբուր143 էր:

 Եպիսկոպոսի համար չադիր ին վէր թօղել144 կանանչ խոտի 
վրայ, խալչէն գցել նահալին վրէն, էս կուռնու էն կուռը մութաքա 
բարձ դրել, տէրտէրնին աղաք ընգան՝ բերին չադիրը, հրամայեց, որ 
քադակնուն կանչեն մօդը: 

Բէրին մի պառավ կնիկ ու մարդ, մին էլ մի ջահել հարսը: Դըղ­
դողալէ մօդ գնացին, ձեռը համբուրեցին, չօքեցին, ոտը պաչեցին ու 
կանգնեցին ահով ու դողով առաջը:

Եպիսկոպոսը հրամայեց, որ բոլորը դուս գան, խալխը գնաց 
չադրի յեդևը` կամաց անգաջ էդիր: Եպիսկոպոսը զայրացած որո­
տաց ամբի պէս.

— Դուք մտիկ արէք ինձ, ձեռներուդ պէտք է կապեմ, ածեմ բեր­
թը, ինչպէ՞ս եք համարձակվում էդ բանն անել, ո՞վ ա ձեզ սովորացրել, 
պէտք է ասէք առանց թաքցնելու, ա պառաւ, ասա տէնում, դուն ինչի՞ 
ես էդ բանն անում, քեզ ո՞վ սովորացրուց:

Էն պառաւը դըղդողալէ վէր ընգավ՝ ծունդրն էդիր ու ասաւ.
— Ծառայ եմ ոտիդ տակին, իմ տղէն իր կնգա խաթեր ինձ ծէծում 

էր, ես էլ ըսէնց արի, որ սուրբ Սարգսիցը վախի, էլ ձեռը չտայ:
— Դու ինչո՞ւ ես անում էդ բանը, այ աղջիկ, ամօթ չի՞ քու ջահէլու­

թէնին, որ խալխը քեզ թամաշայ ա անում:

141	 Կենդանիներին և' գյուղում, և' սարերում պարտադիր աղ էին տալիս: Խոշոր 
եղջերավորներին քարաղ, իսկ ոչխարին ու ձիերին՝ աղացած, որ բարակ շեր­
տով ցանում էին բնական տափակ քարերի վրա: Լոռիում դրանք կոչվում էին 
աղաքար:

142	 Սաստիկ վախեցան:
143	 Դրամական նվեր, որ տալիս էին հոգևորականին՝ որևէ արարողություն կա­

տարելու համար:
144	 Վրան էին խփել:

Նա էլ քուշուշկը խօռը գցեց ու կամանց, քնթի տակին ասաւ.
— Քու զօրութէնին մեռնիմ, ես Գումբրի եմ մարդի տված, էս ա 

հինգ տարի ա, որ իմ հօրանցը չեմ տէհել, մարդիս ասի՝ տար, բէրուց 
ոչ, ես էլ ըսէնց արի ու ասի՝ իմ հօրանց խաչիցն ա, որ բէրուց:

— Քաբի, քեզ ի՞նչը գըժվացրուց, որ էդ բաները անում ես:
— Ծառայ եմ սրբութէնիդ, տէրտէրնին ոտնուգլուխը145 խօստա­

ցան, որ ինձ տան, ես էլ աղքատ մարդ, իլաջս կըտրած, էս տասը 
տարի ա էս բաները անում եմ:

Եպիսկոպոսը մի ախ քաշեց ու ձէն ածաւ.
— Տէրտէրնի, ըստի էկեք, էս ի՞նչ բան ա, որ դուք անում եք:
Տէրտէրնին չօքի չօք գնացին, ընգան ոտները:
— Հեռացէք, հեռացէք՝ գարշէլիք, ձեզ մենձ պատիժ ա հարկա­

ւոր, ո՞վ կաք տղէրք, էկեք, էս ամէնքին էլ կապէցեք ծառիցը, սրանց 
կըտանինք Հաղպատ, ընդի սրանց դադաստանը կոնեմ, սրանք ար­
ժանի են զընդանի:

Մարդիք մէջ ընգան, ղանչաք արին, դէս դէն, անջաղ-անջաղ 
եպիսկոպոսին փափկացրին, էկան ձեռը պաչեցին, խօստացան, որ 
էլ էդ թահր բաներ չանեն:

Էս բաներիցը Աբազը մնացել էր վէր քաշված: Էլ ի՞նչ երգարաց­
նեմ, ցրվեցին խալխը՝ ամէնքը մի ծառի տակ ու հաց կերան՝ մատա­
ղի միս, ձու, սեր, ագդակ, գաթա ու շատ ուրիշ բաներ: Հացը կերան՝ 
պրծան, սարքէցին ջիրիդ խաղ անելը:146

Մի կռօ օյին էր անում ու ամէնքին հետ ածում մէիդանիցը: Աբա­
զը մէիդան չէր մըտնում, ձին ձեռին կանգնած էր, խաղացողներին 
թամաշայ էր անում ու էն հադաղին՝ որդի էր, որդի չէր, կորած մը­
լորած147 Արազանց Օլքէն միտն ընգաւ, իր մտքումը ասում էր. «Հմի 
որ էս թամաշումն ըլի էն անիծած մարդը, էն տիրացուն, որ էրին ու 
մորթին հաւաքում էր, ով գիդէ Արազանց Օլքէն էր, նրա պէս գիժ, 
կատաղած ու սոված գիլի պէս չամփօղ»: Մի բիրադի էն կռօի ձէնը 
անգաջն ընգավ, որ ասում էր.

— Ով  կուզէ` հոս է մէիդան, ո՞ւր է ազնիվը, որ չի գայ՝ ձեռիս խա­
շուն խըմցնեմ:148

Էս բանը մեր Աբազի համար էր ասում: Սա, դրուստ ա, ուզում 
չէր մէիդան դուս գայ, ամա ամօթիցը ձիուն վէր էլաւ, Դաւիթը, որ 
կողքին կանգնած էր, ջիրիդը տվուց իրան, ձին օզանգուեց:

145	 Մատաղի կենդանիների ոտ ու գլուխը տերտերին էին տալիս:
146	 Հեծյալների մականախաղ:
147	 Անճարակ, անպաշտպան, ձեռքից բան չեկող:
148	 Այստեղ՝ ենթարկել, նվաստացնել իմաստն ունի:

Սաղ խալխը նրան էր մտիկ անում, եպիսկոպոսը դվէր էր էկել 
սուրբ Սարգսիցը, ձիու վրայ նստած՝ թամաշայ էր անում: Կռօն էլի 
ձէն էրետ.

— Արի՝ մի պատառ լաջ:149

Աբազը կարմրէլով կանչեց.
— Նամարդ՝ հա մէիդան, քանի՞ խօսիս, լաւ եզը կալումը կըրէ­

վայ150, — ասաւ ու ջիրիդը գցեց կռօի փըթաթած գըլխին: Փաս ու մա­
սը, փըթաթ տված փալասնին գէդնին շաղ ընցան: Կռօն վէր էկավ, 
փասը վէր ունի: Աբազը ձին ոտն արավ, խալխը ձէն ածաւ՝ «Հա, ղօ­
չաղ տղա»: Հմբարտ կռօն ձիուն վէր էլաւ ու բիրադի էկաւ՝ Աբազի 
դօշի բարէբարին գցեց ջիրիդը, նա էլ իր ջիրիդով նրա ջիրիդի ծէրին 
հէնց էրետ, որ էլ եդ գնաց՝ դիպաւ նրա միջկին՝ որ գցեց ու փախչում 
էր: Աբազը մտիկ չարաւ, ձին գուլլի նման վէր թողուց, յեդևիցը հա­
սավ թէ չէ, թեքվեց, թէ շօրիցը բռնէ կռօն, Աբազը իր երգար կռները 
մեկնեց ու բողազին հուփ էրետ, Աբազի ձին էլ, որ սովոր էր, բռնեց 
կռօի լէն քամարիցը ատամով ու թափ էրետ, կռօի ձին տակիցը փա­
խաւ, ինքը գեդնին փռվեց:

Աբազը ձին քշեց, էկաւ եպիսկոպոսի մօդ, ձեռը պաչեց, նա էլ 
օխնեց նրան ու գովեց, կռօն կորուկոր ամոթով կորաւ:

Եպիսկոպոսը գնաց դբայ Հաղպատ, Աբազն էլ նրա եդնուց իր 
դաստի հետ ձիանը չորթմա տված՝ էկաւ Իգահատ, եպիսկոպոսին 
շատ խնդրեց, թէ մնա էս գիշեր մեր տանը, ամա նա մնաց ոչ, գնաց 
Յուցուն, իր ղօնախխանէն151 ու իր սանհէրնու մօդ:

Աբազին ամէնքը գովում էին ու էրնէկ ին տալիս, թէ երաբ ո՞ւմ 
փեսայ կըլի, շատ ուրախ ին, որ Հայերի մէջը էս թահր իգիթ ու քա­
մանդար տղայ կայ, ամէնքը ուզում էին ան իրան ան իրան հնգոր­
տանցը աղջիկ տան:

Երբ որ էս բաները սուրբ Սարգսումն էր ըլում, Իգահատ մնա­
ցած  մարդիքըն ու կնանիքն էլ դինջ նստած չէին: Թաթուլը էն քշերը 
մի մարդ էր թռցրել սարը, որ մի ղօչ բէրէ, կնքուատէքի հըմար, չունքի 
ըրէխեն նուազ էր, ուզում էր շուտով հալալել:152 Աբազի գնալուցը քիչ 
եդը ղօչը բէրին սարիցը:

149	 Փոքր տղա, մանչ:
150	 Ասացվածք` շնորհքը գործի ժամանակ կերևա իմաստով: 
151	 Գնաց Օձուն, իր հյուրատունը:
152	 «…մինչև կանաչ մեռոնն երեխի ճակատը չըքսեն, նրան անուն չեն տալ, երե­

խէն մինչև կնքուիլը հայ չի, թուրք է, հարամ է... Ծնած օրից մինչև կնունքը սո­
վորաբար ութ օր է քաշում... Մինչև մկրտութիւնը տնեցիք բոլորքեան համար­
ւում են անսուրբ. իսկ ծննդկանի կատարելապէս սրբութիւնը 40 օրից յետոյ է. 
նա քառասունք է պահում» (Պռոշեան Պ., Կնունք. Ազգագրական պատկեր, 
«Լումայ», 1900, գ. Ա, էջ 4–6):

Վարդապէտը գնաց ժամ, գեղըցիք եդնուց, դուս էկան ժամիցը, 
գեղամիջումը զրից ին անում, վարդապէտը գնաց ժամը, ըրէխէն էլ 
տարան կնքէլու, բարուրումը փըթաթեց տատմէրը ու հետն էլ մի կով­
կիթ տաքացրած ջուր տարաւ, կնքաւորն էլ գնաց ժամ: Երբ որ ժամի­
ցը դուս բէրին՝ մի գազ կարմիր ղանաուզ էլ սաւան գըցեց բարուրի 
վրայ, մոմերը ձեռին բռնած, վարդապէտը աղաք ընգած, փառաւոր 
շարական ասելով՝ մտան տուն:

Տունը խիստ լաւ սարքած էր թաղկով ու խալիչակապ էր արած, 
մէջտեղը կրակ վառած՝ սազի խաթեր, ամա նրա խէրն էլ էն էր, որ 
տունը ծխով լքցվել էր՝ դուման էր անում:153 Պարկած էր ծընընդկա­
նը մէկել օթախումը տեղուբարցով, առջևը դրած էր մի բարձ, վըրէն 
չորս հաց չորս պօզումը:154 Մօդը բուխարին վառած, ղրաղին շեղջի 
վրա մի թաւով դեղին ջուր, որ ղանթափու ծաղիկ էր ծընընդկանի 
հըմար:155

Կնքաւորը ըրեխեն խըտըտին գնաց սանամօր առաջը, չօքեց ու 
յիրեք հետ ասաւ.

— Առ քու ըրէխեն, ինձ տուր իմ սանը, — դրուց բարձի վրայ, մօր 
աղաքին: 156

— Ի՞նչ դրիր ըրեխի անումը, հայր սուրբ ջան, — Եղսապէտ նանը 
հարցրուց:157

— Ուհաննէս, որ Ուհաննէս Մկրտչի պէս լաւ մարդ ըլի:
— Փառաւորվիս հայր սուրբ ջան, — պառաւն ասաւ:
Թաթուլն ասաւ.
— Հայր ջան՝ համէցէք, սուփրի վրայ, խալխը ձեզ ա մնում:
 Վարդապէտը գնաց, վէրի ծէրին նստեց, կնքաւորին էլ կանչեց 

իրան մօդ: Մարդկերանց որն էկել էր, որն էլ նոր էր գալիս, դռանը մի 
տղայ կանգնած էր, փարչը ձեռին, ով գալիս էր՝ ձեռին ջուր էր ածում, 
տուն էին մտնում, գդակնին գլխնուն, չիբուխը ձեռներուն՝ Աստուած 
օգնական, բարի օր տղերք, ասում ին ու կարգով նստում: Դրուստ ա՝ 
Թաթուլը կանգնած պտէր ըլիլ, ամա ջահել տղէրքը թօղին ոչ, որ նա 

153	 Տունը զարդարված էր թաղիքով ու գորգերով, շնորհքի համար կրակ էին վա­
ռել, նրա օգուտն էլ այն էր, որ տունը ծխով լցվել էր ամպի նման:

154	 Հացը դարսում են, որ ոտը վրայ գայ աշխարքին, էժանութին ըլի, մին էլ՝ որ 
չկէլ աշխարքիս մէջն ա, հացը չպակսի նրա օջախիցը ու վէրջն էլ` էս հացովը 
պտի մտնուլ արքաութին համ սովածնէրին հաց տալովը, համ սրբութին առ­
նէլովը (ծան. հեղինակի):

155	 Էս ծաղիկը դուս ա գալիս սարերումը, որ փորացաւի շատ դեղ ա, ընդուր էլ 
խըմացնում են ծընընդկանին (ծան. հեղինակի):

156	 Սանի դաստիարակությունը քավորին էր վերապահված:
157	 Երեխաների անունը որոշում էին քավորն ու հոգևորականը: 

կանգնած ըլի, թևք ու փեշ արին, սուփրէն գցեցին, հացը բէրին՝ դար­
սէցին, պանիրը, ձուգը, սերը, բէրին դարսէցին նալբաքով:

— Հայր սուրբ, օխնէ էլի, — ձէն տվին իշխաննին:158

Արաղը բէրին, վարդապէտը հացը օխնեց, վրա էլան հացին, 
հազարփէշով ածին՝ դէմ արին վարդապէտին արաղը, նա էլ առավ 
ձեռը ու ասաւ.

— Աստուած օխնէ, օրհնյալ ըլիք, Աստուած բարաքաթ տայ ձեր 
հանդին, անդաստանին, ձեր գեղին՝ գաւառին: Աստուած ազատէ 
ձեր արտերը ամէն պատահարից՝ կարկուտից, մորէխից, թըռթուռից 
ու մկնից, Աստուած ձեզ ու ձեր օղլուշաղին անփորձ պահէ: Թաթուլ, 
օրհնյալ ըլիս, որդիդ Աստուած քեզ բախշէ, նամարդի մուհտաջ չըլիք, 
օրհնեալ ըլիք ամէնէքէանդ, — ասաւ ու խմեց:

Էս կըռնուց, էն կըռնուց ձէն ածին.
— Աստուած երգար կյանք տայ քեզ հայր սուրբ ջան, որ էդ թա­

վուր բէրան ունիս, որ լալ ու գահվար159 ա վէր դառնում:
Ըսեցութէնով ամէնքը խմեցին՝ Աստուած օգնական, կենդանու­

թին, Թաթուլ ջան, նորմանուկը հօրով մօրով մենձանայ, ախպերդ 
ապրի, ջանդ սաղ ըլի, սիրտդ՝ ուրախ: Տէր Աստուած, դու տաս քու 
ստեղծածի ռուզգը, — ու իշտահալի հացին վրայ էլան:

Չուչուստ Թաթուլը բղաւում էր.
— Տղերք ջան, քեփ արեք, փլաւ էլ ունինք, տունը ձերն ա, ես էլ 

խու ձերն եմ ու ձերը:
— Կնքաւորի սեղանը160 ղըրգէ Եղիսապէտ նանի, — վարդապէտը 

ձէն ածաւ:
Մի մենձ սինի ձվաձեղ, վրէն էլ բոլ մեղրը բէրին, դրին վար­

դապէտի ու կնքաւորի աղաքին, սրանք ինչղադամ ուզեցին՝ կերան 
ու մէկէլը տվին խալխին: Բէրին բոզբաշը էրկուսումին թասէրումը 
ածած: Էս էլ որ պրծան, բէրին ձաւարը ու բրինձը խառը փլաւը, խո­
րովածը վրէն, գինին հէնց ածում էին՝ ինչքան քէփնէրուն էր, կարասը 
նոր բաց էր արել Թաթուլը, որ էս մուրազով պահել էր, թէ ըրեխայ 
տայ Աստուած, էն վախտը բաց անէ:161 Ըղորթ ա, գինին մքիչ թթու էր, 
ամա ի՞նչ անենք, էլի գինու զօրութին ուներ: Երբ որ քէփներուն լավ 

158	 Այդպես էին կոչում գյուղի հարգված մեծահասակ տղամարդկանց:
159	 Հավանաբար՝ խինդ ու գանձ:
160	 Կնունքի ժամանակ քավորին սկուտեղով ուտելիք և խմիչք էին մատուցում: 

Խնջույքների հրավիրվածների պատվին նրանց տներից ևս «սեղան» էին 
տանում: Սկուտեղի վրա լինում էր եփած հավ, քարաճիկը թևի տակ, մի գավ 
գինի կամ օղի, մրգեր ու գաթա: 

161	 Կարասբացեք՝ հարսանիքին, կնունքին և ընտանեկան այլ ուրախություննե­
րին նախորդող արարողություն: Դեռևս աշնանը գինու մի կարաս պահում 
էին գալիք ուրախության համար:

չարթէի էլաւ,162 թշէրներուն անգաջակոթէրքիցը հետ կարմրեց շիլի 
պէս, սկսեցին զրից անել առաջ սուրբ Սարգսի գնացած տղէրանց 
վրայ, յեդնա իրանց վարուցանի վրայ:163

Հացը պրծան, վարդապէտը օխնեց, մարդիքը վէր կացան` էս 
խօսքերն ասելով.

— Վարղուբարի դամի դօվլաթի ըլիս,164 տունդ շէն կենայ` Թա­
թուլ ջան, նորամանուկը հօրով մօրով մենձանայ, բաղտաւոր ըլի, աղ­
պէրտ ապրի:

Մարդիքը որ պրծան, գնացին գեղամէջը զրից անելու: Կնանիքը 
էկան, ամէնքը իրանց մարդի տեղը նստեցին, վարդապէտն էլ միջ­
նէրուն կնքաւորի հետ նստած, սրանք էլ հացը կէրան սուս ու փուս: 

Վարդապէտը ուզեց քաղաքավարութէնով ուզէ կնքաւորիցը 
փողը, ասաւ.165

— Աղա կնքաւոր՝ ասա փուրվառ:
Կնքաւորն էլ ասաւ՝ փուրվառ:
— Իմ փողը տուր, քու սանը առ:166

Կնքաւորը ձէռը պաչեց ու մի ջխտանոց դրուց ձեռումը: Թաթուլն 
էլ ասաւ.

— Հայր սուրբ ջան, քու չամը ես կըքաշեմ:
Թաթուլը ու կնքաւորը վարդապէտի հետ գնացին գեղամէջը, որ 

մարդիքը կիտված ին, խալխը ոտի վրա կանգնեցին, վարդապէտը 
գնաց, նստեց իշխաննու մէջտեղը, էլի ամէնքը իրանց տեղը բռնէցին:

Սկսեցին խօսիլ սարից, ձորից, չոլից: Մին էլ էն տէհան՝ սուրբ 
Սարգիսը գնացած տղէրքը ձիանը քշած գալիս են, մտիկ արին մար­
դիքը ու ասին.

— Այ գիդի հա՜ա, ձիանու ջանը հանել են, ջահէլին բան դի՝ հետը 
գնա, ինչ են յիմանում, թէ տունը ձիու գլխին ա պտիտ գալիս:167 

Գեղի մէկել ջահել ջուհուլնին, որ ընդի նստած, անգաջ ին դնում, 
ասին.

— Ձիանու զառը խո՞ւ վէր չի գալ, ամէն օր դուք կնստիք, մի օր էլ 
նրանք նստին:

162	 Տրամադրությունները բացվեց: «Չարթն ա» արտահայտությունը նաև նշա­
նակում էր ինչ-որ բանի սկիզբ. օրինակ, խաղը սկսելիս երեխաներից մեկը 
բացականչում էր՝ չարթն ա:

163	 Սկսեցին զրուցել սկզբից սուրբ Սարգիս գնացած տղաների, հետո իրենց վա­
րուցանի մասին:

164	 Առատության, խաղաղության ու երջանկության մաղթանք: 
165	 Արարողության համար քավորը հոգևորականին վարձատրում էր:
166	 Առ և տուր բանաձևով կրոնավորը գնահատում է իր աշխատանքը` կնքահորը 

հանձնելով նրա սանին:
167	 Ընտանիքի բարեկեցության կարևոր բաղադրիչ, որն արժանի է հատուկ ուշա­

դրության:

Մարդիքը ըսենց մազալու խօսելով ու չիբուխ քաշելով նստոտած 
ին յիրուր մօդ գեղամիջումը աւլուկի ու ջուջուլապաշարի վրայ, որը 
հէնց գլուխը դրել էր մի քարի վրայ ու ընդի էվետ նըղըղել՝ քնել, որը 
օրօշտոտում էր ու ճըլմըկոտալէ չիբուխը փըստացնելով ասում.

— Ո՜վվ է, լաւ դժար բան ա պարապ կենալը, վայ նրա մեղքը, 
ով պարապ ա: Հայր սուրբ, մենք մի օր պարապ չենք կարում կէնալ, 
դուք տարին տասէրկու ամիս168 ո՞նց եք կէնում:

Էս խօսելումն ին, որ Աբազը աղաք ընգած, գդակը կոտրած,169 
ձիուն ղեղաճ նստած՝ էկավ, մտավ գեղամէջը ու մարդկերանց կող­
քովը անցկացավ էս խօսքն ասելով.

— Բարի յրիգուն տղէրք, — ասին ու յիրուր յեդնա տվին անցկա­
ցան, գնացին դռանը վէր էկան, ձիանը տարան գեղի ղրաղին չիդա­
րեցին ու էկան մարդկերանց մէջը: Պատմէցին ուրախ ուրախ Աբազի 
ղօչաղութինը, գովեցին նրա քամանդարութինը, ամէն էլած բաները 
թէ եպիսկոպոսի համար, թէ էն քադակնու ու էն տիրացուի համար՝ 
որ չորս աստիճան էրետ եպիսկոպոսը:

Անցկացաւ խէլիմ վոխտ, էն ա արտերը հասնելով ին՝ հեղի ին 
էլել, սարիցը մարդ էկաւ, թէ գողը զօռ ա անում, սարւորնին ասին, 
Աբազին ասէք՝ գայ:170

Աբազն իրան սև ձին թամքեց, որ սուրբ Սարգսի թամաշիցը 
դէսը աւէլի էր սիրում, մի թեթև խուրջին գցեց վրէն՝ ծիրան, խիար, 
շլոր սարւորի համար, որ իրան բիձու կնիկը որբվէրի Գուլգազը իր 
ըրեխանցով ընդի էր: Գնաց սարը, թվանքը ճըտին, ձիու վրայ քօհլու 
քօհլու նստած, գնաց շրըխկալէ ալաչուխի դռանը վէր էկաւ: Շներն 
էկան ոտներովն ընգան, փըթաթորվեցին, ձեռները լիզեցին, նա էլ 
անումն ին էրետ, հեռացան՝ պոչները բուլդի բուլդի անելով:

Գնաց եալի գլխին համ ձին օրըքեց, համ էլ ձէն ածաւ, որ ոչխա­
րը բերեն, իժում էկաւ ալաչուխը, իր բիձու ըրեխանցը պըչպաչորեց, 
ջեբիցը ծիրան, խիար հանեց, տվուց իրանց: Գուլգազն էլ էկաւ՝ տա­
նըցոնցէ հարցրուց ու նոր էլած ըրեխի համար ափալը հարցրուց, թէ 
անումն ի՞նչ դրիք, նա էլ ասաւ՝ Ուհանէս, շատ մի սիրուն ու թօնթռիկ 
ըրեխա ա:

168	 Ամբողջ տարվա ընթացքում:
169	 Կտրիճավարի՝ գլխարկը թեք դրած:
170	 Ցարական իշխանությունների թույլտվությամբ տիրանալով լավագույն 

արոտներին՝ Բորչալուի թարաքամա և այրում խաշնարած թուրքերն ամբողջ 
ընտանիքով ու ոչխարի հոտերով ամռանը քոչում էին Հայաստանի սարերը՝ 
ավերելով ու ոչնչացնելով իրենց ճանապարհին գտնվող հայ շինականի ցան­
քերն ու այգիները: 

Ոչխարը կըռռացնելով171 բերին չօբաննին, դագանակնին ուսնե­
րուն դրած, սուբահն ու սաղմալը ջոգեցին, սաղմալը տարան բինի 
բէրէն, համկ ալնին172 վէր կալան պըղընձնին ու գնացին բէրեն, որ յի­
րեք մենձ քար էր դրած յիրուր բարէբար, մէ մէն գազ հեռու յիրըրան­
ցէ: Չօբաննին էրէսներուն խաչակնքէցին173 ու նստեցին քարերի վրա: 
Շըվվացրուց գըլադարը, ըրեխերքը իծանը քշեցին, բերին կարգով 
անցկացրին էն քարերի օրթալուղովը: Էրծաթի նման սիպտակ կաթը 
լքցըվեց պղընձնին: Ըսենցութէնով ոչխարը էկավ, խելոք ու կարգով 
անց կացաւ: Հարսները ածին տիկը կաթները ու տարան ալաչուխ­
նին շըլակոտած, որ ան պանիր շինեն, ան խնոցի հարեն՝ եղ շինեն:

Չօբաննին մի կըռնուց խօսում էին, մի կըռնուց կթում, Աբազին 
գովում էին ու ծիծաղելով ասում՝ կռոին լաւ գեդնին փռեցիր: Էս չօբան­
նուցը մինը, որ սարիցը մատաղ էր տարել Աբազի համար, նա ասաւ.

— Այ տղայ հէնց ուրխացայ, որ հէ գիդեի երգինքն են վէր քաշում 
ինձ, որ էն հնբարտ կռօն գեդնովը դիբավ, ուզեցի էն հադաղին գնամ 
ոտնու ձէռըտ պաչեմ:

 Աբազը բեխի տակին ծիծաղեց թաքուն ու ասաւ.
— Լաւ, լաւ, քիչ խօսեցեք, պրծեք կըթեցեք, օրը գնաց:
Ոչխարը կըթէլուցը պրծան թէ չէ, ձէն տվին գառնարածին, հէնց 

որ գառան աղաքը դբայ բինեն շուռ տվին, բա բու անելով՝ էկան 
խառնվեցին ոչխարին: Շատ մի քաղցր բան էր էս բաները տենուլը, 
մէրը գառանը, գառը՝ մօրը ձէն ածելով ման էին գալիս, գառն ընկ­
նում էր մօր տակը, ոչխարը հոտ էր քաշում, տենում էր, որ իր գառը 
չի, թողում էր, փախչում: Ուլը մըկըկում էր, գառը՝ բըղըղում, գառնա­
մէրը ձէն ածում, չօբաննին միջումը կանգնած տէրէտէր էին անում, 
գառը, ուլը գցում մօր տակը:

Էս թամաշի միջումը հոգին փառաւորվեց174 մեր ջահել Աբազի, 
դէս ու դէն մտիկ էր անում, սովոր ոչխարնին էկան, ձեռները լիզեցին, 
նա էլ գլուխներուն քորում էր ու հետները խաղ անում: Երբ որ գառ­
ները կաթը ծըծեցին, պրծան, սկսեցին գառն ու մէրն յիրուրից ջոգել, 
շատ աղէտալի էր էս տենուլը, գառը մօր յեդևիցն էր փախչում, մէրը 
գառան մօդ, բա ու բուն ընգել էր մէջը: Չօբաննին գըդակնին ծուլ էին 
անում, գառը խրդնում էր, յեդ էր փախչում, մէրն էլ աղաք, ան մէմէնձ 
դըգանակնին պըտիտ ին տալի ոչխարի ու գառան միջումը, որ յիրուր 
չըխառնվին: 

171	 Նմանաձայնություն, որով ուղղորդում էին ոչխարի հոտը:
172	 Սարի հարևաններ:
173	 Հաջողության և բարու ակնկալիքով ամեն մի գործ սկսում էին Աստծո օրհ­

նությունը հայցելով:
174	 Հոգեկան գոհությամբ, հպարտությամբ լցնել, սիրտը փառավորել:

Աբազի սիրտը լըքցվեց էս բանիցը ու քիչ էր մնում, որ լաց ըլի: 
Ոչխարը գառնիցը հեռացրին, Աբազը՝ աղաք ընգած տարաւ տղե­
րանցը ալաչուխը, ձէն ածաւ՝ հարսի, հաց շինէ, ուտենք: Նստէցին, 
մածոն, պանիր, արաժան կերան հացով:

Մենձ պըղընձով ոչխարի կաթը դրած էր, մայա175 տված պանիր 
շինէլու համար: Աբազն ասաւ.

— Հարսի, մըքիչ ղազանդիբի շինէս:176

Էն էլ կերան, պրծան, շների լափն էլ տըվին, մի քանի հաց էլ 
դրին փեշնէրուն՝ ձեռնաթասն էլ, որ յիրիգունը կաթը կըթեն ու շնե­
րին կանչէլով, գնացին, ոչխարը տարան արածացնելու: Երբ որ վա­
դան էկավ, մայա տված կաթն ածին տոպրակնին, ղայիմ դրին քարե­
րի տակին, որ շիճուկը գնայ ու պանիրը դուս գայ:

Երբ որ արևը մէր մտաւ՝ հորթը բէրին կապոտէցին, տաւարը, 
գոմշնին էկաւ, կըթէցին, կաթները տարան տաքացրին, մածոն մերէ­
ցին, որ սերը ղայմախ177 շինեն, մածոնն էլ հարեն խնոցով, եղ շինեն:

Երբ որ ժանգառքը ընգաւ, Գուլգազ հարսը ալաչուխումը կըրա­
կը վառեց, ճրաքը քաշ արավ, բէրուց եղով ու արաժանով խըմոր ուն­
ցեց, մանդրը կըտրատեց ու սանդէրքի ատամի վրայ նախշեց, գցեց 
եղումը, տապակեց, կարմըրացրուց, ագդակ178 շինեց, որ խիստ մի 
համով զադ էր:

Աբազն էկավ ալաչուխը, հարսն ասաւ.
— Բալա ջան, արի նստի, մքիչ զրից անենք, սուրբ Սարգսումը 

աղջիկ չտէհա՞ր՝ քեզ համար ուզենք, ասում են շատ ղօչաղութին ես 
արել:

Աբազը ծիծաղեց, նստեց թաղկի վրա.
— Էդ ի՞նչ ես անում հարսի, ագդակ ե՞ս թխում ինձ համար, այ լաւ 

հարսն ունիմ, հաա՜:
Հացը կերան տանըստանու, սերուցքը դրուց իր տէքրի տղի հա­

մար, մարմանդ կրակի վրայ էդիր էրկու ընգնանի179 պղինձը, կաթն 
ածաւ ու մըքիչ բրինձ ածաւ,180 ծածկեց, որ սերը գայ:

175	 Մայէն շինում են գառան շիրդունից, որ գցում են մի պուճուր քիլի մէջ, վրէն 
շիճուկ ածում ու թթու բաներ` հոն, շըլոր, դընում կրակի ղրաղին, սրանով կա­
թը մէրվում ա ու պանիր են շինում (ծան. հեղինակի):

176	 Էն մէրած կաթնիցը էփում են, ջիլ ա տալիս ու խիստ համով ա ըլում, սրա 
անումը ղազանդիբի ա (ծան. հեղինակի):

177	 Կաթի սեր, որ չորացնում և պահում էին կճուճներում ու տկերում:
178	 Ագդակը վարդավառի թխվածքն էր: Խմորից փոքր գլանակներ էին անում, 

փայտե որևէ խփի կամ սանդերքի տախտակի վրա արված հորիզոնական 
ակոսների վրա գլորելով նախշում ու յուղում տապակում:

179	 Կենցաղում օգտագործվող ամենամեծ պղնձե կաթսան էր` երկու բռնակով, 
տափակ և լայն իրանով:

180	 Բրնձի նման գործածությունը մոռացվել է: 

Սաղ ուրթաւորը Աբազի գըլխին հաւաքվեց, գըլադարն էկաւ՝ 
նստեց, շըհուն ձեռին, սարքեց ածելը, հէնց ածում էր, որ մարդի սիրտ 
տեղահան էր ըլում, թահր թահրը ղայդենի էր ածում, ան ոչխարը վէր 
անելու, ան հաւաքելու, ան շները կանչելու, ան քոմակ ուզելու, հէնց 
պարզ ածում էր, որ ամէնքը յիմանում ին, որ ինչ ղայդա ա ածում:

Դրուստ որ շատ գովական էր չօբանի շհուն ու ուրախացնող. 
կնանիքը լաց էին ըլում, երբ որ էն ղայդէն էր ածում, որ չօբանը հի­
ւանդ ա, ոչխարը անդեր ա մնացել, ան չօբանի տեղը նեղ ա, գիլանը 
վրա են տվել, ամբը կոխել ա, օգնութին ա ուզում:

Էն հադաղ ծիծաղ էր դառնում նրանց լացը, երբ որ ածում էր 
ոչխարը հաւաքելու ղայդեն, որ վազում են ծաղկների ու կանանչ խո­
տերի, սառը ախպիրների միջովը, գալիս են լիզում իրանց ոչխարա­
սեր չոբանի ձեռները, ան որ շները կանչում են, թև անում181 ոչխարնու 
մօդ, պատրաստ կէնում, պահում իրանց սուրուն, ան երբ չօբանը շը­
հուով կանչում էր իր սիրէկանին, որ գայ, ոչխարը կթեն: Ծաղկնի ու 
անոշահոտ բաներ ա տալիս իր սիրէկան նշանածին:

Տխրում էր չօբանը, որ իր նշանածը թողել էր գեղումը ու ինքը 
գնացել սարը, նրա կարօտը քաշում էր ու շըհվի մէջը ածում. «Հեռու, 
հեռու գնացէք, ջեյրաննի, այ ծաղկնի՝ ձեր հոտը ես չեմ յիմանում, այ 
ախպիրնի ձեր սառը ջուրը ինձ համար անհամ ա, այ իմ շներ ու ոչ­
խարնի՝ ձեր չօբանը մաշվում ա, սիրտը  կըտոր կըտոր ա ըլում, իր 
սիրէկանի, ձեր ազիզ տիրոնչ կարօտը քաշում ա: Ախ, չկէլ եբ պտի 
ինձ համար գարունք ըլիլ, երգարիլ իմ օրերը, որ հեռու ըլիմ իմ ազիզ 
յարիցը»:

Կնանիքը շատ ուրախանում ու շնորհակալ ին ըլում իրանց օրի­
ցը, որ ըթհէնց կարօտ չեն իրանց եարերին, մօդները նստած են, կա­
նանչ խոտերի ու ծաղկների միջումը, սեր ու մածոն ուտելով անց են 
կացնում իրանց թանգ օրերը:

Մինչի կէս քշերը էս ուրախութէնի ու զըվարճութէնի մէջ անց­
կացրին: Կնանիքը սարի սերը կերել ին, սառը ջուրը խմել, վարդի 
պէս կարմրել, լիսնիակի պայծառ ու կաթնանման լիսը որ ընգնում 
չէր նրանց կարմիր ու եղոտ թշէրի վրայ,182 շուշի պէս պըլպըլում, պըս­
պըղում էր, մարդի սիրտ պոկում՝ տեղահան անում:

Աբազը որ շատ ու քիչ բան հասկացող էր ու մըտմըտիկ էր նրան­
ցի գօրայ, պարզ տենում էր նրանց անմեղութինը ու բաղդավորութի­
նը:

181	 Ոչխարի հոտի շուրջը փոքրիկ փոսեր էին անում և շներին «թև անում», որտե­
ղից, առանց տիրոջ կանչի, նրանք չէին հեռանում (Երզնկեանց Գ., Նետ եւ թեւ, 
«Հովիտ», Թիֆլիս, 1911, № 8, էջ 125): 

182	 Ուռուցիկ ու կարմիր թշերը գեղեցկության չափանիշ էին համարվում:

Գուլգազը տէհավ, որ Աբազը օրօշտոտում ա, գնաց իր պահա­
րանիցը, որ չղով շինած ա ալաչուխի մի կուռը՝ բաներ պահելու հա­
մար, բէրուց մի լագանում դրած ծիրան ու խիար, դրուց տղէրանց 
առաջը, հարսնէրի համար էլ ջոգ վէր բէրուց:

Սարւորնին որ տէհան, քէփնէրուն բաց էլաւ.
— Ո՜ով է, —  գըլադարը ճըլըմկ ոտալով ասաւ, — այ տղայ, հլէմը­

չամը սեր ու մածոն ենք կերել՝ սիրտներուս տարթակալել ա: Էս ան­
մեղ սարւորնին ինչ ունենում են՝ միրք ան մի ուրիշ ազիզ բան, բոլո­
րը փայ են անում յիրուր, ոնց որ մատաղ, ամա էս վէր բերելն էլ մի 
կռնուց ջուղաբ անելու նշան էր:183

Կերան ուրախ ուրախ, պրծան ու ծիրանի կորզնին էլ ատամով 
կոտրատելով՝ բարի քշեր ասին ու դուս գնացին ալաչուխի դուռը, գը­
լադարը մտիկ արավ դէս ու դէն ու ասավ.

— Ինչ լաւ լիսնիակ ա, լաւ աղջիկ փախցնելու քշեր ա:
Աբազը, որ ննջում էր, նրա ձէնի վրա զարթնեց ու ձէն տըվուց.
— Ալնի դարդը փլաւն ա, քու դարդն էլ աղջիկ փախցնելն ա:184

— Աբազ ջան, մի դուս արի, բան եմ ասում, — գըլադարը ձէն 
էրետ:

Աբազը դուս գնաց, գըլադարը կուռը ճըտովը գցեց ու կամանց 
սկսեց խօսիլ մըքիչ ալաչուխիցը հեռու, որ էս խօսքերը լսվում էր 
ալաչուխումը.

— Աբազ…իմ…ոտիդ տակ,…մի բան…ասում, գնայ…ախ…էս մօ­
դիկ…բինէն… իմ…յալը…ազիզը…տալիս…չեն…ախ Աբազ ջան էլ… 
ղանչանք… անէլու …հալ չու…:

Աբազն ասաւ.
— Լաւ… լիսանա՝ տէնում, — յեդ էկաւ ալաչուխը, խուրջինը դրուց 

գըլխի տակը, եափնջին վրէն քաշեց, կրակի ղրաղննի մէգնվեց ու 
ասաւ, — հարսի, թվանքս տուր՝ ղափիլ ահ չպատահի:

— Չէ, բալա ջան ամբ քշերն են զօռ անում, հմի լիսնիակ ա, բան 
չկայ:185

— Չէ, հարսի ջան, թող իմ թվանքը իմ ծոցումն ըլի վաղու հեքիա­
թի պէս՝ մոլա Մասրադինը մաստակը ծամում էր ու քնթիցը կպցը­
նում, հմի էլ իմ մաստակը իմ աղաքին պտի ըլիլ, — ասաւ ու թվանքը 
իր հետ մեգնեց ծոցումը, գլուխը դրուց ղօնդաղի վրայ ու քուն մտաւ:

183	 Գյուղից բերած մրգերից բաժին էին հանում բոլոր հարևաններին: Սարվոր 
երեխաները, երբ գյուղից եկող մարդ էին տեսնում, շարվում էին ճանապար­
հին ու արտասանում՝ «Այ գեղավոր, լոլոկ տու, լոլոկ չունիս՝ բոլոկ տու» (Հո­
բոսյան Ս., ԴԱՆ, Լոռի, գ. Շնող, 1972, էջ 17):

184	 Արևելյան ասացվածք՝ «Ալնի դարդը փլավն ա, քու դարդն էլ աղջիկ փախց­
նելն ա»: 

185	 Սարերում գողություն կատարվում էր հիմն ականում խավար գիշերներին:

Յառաւօտը որ լիսացաւ, վէր կացաւ Աբազը, գնաց ախպրի վրայ, 
էրէսը լվաց, գդակով սրբեց, էրէսին մի քանի հետ խաչ հանեց ու վէր 
էլաւ եալի գլուխը ու մտիկ արաւ ապրանքին, մադիաննուն, մըքիչ էլ 
սօկօն քաղեց՝ ածաւ փեշը ու դվէր էկավ, բինէն՝ ալաչուխը, կրակի 
ղըրաղին նստեց ու սօկօննին սկսեց խըրովել, ուզում էր ժամանակ 
անցկացնէ, պարապ կենալուն սովոր չէր, ըրեխանց հետ խաղ արաւ 
ու հանաքնի արաւ:

Ճաշկիթը էկաւ, կովերը կթեցին, գըլադարն էկաւ Աբազի կուշ­
տը, կրակի կողքին նստեցին, համ հաց կէրան, համ էլ քնթների տա­
կը մի բան ին քըչփըչում յիրուր հետ:

Լսեցին, որ մադիաննու ձէնը գալիս ա, աղամանը վէր կալան ու 
խօսելով գնացին աղաքարերը, որ մադիաննուն աղ տան: Խրդնած 
մադիաննին ու քոլքոտ քուռակնին աղի հոտը որ յիմացան՝ հաւաքվէ­
ցին տղէրանց գըլխին, տարան աղը քարէրի վրայ շաղ տվին: Սիրուն 
սիրուն ղուլաննին՝ կապիտ, սիպտակ, սև, կարմիր, քուրան, ղաշխա 
ռանգով խառը, վէրու հայվանի պէս՝ մարդ չեն մօդ թօղում, ոնչ նալն 
ա տէնում նրանց ոտը, ոնչ չուլ՝ նրանց մէջքը, քար էլ, դուզ էլ, ման են 
գալիս բոբիկ, ամառ՝ ձմեռ արևումը, անձրևումը, տկլոր՝ անչուլ, եալ­
ներուն ու պոչներուն երգար, դռնաղներուն հաստացած՝ սար ու դուզ 
չափում են անվախ:

Սրանց միջի այղըրը խիստ մի լաւ ձի էր, որ Աբազի սև ձիու ախ­
պերն էր, հէնց պահում էր էն իլխէն, ոնց որ թուխսը իր ճուտերը, ոնց 
որ ասած ա՝ աստղերի հետ էր խաղ անում, ոնչ գող, ոնչ գէլ, ոնչ ուրիշ 
այղըր ձի չէր կարում մօդ գնալ, եդի ոտների վրայ հէնց կանգնում էր 
ու ծառս ի ծառ էր ըլում, որ տենողի լղին պատռում էր:

Լիսնիակը որ դուս էկավ, իր պայծառ լոյսը փռեց սարէրի, ծաղկ­
նէրի ու աղբրնէրի վրայ, սկսեց խաղ անել պարզ ծաղկախառն ջրերի 
մէջը, լեղանալ աղբիւրների բըլդբըլդան ակնէրումը:

Մինչի լիսնիակի դուս գալը կորած էր գըլադարը, գնացել էր 
նստել ախբիւրի գըլխին՝ ծաղկների միջումը: Ինքը մի շատ ղայիմ 
կազմըվածքի տէր էր, թշերքը կարմիր ու հաստ, ամա կեղտոտ, հաքի 
շորն էլ խիստ կոշտ էր, մեմենձ աչքերը արտասունքով լքցրած՝ աչքը 
գցել էր դբայ արևելքը ու ճամփայ էր պահում լիսնիակի դուս գալուն, 
շատ տխուր ձէնով բայաթի էր ասում.

Ջէիրանլա, ո՞ւր ա ձեր տէրը,
մարալլա՝ ո՞ւր ա ձեր խէրը,
կարոտիցը մաշվում եմ,
խլում են իմ ազիզ եարը:
Ի՞նչ էլավ քեզ՝ ազիզ ջան,
խիստ ես ինձ մաշում՝ էրում.

ի՞նչ էլավ քեզ՝ թառլան ջան,
անկրակ ես խըրովում:
Դուս էս գալիս՝ լիսնիակ,
ինձ համար ի՞նչ ես բէրում,
աւելացաւ դարդերս,
որ քեզ ըթէնց եմ տէնում:

Էս բայաթէնին որ պրծաւ՝ վէր կացաւ, գըժվածի պէս գըդակը 
գցեց աչքերը, դըգանակը սին տալով ու կամանց քաշ գալով, ըղու 
էլաւ դբայ բինէն: Շները որ յիմացան ոտնաձէնը, վազ տվին նրա 
վրայ հաչէլով, երբ որ գնացին տէհան իրանց տէրըն ա, կըլանչ կը­
լանչալէ ոտնէրովն ընգան ու սկսեցին ծառս ի ծառս ըլիլ նրա ուսէր­
քի վրայ ու լիզել ձեռները: Տէհան որ ծէրքվա պէս իրանց չի սիրում, 
յեդևն ու կոխկն ընգան գըլադարի ու էկան բինէն:

Գըլադարը քանի կէնում էր՝ տխրում էր, քանի մտիկ էր անում 
լիսնիակի բացրանալուն՝ էն ղադամ ցաձանում էր նրա կոշտ ու ղալին 
ունքերը, քաշ ընգնում հաստ թէրթէրունքնէրի տակը ծածկած մեմենձ 
աչքերի վրայ: Գնաց Աբազանց ալաչուխի դուռը ու բարակ ձէնով 
կանչեց՝ Աբազ, Աբազ: Դուս էկաւ Աբազը, դրուստ ա տխուր էր, ամա 
ղասիդի ծածկեց իր սրտի դարդերը ու մըքիչ ուրախ դէմքը փոխեց.

— Ըը՜ էս դուն ե՞ս, է՞ս որդի ես, չես ըրէվում, — Աբազն ասավ:
Բռնեց անխօս գըլադարը նրա ձեռիցը ու քաշեց ալաչուխի ղրա­

ղի խանդակը, մի բիրադի խանջալը հանեց բնիցը ու աչքերը շուռ 
տված, ամա թաց, դէմ արաւ Աբազին ղաստէն.

— Առ՝ Աստըծու սիրուն, առ էս խանջալը:
Աբազը մնացել էր վէր քաշված, ձէռիցն առաւ խանջալը թէ չէ 

գըլադարը, էս չօլի մարդը չոքեց Աբազի աղաքին, շըլինքը մէգնեց ու 
բղաւեց.

— Տուր, տուր խանջալով, թող մեռնիմ, էլ ինձ ապրիլը պէտքը չի:
— Տօ՛, ի՞նչ ես ասում, ի՞նչ խաբար ա, ի՞նչ ես գըժվել, — Աբազը 

ասաւ և ձեռիցը բռնեց՝ վէր քաշեց, — ասա, ասա, տէնունք ի՞նչ ես 
ասում, — աւելացրուց:

Գըլադարը կանգնեց ոտին, փըթաթվեց Աբազին ու մըքիչ յար­
խէին ասաւ.

— Յիրիգունը քեզ ի՞նչ ասի, դուն ի՞նչ ասիր, ախ Աբազ ջան, ան 
ինձ ըստի մեռցրու, ան արա ինչ որ խոստացար:

Աբազը ծիծաղելով տվուց խանջալն իրան ու ասաւ.
— Դեռ վաղ ա, մըքիչ մթնի, խու գիդես, որ ջանս քեզ համար 

խնահօղ չեմ:
Գըլադարը ուրախ ձեռը Աբազի միջկովը պատ տվուց ու ըղու 

էլան դբայ ալաչուխը, գնացին՝ նստեցին: Գուլգազ հարսը հաց բէ­

րուց, հաց կերան մըքիչ: Գըլադարը չուչուստ մտիկ էր անում ալաչու­
խի լիսամուտովը լիսնիակին ու քանի նա բացրանում էր երգնքումը, 
էն ղադամ էլ վէր էին քաշվում նրա ունքերը լէն կեղտոտ ճակատի 
վրայ: Աբազը կամանց ձէնով ասաւ.

— Խէչօ, էս որ փախցնենք, ո՞րդի պըտիս տանիլ, ի՞նչ պտիք ուտել:
Գըլադարը մի հոգէց քաշեց ու ասաւ.
— Ախ, Աբազ, էրնեկ մենք փախցնենք, թէ չէ ես ամէն բանը հա­

զիր եմ արել Կոնձաձորումը:186

Երբ որ լիսնիակը էկաւ ճաշատէղը, հազըրվեցին Աբազը ու գը­
լադար Խէչօն՝ որ գընան: Մի թաղկի կտոր եղումը տապակեցին187 
ու կըտոր կըտոր կըրատեցին, պահեցին, թվանքնին էլ հետներուն 
գըցեցին, երաղ ասպարը վըրէննէրուն արին: Աբազը իր սև քահլա­
նին վէր էլաւ, գըլադարն էլ իրանց ձիանուցը մընին: Գուլգազ հար­
սին վաղուց ին ասել, նա էլ մի աղլուխ ագդակ թխեց՝ տվուց նրանց, 
որ չարօզ անելով գնան:

Ձիանուն վէր էլան, գնացին էն մօդիկ բինէն, գըլադարը շանց 
էրետ էն ալաչուխը, որդուր միջումն էր իր սիրածը, չունքի քանի հետ 
մարդ ղրգեց, որ ուզէ, տվին ոչ: Ինքը մէնակ վախում էր, թէ փախցնէ, 
ընդուր էլ Աբազին տարաւ, որ փախցնեն էն իր ջան հանօղին: Բինու­
ցը ղրաղ վէր էկան ձիանուցը, Աբազն ասաւ.

— Խեչօ, դու ձիանը պահէ, ես գնամ, — թվանքը տվուց գըլադա­
րին, էն եղումը թաթախած թաղկնին առաւ ձէռը ու գնաց դբայ էն 
ալաչուխը: Օնղատին շատ շներ չկային, ոչխարումն ին,188 մի քանիսը 
հաչէցին, Աբազը թաղկի կըտորնուցը գցեց շների աղաքը, սկսեցին 
մունջ կէնալ ու եղոտ թաղիքը կըռծել: 

Աբազը փորիսող գնաց ալաչուխի տակի դուռը, տէհաւ ղայմաց­
րած ա, ալաչուխի տակի չղերովը մտիկ արաւ`տէհաւ, որ մէնակ աղ­
ջիկը ու մէրը պարկած ին ու լաւ խոռը քընած, լիսնիակի լիսը ընգել 
ա աղջկայ կարմիր ու սիպտակ էրէսի վրայ ու հէնց գիդենաիր՝ թէ մի 
նոր լիսնիակ էլ ալաչուխումն ա դուս էկել: Աբազը խանջալը քաշեց, 
էն չղի թելերը կըտրատեց ու փորիսող տուն մտավ, գնաց մօդկացավ 
աղջկանը, տէհավ, որ խեղճ աղջիկը շորերը հաքին պարկած ա մի 
հին թաղկակըտորի վրա, վըրէն էլ մի հին եափնջի, գլխի տակին էլ 
մի աղաքարի կըտոր: Տէհաւ որ էն տեղովն ինչ ինքն ա մտել, էն տե­
ղովը աղջկանը կարալ չի դուս տանիլ, գնաց ալաչուխի դուռը բաց 

186	 Այգեհատից մոտ 10 կմ հարավ-արևելք գտնվող ձմեռանոց:
187	 Գողերը շներին լռեցնելու համար նրանց յուղում տապակած թաղիքի կտոր­

ներ էին տալիս:
188	 Ոչխարի հոտի մոտ էին:

արաւ ու էկաւ կամանց, գցեց կըռները աղջկա տակը ու խըտըտեց, 
դուս տարաւ ալաչուխիցը:

Խեղճ աղջիկը հլէ մչամը քըցքըցացել էր ցէրեկը, որ իրան կա­
րաց ոչ պարզել:

Շները վրայ դառան, աղջիկը ձէնի վրայ էն ա զարթնում էր, 
Աբազը աղջկանը դրուց գեդնին ու էն եղոտ թաղկակըտորնուցը 
գցեց շների աղաքը: Շները սկսեցին փախցնել թաղկնին, յիրուր եդ­
նա ըլիլ: Աբազը վէր կալաւ քնածին ու վազեց՝ գնաց տէհաւ Խեչօն 
չօքած ա ու բարձր ձէնով ասում ա.

— Տէր Աստուած, դուն յաջողաս, ով սուրբ Օհան դուն հէնց անես՝ 
որ բէրէ Աբազը, մատաղ վէր ունիմ ու նրան էլ հետս՝ բոբիկ ոտով 
գամ քու դուռը:189

Էս ասելումն էր, Աբազը էկաւ, կանգնեց գըլխի վէրի կըռանը, 
նրա սիրէլին ու ազիզ եարը խըտըտին, ասաւ`«Հաջողում»: Վեր 
թռավ չօքած տեղիցը, ընգաւ Աբազի ոտները, առաւ խըտըտիցը իր 
սրտի ուզելիքը, կպցրուց իր դօշին ու ըղու էլան: Աղջիկը զարթնեց, 
աչքերը բաց արաւ ու էլ եդ չհավատաց իր տէհածին, էլի կողպեց, քիչ 
վախտից բաց արաւ, աչքը գցեց նրա աչքը ու լաց էլաւ: Աբազը, որ 
ձիանը աղաքին քաշում էր, յիմացաւ նրա հէկէկանքը, յեդ դառաւ ու 
ասաւ.

— Լաց մի ըլիլ՝ քիրա, վախիլ մի, լէգզու ու նաստանի ձեռի չես, 
Խեչօ, դէհ վէր իլ ձիուն: 

Խէչօն ձիուն վէր էլաւ, Թալալին դրուց թարքին, Աբազը գնաց 
գըլադարի հետ պռօշտի արաւ ու ասաւ.

— Աստուած բաղտաւոր պահէ ձեզ, դէհ գնացէք, Աստուած ձեր 
բանը յաջողա, — ասաւ ու ձիուն վէր էլաւ, ինքը էկաւ բինեն: Գըլա­
դարն էլ վէր կալաւ իր ուզածին՝ մտաւ մութը ու խոռը տեղերը:

Ըռաւոդէց, լիսացաւ, ղալմաղալը ու վայ վլիկը ընգաւ: Էն աղջկա 
ուրթիցը մարդ ղըրգեցին գեղը, աղջկայ հօր կուշտը, որ գեղի քոխվա 
էր, թէ աղջկանդ տարան: Քառասուն աւէլ ձիաւոր դուս էկան՝ ըն­
գան սարերը, էրկու օր աւել ման էկան, բան չկարացին գթնուլ: Տղէն 
ըսէնց թաքուն էրկու շաբաթ պահեց, Աբազը էրկու օրը մի հետ հաց, 
եւանլուղ էր տանում գըլադարի համար: Երբ որ դինջացան ման գա­
լուցը, աղջկայ տէրը մէլը կըտրեց իր աղջկայ գթնելուցը, մէրը լաց 
ըլելով ման էր գալիս իրանց ալաչուխի ղրաղնուն, գնում էր մօդիկ 
ձորերը ու ման գալի՝ թէ բալքի յոսկոռն էլ ա գըթնու, չունքի ասում 
էին սատանաները խաբել են, տարել քշերը ու ո՞վ գիդի որ ձորումն են 
խեղտել խեղճ աղջկանը:

189	 Հավատացյալները ուխտավայր գնալիս ճանապարհի վերջին հատվածում 
ոտաբոբիկ էին քայլում:

Քանի դեռ սրանք էս դարդի միջումն ին, Խէչօն իր նշանածին 
տարաւ գեղը, ուզում էր պսակվի: Հէրը յիմացաւ, որ իր աղջկանը 
Իգահատէցի Խէչօն ա փախցրել, գնաց Իգահատ, որ խլէ իր աղջիկը, 
տուր չտվին, ասաւ նշանած ա, դէս դէն, վերջը մարդիքը բանը հէնց 
բէրին, որ ջիրիդ դուս գան Խէչօն ու էն նշանած տղէն, ով յաղթէ, նա 
տանի, վախտը գիրագի օր նշանակեցին:190

Աբազը որ յիմացաւ էս բանը, շաբաթ յրիգունը էկաւ գեղը, աղ­
ջիկը շատ ու շատ սիրուն էր, ամէն մարդ վրէն աչք ուներ, դրուստ ա 
փախցրել ին, մի անումը էրկու էր դառել,191 ամա ջահէլնին այնէրու­
մը չգըցեցին էդ բանը, շատերը հազըրվեցին մէիդան դուս գալու, էն 
նշանած տղէն էլ էկաւ:

Առաջ գըլադար Խէչօն ու էն ծէրքվա նշանածացուն մտան մէի­
դան, ամա սա չօբան մարդ էր, սարումը մենձացած, ի՞նչ էր յիմանում 
ջիրիդ խաղալը: Էն տըղէն մի զալում տըղայ, տվուց՝ չօբանիս փռեց 
գէդնին: Գըլադարը հաղթվեց ու գնաց արինկօլօլ, տխուր ղրաղին 
կանգնեց:

Մէիդան մըտան մի քանիսը, ամա ամէնքը ամօթով մնացին, 
չունքի տղի հունարը շատ էր: Տղէն որ ամէնքին յաղթեց, կանգնեց 
մէջտեղը, ձէն էրետ՝ էլ ո՞վ կայ, թօղ գայ: Մին էլ տէհան՝ իգիթ Աբազը 
ձիուն նստած էկաւ, մտավ մէիդան, մքիչ վախտ ընհէնց ժաժ էկաւ, 
մըթամ թէ վախում ա, էս տղէն որ մոդացաւ Աբազին, սա ձին քշեց 
ու գնաց գըցեց ձէռը էն տղի եխէն, քաշեց ու ձին քշեց, էն տղէն ըն­
գաւ ձիու փորի տակը, ոտները մնաց օզանգուումը, ձին էլ գիժ, զօռով 
ազատվեց մահից: Ամէնքը գոռացին ու ասին.

— Աբազին մնաց, Աբազին մնաց աղջիկը: 
Գըլադարը տխուր՝ գնաց բռնեց Թալալի ձեռիցը՝ բերուց Աբա­

զին էրետ ու ասաւ. 
— Աստուած գիդէ, որ ես սրան քվոր պէս եմ պահել, Աստուած 

քեզ տայ, Աբազ ջան:
Նա էլ ասաւ.
— Քունն ա, Աստուած քեզ տայ:
Վարդապէտին տարան ժամը, Աբազը դառավ խէչախպէր, գը­

լադարին պսակեցին ու ինքը էլ եդ գնաց սարը նոր սանհօր ու սա­
նամօր հետ:

Էս պատահմունքիցը անցկացաւ մի քանի օր, Աբազը միտք էր 
անում սուրբ Սարգսի բանէրի վրայ… յեդնա իր նոր սանահէր գը­
լադարի վրայ ու Դավթի ասած էրազի վրայ, էն մարդի միս ուտող 
Արազանց Օլքնի վրայ:

190	 Ջիրիդով մրցեն:
191	 Բամբասանքի տեղիք էր տվել:

Նստած գադուկի գլխի ծաղկնու վրայ, եափնջին վրէն, թինգը 
տված՝ մտիկ էր անում դբայ գեղը ու աչքերը գցել էր դըզի վրայ, որ 
արտերը հասել են, բոզացել, շատ տեղ էլ հնձել ին, խուրձը տաս­
նակ192 կապել, ան խրցնափիս արել:193

Արեգակը էս օր դուս չէր էկել, երգինքը շատ ամբած էր, ոնց որ 
Աբազի էրէսը: Ամբերը սարերի նման դարսած ին արևի առաջը, քա­
մին փչում էր, մէրու ծառերը տըկռահան անում՝ ճըռճըռալէ վէր գըձում:

Տավար, ոչխար, կաթնից բարակել ին, ամա գառը չաղ էր, չուն­
քի էլ կթում չին, մէր ին տալի:

Բըթոտ շները էկան Աբազի առաջը վէր ընգան, ջուխտ թանթ­
լիկը դրին Աբազի եափնջու վրա, որ դոշովը գցած էր ու դունչները 
դրին վրէն, աչքը գցեցին իրանց տիրոջ աչքը ու տխուր մտիկ ին 
անում, պոչներուն բուլդի բուլդի անում: Աբազը ձէռը տարաւ Ղայ­
թար շան գլխին քսեց ու անգաջը, որ քաշ ընգած էր, բարձրացրուց, 
տէհաւ գուլլով ծակած, ձէռը որ տըվուց, շունը կլանչկլանչեց ցավիցը:

Էս վախտը ըրէխանցէ մինն էկավ Աբազին կանչեց ալաչուխը: 
Աբազը գնաց, շները յեդնուց, նստեց, հարսը հաց բերուց, կերաւ ու 
վէր կացաւ, ճըլըմկ ոտաց ու ասաւ.

— Ախպէր, էս ոչխարը խի չի բերին, վայ թէ թաբունի ա ջհել, 
շներն էկել են, ոչխարը չկայ: Թվանքս մի տուր հարսի՛, հարսի՛, գնամ 
տենում ոնց էլավ ոչխարը:

Մի քանի հաց էլ վէր կալավ, թվանքը գցեց ուսը, շներին հաց 
գցելով՝ ըղու էլաւ: Գնաց, գնաց, ոնչ իզ ա ըրևում, ոնչ թոզ, չանգն 
էկել ա կոխել, հէնց հալի ա, որ մարդ աղաքը տենում չի:

Մի քանի հետ ձէն տվուց չոբանին ու անգաջ դրուց, լսեց շըհ­
վի ձէնը ծըմակիցը խիստ թունդ՝ որ քոմակ ա ուզում, տեղը նեղ ա: 
Շները որ լսեցին՝ աղաք ընգան, Աբազն էլ յեդնուց հրաքաթ արաւ, 
գնաց, ամա ի՞նչ տէհաւ, քու դուշմանը չըտէնու. գիլանը ոչխարին դէմ 
ին արել քարափին, մի կռնուց խեղդում ին, բողազներուն ծակում, մի 
կռնուց քարիցը դվէր ածում:

Աբազը էս որ տէհաւ՝ աչքի պէծերը թռավ.
— Տօ՛ խանի խարաբ,194 ի՞նչ ես դըմբրել, — չոբանի վրա բղաւեց, 

սուր, լէնաբէրան խանջալը հանեց՝ ընգաւ գիլանու մէջը, շներն էլ գի­
լանուն վրա վազեցին նրա յեդնուցը, չօբանն էլ իր մենձ դագանակով, 
որ ծէրը մենձ թոփուզ ա մեխած, շներն էլ մի կռնուց: Աբազը ձէն էրետ. 

192	 Ցորենի հնձած հասկը խուրձ էին կապում և արտում փոքր կույտեր անում, 
դրանք կոչվում էին տասնակ:

193	 Ցորենի հասկերը դեպի ներս դրած փոքր դեզ:
194	 Հիմն ովին կործանված (Գասպարյան Գ., Բառարան Խաչատուր Աբովյանի 

երկերի (բարբառային և օտար բառեր), Երևան, 1947, էջ 28):

«Հա, Ղայթար, հաչան բօլուկ, քոմակ արեք»: Շները Աբազի հետ ըն­
գան գիլանու ու ոչխարի արալուղը, վայնաչարի այիրդ արին, տասէր­
կու գէլ սպանեցին, մէկէլը փախան: Դէս դէն ման էկան, տէհան, որ 
երեսուն ոչխար են խարաբ արել, էլ փառք Աստըծու, լավ ենք պրծել:

Բինավորը ղալմաղալը յիմացել ին, վազ տալով էկան՝ տէհան էս 
հալին, մի պառաւ կնիկ, որ մի գառնամէրից եդը ոչինչ չուներ, էկաւ 
տեհաւ վէր ընգած, բողազը ծակած, վայ վույ սարքեց լացը:

Աբազն ասաւ.
— Որն ուզում ես ջոգէ մեր ոչխարնուցը, մաինձ ասածա՝ թէ գէլն 

ընգավ ոչխարի մէջը, վայ մնա տիրոնչը, ախպէր, մինն էլ քեզ:
Զիանը մենակ էս չէր, էնա մթնել էր՝ տաւարն էկաւ, կըթէցին, 

ամէնքը տուն հաւաքվեցին, ամա դարդոտ ին, ոնչ ծիծաղ էր լսվում 
իգահատէնցոնց բինիցը, ոչ շըհվի ձէն, ամէն բանը տխուր էր: Ամբը 
գոռում էր, չանգը հէնց կոխել էր՝ մըթնել, ղարանլուխ դառել, որ մա­
տը տաս՝ աչքը նի չի առնուլ:

Աբազը կրակի ղըրաղին թինգը տըված էր, ով գիդեր ինչ ա 
միտք անում, մին էլ իր սև ձիու ձէնը ընգաւ անգաջը, որ ալաչուխի 
վէրի կռանը կապած էր: Թվանքը ձեռին վազ էրետ, մօդ գնաց խէ­
լիմ, վախեց թէ ջիլիզ մօդենա, ձէն տվուց. «Քիմ սան»,195 ջուղաբ չկայ, 
«Վուրըմ»,196 էլի ջուղաբ չկայ, թվանքի վէրի ոտը քաշեց, որ տրաքաց­
նէ, վախեց ձիուն դիպչի, կըռները թիլացաւ, մօդ ա գնում՝ վախում ա 
իրան վնասեն: Ձին որ լսեց տիրոնչ ձէնը՝ աւելի խրխնջաց, ոտները 
գեդնովը էրետ, փըռռացրուց: Օնղատին ծովիանը խաղաց,197 լիսն 
ընգաւ սարի վրա, տէհավ էրկու մարդ իր ձիու կշտիցը հեռանում են, 
մինը մնին զօռով քաշում ա, էլեդ մթնեց: Աբազը մի քանի ոտը փո­
խեց դբայ նրանց, լսեց խըշխըշոցը, որ գնում էին, ձէնի վրայ թվանքը 
դըրըստեց ու տրաքացրուց: Հէնց գուլի դուս ընգնիլն ու թուրքի ձէն 
ածելը մին էլավ. «Վայ անա, օլդըմ»:198

Աբազը դբայ նրան վազ էրետ, սաղ բինավորը թվանքի ձէնի վրա 
դուս դառան, տէհան էրկու թուրքի գեադի քաշ ա տալի դբայ բինեն: 
Էրկուսն էլ ջահել լակոտնի ին, մինը քիչ լաւ էր, գլուխը պատռած՝ 
ճեղքված էր, մէկէլը խըռխըռացնէր ձեռնուոտը ժաժ տալիս հոգու 
հետ էր:199 Աբազը նրանց վէր գըձեց, որ տէհավ խալխը դուս դառան, 

195	 Ո՞վ ես (ծան. հեղինակի):
196	 Տվի (ծան. հեղինակի):
197	 Ըստ հավատալիքների՝ ծովիանը կամ ծովինարը վերին երկնքում ապրող 

կույս է, որ ձիավարում կամ խաղում է ամպերի մեջ ու նրա և ձիու աչքերից 
կրակ է ցայտում (Աբեղյան Մ., Ազգագրական հետազոտություններ, Երկեր, 
հ. Է, Երևան, 1975, էջ 70):

198	 Վայ մէրա՝ մեռայ (ծան. հեղինակի):
199	 Մահամերձ:



87

վազ էրետ ձիու մօդ, տէհաւ արին ա գնում ձիուցը, բէրուց ալաչուխի 
դուռը, ճրաքով մտիկ արաւ, տէհաւ էրաթաթումը խանջալով տված 
ա, ջգրիցը աչքերը մթնեց, մազերը բիզ բիզ էլաւ, ձին վէր թողուց, 
խանջալը հանեց, վրա վազեց թուրքերի վրայ, որ խալխը գլխնէրուն 
կիտված՝ մտիկ են անում, որ արինկոլոլ ընգած են ալաչուխի դռանը:

Աբազը տէհաւ շատ ջահել են, սաղը գլուխը դրել ա սատկածի 
վրա ու զոռով շունչ ա քաշում: Աբազը յեդ քաշվեց, խանջալը դրուց 
ղինը ու ասաւ.

— Վաա՜ է, ես հէ գիդեի մենձ շներ են, լակոտնի են էլել:
Իժում գնաց ձիու մօդ, աչքերը պաչեց, մըտիկ արաւ, տէհաւ երէն 

էնքան վնասակար չի, ձութ ու մաստակ եղումը էփեց՝ դրուց վրէն, 
ղայիմ կապեց, տէհաւ ձին մըքիչ ուրախ ա, ալաչուխի աղաքին կա­
պեց ու գնաց խոտ բերուց, գցեց առաջը:

Գըլադար Խէչօն ծիծաղէլով գնաց էն կիսաշունչ թուրքի գադին 
բէրուց ալաչուխը, էն ձիու համար շինած դեղիցը ածաւ պատռածի 
վրա, կնանիքը փալասով փըթաթեցին ու կրակի ղրաղին պարկաց­
րին, ծածկեցին, որ երէն մրսի ոչ:

Աբազը գնաց օլուին տըկլորեց, որ շատ մի ջահել տղայ էր.
— Վայ ափսուս գուլլայ, որ սրան դիպավ, լավ էր մի աղվես ան 

մի ալապըստրակ սպանեի, քանց էս շանը:
Տարան գցեցին մի փոս, վըրէն քար, գիլ, քոթուկնի ածին ու գը­

լադարի հետ եդ դառան ալաչուխը: Թուրքի գադուն հարցրուց.
— Գլուխդ ո՞վ պատռեց, գուլէս խում չդիպա՞վ:
Թուրքը կըմկ ըմալով ասաւ.
— Ձին ջարթեց աղաքի ոտներով:
Աբազի քէփն էկավ, որ ձիու հունարը լսեց:
Կէս քշեր դառաւ, ամէնքը գնացին իրանց տեղը՝ ուզում էին քնո­

տիլ, ամբէրի տրաքտրաքոցը սարքվեց, գոռաց ու ըհրոտաց, կայծա­
կը տրաքեց, ծովիանը խաղաց, հարան վարանն ընգավ սաղ ուրթա­
վորնու մէջը, վրա կալավ կարկուտը ինչ կարկուտ՝ Աստուած ազատէ՝ 
մինը մի ձվի ղադամ: Սաղ դագէնուն200 յիրուր գլխով էրետ, քամին էլ 
մի կռնուց, ուզում էր դագէնին պոկէ:201

200	 Շուրջ 3 մ երկարության ու 2,5 մ լայնության, էլիպսաձև հատակագծով պար­
զունակ կառույց, սարերի ամառային կացարան, որի համար հարկավոր էր 
աճարի կամ բոխի ծառերի 2–2,5 մ երկարության 20–30 ճյուղ: Կացարանի մե­
ծությունը պայմանավորված էր ծածկի թաղիքի մեծությամբ. այն փռում էին 
գետնին, եզրերը նշում և այդ գծով հանդիպակաց արված փոսերում ճյուղեր 
ցցում: Այնուհետև դրանք դեպի ներս էին ճկում և ծայրերն իրար կապում թե­
ղու կեղևից պատրաստած ամուր թելերով՝ քրձենով: Դագայի պատերը փա­
կում էին մոռի ուղիղ ոստերից կամ եղեգից հյուսած ցանկապատով (չեղ):

201	 Ուժեղ քամու ժամանակ դագայի ձողերից ծանրություններ էին կախում:

Կարկուտը որ տաւարի, ան ոչխարի, հորթի մեջկին ա դիպչում, 
բղավում էին, ձին խըրխընջում ա, ըրեխեքը լաց են ըլում, ալաչուխի 
թաղքիցը քաշ է ընգել Աբազը, որ քամին չտանի: Սելավը վէրնուց 
էկաւ, ալաչուխի միջիցը պղինձ, տաշտ, մաղ, ալիր, կօթ, տեղաշոր 
տարաւ՝ ածաւ նէրքի ձորը, քամին ապրանքը202 քշեց՝ ածաւ ձորն ու 
խանդակը, մադիաննին քարիցը դվէր ածաւ: Ըրէխերքը կպել են 
Աբազիցը, Գուլգազը ալաչուխի սինը բռնած՝ լաց ա ըլում, էն թուրքի 
երալուն էլ տեղով ջրի միջումը պարկած ա:

Փոթորիկը մի սհաթ քաշեց, սաղ սարը տակնուվրա արավ, անց­
կացավ գնաց:

Էգսը՝ լիսը բացվեց թէ չէ, լաց ու շիվանը ընգավ ուրթի մէջը. մնի 
տղին էր խեղդոտել ըրօրոցումը, մնի աղջիկը, մնի ըրեխեն էր կորել, 
լաց ըլելով ման էին գալիս: Ինչ տենում, տաւարի շատը ստակած, 
շատի ոտը կոտրած, կողքը ջարթուած, պոզը դուս էկած, մադիաննին 
ստակած, քուռակնու ոտը կոտրած՝ խըրխընջում են:

Աբազը դարդոտ՝ որը սաղ էր, տարաւ բինէն, որի կոտրածը կա­
պեց, որը ստակած էր՝ կաշին քերթեց: Շները խում ջիլիզ կորել ին, էն 
րիգունը ամէնքը մի ձորից անջաղ էկան դրջված՝ տըմսկած: Աբազը 
մնացել էր վէր քաշուած, հէնց գիդեր էրազ ա որ տէհաւ: Շատ նեղա­
ցած նստեց մի քարի վրա ու կռթնած յաչու ձեռի վրա, մտիկ էր անում 
իր ձիուն, որ անգաջնին թառ գըցած՝ մտիկ էր տալիս իր հունարա­
վոր տիրոջը, որ տխուր նստած էր:

Վէր կացավ գժի պէս տեղիցը, մի կռնուց անքնութինը, մի կռնուց 
էլ էս դարդ ու ղասավաթը նրան շատ նեղացնում ին, ձեռները քսեց 
ձիու աչքերին, ձեռը տարաւ եարի վրայ, ձին սըզըլլամիշ էլավ, հոգէց 
քաշեց:

Աբազի սիրտը կըտրատվեց, մըտիկ արաւ՝ տեհաւ կարկուտի 
վէր հատելուցը լուրջ կտավ ա դառել, ղայիմ կըպկապորեց ու տարաւ 
կանանչ խոտումը օրըքեց: 

Աբազի դարդը ավելի էն էր, թէ վայ թէ կարկուտը գնաց գեղի 
հանդի մասիլը տարաւ ու գնաց ձորը, բաղերը ջարթեց: Տէհաւ իրանց 
տան Ղարաշ շունը գալիս ա, մըքիչ ուրխացաւ ու գնաց ալաչուխի 
դռանը կանգնեց:

Մին էլ, գէջդանգէջ Թաթուլը ձիու վրայ նստած՝ դուս էկաւ:
— Բարի լիս Աբազ ջան:
— Աստծու բարին:
— Խիստ ես տխուր:
— է՛հ, ի՞նչ անեմ:

202	 Անասուն, խոշոր եղջերավոր ընտանի կենդանիներ:

— Ըրէխերքը խու սաղ սալամաթ են:
— Հա:
— Ապրանքին զարար շատ ա՞ դիբել:
— Բաս ի՞նչ ա:
— Գլուխն ի քարը, դուք սաղ ըլիք, փորձանք ա՝ ի՞նչ անենք, — ձէն 

էրետ՝ ո՞նց ես հարսի:
Նա էլ ձեռով շանց էրետ, թէ էսենց ենք էլի, ըրեխանցը պըչպա­

չորեց: Աբազը հարցրուց, թէ մասիլը, արտերը ո՞նց են, բաղին զարար 
խու չի՞ դիբել: Թաթուլն ասաւ բոլորը լաւ են, ոչինչ զիան չկայ, էրէսը 
շուռ էրետ դբայ էն թուրքի գադէն ու արմացած հարցրուց՝ էս ո՞վ ա: 
Աբազը բեխի տակին ծիծաղեց ու ասաւ.

— Գող ա, քշերս էկաւ մեր ձին գողանալու, տվել ա գլուխը պատ­
ռել, էրկուսն ին, մնին էլ թվանքը գըձեցի՝ սատկացրի:

Թաթուլը թուրքին հարցրուց՝ ո՞ր բինիցն ես, ասավ՝ աղալար 
եմ:203 Մըքիչ էլ խօսացրուց, էս թուրքը սկսեց մեմենձ խօսիլ ու հը­
թաթա տալ: Դրան էլ սպանեցին, չունքի գիդեին, որ թողուն կերթայ 
մարդիք կըհըվաքէ ու կըգայ իրանց զարար կըտայ: Հենց սովոր ին 
սրանք թուրք սպանելու, որ սոխի գլխիցն էժան էր:

— Դե՛հ, հազրվեցեք՝ քոչինք, գնանք գեղի վէրի կուռը:
Ալաչուխը քանդեցին, գոմշնուն բարձեցին,204 ինչ որ էլ խարթու­

խուրթ կար՝ ձիուն բարձեցին, գնացին գեղի վէրի կռանը վէր էկան, 
ընդի ալաչուխը սարքեցին, ապրանքն էլ նօքար չքարնին205 բերին: 
Երբ որ ամէն բանը սարքեց, կարքեց՝ Աբազը գնաց գեղը:

Աբազն էկաւ գեղը, ամա շատ ու շատ դարդոտ էր. մին որ էն 
թուրքերի սպանելու սաբաբը ինքն էր՝ խըղճմըտանքը նոր էր զարթ­
նել, մէկ էլ որ էն ղադամ զարար դիբավ, չկել յիսուն գըլուխ ապրանք 
ստակեց ու փչացավ, ամէնից գլխավորն էլ էն էր, որ իր շատ սիրէ­
կան ձին երալու էր էլել:

Վայնաչարի դարդը մըքիչ ղրաղ դնելով՝ դուս էկաւ ռավօդէց գե­
ղամէջը, չունքի ամօթիցը քշերն էր էկել: Իր թայիթուշ տղէրքը որ տէ­
հան, շատ ուրխացան, գնացին գըլխին կիտվեցին: Մինն ասաւ.

— Այ թէ բաներ ես անում դուն էլ, հա, էն մըթնումը ո՞նց սատկաց­
րիր թուրքի գադին:

Աբազը քմծիծաղ էրետ ու էրէսը կարմրեց: Օրը որ մըքիչ եդ բաց­

203	 Հարկատու բնակչությունից բարձր դիրք ունեցող խավ:
204	 Կթի գոմեշին, հիմն ականում սարերի ճանապարհին, երբեմն նաև բեռներ 

էին բարձում:
205	 Ծառա, որ տարիներ շարունակ ապրում ու աշխատում էր նույն ընտանիքում: 

Երբեմն նա անչափահաս (չքար) էր լինում: 

վեց՝ հազըրվեցին՝ գնան ունձ: Տղերքը օրափոխանակ206 գնում են 
մին մնու քոմակ անում: Էս որ տէհան, որ Աբազը դարդոտ ա, գնա­
ցին նրա հըմար:

Աբազը էկաւ տուն, մանգաղը դրուց գոդկումը, մատնոցն էլ207 
վէր կալաւ, մօրն ասաւ.

— Նանի ջան, տասը տղի հաց շինէ՝ ղըրգէ, մենք էլ գնում ենք 
կըրճատալի208 ցորեն հնձենք, — ասաւ ու արանքօհնադը209 գըցեց 
ուսը, ըղու էլաւ տղերանց հետ:

Մըքիչ վախտ մըտիցը գըցեց իր դարդերը ու խոսելով, ծիծա­
ղելով գնացին արտի ծէրը, շորերներուն հանեցին, արանքօհնադը 
հաքան, քրդընքակալին, բամբակէ ճըրպինդը կապեցին ու ընգան 
արտը՝ էրէսներուն խաչ հանելով: Հինգ տղեն ընգան արտի մի թևը, 
հինգն էլ՝ մի ու հարաքաթ արին, մչկել յառաւոդվա հացը կէս արին 
օրավարը: Հացն էկաւ, նստեցին իշտահալի կերան խաշիլ ու մածոն, 
մանգաղնին էլ սրեցին, վէր կացան, մնացած հնձելուն էլ յիրեք օն210 
արին ու չկել ճաշը պոկեցին՝ պրծան:

Գնացին մէկել ցորենը, էն էլ խէլի հնձեցին:211 Արևը որ մէր մը­
տավ, մանգաղնին կուռներուն գձած, զրից անելով էկան տուն, մըքիչ 
վախտ ծիծաղեցին ու հանաք արին սրահումը նստած, հաց կերան՝ 
պրծան, վէր կացան կէսմին տղերքը սարքեցին կալը սարքելը, մի 
քանիսն էլ գնացին հնձած խուրցը բերին, խուրցը կիտեցին, կալը 
ջրեցին,212 գնացին քնոտեցին:

Ռաւօդեց, որ լիսացաւ, Թաթուլը կալը գըձեց,213 կամն երը սար­
քեց, գնաց եզնիքը բերուց, կալը կալսելն սկսեց:

Էն օրն էլ, ընդուր յէգսը, մի քանի օր Աբազի արտերը պոկեցին214 
ու գնացին մէկելնու արտերը հնձեցին, բէրին դիզեցին կալերի ղրա­

206	 Աշխատանքային համագործակցության ձև:
207	 Որ մի կէռ բարակ տախտակ է՝ վրէն կաշուց մատնէրի տեղը շինած (ծան. հե­

ղինակի):
208	 Այստեղ` մանգաղի զրնգոցով:
209	 Բամբակէ թելից գորձած շաբիք, որ հաքնում են քստից պահպանէլու խաթեր 

(ծան. հեղինակի):
210	 Արտի հնձվող շերտի լայնությունը:
211	 Այստեղ՝ մյուս արտը: Վարելահողերը բաժանում էին այնպես, որ ամեն մի 

ընտանիք տարբեր հանդամասերում արտ ունենար ու բնական աղետների 
դեպքում չզրկվեր հացի բերքից: 

212	 Կալսելուց առաջ կալը ջրում էին ու տափանում, գետինն ամրացնում, որպես­
զի կալսելու ժամանակ հողը հարդին ու ցորենի հատիկին չխառնվեր:

213	 Կալսելու գործն սկսեց:
214	 Այստեղ՝ հունձն ավարտեցին:

ղին: Կասելը սարքէցին լավ չարխի,215 դարման արին, քամեցին,216 
ածին մարաքը:217 Ցորենը, գարին, աճարը՝ ածին հորերը:218

Կալանէն էլ էկաւ՝ վարդապէտը տարավ, ղրօղչանէն՝ ղրօղչին, 
տավարածը իր հախը, վանքն էլ էկաւ՝ իր պըտուղը219 տարավ էս մի 
հետն էլ, ամա սրանից յեդը էլ տվին ոչ:

Երբ որ կալ կասէլուց պրծնելով էին, Թաթուլը Աբազին ղրգեց 
ձորը՝ որ բաղը հասնէլով էր, աչքն էր ընգել, դեղձն էլ ջուր էր ընգել՝ 
բուրթը վէր տալով էր,220 յարջերը չքանդեն, քշեր ցէրեկ պահել պտին՝ 
չկել քաղելը:221

Աբազը գուդէն շըլակեց ու գնաց, մտավ ձորը: Ցէրեկը թօռ էր 
գցում, հորս էր անում ան օչխն էր կապում գեղի տղերանց հետ, 
քշերն էլ բաղը պահում:222 Ըսենցութէնով անց էր կացնում իր օրերը 
ու միտք անում, թէ շատ ոչինչ բան ա էս աշխարքս, իրան սրտի մէջը 
պահում էր բարձր թռչող արծվն ին ու խըլխըլոտել, վարամ էր բռնել 
միտք անելուցը:223

Ամա մի օր նրա անումը, հիշատակը պըտէր բարձրանալ, որ 
սաղ աշխարքս տենու: Իրան իրան ասում էր. «Գնամ Ղըզըլբաշին 
ղուլլուղ անեմ, պատիւ ստանամ, անում բացրացնեմ, նա էլ համ ասել 
պտի հավատդ փոխէ, որ ըսկի ըլելու բան չի, համ էլ ասել պտի քու 
թրի կըտրուկութինը Հայի շըլնքի վրա փորձէ՝ որ չլէլու բան ա: Ի՞նչ 
անեմ, Վրացու մօդ գնամ, լազաթ չունի…»:

Ըղօրթ՝ թէ էն մեր թագաւորին Արազանց Օլքէն ա սպանել, մի 
ճանգս ընգնի, մազերիցը բռնեմ, տամ գեդնովը՝ բողկի պէս տրաքի: 
Այ գյօռն չատտասն Քօրօղլի,224 ո՞ւր ես, մի գամ, հետդ հնգեր ըլիմ, 

215	 Սկսեցին կալսել:
216	 Ծեծած կալը, հարդի ու հատիկի խառնուրդը հորսելիով վերև էին շպրտում, 

քամուն տալիս, հատիկը թափվում էր գետնին, իսկ հարդը քամին մի կողմ էր 
տանում:

217	 Կալի մի կողմում, գետնի մեջ կառուցված շինություն, որտեղ հարդ էին լցնում: 
218	 Հացահատիկները պահում էին հորերում: Խոնավանալուց պաշտպանելու 

համար հորի պատերի ու հատիկների միջև չոր հարդ էին դնում:
219	 Ցորենը կալսելուց հետո գյուղի հոգևորականը տարվա ծառայության դիմաց 

ստանում էր հատիկի իր բաժինը, որը կոչվում էր կալանե, հանդապահը, 
նախրապանը, վարսավիրը՝ իրենց բաժինը, իսկ եկեղեցին՝ իր բաժինը, որը 
կոչվում էր պտուղ: 

220	 Դեղձն արդեն հասունանում էր, վրայի կանաչ խավը թափվում էր:
221	 Այգիներին մեծ վնաս են տվել արջերը: Մեկ այգուց ստացել են մինչև 1000 

թունգի գինի (Շահվերդեանց Գ., Օձուն, «Մեղու Հայաստանի», 1873, № 15):
222	 Այգիներում տնակներ կային, որտեղ ամռանն ապրում էին տան մեծահա­

սակները կամ տղաներից մեկը, որպեսզի բերքը պաշտպանեն վայրի կենդա­
նիներից:

223	 Այստեղ՝ մտածմունքից հիվանդացել էր:
224	 Հիացական բացականչություն` Քյոռօղլու գերեզմանը ճաքի...

օրերս անցկացնեմ թվանքիս հետ խաղալով, չէ թէ մեր ձորումը աղ­
վես ու յարչ սպանեմ՝ ամոթ ինձ համար, ան ձուգը բռնեմ ու թօռ, չան­
գալ գցեմ:

Մեր հայր սուրբն ասում ա՝ Քրիստոսն իր աշակերտնուն ասում 
էր՝ էկեք իմ յեդնուց, ես ձեզ մարդի հորսկան կըշինեմ, չէ թէ ձգան 
բռնող, այ մի դուս գայ՝ եդիցը գնամ: Այ հէ, ես իմ միտքը Ուհան վար­
դապէտին ասի, նա էլ ասաւ, գնա էն վանքումը կաց, ան քարափնու­
մը ճըգնվի:

Է՛հ, ասենք ես շատ արդար եմ՝ ոնց որ հրեշտակ, իմ ախպերը, իմ 
հընգերը, որ ինձ նման իսան ա՝ մեղավոր ա ու ես ղրաղին կանգնած 
թամաշա եմ անում, ասել չպըտե՞մ՝ այ ախպեր էդ ճամփէն փուշ ա, մի 
գնալ, ան թէ չէ՝ էդ գէդարգեալմազի225 ճամփեն ա: Աստուած ինձ աչք 
ա տվել՝ չէ թէ մէնակ ես դուզ ման գամ, իմ պարտքն ա, որ քօռերին 
էլ ճանփա շանց տամ, Աստուած ինձ ղոչաղութին ա տվել, հունար ա 
տվել, որ բանացնեմ, եսիր ու գերի ազատեմ, ուրշին քոմակ անեմ, չէ 
թէ կխտար ու յարջ սպանեմ, օրերս անցկացնեմ: Աստուած ինձ թուր՝ 
թվանք ու խանջալ ա տվել, որ դօշս դէմ արած, գնամ դուշմանին ան 
սպանեմ ան մեռնիմ, չէ թէ երաղս տանը սընիցը քաշ անեմ՝ ծըխոտի 
ու թոզոտի, որ իմ մարդութէնին շատ ու շատ ամոթ ա: Էս փքրի մէջ 
ընգած՝ Աբազը ման էր գալիս ձորումը ու կանգնում մի քարի, խաչի 
աղաքին ու միտք անում, շատ խոռը, աչքը գցած ասում.

— Ախ, երաբ էս ընչի՞ համար ա շինած, ո՞վ ա շինել ան տակը ո՞վ ա 
պարկած, — ասում էր ու գնում համբուրում՝ գդակը վէր կալած:

Էս թահր փըքրի մէջն էր, որ մի օր իր հնգեր Օսէփն էկաւ՝ որ 
ամէնից շատ էր սիրում, նրան յայտնեց իր միտքը: Նա էլ ասաւ.

— Արի գնանք Տաղըստան, Լէգզու հետ հնգեր ըլինք ու ղոչաղու­
թին անենք, անում հանենք:

Աբազն ասաւ.
— Օսէփ ջան, էդ ըլելու բան չի, չունքի որ նա ափաշկար կռիվ չի 

անում, գողի պէս ալանթալան ա տալիս, էդ ալանթալանն էլ մեզ հա­
մար մեղք ա:

— Ի՞նչի ա մեղք:
— Ընդուր, որ Ուհան վարդապէտն ասում ա՝ Քրիստոսն ասել ա՝ 

«Ինչ որ դուն քեզ համար ուզում ես, ուրիշին էլ արա»: Դու ղաբուլ կա­
նե՞ս, որ գան քու մօրը եսիր անեն, ձեր տունը քանդեն:

— Չէ:
— Բաս ըթէնց յիմացիր, որ ուրըշինն էլ դու չի պըտիս քանդել:
— Աբազ ջան, դէ արի գնանք Երուսաղէմ՝ ուխտ:

225	 Անհետ կորչողի ճանապարհ:

Աբազը ծիծաղեց ու ասավ.
— Լաւ, հէնց որ գնացի՝ կըյարդարանա՞մ, ան թէ մի անում կը­

բարցրացնեմ, Երուսաղէմ շուն չկա՞յ: Չէ ըտոնք դարդակ բաներ են, 
արի մի բան ասեմ, գնանք Զէիթուն, ընդի չիմ հայ են, ոնչ մի թագա­
ւորի խարջ չեն տալիս, իրանք Լէգզու պէս օր ճարում են, օր ուտում, 
ազատ, իրանցի գլխու:

..............................................................................................

..............................................................................................

..............................................................................................
— Գիդե՞ս հմի մեզ ինչ ա պէտքը, մեզ պէտքն ա լավ կարդացող­

նի, խէլօք գըլխնի, որ նրանցով բանը առաջ գնայ: Ասենք՝ մենք թրի 
ու խանջալի զօռովն ապրէցինք, ամէն հետ խու ըսէ չի՞ ըլիլ:

— Լավ, Աբազ ջան, դու որ ասում ես՝ կարդացողնի պտին ըլիլ, 
որ գըլուխ քաշեն, հըրէ քի՞չ կարդացողնի կան, որ մենք ենք հաց տա­
լիս՝ պահում, մեր հացն ուտում են, քնում, ան յիրուր հետ կռիվ անում, 
յիրուր մատնում, որց գոմշի պէս յիրուր քալլա տալի, յիրուր գըլուխ 
ջարթում, խայտառակ անում:

— Օսեփ ջան, ես էլ էդ եմ ասում՝ որ լավ գըլխնի պտին ըլիլ, որ 
առաջ ընգնին, քօռը քօռին ո՞նց պըտի ճանփայ շանց տալ, քաչալը 
դեղ գիդենա, իր գըլխին կանէ: Ախպէր, չկէլ հմիկ որ մեր Թաթուլը 
ըրեխա չունէր, ըսկի այնումը չէր գըցում, թէ ըրէխեն ինչ ա, ամա հմիկ 
որ մըքիչ վաղտ  տէնում չի, խելքը գնում ա: Ընհէնց էլ մենք ըրեխայ 
ենք, հէր պըտի ըլիլ, որ պահէ, եթումին ո՞վ մըտիկ կանէ, նրանց ի՞նչ 
դարդն ա, թէ մենք խեղճ ենք, անդեր ենք, նրանցն էն ա՝ մենձ պատւի 
հասնուն, անում բացրացնեն:

— Աբազ ջան, նրանց համար որ ասում ես ու բանը հասկանում 
ես, դուն արա: Ասենք՝ մենք մի ծառ ենք, չէ որ դուն էլ մի ճուխկ ե՞ս, 
դուն շվաք արա տակիդ նստողին:

— Էէ՜, Օսեփ ջան, ասում ես, էլի, լավ ուզում եմ շվաք անել, ամա 
տէնում ա, որ ես ճուխկն եմ՝ իրանէ լավ շվաք եմ անում ու խեղճ 
մշակնու քրդնած ճակատը հովացնում եմ՝ կտրել ա տալիս, ան չո­
րացնում ա:

..............................................................................................
— Աբազ՝ մեզ պէս ազգ էլ կա՞յ երաբ, թէ հլէ մենք ենք մէնակ 

ըսենց ցրված ու անդէր ման ենք գալիս:
— Օսեփ ջան, գիտե՞ս բանը ոնց ա. հրէ ջհուտն էլ մեզ պէս ան­

դէր, ցրված ազգ ա, դրուստ նա անիծած ա, ամա նա ման ա գալիս 
ընդուր, որ փող աշխատէ, նա ըսկի մի տեղ էլա տուն չի շինիլ՝ թէ 
կէնա, ամա փող շատ ունին: Մենք ընհէնց չենք, հէնց որ փող ենք 



94

ճարում, սհաթը տուն ենք շինում, ամարաթնի ենք բարձրացնում, ըն­
դուր էլ մեր քոչիլը, յիրուր հաւաքվիլը դըժար ա, ամա նրանցը հեշտ 
ա, նրանց բարխանէն շատ շատ մի իշի բեռն ա, կբարձեն ու հայդէ՝ 
ըղու կըլին, մենք ի՞նչ անենք, տուն ունինք, տեղ ունինք:

— Աբազ ջան, մենք շատ ե՞նք ցրվել:
— Էհ, բաս ի՞նչ ենք, ամէն քնջնում հայ կայ, բէրաննէրուն բաց 

արած, ման են գալիս, իսկի միտներուն չեն բէրում իրանց երկիրը, 
հա հրէ Հնդստուն, Իսպահան, Ստամբօլ ու ամէն քունջ ու պուճախ 
ցրված են:

..............................................................................................
Էս խօսելու մէջն ին յիրուր սիրէկան Աբազն ու Օսեփը, արևը մի 

ջիդաբոյ բացրացել էր,226 թալարների ու կանանչ տէրևների միջովը 
շողքն ընգել էր հասած հաղողի ճթէրի վրա, որ պըսպըղում էր ու մի­
ջումը կորիզն ըրէվում: Աբազն ասաւ.

— Օսէփ ջան, գնա որ ճիթն ուզում ես քաղէ, բի քու ձեռովը քա­
ղածը անոշ կըլի:

Նա էլ գնաց քաղեց, բերուց, նստեցին հաղողը կերան: Մին էլ 
տէհան Թաթուլը, իր կնիկը, Գուլգազը, իր ըրէխէրքը, Եղսապէտ նա­
նը ու մի քանի հրևաննի, ծիծաղելով էկան, մտան բաղը:

— Բարի լիս, աղա բաղմանչիք:
— Աստըծու բարին, պարօննի:
Աբազը գնաց Թաթուլի ձեռիցն առավ ըրէխին, պըչպաչորեց, 

իժում Գուլգազի ըրէխանցը պաչեց ու հարցրուց՝ ապի ջան, ապրան­
քը ո՞նց ա: Նրանք էլ Աբազի շըլնքով փըթաթվեցին ու ասին՝ շատ լաւ 
են, սև ձիու ոտն էլ սաղացել ա, կաղում չի:

— Դեհ, բաղը քաղենք, հնձանը լվանանք, գինի շինենք, որ քեզ 
պսակենք, Աբազ ջան, — ասաւ Թաթուլը:

Աբազը ունքերը կիտեց էս հարսանիք խօսքի վրայ: Կրակը վա­
ռեցին, խօրագը Եղսապէտ նանը էփում էր, նրանք էլ սարքեցին բա­
ղը քաղելը: Մախլաս, էլ ինչ երգարացնեմ, բաղը քաղեցին, լավ քե­
փով, գովդով ու ածին հնձանը՝ մըզեցին, կարասնին լվացին, ճրաքու 
քըսեցին,227 որ լաւ պահէ գինին, լուլէն դրին, կարմիր մաճարը ըղու 
էլաւ կարասից կարաս գէդնի տակըննի, որ գաջ ու կրով հին շինած 
ա խիստ ղայիմ, որ չկէլ հիմա էլ անխախտ կայ:228

226	 Ջիդա նշանակում է տեգ. հավանաբար ունեցել է «տեգի չափ» իմաստը:
227	 Հնձանի կրապատ առագաստին, ինչպես նաև տաքարներին ու կարասներին 

այծի ճրագու էին քսում, որպեսզի քաղցուն չներծծվեր:  
228	 Այսօր էլ Իգահատ գյուղատեղի միջնադարյան այգիներում պահպանվել են 

տասնյակ հնձանների ավերակներ, որոնցից երկուսը պեղվել են 2018 թ.:



95

Ջագանի հաղողը ջագան արին, չուչխէլայ, փալուտակ շինեցին:
Գեղի մարդիքը ու կնանիքը էկան, որ կակալկուտը թափեն ու 

մըլքի գօրայ փայ անեն:229 Մենձ կրակ վառեցին կակալկուտի մէջտե­
ղը, մի կռանը մարդիքը, մի կռանն էլ կնանիքը նստեցին: Մութը որ 
ընգաւ, ջահել տղերքը գնացին մէ մէն գերաննի բերին, դրին կրակի 
վրայ, լավ թէժ արին, դօշներուն դէմ արին կրակին: Մի որց ին առել 
միչոնա, մորթեցին, ղայուրմա արին, որն էլ խրօվեցին՝ կերան, սառը, 
զուլալ ջուրն էլ խմեցին, սիրտնէրուն հովացաւ:

Թաթուլանց թաբունն էլ ընդի էր, Թաթուլի քէփը լավ չարթէի 
էլավ, բաղիցը ճաճի արաղ էլ բերել էր տվել, հլէօր մարդիքը ու կնա­
նիքը խըմեցին մէ մէն պոզ, էս կռնուց, էն կռնուց ասին.

— Բիձայ Թաթուլ, բիձայ, մի հեքիաթ ասա:
Նա էլ գըդակը ղէղաճ կոտրեց,230 բողազն իստակեց, կրակի ղրա­

ղին թինգը տվուց քարի վրայ ու ասաւ:
					     Պիտի շարունակվի231

					     Գրիգոր Կիրակոսեանց

229	 Ընկույզի բնական անտառակը եղել է համայնքի սեփականությունը, որի բեր­
քը բաժանել են ըստ ընտանիքների՝ հավանաբար նկատի ունենալով դրանց 
անդամն երի թիվը:

230	 Գլխարկը թեք դրեց:
231	 Չնայած նշվում է, որ պատմվածքը շարունակվելու է, մեզ անհայտ պատճառ­

ներով այն ընդհատվել է:

ԵԹԻՄ ԼՕՌԸՑԻ
Եղերական վէպիկ 

I
18** թվի վերջի ամսի 15-ն էր:
Լօռու ձմեռվայ ցուրտ ու մթնաքշերներից մինն էր: Ձինը փաթիլ 

փաթիլ անելով, իրուր աղաք կտրուկ ըլելով՝ շաղախուած բրթում էր 
երգնքից, սար ու ձոր, դուզ ու դաշտ ձիւնով էր ծածկվել, սպիտակել, 
պառավել, հլիւորել:

Իկհատեցիք չիմն էլ բաններուց թեթևացած,1 վաղուց իրանց 
տան եդընգած ուլախնուն2 ջրելուց ու ալափելուց արխէյնացած, գո­
մերի ըխպածակերը3 կալել, իրանց տներն ին քաշվել՝ դռներուն միջ­
նափակ տուել,4 արխէին քնոտել:

Գեղամէջը սուս ու փուս, որ ասես քիմսանու ձէն, ծպտուն չէր 
լսվում: Կծոտողնին5 էլ վաղուց իրանց լափը կուշտ փորով լափել, 
տկզել ու գնացել ցերեկով աչքադրած քթոցի տակը խրուել, եա փէի­
նը ճղել, մի էրկու անգամ տեղն ու տեղը պտիտ եկել ու մէջը մտել, 
թև էլէլ, դունչներուն կոխել շէքներուն, որ իրանց շնչովն էլա տաքա­
նան, բալքի ազատուին մարդու ջան տրըք–տրըքացնող քամու, այա­
զի ձեռքից:

Ասի չիմն էլ արխէին իրանց տեղերն ին քաշվել, միմիայն գեղի 
ներքի կռան՝ քարի գլխի6 տներից մնում դեռ հլա մի ճրագ պըզպըզա­
լէ լիս էր տալի, դեռ էդ տան օջաղի վրի քօթուկը7 մլում էր, որի ծուխը 

1	 Գործից թեթևացած:
2	 Կենդանիներին (ծան. հեղինակի):
3	 Գոմի պատի ներքևի մասում բացված անցք՝ գոմաղբը դուրս թափելու հա­

մար:
4	 Ներսից փակել:
5	 Շները (ծան. հեղինակի):
6	 Գետերի անդնդախոր կիրճերին մերձակա տարածքները: 
7	 Գլխատան կենտրոնում գտնվող օջախում աշնան ու ձմռան ամիսներին 

մշտապես կրակ էր վառվում: Անտառային շրջաններում հիմն ական վառելի­
քը փայտն էր, Լոռիում օջախի վրա նաև 10–15 ոտնաչափ երկարության մի 
հաստ գերան էր դրվում, որը կոչվում էր «կրակամեր»: Սկզբում մեջտեղի մա­
սից էին գերանը դնում կրակին, որպեսզի այրվելով այն երկու մասի բաժան­
վեր ու քիթ-քթի շարունակեր այրվել: Այն այնքան մեծ էր, որ մի քանի հոգով 

մօլիկ-մօլիկ8 օձի նման ըլորուելով, դուս էր գալիս հերթքի  քամկ ա­
լու9 տակից ու փռվում քամու ըռխին:

Էդ տան օջաղի կրակի ձախ կողքին մի 45 տարեկան թուխ աչ­
քանի, պօլօլկաէրէս, սիրունատես մարդ խտօր ընկած10 տեղի մէջը, 
աչքերը օճօրքը կթած, մի ալար «ախ» էր քաշում ու ցած ձէնով ասում. 

— Ա՜խ… ափսուս ու հազար ափսուս, իմ կեանք, որ չուստ ա կըտ­
րում թելդ…

— Վախտանգ ջան, ենի խի՞ ես նեղանում… ա տղայ, քի ի՞նչ ա 
էլէլ… քի ի՞նչ կայ, խի՞ ես մարդու ջիգարի քացախ ածում,11 մարդու 
էրում-փըթօթում… Միտք մի անիլ, նանը քի ղուրբան, քու չարը տա­
նի, գլխովդ պտիտ գամ:12 Ըսօր գարի գձօղին13 գարի գձել տուի, ասաւ 
մեր քարի գլխի սուրբ Գէորգիցն ես, մեռնիմ նրա զօրութենին:14 Ըռա­
ւոտը Աստօծ, որ բարի լիս կըգայ, վի կունես մի որցակ,15 քու ոտո­
վը կը տանես տապլայ կանես, ոտն ու գլուխը խեչինն ա,16 ընդի կը 
թողուս, մէկէլը կը բերես, հլէ հում-հում փայ կանենք, չունքի գարի 
գձողը ասում ա. սուրբ Գէորգին ղաբուլ չի, որ իր տապլէն էփած փայ 
անեն:17 Աստծօվ եփ ջլիզ կը սաղանաս, ընդով էլ մեր սիպտակ քա­
լէն18 կը տանես Սըբըհանին19 մատաղ կանես, — ասում էր Վախտան­
գի մեր Թալալը, որ նստած էր իր որդու գլխի վերի կռանը: Դրուստ 

էին առաջ տանում, նույնիսկ լծկաններ էին օգտագործում: Հավանաբար այդ 
գերանի հետ է կապվում ընտանիքի մեծին տրվող «տան քոթուկ» արտահայ­
տությունը:

8	 Օձապտոյտ ձևերով (ծան. հեղինակի):
9	 Օջախում վառվող կրակի ծուխը դուրս էր գալիս երդիկից և, որպեսզի քա­

մին չխանգարեր, քամու դիմաց փայտե փոքր պատնեշ էին դնում: Կոթի գյու­
ղում այդ նպատակով ծառի բնից պատրաստված գլաններ՝ կոթեր են օգտա­
գործել, որով էլ, ժողովրդական ստուգաբանությամբ, բացատրում են գյուղի 
անունը: 

10	 Պարկած (ծան. հեղինակի):
11	 Մորմոքալ, խոր ցավ ապրել, կսկծալ:
12	 Մեկին նվիրվել, հոգ տանել, ծառայել, կյանքը չխնայել: «Այս ասացուածը ծա­

գում է մի ազգային նախապաշարմունքից. հիւանդի շուրջ պտոյտ են գալիս, 
նորա ցաւը նորանից իրանց վերայ առնելու և նորան ազատելու նպատակով 
(Խաչատուր Աբովեանի երկերը, Մոսկուա, 1897, էջ 510):

13	 Գուշակության ձև, երբ գարու հատիկների դիրքով որոշում էին ցավը դարմա­
նող ուխտավայրը:

14	 Մատուռն այժմ հիշվում է սուրբ Կիրակի անունով:
15	 Կը վերցնես (ծան. հեղինակի):
16	 Մատաղի ոտ ու գլուխը թողնում էին սրբավայրում, որպես բաժին չքավորնե­

րի ու կարիքավորների:
17	 Մատաղի միսը, որը կարող էր նաև հում լինել, բաժանում էին յոթ և ավելի 

ընտանիքների:
18	 Կռտած ցուլ (ծան. հեղինակի):
19	 Լոռու մարզի Արդվի գյուղի Սուրբ Հովհաննես Օձնեցու եկեղեցին:

ա, ղնամիշ էր անում, հմա նա վաղուց գիտէր, որ մահվան հոգեառ 
հրեշտակ Միքէլ-Գաբրիէլը իր տղի բողազին չոքած, ուզում ա Աստ­
ծու ամանաթ հոգին:

— Էէէ՜… աճի, — Վախտանգը ըսէնց էր կանչում իր մորը, — ես 
խում իմ մեռնելու վրա չեմ դարդ անում, իմ դարդ անելը ընդուր հմար 
ա, իմ նեղութիւնս ընդուր վրա ա գալի, որ Աստօծը ինձ խնայեց մի 
տղայ զաւակ, որ ինձանից եդը իմ տեղը բռնի, իմ ճրագը վառ պա­
հի… է՜հ… մախլաս…

— Դեռ հլա Աստծու աջն ու խաչը աղջկանդ վրա, ըսօր քի հմա 
համ տղայ ա, համ աղջիկ: Աստօծ կը տայ Շուշանին էլ, — Վախտան­
գի կընգայ անունը, — որդի որ ա, խտօր կնգնի,20 տղայ կը բերի…

— Տղայ բերելը, աճի ջան, էդ Աստծու կամքն ա:
— Եանի խում էտ ըթհէնց ա, հմա էրէգ բիձոնց21 Մաթօն ասաւ, որ 

ինքը չիր ա պէծին գցել՝22 մախսուս Շուշանին տղայ պտի ըլիլ…
— Էհ… ինչ կլի, կլի, նոր էլ բան չի դառնալ, Աստծու կուռը բըռ­

նիլ անկարելի բան ա,23 ես ոնց որ վրավուրդ եմ անում՝ ինձանից էլ 
ումուդ չը կայ, հիւանդի ոտները որ սառաւ, նրա բանը բուրթ ա..., աճի 
ջան, գնա հորս, ախպորտանցս, նրան24 կանչի, ինչ ա դուս էլէլ՝ դռա­
նը լաց ըլում, լաց ըլիլը քօմագ չի անիլ, էս էն թավուր ուղտ ա, որ 
ամենի դռանն էլ կը չօգի,25 դե գնա, թող գան իրանց ամակը հալալ 
անեն...

Վախտանգի էս խօսքերի վրա, նա արտասունքակօլօլ աչքերով 
դուս գնաց, չիմն ուն26 էլ իմաց արաւ Վախտանգի հալը և ասաւ, որ 
գան իրանց վերջին բարովը տան՝ «գնաս բարով» ասեն:

— Վախտանգ ջան, ի՞նչ ես աչքերդ օճօրքը գձել, չիմն էլ էկել են, 
դէսը մտիկ արա:

— Շատ լաւ են արել, — ասաւ Վախտանգը, — աչքերից արտասու­
քը գուլուլ-գուլուլ27 թոլ անելով իր դեղնած, սըփրթնած, մեռլառանգ 
բռնած թշերքի վրա, — ես շատ ուրախ եմ, որ ձեզ պէս ախպերտինք 
եմ թողնում մեր հօրական տանը: Դուք լաւ գիտէք, ձեզ լաւ յայտնի 

20	 Լոռու խոսվածքում նշանակում է նաև ծննդաբերել:
21	 Լոռու խոսվածքում բիձոնք նշանակում է հորեղբոր ընտանիք:
22	 Կրակի վրա այրվող չրի ձևից կամ դրա ծխով որոշվող գուշակության մոռաց­

ված եղանակ:
23	 Աստծո կամքը անբեկանելի է:
24	 Լօռեցոնց մէջ սովորութիւն կայ, որ մարդն իւր կնոջ անունը չի տալ, միշտ նա, 

նրան, սրան և այլ դերանուններ գործ կածէ (ծան. հեղինակի):
25	 Բոլորն էլ էս ճամփով պիտի գնան:
26	 Բոլորին (ծան. հեղինակի):
27	 Կաթիլ-կաթիլ (ծան. հեղինակի):

ա թէ ես ոնց եմ էլէլ մեր տանը, ոնց եմ չալիս գալիս էլէլ՝ ջանս չուրու­
միշ արել, մախլաս... Նոր էլ ի՞նչ երկարացնեմ, թողնում եմ ձեզ հմար 
գոմն երուդ ու եաթաղներուդ լի տավարով ու ոչխարով, տուններուդ 
էլ Աստծու բարութիններով, էտ ամէն բանի հետ և ձեր քիր Շուշանին 
իր չորս տարեկան աղջկանով՝ ումուդ ունիմ, որ ոնց որ ղայդէն ա, 
մտիկ կանեք էտ էրկու եթիմն երին: Հէնց իմացէք, թէ ձեր ախպերը 
սաղ ա. կացէք իրուր հետ շատ սէրով..., մամի, — ըսէնց էր կանչում 
իր հօրը, — աճի, հալալ արէք ձեր ամակը, Շուշան քի էլ ի՞նչ ասեմ, դու 
գիտես, թէ քու ըրեխին ոնց օրօն կանես, որ մեր անումին գյօրա դուս 
գայ, ուշունցատեղ28 չի դառնաս... էհ... բան շատ ունեմ ասելու, հմա 
խօսելու հրաքաթ չի մնացել, ինչ ասի, էտ էլ բօլ ա... դէ մնաք բարով...

Վախտանգի էս վերջին խօսքերը կէծակի29 պէս ծակեցին տանը­
ցոնց չիմն ու սիրտը. չիմն ու աչքերիցն էլ արտասունքը աղբրի ական 
պէս բլդբլդալէ դուս էր փչում, թշերնու վրա արխ ընգած վեր գալիս:

— Վախտանգ ջան, Վախտանգ, քանի ես սաղ եմ, քանի էս Աստ­
ծու ամանաթ հոգին բերնումս ա, քանի բերնումս շունչ կայ, ումուդ 
ունիմ, որ քու ախպերնին իրուր հետ ընէնց կլին, որ գեղամիջով անց­
կենալիս մատով շանց տան:30 Թող գիդենան քու ախպերտինքը, 
թող հասկանան, որ դրնդներումն31 էլ որ ձվածեղ անեն,32 կարող չէն 
իրանց հարս Շուշանի ամակի տակիցը դուս գալ:

Վախտանգի հէրը էս խօսքերը ասաւ ու երեսը թեքեց, Վախ­
տանգից թաքուն աչքերը սրբեց իր մաւի ձեռնաաղլուխովը:

— Էտ ինձ լավ յայտնի ա, — ասաւ Վախտանգը տնքալով, — էհ՜...
էլ ի՞նչ ասեմ, դուք ու ձեր Աստօծը, վերևը Աստօծ, ներքևը գեդին,33 
դուք գիտէք, թէ ոնց մտիկ կանէք իմ ամանաթներին..., — ասաւ էս 
խօսքերը, գլուխը դրեց իր մօր գոգումը ու աչքերը խուփ արաւ:

Վախտանգի մեր Թալալը կռացաւ ու պաղեց, մօր տաք պռոշ­
ները որ դիպան նրա դեղնած, արնաքամված թշերին, աչքերը բաց 
արաւ ու ցած ձենով կանչեց.

— Համբուրիր, աճի ջան, համբուրիր, արժանացրու վերջիդ 
համբուրին, ծնողի համբուրը ամեն վախտ թանգ արժէ որդու հա­

28	 Ուշունց-հայհոյանք. ավանդապահ մեծերը իրենց վարք ու բարքով օրինակ 
էին սերունդների համար՝ չարիք չգործել, անեծքի ու հայհոյանքի չարժանա­
նալ:

29	 Կայծակ (ծան. հեղինակի):
30	 Օրինավոր մարդ համարել:
31	 Ձեռքի մէջ (ծան. հեղինակի): 
32	 Այստեղ՝ երախտագիտության դրսևորում՝ լավության դիմաց ձեռքի ափում 

ձվածեղ անել:
33	 Ապավինում եմ, բախտս հանձնում եմ ձեզ և ձեր խղճին, հույսս դուք եք:

մար...օ՜հ... աշխարհ... աշխարհ... փուչ աշխարհ... քանի՞ ինձպէսների 
ես տարել՝ ինձանից լավերը... երաբ համբարք կա՞... վո՜հ...

Էս էր Վախտանգի վերջի խօսքերը, որ պրծաւ ու իր մոր գոգու­
մը հոգին տուեց:

Տանըցիք չիմն էլ վի կացան, համբուրեցին իրանց ազիզ ու ջի­
վան, անշունչ, դեռ տաք Վախտանգին, գնաս բարով ասին, թողին 
Թալալին գլխի վերի կռանը ձեռները խաչած նստած, աղի արտա­
սունքով ողբալէ ու իրանք դուս էլան թաղման թադարէքը տենելու:

Երեք օրից եդը Իկհատու գեղի վերի կռան աղբրի կողքի գերեզ­
մանատանը, ամեն անց ու դարձ անողի աչքն էր ընգնում մի թազայ 
թաղած ննջեցեալի գերեզման, որի վրա վառած կրակի աթարի տա­
կից դեռ հլա բարակ ծուխ էր վեր ըլում, բցրանում դբա երգինքը ու 
օդի մէջ շղախվում, կորչում՝ անհետանում:34 Էտ Վախտանգի գերեզ­
մանն էր, սիրելի կարդացող, որին դու ճանաչում ես:

II
Երբվանից Վախտանգը մեռել էր, էն օրից անց էր կացել պլօլիկ 

10 տարի: Մի ամառվայ շաբաթ իրիկու, արևը էն ա նոր մէրէ մէր էր 
ըլում,35 իր վերջի շոխկը գձելով Իկհատու դզի արտերի վրա, որոնք 
ըրիգնադէմի մի ալար փչող քամու ըռէխը ընգած ծովի ջրի դալղու 
նման, ցորնով լի կանանչ կատարներուն գլուխ-գլխի տալով, խըշխը­
շալէ ըլօրում ին: Արտերի խշշոցի հետ էլ ձէն-ձէնի ին գցել թօնթռիկ 
լօրերը ու տորօլները իրանց ճըղճղոցները, դրանցից պակաս չին մա­
րաքի մէջ և մորեխները, որ սուս ին կենում սուս, իրուր անգաճ դնում, 
էլ եդ մի բիրդան36 մի ղափիլ իրանց ճօնգուրնու սըմերը լարում ու 
թազադան ճռռոցներուն վեր հանում:37

Ամեն օր էս վախտերը Շուշանը նստած քարի գլխին, արտա­
սունքակօլօլ աչքերով մտիկ էր տալի Վախտանգի ման էկած էն փո­
սերին ու դօշերին, էրերին ու քարերին:

— Նանի, խի՞ ես լաց ըլում, ի՞նչ ա միտդ ընգել, — հարցրուց մի 10 
տարեկան թխի վրա տուշաչ տղայ երեխա, նստած Շուշանի կողքին, 
գլուխը դրել էր գոգը: 

34	 Հավատալով, որ բորենու տեսքով մարդագայլը գերեզմանը կփորի և հան­
գուցյալին կհանի, թաղման երեկոյին գերեզմանաթմբի վրա ծխացող կրակ 
էին անում (Պռօշեանց Պ., Կռուածաղիկ, «Փորձ», Տփխիս, 1877–78, N III, էջ 
118: Ճուղուրեան Յա., Մեռել կրակողներ, «Լումայ», Թիֆլիս, 1899, գ. Ա, էջ 
160–161):

35	 Արևը արդեն մայր էր մտնում:
36	 Յանկարծ (ծան. հեղինակի):
37	 Մորեխներն ու ծղրիդները ամառվա շոգ երեկոներին օդը լցնում էին իրենց 

աղմկ ոտ նվագով: 

Ես ըստի մի քանի նմուտ կը շեղվիմ իմ ճանփիցը և կը յայտնեմ 
կարդացողին էտ 10 տարեկան տղի ով ըլիլը, որի հետ դեռ ճանաչվել 
չի: Միտդ ես բերում, սիրելի կարդացող, որ Թալալը Վախտանգին 
ասաւ, որ իրանց բիձոնց Մաթօն չիր ա պէծին գձել, մախսուս Շուշա­
նին տղայ պտի ըլիլ: Էտ էն տղէն ա, որ Վախտանգի մահից եդը մի 
քանի շաբաթվայ վրայ էլաւ, որի աւել անումը գեղըցիք դրին Եթիմ: 
Ըստի ես ինչքան բշարեցի մի էրկու խօսքով պատմեցի էն ըրէխի ով 
ըլիլը, հմի կցենք մօր ու որդու մսլահաթի տուտը:38

— Ոչինչ, մի բան միտս ընգավ, — ասաց մայրը:
— Հլէ ամեն օր միտդ ա ընգնում, քանի ըստի ենք գալի, դու լաց 

ես ըլում, ով գիտէ պապոնցէ39 օքմին ա մեռել:
— Մեռնողը վաղ ա մեռել:
— Ա՜խ, նանի ջան, էրնակ գիտենամ էտ ում հմա ես լաց ըլում:
— Քու հօր վրա եմ լաց ըլում, որ սրանից 10 տարի առաջ գա­

րունքվայ օրերի էս վօխտերը ոչխարն ու տաւարը բերում էր էն Դի­
մաց տների, Խոզախրամի տակի մատների վրա արօտ գձում ու ինքը 
չօբաննուն կողքին նստացնում, շհու ածիլ տալի, հետներուն ծիծա­
ղում, կրկչում: Նօքարնին նրա էտ խասիաթի խաթեր նրա արևովն 
ին օրթում ուտում: Մի նօքար մեր տանը 5, 6, 8 տարի կենում էր, նօ­
քարութիւն էր անում: Միտդ պահի, Աստուած տա, որ մենձանաս, դու 
էլ պտի քու հօր պէս եօլա գնաս նօքարնու հետ. քու օրում հաի-հուի40 
նօքարին ասիլ չի պտիս, թէ աչքիդ վերի կռանը ունք կայ,41 մի չօռ չի 
պտիս ասիլ: Շատ օքմին ուշունց ա տալի, ծեծում ա իր նօքարին, էն 
լավ չի, նա էլ մեզ պէս իսան ա, մօրից ա էլէլ, քարից խում չի՞: Միտս 
ա, քու օղօրմածիկ հէրը մի ալար ինձ կասէր. «Ա կնիկ, տղերանցը լավ 
օրօն արա, դրանք որ չլին, մենք մի գռոշ չի աժենք»:

— Նանի, բա բազի վախտ42 դասս որ լավ չեմ գիդենում, տէրտէ­
րը խի՞ ա ինձ վրա ջգրվում:

— Նա ընդուր ա ջգրվում, որ դասերդ լաւ սվորիս, լաւ մարդ դառ­
նաս. տեսնում ես, նա լաւ գիր ա սվորել, ընդուր ա տէրտէր դառել, 
դուն էլ որ նրա ղդամ գիր գիտենաս, տէրտէր կը դառնաս, ամեն 
մարդ քի պատիվ կը տայ, հմա որ գիր չի սվորիս, մեր գեղի մի քանի 
տղերանց պէս բոբիկ ոտով, պատռտած չուխով ման կը գաս, որդի 
գնաս պատիւ չես ունենալ:

38	 Սկզբից սկսենք մոր ու որդու զրույցը:
39	 Մորական պապի ընտանիքը, որը շատ կարևոր նշանակություն ուներ հատ­

կապես տղաների դաստիարակության հարցում:
40	 Բոլորովին (ծան. հեղինակի):
41	 Նկատողություն չանել, չվիրավորել, չհանդիմանել:
42	 Երբեմն:

— Է՛հ, էտ ասիլ մի, ես տէրտէրութիւն չեմ ուզում, պրիստավ որ 
դառնամ լաւ կլի չէ՞: Տենուս մեր տէրտէրը շատ գիտէ, թէ՞ պրիստավը:

— Էրկուսն էլ էն ղդամ գիտեն, որ դժար թէ դրանց պէսը ըշխար­
քիս ըրէսին ըլի:

— Վա՛հ...ըղօրթ է, — Եթիմը զարմացավ իր մօր ասածնու վրա, 
բայց Եթիմի ուշքըն ու միտքը տարել են ավելի իրանց ձորի վանքերը 
ու խաչերը, որոնք մի ժամանակ իրանց փառքովն էին պարծենում, 
իսկ ըսօր քօռաբովն երի բուն են դառել և ըսենց խօսեց.

— էտ խում էտ, բա մեր ձորի էն վանքերը, խաչերը ովքե՞ր են շի­
նել, ինչ լավերն են էէէ՜...

— Էտ վանքերը, բալա ջան, հնուց մեր թագաւորնու շինածն ա, 
եփ արինակեր Հասան-խանը, Ջինջիլ-խանը իրանց ղօշունով էկել են 
կռիվ, ընդով մեր ձորի խալխերից շատերը մեռել են, շատերն էլ դը­
դարգուն43 էն էլէլ, կորել:

— Ա՜խ, նանի ջան, էրնակ էտ թավուր բաներ ամեն օր ինձ հե­
քիաթ անես,44 էն ժմագրքիցը ես ըսկի բան չեմ հըսկանում, ըսկի 
բէինս բան չի մտնում:

— Էտ թավուր բաներ թէ սիրում ես, գնա Ղօխի բիձու45 կուշտը, 
նա հին մարդ ա, շատ բան գիտէ:

Եթիմը հէնց տաքացած էր, որ ուզում էր էն հադաղին ճամփայ 
ընգնի դբա Ղօխի բիձէն, համա օրը էկէլ էր թեքվել, արևը մէր մտել, 
Շուշանը թողուց ոչ գնալու, վեր կացան, գնացին իրանց տունը:

III
Ղրանլուխ46 գիշերը վաղուց էր եդ քաշվել, արևը էկէլ երկնքի 

կէս տեղը ցից էլէլ, ոտը դէմ տվել, խպընվել,47 իր տաքութինը աշ­
խարհիս վրա վեր ածում, էրում, փթոթում, Իկհատու ձորի ծառերը` 
կաղնին, աճարին, տանձին, խընձորին, շլօրին, հօնին, մամխ ին, 
դեղձնին, դամբլին, կոմշին, կակալին, ծիրանին, ճանճուռին, թզնին, 
հացքին, բռնչքին, տխլքին, կռեկին, թխկըքին, ալաժահրքին, ոչլին,48 
հաւալօլօկին, բալըքին, սև խուրմքին, ղաժին, բոխին, լօրին, սնձնին, 

43	 Ցրուել (ծան. հեղինակի):
44	 Հեքիաթ անել՝ պատմել:
45	 Լոռու խոսվածքում «բիձա» նշանակում է մեծահասակ տղամարդ, իսկ «բի­

ձի»` հորեղբայր:
46	 Ակնակիր (ծան. հեղինակի):
47	 Արտահայտիչ դարձվածքներ` տնկվել, դիմադրել, չզիջել:
48	 Թուփ, որի վառ կարմիր ծաղիկների մեջ ոջլի նման մանր միջատներ են լի­

նում:

գրիմաստին,49 գէնին, ցրանցին,50 նռնենին, ծառամնտակին, ուռըքին, 
տիրիփին,51 թթնենին, կլավլին,52 չինարքին, բարդքին, կէչքին, ցա­
քըքին, սըղըդին, նշնին, ղայիսին, կծոխուրին, անծլքին, շիմշիրին, 
ճապկին, մասրին, զկռին, շամին, քթըթկենին, թեղին, ղրաղաթին, 
մօռին և մօշին շոքից նեղացած՝ տերևներուն թառ ին տվել, գլխնե­
րուն քաշ գձել, իրանց օրը լաց ըլում, գլխներուն վայ տալի` սքում, 
կօսենաս ասելիս ըլէին. «Ախ, Աստօծ, երաբ մենք էս ի՞նչ սհաթի ենք 
ծնուել, էս ի՞նչ բաղտի ըստեղծուել, որ ձմեռը ձինն ու բուքն են զահ­
լեներուս տանում, գլխներիս վեր հատում, ոտներուս, ջաններուս փե­
տացնում, ամառը արևն էրում, կրակում, փթոթում»:

Քարերի հալը խում Աստօծ ոչ շանց տայ ամեն քրիստոնէից, 
հէնց ին տաքացել, պօղացել, կարմրել, որ հա ին անում53 կիսներումը 
տրաքին, փեխկ ըլին, ջարթուփշուր ըլին, շատ ղօչաղ մարդ պտէր, որ 
ոտը յա ձեռը մնին դիբցնէր. մախսուս էն սհաթին վրիցը կը կպչէր, 
կը թխուէր:

Թռչունքներումը խում էլ հալ չէր մնացել: Իկհատու ձորը որ լիքն 
ին ըլում ուրիշ վախտ ղուզղունով, մրտիմով, ղարաբատտաղով, ղա­
րաղուշով, բազայով, ղրղիով, ակռաւով, գիլակռաւով, աղունակով, 
դրլօնով, բիլբազով, լօրով, տօրօլով,54 սրհածտով, չալ ծտով, մոշա­
հավով, դուլաչով,55 ճաւճավով, քոռաբուով, մօռահաւով, սալամով, 
վերահաւով, կչեղակով, չարթով, ծռակուտուտով, հօպօպով, թանա­
հաւով, ծաղկապոչով, լաչինով, թուլաքով, լակլակով, ձերով ու սրանց 
նման հազար ու մի ղայդի-ղայդի,56 թահր-թահր ծտերով ու ղշերով, 
հմի չորից նեղացած թևերներուն չռած, բերաններուն օխտը գազ57 
բաց արած, որը էս քարի տակն է խցկվել, որը էն թփի տակը մտել, 
իրան շվաք արել, որ ազատուին արևի էտ զահռումար շոքիցը, շատն 
էլ վրա չէր հասցրել՝ հլէ տեղնուտեղը վեր էր ընգել՝ շունչը տվել, որն 
էլ քարի ծակ էր մտել եա ծառի փչակի մէջը վռվել, էլ կարացել չէր 
դուս գայ, ընդի էր չորացել:

49	 Թուփ, որի ճկուն ոստերից ճիպոտներ էին պատրաստում:
50	 Ցածր թուփ, որի ամուր և ուղիղ ոստերը օգտագործում էին թել մանելիս: 
51	 Ուռենի, որի բարակ ոստերը օգտագործել են քթոց գործելու և խաղողի մա­

տերը կապելու համար:
52	 Թուփ, որի ճկուն ճյուղերից ցախավել (կլավիլ) են պատրաստել:
53	 Քիչ էր մնում:
54	 Նման է լորին, գլխին ունի մի քանի ցցված փետուր:
55	 Ագռավից փոքր սև թռչուն, այժմ հիշվում է տուլաշ անունով:
56	 Զանազան տեսակ (ծան. հեղինակի):
57	 Չափազանցության արտահայտություն (երկարության պարսկական չափ՝ 

112 սմ):

Դիմաց տան58 ու Քոբէրայ եմանդնին59 ու դօշերը, որ ուրիշ 
վախտ լիքն ին ըլում թահր-թահր ուտելեղեն կանաչեղէններով, հմի 
մինն էլա ըրէվում չէր:

Չաթին-դաղի60 մէրին ամեն մի լօռցի ֆօրսկան, որ չէր գնում էս 
վախտերը ֆօրսի, գիտէր ոչ թէ պախրի, կխտարի, արջի, վիրու խո­
զի, աղվէսի, չըքառուկի, չախալի, ալապստրակի, լիսամի, գիլի, վի­
րու իծի, յա որ մնի սրանց նմանների վրա թվանքը գձէ: Էս կենդանի­
քը հմի գռհա... ին արել, քաշվել, գնացել էն թավուր ծմակ տեղեր եա 
ճլկուտ փոսեր, որ ֆօրսկանը չէ, որ օձը իր պորտով, ղուշն էլ իր թևով 
էտ տեղերը չէր մօտենալ:

Էլ ի՞նչ շատ գլխացավութին անեմ, ուրիշ վախտ Իկհատու ըրէ­
խերքը, որ իրանց քարի գլխին չին կաղնում ու ասում.

«Քարաթոթոշ ամբին տու,
	 Հայի ամբին տու,
Ոտդ վի կալ ամբին տու,
	 Հայի ամբին տու,
Գլուխդ վի կալ քարին տու
	 Հայի քարին տու»:

Հազար պոչիք-պոչիք, գոնչագլուխ քարաթոթոշներ61 դուս ին 
դառնում լեռ քարերի գըլխին ցից ըլում, գլխներուն տըմբտըմբաց­
նում, քարովը տալի, հմա ըսօր նրանք էլ ին ծակներուն մտել, քարերի 
տակը քաշուել` դուս գալ չին ուզում:

Իկհատու բաղերից մնում մի խնձորքենու տակ, չորսի կուռը մի 
քանի ուռենի թփերով պատած, գլուխը ճիլ խոտով ծածկած մի չօթօ­
լից ծուխ էր վեր ըլում: Չօթօլի բուխարու գլխին, մի մրոտ տախտակի 
վրա դրած էր հարիր տարի կլէքչու62 էրէս չը տեսած մի չըլխանայ, մի 
պոչիք` պռընգները էրած, փթոփված, խփնով ծածկած, կողքին էլ ցից 
դրած էրկու բենքռատ գսալին ու մի շերէփ: Չօթօլի օճօրքի կէս տեղից 
մի չալիկ փէտի ծէրից մկների խաթեր,63 որ մօտ չի գան, քաշ արած էր 
մի կխտարէնի գուդայ,64 էրկու չորացած ղուռութ հացեր մէջը: Չօթօլի 

58	 Հանդամաս:
59	 Ժայռերի ու լանջերի բնական դարավանդներ, այժմ հիշվում է քեմանդ ձևով: 
60	 Չաթին լեռ (Դժվար սար). Գուգարաց լեռնաշղթայի ամենաբարձր գագաթը 

(2244 մ): Ըստ տեղական ավանդության՝ պարսից շահը, նայելով սարին, այդ 
անունն է տվել ու ասել. «Եթե այն իմը լիներ, զարբաբ կհագցնեի» (Վարդում­
յան Դ., ԴԱՆ, Ալավերդու շրջան, 1948, էջ 7): 

61	 Մողեսի տեսակ, որ ապրում է քարքարոտ վայրերում:
62	 Պղնձե ամանները անագապատող արհեստավոր:
63	 Մթերքը մկներից պաշտպանելու համար դնում էին առաստաղից կախված 

տաշտերի կամ տախտակե հարթակների վրա: 
64	 Այծի, ոչխարի կամ եղնիկի ամբողջական մորթուց պատրաստած ուսապարկ 

(մաղախ): 

ներքի կռանը մի էրկու աչենու ծէրին շինած պուճուր տախտի65 վրա 
խտոր ընգած էր մի կրճասիպտակամիրուք հլիվոր, գազուկէս չիբու­
խը բերնին, որ բազի վախտ մի սրտալէ ղուլաբ66 կտէր, քնթիցը ծու­
խը դուս կը թողներ, էլ եդ իր խօսակցութիւնը կը կցեր մի ջահել տղի 
հետ, որ նստած նրա դէմ ու դէմը քօթուկի վրա, սուսուփուս, ձեռը 
չանի տակին ցից տված, լսում էր հլիվորի ասածնին: Դրանք Ղօխի 
բիձէն և Եթիմն ին: Մի քանի նմուտից եդը Ղօխի բիձէն ընէնց կցեց 
իր պատմութիւնը.

— Որդի ջան, որ էդ ղդամ սրտով ցանկանում ես, ինչ գիդեմ կա­
սեմ, մի այն գիդենաս, որ ժողովրդի դարդ քաշողին մեր երգիրը շատ 
նեղ ա:67

Ղօխի բիձու էս խօսքերը Եթիմը չը հասկացավ. նա հլէ իր սազն 
էր ածում, իր էշը քշում` ասա՛, հա՛... ասա..., ասա՛ էր կանչում:68

IV
— Իմ անցկացրած օրերս հմի որ մի ղափիլ միտս չեն ընգնում՝ 

ջանս դող ա ըլում: Հմիկվայ ու էն վախտվայ ջահիլնու մէջ շատ սա­
րեր ու ձորեր կան:69

— Ո՞նց բիձի, — հարցրուց Եթիմը ցածր ձէնով:
— Մեր վոխտը սէր ու մի ութիւն կար: Շատ լավ միտս ա՝ երբ խա­

բարը էկավ, թէ Հասան-խանը Ղրղարաքիլիսէն70 առել ա, ես հար­
սանիք էլած71 եքայ տղամարդ էի, չիմս էլ, մենձ ու պուճուր, եարա­
ղում ու ասպարում կորած, ձեռներնիս թվանք առած, հերթով, խաղ 
ասելով գնում ինք մեր ձորի մտերը (ճանապարհներ) պահում: Ըսենց 
ինք, բալայ ջան էն վախտվայ ջահելներս, հմի... ո՞ւր են Շնողնեցի Վի­
րան-քօխվին72 ու մեր գեղըցի Իմամղուլի բէգի տղա Զաալ-բէգը: Այ 
գիտի հաա՜, ինչ մարդիք էին, Աստօծ նրանց դատաստանը քաղցր 
անէ, Աստօծ նրանց ձեռաց մեղացագիրը73 ջնջէ: Նրանք ամեն մինը 
մի չանջաղի ասլան էր, նրանց ահու Բորչալուի ղարափափախ թուր­

65	 Փայտե մահճակալ` պատրաստված երկար ձողերից կամ տախտակներից:
66	 Ծխելու ժամանակ ծուխը մեկ անգամ ներս քաշել:
67	 Ժողովրդին ծառայողի, նրա մասին մտածողի հոգսը շատ է:
68	 Իր կամքը թելադրել:
69	 Մեծապես տարբերվում են:
70	 Գյուղ, որը գտնվել է Դեբեդի ստորին ավազանում: 
71	 Այստեղ՝ ամուսնացած: 
72	 Լոռվա հայտնի քաջերից մեկը՝ Վերան Սարգսի Բեկթաշյանը, մահացել է 

1853 թ., 98 տարեկանում (Ավետյան Վ., Շնող, Երևան, 1998, էջ 39: ՀԱԱ, ֆ. 53, 
ց., 2, գ., 6101): 

73	 Մեղքերի գիր:

քերը,74 որ Հասան-խանի անումը լսելով գդակներուն ղեղաճ ընգաճ­
ներու վրայ դրած,75 հա ին անում խեղճ հայերի արինը խմեն, չէին հա­
մարձակվում դրանց երկրացիների վրայ ծուռ աչքով մտիկ տալ: Հմի 
աղբերը աղբօր հմար ֆօր ա փորում... Գնացին հին մարդիք, գնաց 
աշխարհիս սէրը ու մի աբանութիւնը:

— Բա Օմար-խան76 որ ասում ին, էն ո՞վ ա էլէլ:
— Օմար-խանը, բալայ ջան, Հասան-խանից ծէրքին էր, նա 1782 

թվին ա էլէլ: Մտիկ մեր Դիմացտան77 քարուքանդ էլած տներին, 
մտիկ էն կործանված խաչերին ու վանքերին, դրանք չիմ Օմար-խա­
նի կոտրած ձեռովն ին էտ սև օրերին հասել:

Էլէլ ա մի վախտ, մի ժամանակ, որ էդ վանքերը դղրդալիս են 
էլէլ սուրբ սաղմոսներով, էլէլ ա մի ժամանակ, որ էդ վանքերը հայոց 
թագաւորների՝ Աբասի, Գուրգենի, Սմբատի և Կիւրիկէի ուխտատե­
ղեր են էլէլ:

Էս խօսքերը պրծնելուն պէս Ղօխի բիձու աչքերը մի ղայդի կրա­
կակալեցին և ըրտասունքի ջրով լքցվեցին, որը հանեց ծոցիցը իր 
մավի ձեռնաաղլուխը և սրբեց:

— Օմար-խանը դվո՞րն ա մեր ձորը մտել, բա էն վոխտը մեր ձո­
րումը Վիրան քոխվի ու Զաալ-բէգի պէս ղոչաղ տղամարդիք չը կա­
յի՞ն, — հարցրեց Եթիմը Ղոխի բիձու ըրեսին պելացած:

— Ղոչաղ մարդիք, ինչպէս չեն էլէլ, շատ են էլէլ, բայց հայի տու­
նը քանդող անհաւատարմութիւնը մեր պապերի տունն էլ ա քանդել 
և թէ ոնց ա քանդել ես քի կասեմ, մտքումդ լավ պահիր, որ դու էլ քու 
թոռներին պատմես:

1600 թվի առաջին տարիները, քանի որ Ղարաբաղու և Երևանու 
մէլիքները իրուր միս ին ուտում,78 իրար ջըգրու մինը մընուց երկիր­
ներ ին խլում, քանի որ նրանցից ամեն մինը իրան, թշնամուն տուր 
չը տալու խաթեր՝ չալիշ էր գալի կրաշին բերդեր շինել, թվանք ու 
բարուդ հազրել: Էդ խառնիփշտոր տարիներին մեր Լօռու ձորերը ու 
սարերը, էրերը ու քարափները քանի մի մէլիքների79 սիրտ ու ֆոքի 

74	 Թյուրքական թարաքամա ցեղ՝ սև փափախավոր:
75	 Գլխարկները ականջների վրա թեք դրած` ինքնագոհ, ինքնավստահ լինել:
76	 Լեգզիների Օմար խանը 1751 թ. 30  000 ամբոխով հարձակվեց Վրաստանի 

վրա, հասավ Լօռի  (Յիշատակարան Վաղարշապատցի Յովհաննէս քահ. 
Ոսկերչեանցի, «Հովիտ», 1910, № 22, էջ 343): 

77	 Գիւղատեղի անուն է (ծան. հեղինակի):
78	 Գժտվել, թշնամանալ, կռվել ու անհաշտ ապրել:
79	 Այդ մէլիքների մի քանի սերունդները մինչ ցայսօր պահպանել ին իւրեանց 

ցեղն և ունին իւրեանց սեպհական կալվածները՝ Սանահին գիւղում՝ իշխան 
Արղութովն ին, Հաղբատ՝ կնիազ Բարաթովն ին (վրացիք), Ամոջում՝ ազնիվ 
Բաժբէուք-Մելիքովն ին, Այգիհատում՝ ազնիվ Շահվերդովն ին, Արդվի՝ ազնիվ 

տվին զորանալ իրանց մէջ: Էդ Լօռում զորանող մելիքներից մինն էլ 
ըլում ա մեր պապ մելիք Դուրմիշ խանը, որը իր որդի Շահվերդի բէ­
գի հետ և իր մարդկերանցով քոչած ա ըլում Երևանու Բժնի գեղից և 
էկած բնակված մեր էս ձորում:

Խելիմ վոխտ Լօռու էտ մելիքները իրուր հետ սիրով են ապրում, 
բայց էլի անտեր չար ֆոքին իր մատը խառնում ա,80 դրանց թոռների 
մէջ՝ սէր ու մի աբանութեան տեղ, նախանձութեան սերմն ա ցանում, 
սկսում են իրուր հետ թշնամանալ, իրուր արին խմել, իրարից երկիր­
ներ խլել: Էտ նախանձական ֆոքին ա ըլում, որ Արդվու մելիք Էլիզ­
բարը81 գանգատ ա տալի ղզզլբաշի թըգաւոր Շախ-Հուսէին-Սուլթա­
նին, թէ Արազղուլի-բէգի, Ալլահվէրտի-բեգի, Արազ-բէգի82 ձեռների 
Դարաթունի83 գեղը նրանցը չի, մերն ա: Շախ-Հուսէին-Սուլթանն էլ 
էտ էրկու մելիքների դավու քննութիւնը հանձնում ա Ղարաբաղու մե­
լիքներին:

Լօռու մելիքների էտ խառնիփշտոր իրուր միս ուտելու տարինե­
րին (1782 թ.) է ըլում, որ Օմար-խանը անթիվ լէգզիներով ալալի (գի­
շատիչ թռչուն) պէս վրայ ա տալի Բորչալվի84 վերայ, գեղերը քան­
դում, քարին ու ֆողին հվասարացնում ու խալխին եասիր արած, սրի 

Քալանթարովն ին և Տայնովն ին (Տայնովն ին յետոյ գրուեցան Լօրիս-Մելիքով­
նի) (ծան. հեղինակի):

80	 Միջամտել, գործը խանգարել:
81	 Քալանթարովն երի պապն է (ծան. հեղինակի):
82	 Մելք-Դուրմիշ խանի թոռներն են Շահվերդի-բէգի որդիքը և ինչպէս վկայագ­

րերից (документы) երևում է, վերջինս մեռել է առանց ժառանգի, իսկ Արազ­
ղուլի-բէգից և Ալլահվերդի-բեգից, որք Պարսից հալածանքների ժամանակ 
ընդունել էին մահմէդականութիւնը, առաջ են եկել Թիֆլիզոյ նահանգի Լօռու 
գաւառի Այգիհատ գիւղի կալուածատէր և տոհմական ազնուականք: Շահ­
վերդովն երին ցեղակից չը պէտք է համարել Վրաստանի կամ այլ տեղի բնիկ 
Շահվերդովն երին, թէև շատերը իւրեանց ցեղագրութեան ճիւղագրութիւնը 
դուրս են բերում Արազ-բէգից, բայց այդ սխալ է և շինծու: Այս բանը յայտ­
նի է իմ ձեռքիս ունեցած զանազան վկայաթղթերից, գրուած 1814 թ. Սանահ­
նու վանքի առաջնորդ Առաքել արքեպիսկոպոսի ձեռօք, որ երբ Օմար-խանը 
ջարդ տուեց Լօռու մելիքներին, նամանաւանդ Ամոջու, Արդվու և Այգեհատու 
գիւղերի, այնուհետև այդ գիւղերի մելիքները այլևս ուշադրութիւն չը դարձրե­
ցին իւրեանց հպատակների (ստրուկ) վերայ: Գերի տարուածները ընդունե­
ցին մահմէդականութիւնը և մինչև այսօր կան Ղարաբաղում, իսկ մնացեալ­
ները համաձայնութեամբ իւրեանց մելիքների, թողնում են Լօռին և քաշվում 
դէպի Վրաստանի խորքերը և ի երախտագիտութիւն իւրեանց մելիքների 
այդ ողորմածութեան, կոչվելիս են եղել իւրեանց մելիքների ազգ և անո­
ւամբ և որոց ժառանգները մինչ ցայսօր կրում են: Տե՛ս В Архиве Тифлисскаго 
дворянскаго Собр. о происхождений Шахвердовых, фирма от Персидскаго 
царя Шах-Усейн-Султана, բայց թէ Ղարաբաղու մելիքները գործը ո՞ւմ օգտին 
են վճռում, այդ մասին ոչ մի ապացուցութեան թուղթ չը կայ (ծան. հեղինակի):

83	 Նման գյուղ չի հիշվում:
84	 Գավառ Թիֆլիսի նահանգում, որի կազմում էր գտնվում նաև Լոռու մի մասը: 

ըռեխը խառնած, քշած գալիս ա դբա մեր կողմերը: Լօռու մելիքները, 
լսելով նրա գալը, դրուստ ա իրուր հետ խռով են ըլում, հմա ջանը 
ազիզ ա,85 մի չուստ իրուր են խառնվում, տների էլած-չէլածը ֆօղում 
ու էրերում գոռում, թվանքի ու բարութի թդարեքի չալիշ գալի, հմա 
էլ ո՞րդի, հէչըկէլը նրանք իրուց կանէին, Օմար-խանը ձորի գլուխն ա 
գալի և վերի կուռներուն կտրում86 և հրամայում իր ղոշունին, որ քա­
րի գլխիցը մելիքների տները ու ագեղցիքները87 քարուքանդ անեն: 
Դու բրաուրդ արած կըլիս, բալայ ջան, Գոգոթա դեղին խաչի վրի 
անհամար, կըկալի չափ կօլօլ փոսերը, ընդոնք չիմ Օմար-խանի ղո­
շունի քարի գլխից գցած թվանքի գուլէքերի տեղերն ա: Ով ուզում ա 
մեր լօռըցոնց ղզլբաշի ձեռքից կրած չարչարանքները իմանայ, թող 
գայ էտ խաչին մըտիկ տայ ու մեր պապերի ղադրը իմանայ, թէ ինչ 
օրեր ին քաշել և ոնց ին հէչկել հմի իրանց սուրբ հաւատը ու լեզուն 
ղայմ պահել:

— Ըժում, վերջը կարում չի՞ ձորը մտնուլ Օմար-խանը:
— Ո՞նց չի կարում, այ ասեմ քի, էն վախտ մեր ձորի ճամբէն 

ըսենց լէն ու բոլ սելհատ88 չի ըլում, ըթենց նոր շինել տվինք, էն վախ­
տը մի նեղ կածան (ուղի) ա ըլում, ոնց որ Խոզախրամայ,89 Կխտրամ­
տի90 ու Շիքատրամայ91 մտերը, մի հինգ ղոչաղ մարդ, որ կաղնէին 
էտ մտերում 1000 մարդի ջուղաբ կըտէին, ըթենց էլ անում են: Վերջը 
Օմար-խանի ջիգրը շատ գալիս ա, որ չի կարում ձորը մտնիլ, հրամա­
յում ա իր ղոշունին, որ գնան քշերով վրա թափվին Հնիվանայ ճալի92 
պահապանների վրայ, որը էն վախտը էս ձորի չիմն ուց լէն մուտն ա 
ըլում, կոտորեն, սրի ըռեխը քաշեն, որ բալքի կարենան ձորը մտնիլ: 
Ըթենց էլ ըլում ա, մին էլ էն ա գալի խաբարը մելիքներին, թէ Օմար-
խանը Հնիվանայ ճալով ձորը մտաւ: Մելիքները բրաուրդ անելով, որ 

85	 Կյանքը թանկ է, ապրելը քաղցր, հանուն ապահովության:
86	 Ստիպել, պահանջել:
87	 Հավանաբար՝ ավագ եկեղեցի:
88	 Լոռու խոսվածքին ավելի բնորոշ է սելհարք (սայլուղի) ձևը:
89	 Խոզ և խրամ՝ ահագին քար, այսինքն այնպիսի ճանապարհ, որ անցնում է 

ահագին քարի միջով (ծան. հեղինակի):
90	 Կըխտար և մուտ: Տեղացի ծերերը պատմում են, իբրև թէ այդ կենդանին որ­

սորդից հալածուած այդ ճանապարհով մտնում է ձորը և ազատվում, ու ճա­
նապարհը այդ անունն է ստանում (ծան. հեղինակի):

91	 Շէք-դրամ, այսինքն քայլ անել: Այդ ճանապարհը մի տեղ մի այնպիսի կտրո­
ւած տեղ ունէր, որ անցորդը ստիպուած պետք է մեծ քայլ դնէ և թռչէ, ահա 
այդ պատճառով է, որ կոչվում է Շէք և դրամ (քայլ դրեցի) (ծան. հեղինակի):

92	 Հնեվան կը նշանակէ հին վանք, Ճալայ գետի ափին փոքրիկ տափարակ 
տեղ, նման հովիտի: Հնեվանայ ճալէն գտնվում է Ղաչաղան կամ Նոր Ուզուն­
լար գիւղի հարաւային կողմը, ուր և կան քանի մի կիսաւերակ վանքեր (ծան. 
հեղինակի):

էլ ճար չունին, թոփ են անում իրանց ձեռքի տակի մարդկերանցը ու 
յետ քաշվում, գնում Մարտնակ93 ձորը, որդի մէկէլ ըռավոտը լիսա­
ծէքին ըլում ա արնահեղալի կռիւ: Մելիքները յաղթվում են, շատերը 
սպանվում են, շատերը եսիր են94 գնում, շատերըն էլ գլխներուն ազա­
տած փախչում են՝ դբայ Սնահին, Հաղբատ և ընդեղի մելիքների հետ 
խառնուած, թազադան կռիւ տալի Օմար-խանի հետ: Հաղբատայ ձո­
րումը սպանվում ա մեր պապերից Խուդավէրդու տղայ Իմամղուլի-
բէգը: Աստուած տայ, որ մինձանաս, Հաղբատ գնալիս ըլիս, քի ճամ­
փու ղրաղին կը պատահի մի գերեզման վրէն գրած.

Խաչ օգնեա ինձ.
Մահարձան իմ Իմամղուլի-բէգի,

Մելիք Լօռու Այգեհատ գիւղի,
Թոռն մեծ մելիք Դուրմիշ-խանի,
Պատերազմող ընդ Օմար-խանի,

Անցորտէդ խնդրիմ ասել Աստուած ողորմի:
Էդ Իմամղուլի-բէգի գերեզմանն ա:

Էդ Իմամղուլի-բէգի հմար ասում ին՝ շատ իմաստուն մարդ ա 
ըլում, էն քշերը, որ էքսը սպանվիլ պտէր, նստած, ասում են մելիքնե­
րի մէջ, մտիկ արել՝ մտիկ իր ճռներին ու «ա՜խ» քաշելով ասել. «Էէէ՜... 
ճըռներ, ճըռներ, էգուց հեչըկիլ ճաշը դուք ումբր (կեանք) ունիք, ճա­
շէն յետը ղուզղուննիրը (գիշատիչ թռչուն է) ձեզ վրայ կը նստին` կը 
քրքրին»: Ընհէնց էլ կատարվում ա. գնում են տէնում՝ սպանված վեր 
ընկած, ղուզղուննիրը վրէն: Էտ Իմամղուլի-բէգի հմար մի բան էլ ին 
ասում:

— Ի՞նչ, — հարցրուց Եթիմը աչքերին ձեռը քսելով:
— Մի էրեց (քահանայ), ասում ին, թաքուն կաշառք վերցրած ա 

ըլում թուրքերից, մեր ձորի ճամբէքը նրանց շանց տայ, որ գան թա­
լանչութիւններ, մարդասպանութիւններ անեն: Էս բանը Իմամղուլի-
բէգը իմանում ա, կանչում ա իրիցին իր կուշտը, հարցնում: Էրիցը 
ծէրքին հաշայ ա ուտում, վերջը, որ շատ զոռ ա անում, խոստովան­
վում ա, որ դրուստ ա: Էն սհաթին հրամաում ա իր մարդկերանցը, 
որ տանին նրան ջուրը գցեն, խեղդեն, չունքի թուրքերի փողը լաւ ա 
հաշվում, քան իր երկրացի, իր հավատակիցների կեանքը ու արինը: 
Իրիցին տանում ին ջրի ղրաղը, շլինքիցը քար կապում ու ջրի խոր 
տեղը գցում, խեղդում: էն օրից դէսն ա, որ մեր բաղերի կշտի գօլի 
անումը դառել ա «Իրիցագոլ»:

93	 Պատերազմի տեղ (ծան. հեղինակի):
94	 Գերի տարուածները վերջը ազատվում են իւրեանց ազգակիցների ձեռօք՝ 

վճարելով իւրաքանչիւրի համար ահագին գումար (ծան. հեղինակի):

Քանի որ Իրիցագոլի պատմութիւնը դեռ չէր լսել Եթիմը, ընհէնց 
գիտեր, թէ Լօռու ամեն մի քար, ամեն մի ֆող, ամեն մի սար ու ձոր, 
էր ու փոս, որ մի մի անում ունին, անմեղ անումն եր ին, բայց չէ, հաս­
կացաւ, որ դրանց ամեն մընի գլխովը հազար ու մի բան է անցկացել, 
ամեն մինը եաքայ պատմութիւններ ունին, և չալիշ էր գալի չիմն ու 
պատմութիւնն էլ սվորիլ Ղօխի բիձուց, որ մի վախտ էլ ինքը սվորցնէ 
ուրիշի ու ըսենց հարցրեց.

— Բա Արդվու «Օցիպորտի» պատմութինը ո՞նց ա...
— Էտ, բալայ ջան, սուրբ Օհանէս Օձնեցու95 հրաշքն ա, մեռնիմ 

նրա ոտի տակին, — ասաւ Ղօխի բիձէն, ըրէսին խէչ հանելով, Եթիմը 
տենելով, նա էլ իր ըրէսին խաչ արաւ: Գիտե՞ս ոնց ա էլէլ՝ մի օր Օհա­
նէս Օձնեցին, նրա բարի աղոթքը ըլի քի վրայ ու ալամ (ամբողջ) աշ­
խարհի, — ասաւ Ղօխի  բիձէն, խոսքը փոխելով, — պատարագ անելիս 
ա ըլում իր օխտը մոնթերով, մին էլ էն ա լսում, որ մի ֆըշշոց ա գալի 
դրսից, ղրգում ա իր մոնթերից մինը, որ տէնու  ընչի ֆըշշոց ա, էն մոն­
թը գնում ա ու գնում, էլ եդ չի գալի, ղրգում ա վրայ էրկուսին, նա էլ չի 
գալի, ղրգում ա վրայ իրեքին, նա էլ չի գալի, ղրգում ա վրայ չորսին, 
նա էլ չի գալի, ըսենցով վրա հինգը, վրա վեցը, վրա օխտնին ղրգում 
ա, մինն էլա եդ չէն գալի, խաբար բերում: Վերջը ինքը պատարագը 
վերջացնում ա, դուս ըլում, որ տէնու մոնթերը ինչ էլան, և ի՞նչ ա տէ­
նում`մի եաքայ հայվարայ, օխտը գոմշի հաստութեան վիշաբ օձ մոն­
թերին կուլ ա տվել ու գալիս ա դբայ իրան: Ըստի Օհանէս Օձնեցին 
կաղնում ա ու ասում. «Հրամանաւն Աստըծոյ, հրամայում եմ քեզ`տե­
ղըդ ու տեղըդ քար դառ և գաւազանովս որ տեղըդ տամ, մոնթերս 
դուրս գան և տարէն տասէրկու ամիս անընդհատելի ջուր»: Օձը էն 
նմուտին տեղն ու տեղը քար ա դառնում, գաւազանի տված տեղովը 
դուրս են գալի մոնթերը մեռած և ջուր: Մոնթերին ս. Օհանէս Օձնեցին 
տանում ա օձի դէմ ու դէմը, թմբի (բարձր դիրք ունեցող տեղ) վրա, 
օխտնին իրուր հետ թաղում և վրէրներուն մի մենձ քար դնում, ջուրն 
էլ խում էնա էն օրից դէսն ա ծըմծըմալէ (նուազ) դուրս ա գալի և դեղ ա 
խոցի ու քոսի: Միտըտ պահիր, մի օր որ ուխտ գնալիս ըլիս Սրբհան,96 
օքմն ու դու հարցրու, նա քի շանց կտա մոնթերի գրեզմանը:   

Բռանց Ղօխի բիձէն վերջացրուց իր պատմութիւնը, օրն էլ էկէլ 
թեքվել էր, արևը մէր մտել, Եթիմը վի կացաւ, հազրվեցաւ, Ղօխի բի­

95	 Հովհաննես Օձնեցին ծնվել է Օձուն գյուղում: Ամենայն հայոց կոթողիկոս է 
եղել 717–728 թթ., ունեցել է իմաստասերի, աստվածաբանի և իրավագետի 
համարում: Հայ Առաքելական եկեղեցին Հովհաննես Օձնեցուն դասել է սրբե­
րի շարքը:

96	 Սուրբ Յովհաննէս Օձնեցու եկեղեցին, ուր հանգստանում է նրա գերեզմանը 
և ուխտատեղի է Կրկնազատկի օրն, մենք` Լօռեցիքս անուանում ենք Սրբ­
հան: Գտնվում է Արդուի գիւղի հիւսիս արևմտեան կողմը, 0,5 վերստի վերայ 
(ծան. հեղինակի):

ձու ձեռքը համբուրեց, ծերութեան օրհնանքը առաւ ու ճամբայ ընկավ 
դբայ գեղը:

Մենք էլ, սիրելի կարդացող, համբուրենք Ղօխի-բիձու ձեռքը, 
առնենք նրա օրհնանքը ու գնանք մեր Եթիմի եդեվից: Դրուստ ա, 
պարտական ենք ոտներներուս կոտրած97 միշտ նստած ըլնիլ էս թա­
վուր ծերերի կոխքին, հարցուփորձ անել մեր ազգի, մեր պապերի, 
մեր երկիրների գլխով անցկացած պատմութիւնները լսել, էնի գեօ­
րայ լիս աշխարհ հանել, մեր որդոցը հասկացնել:

V
Եթիմը իրանց տան ամն ու պուճուրն էր, նորահարսի նման չիմն ու 

ձեռնաաղլուխն էր,98 ըրիգնաժամի զանգակնու ծլվլուն ձէնը որ չէր 
լսում, ոտն ու ձեռը դող էր ըլում, լքլքում, թէ եփ պտի բանից պրծնու, 
որ վազ տայ ժամը, ժամիցը եդ չի ընգնի:99 Մին էլ կը տենէիր կըչու­
րիկ տրխնին100 հագին, ժմագիրքը կռնատակին, բոմբռոխ փափախը 
գլխին, գեդնագործ բարակ շալէ չուխէն հագին, պաճըճնին չալ չան­
չուրբաղով, ղվրախ ղայիմ կապած, վազ ա տալի դբայ ժամը քափում 
ու քրտնքում կորած, որ ինչ ա՝ էս ըրիգու «հմբարձին ու խոնարհեցո 
և ապրեցոն» ասի, հերթը իրանն ա: Ժամը դուրս կը գէր թէ չէ,101 վազ 
կտէր իրանց տան ուլախնուն հետ ածելով, ուրիշի աղաքկտրուկ անե­
լով՝ կը տանէր ջուր կը տեր, կը բերեր կը կապոտէր, կալափէր, տակ­
ները կը փէյնէր,102 ամեն բանից կը պրծնէր` հմի նա իրաւունք ունի 
խաղ անելու, վի կուներ103 մի կտոր պանիր ու հաց, կծոտելով կերթէր 
գեղամէջը իր թայդաշ տղերանց հետ կը խառնուէր:

— Տղերք, հրէն Եթիմն էլ ա գալի, էկէք տպանուկի հաղ 
անենք, — ասաւ Ղօխնանց թալվարի տակին թոփ էլած ըրեխէքներից 
մինը:

— Չէ, տպանուկի չէ, ճժալախտի104 հաղ անենք, նա չիմն ուցն էլ 

97	 Նախատական արտահայտություն:
98	 Նորահարսը պարտավոր էր կատարել ընտանիքի բոլոր անդամն երի հանձ­

նարարությունները:
99	 Չուշանա:
100	 Գոմեշի և եզի կիսամշակ կաշվից պատրաստած ագանելիք:
101	 Ժամասացությունից հետո:
102	 Գոմը մաքրելուց հետո հատակին չոր գոմաղբի մանրուք էին սփռում:
103	 Կվերցներ:
104	 Հարթ և ազատ տարածքում գետնին շրջան էին գծում, գոտիները (լախտ) 

դնում ներսում՝ ծայրերը՝ գծից դուրս: Հաղթում էին նրանք, ովքեր գոտիները 
խլելով ու դրանցով հարվածելով գրավում էին շրջանը, այսինքն խլում էին 
բոլոր գոտիները: Մյուս խմբի հաղթանակը պայմանավորված էր բոլոր հա­
կառակորդներին շրջանի մեջ քաշելով: 

լաւ ա, չէ՞... Եթիմ, դու ի՞նչ ես ասում, — ասավ մէկելը:
— Դուք գիտէք, ինչ կուզէք հաղ արէք, ինձ հմար չիմ մին ա:
— Տպանուկի, տպանուկի, տպանուկին չիմն ոնցէ լաւն ա, — ձէն 

տվուց մի ուրիշը:
Վերջապէս վճռեցին, որ տպանուկի հաղ անեն: Եթիմը չիմն ու 

մէջը կաղնած իր բունգլը  կցեց, որ տենուն ով պէտք է աչքերը կալ­
նու:105

Կօպալ, կօպալ,
Լիդր ու կօպալ,
Քսան սալակ,
Գիլի թալակ,
Ախպերն էկավ
Տախտակն ուսին,
Նա հուս արաւ,
Նա դուս արաւ:

Վիճակը ընգաւ Ղօխնանց Աբազին, նա պտի իր աչքերը կալնու, 
չիմն էլ ուրախացած ձէն տվին. «Օհ... Աբազ, դէ կալ»:

— Չէ, ես խաղում չեմ, — ասաւ Աբազը եդ քաշուելով:
— Ափսուս, որ դու Իմամ-Ղուլնանց թաբունիցն ես, հէնց դա­

ղալ106 ես, որ կասենաս Քոծնանցէ ըլիս, հմա էլ ինչ կուզէ ըլի` Քօծ­
նանցէ մօտիկ ես կենում, էլ նրանց խասիաթը կունենաս, — ձէն տվուց 
Սմբատանց Սիսօն:

— Դե էկէք ուրիշ բան հաղ անենք, — ասաւ Եթիմը, ատամն երը 
կրճտացնելով Աբազի վրա, որ հաղներուն փոզմիշ  արաւ:

— Ի՞նչ հաղ անենք, — հարցրուց մի ուրիշը:
— Կուզէք աթուրմայ, կուզէք իծաշարուք, կուզէք կտիուջոխի,107 

կուզէք բուրթի, կուզէք կուզոյ-կուզոյ, կուզէք կսկարենքի,108 կուզէք 
իրեք քարի, կուզէք ջխտափանդի, կուզէք պահուկ-պահուկ, կուզէք 
ջուրտուքշէ, կուզէք ճժալախտի, կուզէք փըռը-փըստ, կուզէք բոլոր 
վանքի, կուզէք հարամօլլա, կուզէք պուտ-պուտ, կուզէք կուժկոտրի,109 
կուզէք էն, որ աղջկերքը էրկու թաբուն են ըլում, իրուր ձեռնաբռնուկ 
անում ու մին մնու ասում.

105	 Եթիմը բոլորի մեջտեղը կանգնած՝ իր հանելուկն սկսեց, որ տեսնեն ով է աչ­
քերը փակելու:

106	 Խանգարող (ծան. հեղինակի):
107	 Կտիջոխի, Լոռիում հայտնի է նաև փետուկտի ձևով:
108	 Մի քանի հոգի թև թևի և գլուխ գլխի տված կանգնում են, իսկ մյուսները 

ցատկում են նրանց վրայով:
109	 Գետնին թոկով շրջան էին անում, մեկը մտնում էր շրջանի ներսը, իսկ մյուս­

ները նույն պարանով խփում էին նրան, մինչև որ հաջողվեր դրսի խաղացող­
ներից մեկին բռնել ու ներս քաշել, որը փոխարինում էր նրան:

Ադա-գայ.
Ագլին գադայ.
Տաղուչայ.
Տաղտին դուչայ.
Բանուչայ.
Բանթին դուչայ.
Լաւաչայ.
Լաւթին դուչայ.
Բղայ-բղայ
— Բիր օղլան գեալսն.
Փլան քեաս գեալսն:

— Չէ, չէ, Եթիմ, էսա մութն ընգել ա, նոր էլ արժէ ոչ, համ էլ էգուց 
ես գնալ պտիմ մեր սարը, — ասաւ Սմբատանց Սիսօն:

— Ո՞ր սարը պտիս գնալ, — հարցրուց Եթիմը, փափախը դրստե­
լով:

— Դժար ուրթը, որ հէրու վեր ինք էկած:110

— Վա՛հ, էդ լաւ ա, մենք էլ ենք ընդի, ես էլ պտիմ էգուց գնալ: Էլի 
հին ընգերութիններուս չենք մոռանում: Տես, Սիսօ, ըսօրուանից մենք 
իրուր խօսք պտենք տալ, որ ագդակ-բիշին111 ըսկի իրըրանցից մէնակ 
չի ուտենք, — ասում էր Եթիմը, կուռը Սիսօյի ճտովը գձած:

— Շատ լաւ, — ասավ Սիսօն:
— Բաս գիտե՞ս ինչ ա, Սիսօ, արի ամենքս մեր գլխիցը մի մի մազ 

պոկենք, ըլորենք, դնենք մի քարի տակի, մեզանից ով որ մէնակ 
ուտէ, եա մեր ախպերութենին հմիկենց եդը ղալավութին անի, սուրբ 
Նշանն ու Սրբհանը նրան էն մազերի նման բարակացնեն:

Էրկուսն էլ իրանց գլխներից մի մի մազ պոկեցին, իրուր հետ 
ըլորեցին, դրին մի մենձ քարի տակի, յիշատակ ու անէծք112 իրանց 
եղբայրութեան:

— Սիսօ՛, դէ վիկաց գնանք, սրանցից ո՞վ ա լազաթ առել, որ մենք 
առնունք, ինչ կուզէ ըլի, էլ Թաթուլանց թաբուննու կողքին են կենում, 
հըչըկելը բանի մէջ քար չի խառնեն,113 ըլիլ չի, — ասաւ Եթիմը: Սիսօյի 
ձեռիցը ձեռնաբռնուկ արած, ճամփայ ընգան դբայ իրանց տները, որ 
ըռավոտը վաղը սարը գնան, մէկէլնուն «բարի քշեր» ասելով: 

110	 Սարերում ձևավորվող ամառային բնակավայրերը Լոռու խոսակցական լեզ­
վում հայտնի են ուրթ և բինա ձևերով: Դրանցում կարող էր բնակվել 10–15 
ընտանիք: 

111	 Ագդակը և բիշին վարդավառի պարտադիր թխվածքներն են:
112	 Անխախտ երդման բանաձև:
113	 Խառը իրավիճակ ստեղծել:

VI
Ամառուայ քշեր էր:
Լիսնիակը մի գութանամէկը114 բցրացել էր Էրկու-էրէսայ սարի 

կատարից, իր արևից գողացած շոխքը գձել էր Դժար ուրթի դօշերին:
Էս ամառուայ ճրըքճըրքան լիսնիակին կօսենաս թէ մասխարայ 

գձելիս ըլէր, եա հետը բաս մտած ըլէր Եզնարածի աստղը,115 որ պըպ­
զած սարի կատարին դոռոնջ կրակի բոցի պէս վլվլին էր տալիս:

Էս լիսնակ, քարվան թլանելու քշերը116 Դժար ուրթի դարի տա­
կին էրկու ջահիլ տղէք մի-մի չօմբախ117 ձեռներին, նստած մասլահա­
թի մէջ ին: Մօտենանք, սիրելի կարդացող էդ տղերանցը, դրանք մեր 
ճանանչ Եթիմն ու Սիսօն են, տեսնունք էս չախին էդ ինչ մասլահաթի 
մէջ ին:

— Սիսօ՛, էս ինչ եդացաւ գառը, բան չի պատահի, — ասաւ Եթիմը, 
մխելիմ սուս կենալուց եդը:

— Ի՞նչ պտի պատահիլ էս թավուր քշերը, կասենաս օրը ցերեկ 
ըլի:

— Դու արի, ասա... նալաթ չար ստանին, մեր Չամբարը118 ըսօր 
գնացել չի, էդ գեադենին հլէ ուզում են մարդու խօսացնեն, լեզունե­
րուցը քրեհ են ուզում,119 ըլարում են, որ մի բերան շներին ձէն անեն՝ 
տանեն գլխներուն անտեր անեն:120 Էն օրն էլ ըսենց լիսնիակ չէ՞ր, որ 
ջանաւարը121 նի էր ընգել Դաւթանց Բէգլարի կարմիր քուռայ ղօչի 
դմակը պոկել: Ուցնցի գեադէն ասում էր՝ թէ ձեր Ղօմփարն ու Չամ­
բարը չին էլէլ, մախսուս գառը կէս պտէր ըլիլ: Մեր էդ էրկու շներն են 
գառը պահողը, դրանք որ չը լինեն, գիտենաս, Սիսօ՛, որ հչկել թիթ­
րաբանդը122 մեր գառան կիսի կէսը չի մնալ մեր գռնարածնու ըղաքին:

114	 Չափի ժողովրդական պայմանական  մի ավոր՝ երբ արևը ակոսի երկարութ­
յան չափ բարձրանում է:

115	 Արջապան (Եզնարած) համաստեղության ամենապայծառ աստղը (Արկ­
տուր): 

116	 Լուսնյակ գիշերները նպաստավոր էին քարավան կտրելու համար:
117	 Հաստ գլխով, երկճյուղ հովվական գավազան:
118	 Լօռեցիք իրանց շներին, թէ արտաքին տեսքի և թէ բնաւորութեանց համե­

մատ անուն են տալիս, օրինակ՝ թէ միշտ ագին բարձրացրած սպիրալայ ձև է 
պահում՝ չամբար են անուանում, եթէ աչքերը մեծ է՝ բօղար, եթէ ոտերի թա­
թերը սպիտակ է՝ սաքուլ, եթէ մարդու վրայ յարձակուող է՝ զալում և այլն և 
այլն (ծան. հեղինակի):

119	 Բառացի՝ խոսելու համար հարկ են ուզում: Ասում են քչախոս, դանդաղ խո­
սող մարդուն:

120	 Նախատական արտահայտություն՝ անտարբերության դեպքում:
121	 Գայլ (ծան. հեղինակի):
122	 Թիթրաբանդ նշանակում է միմեանցից ջոկնուիլ, այդ լինում է սուրբ Խաչի 

տօնին (ծան. հեղինակի):

— Հանաքը դէնը կենայ, ասել քի՝ Եթիմ, գառը խելի եդացաւ, էս 
ուրթը մերոնք մեր ումուդին են թողել, բան չի պատահի ու...

Սիսօյի խօսքը կտրեց մի զանգուլակի123 ձէն, որ էն մուդաթին124 
լսուեց:

— Ա՛յ տղայ, կաց հալա, զանգուլակի ձէն ա գալի, ով գիտէ մեր 
գառն ա...

Էրկուսն էլ սուս կացած մի քանի նմուտ, անգաջներուն խլշաց­
րին125 դբայ ձէնը, էդ հուզուրում ամեն տեղ սուս ու փուս էր, բազի 
վախտ քօռաբովը՝ բու էր կանչում, էլ եդ ձէնը փորը գձում, լռում: Մի 
քիչ վախտից եդը գառնարածնու ձէնը լսուեց, որ էրքաջին ջգրվում 
են՝ «Հաչիք է՜, հլա...հլա...»:126

— Ըհը՛, հրէն էկաւ, վի կաց շներին ձէն անենք, տանենք աղաքը, 
բազի վախտ, քու ասիլը չըլի՝ ստանեն հակառակ ա, — ասավ Սիսօն, 
տեղիցը վեր կենալով, իր չօմբախը դէմ տալով գեդնին:

— Էլ  ի՞նչ տանենք, արխաջն ա էկէլ, գնանք կուշտը:
Մեր տղերքը գնացին գառան կուշտը, շներին ձէն արին, ամեն­

քին թիքայ գձեցին՝ տեղներուն թև արին, գառնարածնուն ղրգեցին 
հաց ուտելու, իրանք էլ գառնից մխելիմ հեռու Աստծու բաշխած կա­
նանչ խալիչու վրայ նստոտեցին:

— Ա՛խ, Սիսօ, երաբ մենք է՞լ մարդահեսաբում ենք, — ասաւ Եթի­
մը:

— Ո՞նց...
— Ղօխի բիձուն դու ըսկի խօսացրել չե՞ս բա...
— Չէ...
— Օ՛հ, Սիսօ, երանի մի խօսացնես հին-հին բաներից, մեր ծեր­

քուայ պապերից, Հասան-խանի կռուից, դու մի տես ընչեր ա պատ­
մում. ոնց Հասան-խանի ղոշունի գուլէքը պըժժալէ գնալիս են ըլում 
դբայ մեր ձորը, ոնց Հասան-խանը ուզելիս ա էլէլ մեր երգիրը ոտնա­
տակ տայ փչացնէ, քարին հաւասարացնէ, մեր պապերից ովքեր են 
ղօչաղութիւններ արել. էհ որ մինը ասեմ, ընհէնց բաներ ա պատմում, 
որ հմի միտս չի ընգնո՞ւմ, գլխիս մազերը բիզ-բիզ են ըլում: Հմի ո՞րդի 
են էն թավուր ղօչաղ տղերք, մի քանսի հմար ասում ա՝ գուլէն գլխնու 
վերի կռնովը պըժժալէ անց էր կենում, նրանք աչքներուն ճպում չէն, 
հմի գուլլէն չէ, որ մի շլափկաւոր127 որ չեն տենում, թուքներուն ցա­

123	 Փոքրիկ զանգակ (ծան. հեղինակի):
124	 Րոպէին (ծան. հեղինակի):
125	 Դարձրին (ծան. հեղինակի):
126	 Հաչիք՝ այծերին հրահանգելու բացականչություն:
127	 Պաշտոնյա, չինովն իկ:

մաքում ա,128 հազար ծակուծուկ են մտնում: Շատ ժուգ տեհել եմ, մի 
քոնձռոտ եսաուլ, որ չի էկէլ Ուցուն, ուցնցի մենձ ու պուճուր, տղա­
մարդ ու կինարմատ, գլաւին ու սուդիա,129 տէրտէր ու քեթխուդայ 
մկան ծակին էրնակ տալիս են էլէլ:130 Եսաուլը որ գզիր Փսօին աղաք 
չի անում, ղամշու ըռեխը խառնում, վրէն ծղրտում՝ «Չուստ, էս փլան 
մարդու տունը շանց տու»: Դու մտիկ, թէ քանի քուշուշկավոր պուճուր 
հարսների եա նշան դրած աղջկերքի սիրտ ա լքլքում, թրըփ-թրըփ 
ին անում, խեղճերը որ տենում չեն իրանց գեղամիջում եսաուլին, մի 
չուստ կտուրն են ըլում, աթարի131 դէզի տակից իրանց խլուպուստրիկ 
աչքներուն գձում իրանց նշանածնուն եա նրանց տան դուռը, թէ տե­
նուն նրանց ջանի հմար խում չի գնում էդ Աստծու օլումը:132

— Օ՛հ, էն օրը մովրովի եսաուլը Ճիլիմատնանց Սուքօին աղաք էր 
արել դբայ Ջալալ-Օղլի,133 որ թինգուքնի մէկ չէր ղամշում ու բղավում՝ 
«Սկարէի», խեղճ Սուքօն ղամշու տակին հինգ ու վեց տեղ ծլմլոր­
վում էր ու ձէն տալի՝ «Բարին մաեա աեաղլարի ցաւում ա դա, պօ­
ժօլուստայ բարին մաեա նետ սկաժի սկարէի»:134 Դրուստ ա, եսաուլ­
նին անխիղճ են, էլ խում չեն ասում, թէ գեղըցիք էլ իսան են, Աստծու 
ստեղծած են, ջան են, քար չեն խում: Իմ դուշմանը չնգնի դրանց ճան­
գը, էն Աստծու անիծածը պլէտով տալը խում տալը, բազի վախտ էլ, 
որ ձիուն չէր ղամշում, Սուքօին ոտնատակ տալ տալի, խեղճը էրէսի 
վրա փռվում էր: Դրուստ ա, որ Հասան-խանի պէս էր անում էն քօքը 
կտրածը:135

— Ես զարմանում եմ, Եթիմ, էդ Ուցնըցոնցէ,136 բազի վախտ մար­
դու վրա հէնց բղաւում, ծղրտում, գըռգօռում, աչքներուն չռում են, որ 
կասենաս ասլան-ղափլան ըլին՝ մարդու կուլ տալիս, բանիցը դուս 
ա գալի՝ օխտը հատիկ, մէջը փուչ:137 Էն տեղը, որ ղօչաղութին ա 
հարկաւոր՝ մուկն են դառնում, ծակներուն մտնում: Դրանց քօխվայ 

128	 Սարսափել:
129	 Համայնքի հարգված և հեղինակավոր մեծահասակներից դատավոր էին 

ընտրում, որը վեճերի ու բախումն երի դեպքում լուծում էր գտնում ու հաշտեց­
նում հակառակորդներին:

130	 Սարսափահար մի տեղ փնտրել` թաքնվելու համար:
131	 Ընտանի կենդանիների չորացրած աղբը, որ ձմեռը փայտի տեղ գործ են 

ածում իբրև վառելիք:
132	 Աստծո պատուհաս (մահ) (ծան. հեղինակի):
133	 Ստեփանավանի նախկին անունը:
134	 Աղավաղված ռուսերեն՝ աղա, ոտքերս ցավում են, աղա, ինձ մի ասա արագ 

գնա:
135	 Անեծքի բանաձև՝ իսպառ վերանալ, ոչնչանալ, անիծված:
136	 Օձունցիներից:
137	 Մեծ հռչակ ունեցող, բայց իրականում չնչին, անպետք, անզոր ու դատարկ:

Փասօն հլէ ղօչաղ ա դրանց գութաննին մեր ֆողերի մէջը անիլ տայ, 
զօռի վարիլ տայ ու եդնայ 100 թումաններով ջառումի տակ գձէ:138 
Ըթհէնց ղօչաղ ա, խի՞ ա թողնում իր ռըհաթնուն մի քօնձռոտ եսաուլ 
ղամշակօլօլ անէ, ձիուն ոտնատակ տալ տայ: Խի՞ չի եսաուլնուն հէնց 
աչքեր շանց տալի, որ էրազում էլ Ուցընցու անումը միտներուն ընգ­
նի՝ տեղներուցը վեր թռչին:

— Սիսօ ջան, մեր կողմի ըռըհաթնին չիմ ըթհէնց են:
— Հա՛, էդ էլ ես դրուստ ասում, էն օրը ես Ծաթեր էի, մի եսաուլ 

էկէլ էր բեգար էր դուրս անում,139 անիրաւն իր ձեռովը գնում էր տան 
քթոցիցը կոթով140 գարի հանում, բերում ձիու աղաքին կիտում, դու 
ասա մինն էլ ա ձէն ի՞ն հանում:

— Սիսօ, կարա՞ն, որ ձէն հանեն, ձէն կը հանեն, հմա պլէտի տա­
կին թիգունքներուն կը կապտի: Էդ թավուր բանում Աստոծ օխնի 
Պրիվօլնու մալականնուն. նրանց կերածը հալալ ա, ես ու իմ Աստո­
ծը՝ եսաուլս որն ա, ըսկի մովրովը ինքը կարում չի ասիլ աչկներուդ 
վերևը ունք կայ, չունքի գիդէ, որ սրանից հինգ տարի աղաք չօլախ 
ռըսին ինչ օին եկան:

— Ի՞նչ օին, — հարցրուց  Սիսօն զարմացած:
— Վա՛հ, բաս չես իմացե՞լ...էլ ի՞նչ «ինչ օին»: Էդ չօլախը մի օր 

դրանց մի գեղացուց քրթամ141 ա ուզում, էս բանը հասնում ա դրանց 
քօխվի անգաճը՝ ջանմսան քօխվա,142 իր գեղումը ինչքան ղօչաղ 
տղերք կան, չիմն ուն էլ թօփ ա անում, մի-մի դգանակ ձեռներուն տա­
լի ու բերում չօլախիս ըղաքին կաղնացնում ու ղաստի բերձեներէն143 
ասում, որ չօլախը իմանայ ոչ՝ «Օլան կօլօնէ տօս»144, «Տօսի» ասիլն 
ու կօմբալների վեր գալը մովրովիս ու եսաուլների կրկաժին մին ա 
ըլում: Մովրովի տեղը էնքան դժվարանում ա, որ էն հադաղին մկան 
ծակին 1000 թուման կըտէր, որ ճարւել էր, ոնց որ ըլում ա ազատվում 
ա, գլխաբաց փախչում:

— Դու հմի ինձ ասա, մեր գեղերի որ քօխվէն ըթհէնց կանէ:
— Հմա գիտենաս, — շարունակում էր Եթիմը, — որ չիմ մեր գեղը­

ցոնց հախն ա՝ ախր էդ օխնվածնին էլ խում միտք չեն անում, թէ ում 
են քօխվայ ջօգում, հլէ ով ըլում ա, մէդալը ճիտն են գձել տալի,145 

138	 Դրանց տանուտեր Փասոյի գլխավորությամբ նրանք ապօրինի վարում են 
մեր հողերը ու մեզ էլ տուգանքի տակ գցում:

139	 Պետության ու կալվածատերերի համար կատարվող ձրի աշխատանք:
140	 Փայտե տարա:
141	 Հավանաբար՝ կաշառք:
142	 Կեցցե՜ս տանուտեր:
143	 Հունարեն: 
144	 «Սրան բոլորդ խփեք» (պոնտացի հույների բարբառով):
145	 Տանուտերի մետաղե տարբերանշան, որ նա կրում էր վզին:

պլէտը ձեռը տալի, թէ արի մեզ վրա քօխվութին արա: Մանուկանց 
Փասօն ի՞նչ քօխվացու ա, որ Ուցնցիք ջոգել են, ափսուս էն մեդալ, որ 
նրա ճտին ա, Աստօծ նրան էնղդամ ուղուփ ո՞րդի ա տուել, որ հասկա­
նայ նրա զօրութինը, եա սուդիա Մակին, Աթին, Սաքին ինչ սուդիա­
ցու են, նրանք կարա՞ն դադաստան կտրեն, ըսկի կարալ չեն էրկու իշի 
գարի փայ անեն,146 ուր թէ դադաստան կտրեն: Դրանց ասա գնացէք 
խարազի տղի դուքանի դազգահի վրայ նստեցէք, արաղ գձեցէք, եա 
թէ չէ հարցրու մի թունգի արաղը քանի մի շհանոց ստաքան արաղ 
դուս կը գայ, տես թէ դրուստ չեն ասիլ: Մի դաւեքար, որ չի գնում 
գանգատի, ասում են մի չուստ Փասօ քօխվէն հարցնում ա. «Ըըը՜, կա՞յ 
սիպտակ ջրից»: Վայն էկէլ ա տարել, ով որ կուշտը գնալիս ջեբումը 
մի բութուլկայ արաղ չի ունենայ՝ կինծի-կօնձին վեր հատելով դուս 
կանէ դիւանատնից, մի քիչ էլ թէ դաւեքարը հուջաթ արավ, դու օի­
նը ընդով տես, իրեք օրով կը հրամայէ լուոտ գոմը գձել... արի ու էշը 
ցխիցը հանի:147

— Ասում են Դսեղայ հին քօխվէն շատ ղօչաղ էր, մովրովի ըղա­
քին հէնց խօսում էր, որ էլ գիտեմ ոչ, հա...

— Ը՛հ... դուն էլ մարդու անում տուիր, նրա պէս գող, ռազբօինիկ 
մինը չը կայ աշխարքիս ըրէսին, իր գեղումը գողեր ա պահում, նրանք 
գողանում են, ինքը պրտակում ա: Ախր սուտ չէր ասում Ղօխի բիձէն, 
թէ հմիկվա գեղերի խալխին չիմ որ թօփ անես, հալես, մեր պապերի 
մնի թայն չեն դուս գալ, — ասում էր ըսհէնց Եթիմը տաքացած:

— Ախպեր, հմիկուայ իրիցնին գողութին են անում, քօխվէքը որ 
անեն ամոթ ա՞:

— Սիսօ ջան, իրիցնու անումը էլ տալ մի, ո՞ւր են մեր կողմերի 
առաջուայ իրիցնին, այ գիդի, Աստօծ հոգիները լուսաւորէ՝ մինը մեր 
գեղի Տէր-Կուչուրն էր հալալ էրէց, մին էլ Հաղպատայ քօռ Ուհանանց 
Տէր-Յովհաննէսը, էս էրկուսը, որ հալալ էրէցնի էին: Շատ վախտ 
լսել եմ, ասում են դրանք իրանց օրումը ժողովրդին ասիլ չին «էս 
տու, եա՝ էն տու»: Ինչ որ կտէին աչքներուն խուփ կառնէին, մի լաւ 
էլ կօրհնէին ու կերթէին. էն ինչ հմիկուաններն են, իսկի նրանց նման 
չեն: Դու մտիկ՝ էն օրը մինը էկէլ էր բիձուս եախէն կտրել, թէ իմ թղթի 
վրա ձեռք քաշի, թէ ես ուզում եմ, որ սա մեր գեղումը տէրտէր ըլի:148 
Իմ բիձէն ոչ տարաւ, ոնչ բերեց՝ «Ախպէր, ինձ համար ամօթ ա, որ քի 
պէս գեադի թղթի վրա, որ էրէգ-մէկէլ օրը ձիուդ պոչը բռնած չարվա­
դարութին149 իր անում, հմի ձեռք քաշեմ, որ դու տէրտէր դառնաս մեր 

146	 Անճարակ:
147	 Դրությունը փրկել, նեղ տեղից դուրս գալ:
148	 Մեկն եկել էր հորեղբորս օձիքը բռնել, թէ այս թուղթն ստորագրի, որ սա մեր 

գյուղում տերտեր լինի:
149	 Որոշակի վարձի դիմաց գրաստներով բեռնափոխադրություն:



119

գեղի վրայ»: Էս էր որ ասաւ, հէնց կորաւ, ոնց որ գորդին քար գձես150 
կորչի: Մի թազայ խաբար էլ ասեմ՝ էն օրը Մղարթու էրէցը իրանց 
գեղըցու մնի խոտը գողացած տանելիս ա ըլում, տէրը վրա ա հաս­
նում, ասում ա. «Ախր, տէրտէր, էդ իմ խոտը խի՞ ես տանում»: «Էհ, 
որդի, — ասում ա, — մի օր քու հօր ֆօքու խաթեր փուրվառ կը գձեմ, 
ընդում դուս կը գամ»:151 Գիդեմ ոչ միտդ ա թէ ոչ, որ սրանից մի քանի 
տարի առաջ Ղաչաղանու ու Ձորագեղի տէրտէրնին իրանց ժամիցը 
էրծաթեղէն ին տարել, մի խօսքով, էլ որ մինը ասեմ, էրէց որ չեմ տե­
նում, հէնց գիդեմ...

— Տօ՛, էդ բաները ո՞րդիանց ես սվորել:
— Վա՛հ, տնաշէն, բա էլ ինչ թավուր կարդացող եմ, որ ըստոնք 

էլ չի գիտենամ. գիտես ո՞չ, որ կարդացողից թաքուն զատ չի կենալ, 
ասում են էն թավուր կրդացողնի կան, որ գիտեն, թէ գետնի տակին 
ինչ կայ:

— Թէ ըթհէնց աչքիդ դժար են գալի, խ՞ի իր իրիցից դաս առ­
նում`գիր սվորում:

— Տենում չե՞ս, որ ինչ մեր գեղի տէրտէրը վախճանուել ա, էլ ես 
իրիցից դաս չեմ առնում, էն վախտ էլ ասի, որ նա սրանց պէս խում 
չէր, ու նրանից շատ շնորհակալ եմ, էսօր ինչ որ գիտեմ, նրանից գի­
տեմ, փառք Աստծու, հմի լաւ ինձուինձ նամակ եմ գրում, թամասուկ­
նի եմ գրում, ինչ դժար ղայդի դժար ձեռք152 ասես կարդում եմ: Քի 
դրուստը ասեմ, Սիսօ, հչկել հմի կարդալը ինձ դժար էր գալի, համա 
էն օրից Ղօխի բիձէն էն հին-հին բաներից որ չը պատմեց, ընդուց 
դեսն ա ուզում եմ ինչքան ջանումս ջան կայ լաւ սվորեմ, որ տեղն ըն­
գած տեղը մարդու ջուղաբ տալը գիդենամ: Ա՛խ... Սիսօ, դու ինձ պէս 
թասլիբ քաշող չես, թէ չէ մի օր գեղումը կենալ չես: Էն օրը եսաուլը որ 
Սուքօին ընհէնց տանում չէր, ես ատամն իս կրճտացնում ի, ջանս քօս 
էր էլէլ, որ մքիչ ղվաթս պատել էր ու մի էրկու խօսք լեզուից գիդացել 
ի, մախսուս պլէտը ձեռիցը կառնեի, իրան ուսերքն ի վեր կը չափէի: 
Ա՛խ, անտէր լեզու գիդենալը ինչ ա, — ասում էր Եթիմը:

— Ամեն բանի գիդենալը լաւ բան ա, Եթիմ ջան, համա դե ի՞նչ 
անենք:

— Չէ՛... ոնց որ ըլի քաղաք պտիմ գնալ, հմի ինչ կլի՝ կլի, եա մարդ 
կդառնամ, եա՝ չարթ,153 համա էս էլ կասեմ Սիսօ ջան, էս նմուտին մեր 
կշտին ոչով չը կայ, թող էն լիսնակը որ գլխներուս վերևը կաղնած 

150	 Սաստել, լռեցնել:
151	 Մի օր քո հոգու համար բուրվառ կը վառեմ, դրա փոխարեն:
152	 Այստեղ՝ ձեռագիր:
153	 Հանգավորված բառախաղ. չարթը փոքր թռչուն է, նվազ մարդուն նմանեց­

նում էին նրա հետ:

մեզ լիս ա տալի, իսպատ ըլի իմ ասածնուն, ասած ա` «Աղուէսը քանի 
սուլդի-բուլդի անէ, ղափանգից փախչի, էլ վերջը նրա մորթին քուրք­
չիխանէն կերթայ», հմի իմն ա, ինչ մեր գեղիցը հեռանամ, ինչ ղադամ 
կարդամ՝ փիլիսոփայ դառնամ, էլ եդ վերջը իմ հօրական տունը կը 
գամ, էս խօսքս լաւ միտդ պահի Սիսօ, թէ սաղութին ըլի մի օր միտ­
ներուս կը գայ:

— Եթիմ, մենք խօսքով էլանք, իմացանք ոչ, խելիմ քշեր ա անց­
կացել, հլա մտիկ Բազուկին որդի ա, Քարվան-ղռանն154 էլ հրէն նոր 
դուս ա գալի, կարալ չենք ըռավօտը վաղը տաւարը դէնը անիլ:

— Հա, էդ էլ ես դրուստ ասում, Սիսօ ջան, վի կաց գնանք, մքիչ 
աչքներուս խուփ անենք, դինջանանք:

— Գնանք, ախպեր, գնանք...
— Էն գեադենին տենուս ինչ էլան, գառան կուշտը էկան, թէ չէ... 

Թաթուխ, Մանուչար... այ գեադենի իմանում չե՞ք: Ձէն տվուց Եթիմը 
մի քանի անգամ գառնարածնուն: Եթիմի ձէնին ջուղաբ տուին գա­
ռան միջից մի քանի հետ` «Հէ՛...հէ՜...հէէէ՜», դրանք գառնարածնին 
էին, եփնջում կլօլված գառան մէջ, արխաջի կէս տեղը խտօր ին ըն­
գել, գլխներուն դրել քաֆթառ ղօչերի վրա ու քնոտել:155

— Օիաղ կացէք, վի կացէք, տեհէք շները չիմ թևերումն են:
Մեր Եթիմն ու Սիսօն ըսհէնց թամբահ արին գառնարածնուն ու 

քաշվեցին դբայ իրանց ըլաչուխնին, իրուր բարի քշեր ասելով:
Մենք էլ սիրելի կարդացող, գնանք մեր տղերանց հետ քնելու, 

մի քիչ դինջանանք: Աստուծով բարի լիս կը լիսանայ, էրէսներուս 
դբայ աղոթարանը156 կանենք, խաչ կը հանենք՝  սուրբ Նշանի ու Սր­
բըհանի անումը կը տանք ու մեր պատմութինի տուտը կը կցենք ու 
մեր ջահիլնու փեշիցը բռնած ման կգանք դվորը գնան, հետներուն 
քաշ կը գանք:

Դէ, բարի գիշեր: 

154	 Երկու մի անման լուսատուներ, որոնցից առաջինը երևում է ժամը երկուսին և 
կոչվում է Չար կամ Քարվան ղռան (քարավան կոտորող), իսկ երկրորդը բա­
րի է (Լուսաստղ): Դրանք երբեմն շփոթել են, և Լուսաստղի փոխարեն առա­
ջինի դուրս գալու ժամանակ ճանապարհ ընկել ու վտանգի ենթարկվել (ՀԱԻ 
արխիվ, Գալստյան Մ., Չապաքինված վերք (հուշեր անցյալից) (ձեռագիր), 
1976, էջ 492):

155	 Գառնարածները փաթաթվել էին այծենակաճի մեջ և հենց մակաղատեղում, 
գառների հոտի մեջ քնել:

156	 Արևելք. առավոտյան լվացվում, շրջվում էին դեպի արևելք, խաչակնքում և 
աղոթում:

VII
Կէս գիշերը վաղուց էր անցկացել, լիսն ու մութը իրըրանցից ջոգ­

նուել, եփ Դժար ուրթի ջահիլ տղերքը վի կացան, էրեսներուն խաչ 
հանեցին, Սրբըհանի ու սուրբ Նշանի անումը տուին, չոմբախներուն 
ուսեցին, ղարթակտորներուն շլինքներուն գձեցին,157 հնգեր-հնգերի 
ձէն տուին` տաւարներուն իրուր խառնեցին, քշեցին արօտի: Եթիմն 
ու Սիսօն էլ իրանց տվարնին իրուր խառնեցին ու դբայ Աքարակայ 
գոմերը ըղու արին:

Օրը լիսացաւ:
Արևը գութանամեկը բցրացաւ, տաւարը158 առաւօտուայ հիլ էկաւ 

ու ետ քշվեցաւ դբայ ջրերը: Հերթը ոչխարին հասաւ: Հալալ ճաշ էր՝ 
ոչխարը ճաշկիթ էկաւ, բերայ քաշուեց. ուրթի մենձ ու պուճուր, մի-մի 
փետակտոր ձեռներին, բերի չորսի կռանը շարուած, մի աչկներուն 
չորս ին շինել,159 չռել, որ ոչխար չը փախչի բիրիցը:160 Սիսօն էս անգամ 
բերու ոչխարնու գլուխը բռնող էր,161 Եթիմն էլ մի ալար չալիկը ձեռին 
եա էս ոչխարին էր բզտում, աղաք գձում, եա էն ոչխարին, որ կթող­
նին պրապին ոչ:

— Եթիմ, քի մատաղ մեր թուխ ընջակաւոր հուկ162 ոչխարին 
բզտի, բիրեն գձի, էդ անդերը ամեն օր փախչում ա, մի բադիա կաթը 
տանում: Էրնակ գառն էլա ունենայ, գլուխը քարը, — ասաւ կիթ անող­
ներից մինը:

— Սրա գառը չէ՞ր, որ փըփախացուի163 հմար մորթեցիր, — հարց­
րուց Եթիմը, ոչխարին բզտելով:

— Հա, դրանն էր, — ասաւ առաջուայ խօսողը:
— Ադա Եթիմ, հլա էն Նեպրեների ճուճուլնուն164 մտիկ արա, տա­

ւարը որդի են բերել, հէնց անիլ պտին, որ կօպի գձեն,165 մեր տվարնու 

157	 Հավանաբար՝ թեթևակի հագնվեցին:
158	 Լօռեցիք շատ անգամ յոգնակու փոխարէն եզակի են գործածում. օրինակի 

համար՝ կովի կթից եդը, փոխ. կովերի, ոչխարի կթից եդը, փոխ. ոչխարների 
(հօտի) (ծան. հեղինակի):

159	 Ուշադրությունը կենտրոնացնել, լարել:
160	 Կեսօրին ոչխարը կթելու տեղ, որը կարող էր նաև քարե ցանկապատ ունե­

նալ:
161	 Կթվորներին երեխաները օգնում էին կարգը պահպանելով և կթվող ոչխարի 

գլուխը բռնելով:
162	 Գառնից զրկուած (ծան. հեղինակի):
163	 Կոնաձև փափախը կարում էին գառան գանգուր կամ փայլուն բուրդ ունեցող 

մորթուց: 
164	 Պոնտացի հույների խոսվածքում «նեպե (նեպրե)» նշանակում է տղա: Այս­

տեղ հավանաբար նկատի ունեն հարևանությամբ ապրող հույների նախրա­
պաններին:

165	 Կօպի գձել՝ հավանաբար, կարճ թողնել, խուզել:

բողազը դուս կարեն,166 — ասաւ Սիսօն ու վրա բերեց, — գիժ եզանը էլ 
մի հօօօ՜... ա հարկաւոր:167

— Դե, ի՞նչ անեմ, Սիսօ ջան, հէնց ըլիլ պտի բերա քըշող ըլի, ես 
ու դու գնանք, տես նրանց քուրքը ոնց եմ թափ տալի,168 ձէններուն 
վեր անում:

Եթիմը դրուստ ա բերա էր քշում, հմա ուշք ու միտքը էն տվարած­
նու վրա էր, ատամն ին իրուր էր քսում՝ կրճտացնում,169 թէ եփ պտի 
ոչխարը կթուի, մէր անուի, պրծնուի, որ գնան նրանց ջանին կենան: 
Ոնց որ էլաւ համբերեց, ոչխարը կթուեց, փափախներուն փետի ծե­
րին բցրացրին,170 գռնարածնուն՝ «Գեալ... հաա՜, մէր արա՛... հաա՜» ձէն 
տուին, գառը մէր արին՝ ջոգեցին, ամեն բանից պրծան, հմի Եթիմն 
ու Սիսօն ազատ են:

Եթիմը չոբանաչօմբախը ուսեց, Սիսօին աչքով արաւ ու ճան­
փայ ընգավ: Շատ գնացին, թէ քիչ, էդ Աստուած գիդէ, մին էլ տենուս 
սարի դօշին տուր ու դմբոցը վեր էլաւ, դգանակնի էր, որ մեջքներին 
թրխկում, որ թոզ ա վեր անում:

— Ադա, Սիսօ, տո՛ւր, տո՛ւր, սպանիր, ջարդիր, ես դրանց հէրն եմ 
անիծել, դրանք պտի՞ մեր հանդը ըրածացնեն, էլ միտք մի անիլ, որդի 
հասնու հասցրու, շանսատակ արա, շանց տուր էդ անիծածներին քու 
հունարը, թող գիդենան, որ մեր գլխին փափախ ա, լաչակ չի,171 թող 
գիդենան, որ մենք դրանց աչքը հանող սուրբ Սրբըհանի երգրիցն 
ենք, հասցրու, քի մատաղ, հասցրու, վախես ո՛չ: Մինը հրէս ծնգանս 
տակին նղըղաց, ըսկի վախես ոչ, քանի բերանումս շունչ կայ, սրանց 
պէս հազարն էլ որ վրա գան, մեզ բան չեն կարալ անիլ, մեր մազը 
չեն ծռել... օխայյ... ըթէնց այ... քու սիրտը հովանայ ինչ դու իմ սիրտը 
հովացրիր... կրկաժին-կրկաժին... կրկաժին հասցրու, որ շշմի՝ վեր 
ընգնի: Տօ՛... անիծածնի, հչկէլ հմի բա հասկացաք ո՞չ, որ մենք Լօռցի 
ազնիւներիցն ենք, ազատ ապրել ենք, ազատ մենձացել, ըռահաթ­
ներից խում չենք, որ եսաուլի պլէտի տակին ըլինք թիգունքներուս 
կաշին հաստացրած, բա չիմացա՞ք, Չաթին դաղի ծառերի տակին, 
Իկհատու ձորերի էրէրումն ենք մեր պորտը կտրել, էս տարսը հասել: 
Մեր ձորի անհամբարք  խաչերի, մատուռների, Քօբերայ ու Գողգո­
թայ վանքերի մոնթերն ենք, որոնք ըսօր կաղնած ամեն անց ու դարձ 

166	 Արոտը կփչացնեն ու տավարը սոված կմնա:
167	 Բարկությունից իրեն կորցրած մարդուն էլ մի առիթ է պետք:
168	 Հողմացրիվ անել, ոչնչացնել, պատժել:
169	 Սաստիկ զայրանալ:
170	 Հովիվն երն ու երեխաները մորթե փափախները դնում էին փայտերի ծայրին 

ու կտրուկ շարժումն երով ու ձայնային հրահանգներով ոչխարի հոտից գառ­
ներին ջոկում:

171	 Արժանապատիվ տղամարդ են:

անողի պատմում են մեր պապերի ղօչաղութինները, որ Հասան-խա­
նի ու Ջինիս-խանի անհամբարք ղօշունի ըղաքին թինգունք-թինգուն­
քի են տուել, ջարդել ու ջարդուել: Ա՛խ, ո՞ւր ես Ղօխի բիձայ, մի ըստի 
դուս փչես,172 անիծածնուն հեքիաթ անես, հասկացնես քու էդ սուրբ 
բերանովը Կուլէթու173 փոսի կռիւը,-ասում էր Եթիմը էս խօսքերը և մի 
կռնուց իր ոտի տակի տղի բողազին հուփ տալի:

— Եթիմ ջան, հերիք ա, բօլ ա, մեռայ, էլ բերիլ չենք, Աստօծ, եր­
գինք, իմ հաւատը գիտենայ, — ղանչաք էր անում Եթիմի տակին վեր 
ընգած տվարածը:

— Չէ, չէ... որ կիսներումդ փեխկ ըլիք, թողուլ չեմ, ասած ա՝ հչկե­
լը թուրքին ջարդեն ոչ, հետը աշնայ չի ընգնիլ:174

— Ախր մեռա է՜... ծունգդ էլ ա բողազիցս քաշի, խեղդուեցի, աչ­
քերս մթնեց:

— Էս սհաթին, ադա Սիսօ, քամարդ եդ արա, ըտուր ձեռները 
քամակին կապի, — ձէն տվուց Եթիմը:

Էրկուսի ձեռներն էլ քամակներուն կապոտեցին, փետի աղաքը 
քաշեցին,175 դբայ ջուրը քշեցին:

— Չուստ արէք շորահան էլէք, ջուրը մտէք, ձեզ հայ պտենք 
մկրտիլ, — ասում էր Եթիմը ջգրուած:

— Թէ քու արևը կը սիրես, Եթիմ, թող կորչին գնան, ինչ տուր կե­
րան էն էլ հերիք ա, — ասում էր Սիսօն:

— Եթիմ ջան, արևիդ մեռնիմ, ջանիդ ղուրբան, թող 
գնանք, — աղաչանք ին անում էն էրկու տվարած գեադենին, Եթիմի 
ըղաքին ձեռներներուն կապոտած կաղնած:

Բայց անմեղ էր դրանց աղաչանքը,176 արտասունքը, Եթի­
մի հնգորտանցը դրանց գեղըցիք շատ ին էրել, փթոթել և հէնց էդ 
էր սաբաբը, որ հմի Եթիմի սիրտը քար էր դառել, նրանց աղի ար­
տասունքը նրան տակը չէր անում,177 նրա սիրտը չէր փափկացնում: 
Երաբ ով կարա էն խեղճ տղերանց հալը գրել, ետ ի՞նչ լեզու կլի, որ 
պատմէ. ես հլա կարալ չեմ, թող հասկացողը հասկանա, մի այն էս­
քանը կասեմ, որ բերներումը լեզու չը կար, լալի պէս ղըլղըլացնում 
ին, ձեռն ու ոտով անում, ընհէնց խօսում: Քօմագ ին կանչում, էկող 
չկար, սարերն ու ձորերն էլ տեղներուցը ժաժ չէին գալիս, էլ ո՞վ կլէր 
էդ խոր անդունդ ձորումը:

172	 Այստեղ՝ հայտնվել իմաստով:
173	 Փոքր ամրոց Օձունից ոչ հեռու, Հոռոմայրի ս. Նշան վանքի դիմաց: 
174	 Մինչև թուրքին չծեծես, չի ընկերանա:
175	 Ծեծի սպառնալիքով տանել:
176	 Իզուր էր նրանց աղաչանքը:
177	 Նրա վրա չէր ազդում:



124

— Սիսօ, գնա էդ ծաղկած բանջարիցը178 մքիչ քաղի բի, ոնց որ 
սրանց պապերը մեր երգրացոնց նեղութին են տուել, հմի մենք փո­
խը եդ պտենք տալ՝ չկելը սրանց ջանը բանջարով կապտացնենք ոչ, 
ըլիլ չի:

Ջանը ազիզ ա, բանջարի ձէնը լսեցին թէ չէ՝ ջուրը մտան, Սիսօն 
դառավ կնքաւոր, Եթիմը՝  տէրտէր:

— Ասէք՝ անուն հօր, — ասում էր Եթիմը, — և որդվոյ և հոգվոյ և 
սրբոյ ամէն... հաւատամք ի մի Աստուած, հայր...

Ըսէնց մեր տղերքը իրանց ասածը արին, խօսքներուն տեղ 
հասցրին,179 մնի անումը Մարտիրոս դրին, մէկէլինը՝ Մարկոս ու ճամ­
փու գձեցին դբայ իրանց բինեն, թամբահ անելով, որ որդի իրանցը 
ասեն, ընդի էլ Եթիմի ու Սիսօի արարմունքը պատմեն:

Եւ էս օրից եդը ջրի էն տեղը, ուր էս բանը կատարւեցավ, անումը 
դրւեցավ «Եթիմի գօլ» և հէնց էսօր էլ էդ անումն են տալի:

VIII
Էն օրից անց էր կացել մի քանի օր, եփ Եթիմն ու Սիսօն էրկու 

հոգու կնքեցին:
Յուլիս ամսի 24-ն էր:
Օրը մի քիչ բցրացել էր,180 արևը իր ոսկէ ռանգ շոխքը կանանչ 

կարմրին տալով, փռել էր սարերի դօշերին դրած քշերուայ շաղի վրա, 
որ հեռուից մարդու հէնց էր թվում, որ մթամ սարի, ղաշերի դոշերին 
եաղութ ու զուրմուխտ ըլէր շաղ տուած`փռած: Դժար ուրթի բուղը 
չանգայ նման քուլայ-քուլայ, պոչ-պոչից ճլօլաք տալէ181 բացրանում 
էր: Եթիմը իրանց ըլաչուխի դռանը մտքի եդնայ ընգած՝ կօսենաս թէ 
շատ մի մենձ հեսաբ ուներ՝ կաղնած էր: Սիսօն չօմբախը ուսին գալիս 
էր տվարի կշտիցը:

— Բարի լիս, Եթիմ ջան, ի՞նչ ես մտքիդ եդնայ ընգել,182 հէնց ուն­
քերդ վրա ես տուել, որ կօսենաս ըշխարիս դարդը քի են տուել,183 
հը... բան խու չի՞ պտահել... այ տղայ, հանաք-հանաք լաւ ցրտեր ա 
անում, — ասաւ Սիսօն ձեռի չօմբախը կռնատակին դէմ տալով և ձեռ­
ները ճմբռելով: 

— Աստծու բարին, Սիսօ ջան, — ասաւ Եթիմը, — քշերուանա այա­

178	 Լոռու, նաև Տավուշի բարբառներում եղինջը կոչվում է բանջար: 
179	 Նպատակն իրագործել:
180	 Օրը մի քիչ բացվել էր:
181	 Իրարից կախվելով:
182	 Մտքի ետևից ընկնել:
183	 Աշխարհի դարդը մեկին տալ՝ տարվել իրեն չվերաբերող մեծ վշտով ու հոգ­

սերով:

զը տեհար ո՞չ, մախսուս վերևումը ոնց որ տենում եմ էն անանու­
մից184 էկէլ ա: Գիտե՞ս ընչի վրա եմ միտք անում, էգուց Վարդէորն ա, 
մեր ուրթի աղջկերքը հրեն ըղաքարնումը185 թոփ էլած խորհուրդ են 
անում, թէ որ կուռը գնան ըրիգնադէմը ծաղկի,186 որ էգուց ջան-գիւ­
լում187 գձեն՝ էգուցվա խոշի գաթանազուքն էլ հրէն Չատնի հարսն 
ա թխում, մեր գլխին փափախ չի ըլիլ, թէ որ բշարենք188 ոչ դրանցից 
բան պոկիլ: Գիդենաք, մեր կերածը հարամ ա, թէ մենք կարենանք ոչ 
դրանց պաշարի բոխչէն թռցնել դբայ դարի տակը: Գիտե՞ս, Սիսօ, ըն­
չի եմ ըսհէնց ինատ ընգել, էն օրը մեզ՝ տղերքանցս վրայ խօսք ա վեր 
ընգել, դրանցից մինը վեր ա կալել ասել՝ «Մեր ուրթումը էն թավուր 
տղերք չի կան, որ բշարեն մեզանից զադ տանեն»:

— Դրուստ ա, շատ դժար ա դրանցից բան պոկիլը, չունքի՝ քանց 
շուն շատ են, քանց գել՝ աւել:

— Տօ՛, էդ ես գիտեմ, թէ մեռլի գլուխը դվորը կանեմ:189

— Հրէն աղջկերքը գալիս են, սուս կաց, ես գնում եմ, մեզ որ 
իրուր կշտի տենուն, խիլլամիշ կլեն, — ասաւ Սիսօն ու ճամփայ ըն­
գավ դբայ իրանց ըլաչուխը:

— Էս ըրիգուն կը խօսենք, — ձէն տվուց Եթիմը Սիսօի եդևից կա­
մանց ձէնով, որ աղջկերքը իմանան ոչ:

Ըրիգնադէմ եփ արևը ուզում էր աշմիշ ըլի Գօլ ուրթի ղաշի190 քա­
մակը, շվաքը վաղուց ընգած էր Դժար ուրթի բինի վրա: Ջահիլ աղջ­
կերքը ու հարսները ռանգ-ռանգ լեհիններուն191 հագներին, կարովի 
եա սադրի քոշերը192 ոտներներին, կարմիր բաղդադին եա չաղրա­
թը193 գլխներին, վազէվազ հրաքաթով194 իրանց տուին Աչքուհանքայ 
ձորի դօշերը:

184	 Լօռեցիք կարկուտի անունը շատ անգամ այսպէս են տալի, իբրև մի այնպիսի 
սաստիկ ատելի բան, որի անունը տալ անգամ չեն ցանկանում (ծան. հեղինա­
կի):

185	 Ժողովածու ահագին քարերի, որոնց վերայ աղ են շաղ տալի կենդանիների 
լիզելու համար (ծան. հեղինակի): 

186	 Համբարձման և Վարդավառի տոների նախօրյակին ուրթի աղջիկները 
գնում էին ջանգյուլումի համար ծաղիկ հավաքելու: Այդ ծաղիկներից փնջեր 
էին անում և թաքուն գցում սարվորների կացարանների մեջ՝ ակնկալելով 
լիություն և առատություն: 

187	 Ծաղիկ գովելու վիճակախաղի քառյակ:
188	 Չը կարողանանք (ծան. հեղինակի):
189	 Ես իմ անելիքը գիտեմ:
190	 Սարի (ծան. հեղինակի):
191	 Տարբեր գույնի շրջազգեստներ:
192	 Կարով կամ հասարակ կոշիկ:
193	 Մետաքսից գործած գլխի փաթաթան (ծան. հեղինակի):
194	 Շտապով (ծան. հեղինակի):

Էն աղջկերքը, որ ուրթումը մարդու ըղաքի աչքներուն մի դրուստ 
բաց չեն անում, որ մարդու էրէսի մի հալալ մտիկ անեն, դու հմի տես 
թէ ընչեր են անում, խեղճ ջահիլ տղերանցը հալում ու մաշում: Հմի 
քուշուշկներուն եդ գձած, կրկչալէ, իրար բոթ-բըթելով, խնձորա­
ծաղկի, եղածաղկի, մի ամօրու, խնկածաղկի, ղնջլուզի, պուտի, լվա­
ծաղկի, հոշոշի, կուժկօտրու, ծըծուկի, տիկնածաղկի, դեղնածաղկի, 
տըտըպի, ծիծեռի, բուղածաղկի, փիրուզի, քաթմաթի, գուլգազի, 
ղանթափու, բարձմինակի ու հազար և մին սրանց նման լաւ ու գէշ 
ծաղիկների վրա ին թռչկոտում, գլխըները իրար ջգրու պռճոկում,195 
խոտաուն ունգլուկներուն ածում,196 մի նմուտ չի քաշեց ղաշի դօշին 
հազար թահր-թահր, ռանգ-ռանգ ծաղիկներից քաղած բլուր կաղ­
նացրին` չիմն էլ թոփ էլան հվաքած ծաղիկների գլխին, ով որ չէր բե­
րել, նա էլ բերուց, նստոտեցան փունջ անելու:

Դրուստ ա մեր աղջկերքը ծիծաղում, կրկչում էին, էս ջահել 
տղին գովում, նրան փնովում,197 համա նրանք լաւ գիտէին, որ Եթիմն 
ու Սիսօն դրուստ ա, ուրթումը մնացին, ոտն էլան, բայց նրանց պոչը 
դրանց եդնայ ման ա գալի,198 նրանց թաբուններից մինը մախսուս 
քարերի տակով, խոտերի միջով, կուչիկուզ իրանց եդնայ գող կա­
տուի պէս մարըղ մտած ա և հենց էդ էր սաբաբը, որ մեր աղջկերքը 
իրանց չգիդենալու ին դրել ու ղասիդ ինչ մասխարութիւններ ասես, 
որ չին անում:

Ա՜խ... ա ջահել տղերք, երաբ իմանում եք, ի՞նչ էք էդ խեղճերին 
հակալ-հակալը գձում` հերիք, բօլ ա, հեր օխնածնի, հազարէց մի ան­
գամ զատիկ է, էլ նաւակատիկ... դէ թողէք խօսին, ծիծաղին, կրկչան, 
իրուր դարդ ասեն ու լսեն.... օօօօ՜վ է... մախլաս...

Աղջկերանց ծլվլուն ձէնը Աչքուհանքայ ձորը դրըմբդրըմբաց­
նում էր:

— Աղջի, Թաքօ, ի՞նչ ես սուս կացել, մեր գլխին նորահարսը դա­
ռել, մենք քի եալլի բաշի ջօգեցինք, դու էլ մեզ վրա նազ ես ծախում, 
էլ ո՞ր օրվայ համար ես պահում քու գիտեցած ջանգիւլումն ին: Անջաղ 
մի տարին տասներկու ամսուայ199 փակ լեզուներուս կապը բաց է էլէլ, 
օխտը տարվայ հարսնութիններիս քուշուշկներուս աչքներիցս եդ ա 
քաշուել, դնչկալներուս կզակներուս ծերն ա ընկել,200 ադաթն ա եալլի 

195	 Շտապով քաղել (ծան. հեղինակի):
196	 Խոտի հետ խառը լցրին գոգնոցների մեջ:
197	 Վատաբանում (ծան. հեղինակի):
198	 Հետևում են:
199	 Ողջ տարին:
200	 Այստեղ՝ խոսելու հնարավորություն ենք ստացել, քանի որ ջահել կանայք մեծերի 

ներկայությամբ խոսելու իրավունք չունեին և բերանները ծածկած էին պահում: 

բաշին խէչ-փունջը201 կապելիս գիւլում պտի ասիլ, — ասաւ թօփ էլած 
հարսներիցը մինը: 

— Ի՛հ... կրեմ ձեր գլուխը,202 որ գիւլում չի ասեմ, վախում եք խեչ-
փունջը ջանգիւլումի պուլիկի203 բերնին կենայ ո՞չ, — ասավ Թաքօն, 
խեչ-փունջի հմար լաւ ծաղիկներ ջըգջըգատելով:

— Ենի խի՞ստ, հազիր ոնց որ ադաթն ա, ասես, — ձէն տուին չիմն 
էլ: 

Ասած ա` «ձայն բազմաց, ձայն Աստծոյ», մինը շատին հակաճա­
ռիլ չի: Թաքօն տեհաւ, որ չիմն էլ մի կուռն են ընգել, ըսհէնց կցեց իր 
ջանգիւլումի տուտը.

Ա՛ տղայ, դու հազար ըլիս՝ ջանգիւլում ջան-ջան,
Իմ ախպօրը սարդար ըլիս՝ ջան ծաղիկ, ջան-ջան,
Թէ ինձանից ջօգ եար բռնես՝ ջանգիւլում ջան-ջան,
Ահեղ դատաստանին մատաղ ըլիս՝ ջան ծաղիկ, ջան-ջան:204

  — 
Միջկինս կապած քամար ա,
Ունքերդ ղալամով քաշած կամար ա,
Այ տղայ, ի՞նչ ես պելացել`
Իմ ջանս քեզ համար ա:
— 
Քաքուլդ թափ ես տալիս,
Ձեռներդ ծափ ես տալիս, 
Էս օր, էգուց գձելով,
Ամեն օր խափ ես տալիս:

— Ինչքան ասի հերիք ա, ընհէնց ըլիլ պտի, էգուցուայ համար էլ 
մնայ, — ասաւ Թաքօն ու կտրեց գիւլումի ասելը: Դէ վի կացեք գնանք, 
որդի որ ա ֆօրթը կը գայ: Կովի կթից եդը ամենքդ ձեր նշաննին205 
բերէք պուլիկը գձեցէք, ես էլ քշերս ծտախոսին206 կը գնամ աղբրիցը 
անխօս ջուր կը բերեմ վրէն կածեմ ու Աստծով էգուց ջանգիւլումը կը 
հանենք, — ասաւ Թաքօն խէչ-փունջը ունկլուկումը207 ղայմ փթաթելով, 
որ բան ա մի ղափիլ տղայ չի գայ տարթու տայ՝ խլէ, ու ճամփայ ընգավ 
դբայ դագենին, մէկէլ խիզաննին208 էլ նրա եդևից ծըլլաշար ընգան:

201	 Ցորենի հասկերից հյուսած խաչաձև փունջ:
202	 Անեծք՝ թաղեմ, կրեմ, կրով ծածկեմ (նույնն է՝ հողեմ) իմաստով:
203	 Փոքրիկ քիլայ, որի մէջ են ածում ջանգիւլումը (ծան. հեղինակի):
204	 Իւրաքանչիւր տան վերջը կրկնել (ծան. հեղինակի):
205	 Աղջիկներից ամեն մեկը մի մատանի, ուլունք, մատնոց կամ այլ առարկա էր 

տալիս, որ գցում էին անոթի մեջ և ջանգյուլում ասելուց հետո հանում:
206	 Գիշերվայ մէկ ժամանակ է (ծան. հեղինակի):
207	 Գոգնոց (ծան. հեղինակի):
208	 Գեղեցիկ սեռը (ծան. հեղինակի):

IX
Սարւորնին՝ աղջիկ ու հարս, տղայ ու պառաւ ըրգնադէմի կո­

վի կթից եդը իրանց սրտի սիրածների անումէց մի-մի նշան՝ կոճի, 
դանակ, մատնիք, մատնոց, չխպլիկ, չախու, չախմախ, բթնոց,209 բե­
րին գձեցին ջանգիւլումի պուլիկի մէջը ու գնացին: Թաքօն էլ, ոնց 
որ իրանց աթապապական սվորութինը ա, էս քշեր մախսուս անխօս 
գնալ պտի աղբրիցը ջուր բերիլ,210 վրէն ածիլ մի էրկու բուռը աւազ 
էլ հետը, և քշերս ոնց որ ասած ա, ասխի ծերին պտի քնի՝ օիաղ կե­
նայ,211 որ բան ա՝ տղեքը կարենան ոչ ջանգիւլումի պուլիկը փախց­
նեն, ոչ թխուածքի բողչէն ու իրան խայտառակեն, ծիծաղատեղ շինեն 
սաղ ուրթի տղերանց՝ չօբան չօնլուխի բերնում:212

Շատ լաւ, սիրելի կարդացող. ասենք աղջկերքը իրանց թադա­
րէքը տեհան, խի՞ չես հարցնում, թէ «մեր Եթիմն ու Սիսօն ուր են»: 
Հերիք ա ինչքան նրանցից հեռու ման էկանք, վեր կաց, էլ եդ նրանց 
կուշտը գնանք՝ նրանք են մեզ պէտքը, աղջկերանցից մենք խեր չու­
նինք, շատ որ աղջկերանց հետ ման գանք՝ աղջկայ տուտուն կը կան­
չեն մեզ:

—  
Արևը ծովի մէջը մտաւ, մութը աշխարհը բռնեց, չիմն էլ բաննե­

րուն պրծած,213 քաշուեցին իրանց դագենին՝ թախկնին վեր գձեցին, 
դռներու չեղը214 քաշեցին և քնոտեցին: Քշերուայ մթնութիւնը իր հլէ­
բը քաշել էր ամենի վրայ: Դժար ուրթը սուս ու փուս էր. բազի վախտ 
ուրթի ներքի դարի գլխին արխաջ ընգած ոչխարի օեաղ չօբանը կը 
փշտացնէր, չօբանաշներին կը զարթնացնէր քնից, որ գել չի թողուն 
ոչխարի մէջը ընգնելու, շներն էլ իրանց տիրոջ փշտոցին մի էրկու 
բերան հաչելով, ջուղաբ կը տէին, իմաց կանէին, որ զարթուն ենք, 
արխէին քնի, էլ եդ հաչոցներուն կը կտրէին, սուս կը կենէին:

Ակնակիր մթութիւնը մարդու ջան դող էր գձում,215 մատդ որ մար­
դու աչք կոխէիր տենուլ չէր, սև ամբերը մի կռնուց, մին-մնի շալակ 
էլած դուս ին գալի աշխարհի ամեն ծերերի տակից: Երկնքի էրէսը 
մի մինուտում հէնց սևացրին, որ կասէիր աշխարհս սև ծովով ըլէր 

209	 Բութ մատին դրվող մատանի:
210	 Աղբյուրից ջուրը գիշերով էին վերցնում, որ ոչ ոք չտեսնի, այլապես այն 

կկորցներ հմայական ուժը:
211	 Անհանգիստ, խիստ զգաստ լինել:
212	 Այստեղ՝ մեծ ու փոքր բոլոր սարվորների ծաղրի առարկա դառնալ:
213	 Արևը մայր մտավ, մթնեց, բոլորն էլ գործները ավարտած:
214	 Եղեգնից գործուածք, որ գործ են ածում վրանների շուրջը պարսպի տեղ (ծան. 

հեղինակի):
215	 Սաստիկ վախենալ, սարսափից դողալ:

պատած: Ծովիանին էլ քօսոտ իծի նման աշխարհքի էրէսին տեղը 
չէր բթօրում՝ եա էս սարի կատարին էր պլուտրին տալի, եա էն սարի 
գլխին ղիրամալլայ կաղնում, խաղ անում, թռչկոտում, պեծկտին տա­
լի ու քշերուայ ակնակիր մթութինը փարատում:216

Հեռու, Ջալալ-Օղլու սարի գլխին բազի վախտ, որ ծովիանը 
պեծկտին չէր տալի՝ կեծակի տրաքոցի հետ, ուրթի տավարաշների 
կալանչոցը մարդու անգաճ էր խլացնում, գլխի ըղուղը  տանում:

Էս ակնակիր քշերը Դժար ուրթի աղբրի փոսում մի հինգ ֆոքի 
թօփ էլած ին`դրանց մէջն էին մեր Եթիմն ու Սիսօն, որ գլխներուն հա­
ւաքած իրանց բինի տղերանցը, մսլահաթի մէջ ին.

— Տղերք, դրուստ ա, ակնակիր ա, հմա վերի կուռը217 պարզ ա, 
դեսը անձրև չի գալ, էկեք՝ ես շհու կածեմ, դուք ջանգիւլում ասէք: Ես 
գիդեմ՝ դեռ մեր ուրթի աղջկերքը ղարաուլ քաշելիս կըլին, մեր բու­
սուն պահելիս, մի շհուի ձէնով նրանց էրենք՝ փթօթենք էլ ա, — ասաւ 
Աբկարանց Գըսօի տղայ Աբկարը,218 շհուն ձէռը կալաւ, մի էրկու ան­
գամ փչեց, իստակեց ու կցեց ջանգիւլումի ղայդեն:

Եթիմի ջանը դող էլաւ, ուր թէ աղջկերանցը, որ խաղի ղուլ ին: 
Սա էլ մի էրկու անգամ հազաց, բողազը իստակեց ու ըսհէնց կցեց.

Ոչխարս արել եմ դուզը,
Ջօգել եմ ղարագեօզը,219

Աղլուխդ զարդի նշխեմ,
Թափ տուր քաքուլիդ թոզը:

Ծաղիկ ունիմ, ալ ա,
Ալ չի, ալ վալա ա,
Եար բռնիլը լաւ ա,
Բաց թողնիլը բալա ա:

Դու կաղնել ես բացր հովին,
Փռում ա դօշիդ մովին,
Երանի ծոցիդ քնողին`
Շամամ ծըծերդ բռնողին:

Չիմն էլ տաքացան, չիմն ու ջանն էլ դող ընգաւ, սկսեցին հերթով 
ասել.

216	 Փայլակը քոսոտ այծի նման աշխարհի վրա տեղ չէր թողնում` կա՛մ էս սա­
րի կատարին էր փայլում, կա՛մ էն սարի գլխին ցից կանգնում, խաղ անում, 
թռչկոտում, պսպղում ու գիշերվա մթությունը փարատում:

217	 Հիւսիս-արևմտեան կողմը (ծան. հեղինակի):
218	 Այստեղ երեք անծանօթ մարդոց անուն կը պատահի, որոնք Եթիմի և Սիսօի 

ընկերներն են (ծան. հեղինակի):
219	 Բառացիորեն՝ սևաչյա, այստեղ ունի ընտիր իմաստը:

Սիսօ` «Մտիկ արէք  էն ղշին,
Ոտը դրել ա փշին,
Գլուխս ղուրբան կը տամ
Չալ աչք ու կարմիր թշին»:
Ասատուր`«Մեր դռան առաջին մի մառան,
Աղջկերքը էկան նի դառան,220

Ձեռս տարայ, թէ բռնեմ`
Չիմ շարած մարգարիտ դառան»:
Գիքօ` «Սիրել եմ սէրն էրեսին,
Ռեհան թելն էրեսին,
Ով իմ սիրածն ինձ չի տայ,
Աստծու կրակն էրեսին»:

— Աբկար, քի մատաղ, գիտես ինչ եմ ասում, ես կալի ռավելնի221 
կասեմ, դու էլ շհուն հետս բռնացրու, ես գիտեմ մեր աղջկերքը ան­
գաճ դնելիս կլին, մի լաւ ծիծաղացնենք էլ ա, — ասաւ Եթիմը:

Աբկարը շհուի ձէնը վեր արաւ, Եթիմն էլ ռավելնին բցրացրուց.
«Ամբերը ժաժ ընցան, հօրովե՜լ, հօրովե՜լ, հօրովեեե՜լ...
Քամիքը վի կացան, ջա՛ն եզը, ջա՛ն ախպեր... հօօօօ՜յ...222

Ոտներդ ժաժ արա,
Կամդ վի կալ, ման արա՛,
Կալ արա, դարման արա՛,
Դարմանդ բօլ արա՛:
Արևը մեր մտավ, շվաքը ընգաւ,
Քամին վի կացաւ, կալդ ֆօսլատեղն ընգաւ»:223

Մեր տղերանց էս մասխարութենի վրա ուրթի աղջկերքը թօփ 
ին էլէլ Թաքօի դագէն, ընդեղից անգաճ ին դնում:

Եթիմը որ իմացաւ, թէ աղջկէրքը անգաճ են դնում՝ մի բարձր 
ձէնով վեր քաշեց էս թուրքերեն բայեաթին.

Լօռի ուշաղի ամ,
Դժար-ուրթա տուտսաղի ամ,
Հարքիմ մանայ եարա եթիրէ,
Օնըն բելն դուրշաղի ամ.
	 Ղարիբ ամ եօխտուր արխամ.
	 Ղանադըմ եօխտու դալխամ.

220	 Ներս լցվեցին:
221	 Կալսելիս կամ քշող պատանիները աղջիկներին ուղղված հորովել էին եր­

գում:
222	 Իւրաքանչիւր տան վերջը կրկնել (ծան. հեղինակի):
223	 Ֆօրսլի (հորսլի, հոսելի) – 3–5 մատնանի փայտե եղան, որով կալսած հատի­

կը էրնում, քամուն են տալիս՝ ցորենը հարդից բաժանելու համար: Այստեղ՝ 
արդեն քամուն տալու ժամանակն է:

	 Չխիմ ուջադաղ բաշնի,
	 Վաթանայ դօղրու բախամ:
Սուսանբարամ սուանի,
Սախլ ասըմ խուդա սանի,
Բիր էօփիմ, բիր դիշլիմ,
Շիրին յի խուդա սանի:
	 Ազիզըմ սուդա մադաթ,
	 Բալըղամ սուդա մադաթ,
	 Չրաղ եանդր գեօզալըմ,
	 Ղարխ էօլդում սուդա մադաթ:224

— Եթիմ, բաս որ դու տաղ ասելումն ես ղոչաղ, Աբկարը շհու 
ածելումը, էկէք էդ էրկուսդ բաս մտէք, ամեքդ 10–10 բունգլը ասէք, ով 
որ կապուի, նա գնա գող մեր աղջկերանց ջանգիւլումի, մի այն թէ ես 
կլիմ քու հնգերը, Ասատուրը, Գիքօն էլ՝ Աբկարի:225 

Չիմն էլ ղաբուլ226 կացան Սիսօի էս խօսքերին`Եթիմն ու Աբկարը 
բաս մտան:

Եթիմ` 
1)	 Էն ի՞նչն ա ինչ`
	 Ուլանոց ուլ պտանոց,
	 Ուլանը էկան կարմրակտուց:

2)	 Էն ի՞նչն ա ինչ`
	 Սև ստանեն սարն էլաւ,
	 Անհամբարքը վեր բերաւ:
3)	 Էն ի՞նչն ա ինչ՝
	 Կարմիր պուլիկ,
	 Սև սերիկ:
4)	 Էն ի՞նչն ա ինչ՝
	 Թուրք տղէն վազիվազ,
	 Գօտիկ ունի 100 գազ:
5)	 Էն ի՞նչն ա ինչ՝
	 Գոմէշը գօլումը,
	 Պոչը չօլոմը:

224	 Շրջիկ աշուղները երգում էին հիմն ականում թուրքերեն: Այստեղ այդ կար­
գին են հետևել նաև երեխաները, նմանակելով աշուղներին, իրար կապելով 
իրենց իմացած թարաքյամա թուրքերի բառեր, կարևորելով  մի այն արտա­
քին ձևը, առանց ներքին իմաստի և բովանդակության, այդ իսկ պատճառով 
այս տեքստը անիմաստ և անհասկանալի է: 

225	 Երգիչները, սազ նվագելով, հանելուկներով մրցում են միմեանց հետ հան­
դիսականների ներկայութեամբ (Հ. Տ. Բարսեղեան Աբովեանց Օձնեցի, Մէկ 
քանի խօսք մեր Հայաստանի զուռնաչքերանց, աշուղների, երգիչների և հո­
վիւների վերայ, «Գարուն», Տփխիս, 1866, ամսատետր 5, էջ 312):

226	 Համաձայն (ծան. հեղինակի):

6)	 Էն ի՞նչն ա ինչ՝
	 Անջուր ջաղաց,
	 Անկրակ բաղաճ:
7)	 Էն ի՞նչն ա ինչ՝
	 Պապը սարումը,
	 Ոտները կրակումը:
8)	 Էն ի՞նչն ա ինչ՝
	 Էրկու տնանի,
	 Մի սնանի:
9)	 Էն ի՞նչն ա ինչ՝
	 Քամին էկաւ հով բերեց,
	 Եզը ծնեց, կով բերեց:
10)	Էն ի՞նչն ա ինչ՝
	 Ալ եզը, պալ եզը,
	 Քանի բարձեմ`տար եզը:

— Էս սհաթին քու ամեն մի բունգլը բաց անեմ.
1. բունգլը նուռն ա, 2-ը՝ ածլին ու մազերը, 3-ը՝ մասուրը, 4-ը` վի­

լալարը, 5-ը՝ շերեփը, 6-ը՝ մեղրի հացը, 7-ը՝ փուքսը, 8-ը՝ քինթը, 9-ը՝ 
Ադամն ու Եւէն, 10-ը, Եթիմ ջան, գդալն ա: Դէ՛հ... հմի անգաճ արա՛, 
հերթը իմն ա, ասաւ Աբկարը ու էսպէս սկսեց.

1)	 Էն ի՞նչն ա ինչ՝
	 Գնում ա գնում, իզ չունի,
	 Եօրղա գնում, թոզ չունի,
	 Հեր չունի, մեր ունի:
2)	 Էն ի՞նչն ա ինչ՝
	 Ղուշ ա, ի՞նչ ղուշ ա,
	 Պօզերը փալա ղուշ ա,
	 Ոչխարի պէս խոտ կրածի,
	 Ջրի համը հուի-հուի տեհած չի:
3)	 Էն ի՞նչն ա ինչ՝
	 Մի կով ունիմ հանդի ա,
	 Իսպահանայ հանգի ա,
	 Տարէնը մի հետ կիթ կը գայ,
	 Դեռ հլա հանդի ա:
4)	 Էն ի՞նչն ա ինչ՝
	 Անդեղ կարմրած ա,
	 Անդանակ կտրատած ա:
5)	 Էն ի՞նչն ա ինչ՝
	 Անգերան շինած ա,
	 Անսին կաղնած ա:
6)	 Էն ի՞նչն ա ինչ՝

	 Երգեն աղիք,
	 Ծերը ծաղիկ:
7)	 Էն ի՞նչն ա ինչ՝
	 Ըստեղից հչէլ Ըրևան,
	 Մանդր-մունդր քրեղան:
8)	 Էն ի՞նչն ա ինչ՝
	 Ալալա բալալա,
	 Տա՛ր, հաղ արա՛,
	 Բի կախ արա՛:
9)	 Էն ի՞նչն ա ինչ՝
	 Ըստի պուպուզ,
	 Ընդի պուպուզ,
	 Քանի՞ պուպուզ:
10)	Էն ի՞նչն ա ինչ՝
	 Էս կուռը սար ա, սար չի,
	 Էն կուռը կով ա, կով չի,
	 Ձու ածի, հաւ չի, 
	 Կըթի կով չի:

— Աբկար ջան, քու բունգլների 9-ը բաց կանեմ, վրա 10-ը կարալ 
չեմ, — ասաւ Եթիմը ծօրծօրանքը քորելով:

— Մեր տղայ, դժար տեղդ ա քոր գալի՝ հա՛, բան չի կայ, որը գի­
դես, բաց արա, որն էլ գիդես ոչ՝ Աբկարին մի գեղ կտանք, ինքը բաց 
կանէ, — ասաւ Սիսօն:

Եթիմը սկսեց Աբկարի բունգլները բաց անել.
1 բունգլդ՝ մեղրաճանճն ա, 2-ը՝ աբրեշումի ճիճուն, 3-ը՝ բաղը, 

4-ը՝ հաւի կատարը, 5-ը՝  երկնակամարը, 6-ը՝ մենձ պասն ու զատի­
կը, 7-ը՝ ձիու ոտնատեղը, 8-ը` սազը, 9-ը` տօլչէն, վրա տասն էլ դու 
բաց արա՛, Աբկար, Ջալալ-Օղլին քի եմ տուել:227

Աբկարը մքիչ կռնատակներից փքուեց, որ Եթիմի պէս ամեն 
բան գիտեցողին կապեց,228 էսպէս ուրախ ուրախ բաց արաւ իրան 
ասած բունգլը.

«Ուտեմ-խմեմ քու Ջալալ-Օղլին,
Հալեմ-մաշեմ քու Ջալալ-Օղլին,
Լիզուտ տրեխ անեմ, ման գամ Ջալալ-Օղլին,
Էլ չես ասել իմ բունգլը` հայելին ա»:229

227	 Հաղթողին կարող էին փոխաբերական իմաստով մրգեր, կենդանիներ, գյու­
ղեր, քաղաքներ ու սարեր «նվիրել»:

228	 Աբկարը հպարտությունից փքվեց, որ Եթիմին հաղթեց:
229	 Գտնողն ինքն է հանելուկ ասում, և եթե պատասխանը չեն գտնում, ինքն է 

ասում ու վարձատրություն պահանջում. «Ուտեմ, խմեմ ձեր քաղաքը, հալեմ, 

— Հմիկենց եդը դուք գիդեք՝ Եթիմ ու Սիսօ, որ թէ ինչ ղօչաղու­
թիւն կը բնացնեք, — ձէն տվին մեր տղերքը ու վի կացան, քաշվեցին 
դբայ իրանց դագենին:

X
Իսանի անգաճնին խլացնող Լալ-վարայ քամին կամանց-կա­

մանց երգնքի վրի սև ամբերը տագըթմիշ էր անում: Լիսնակը երգնքի 
կէս տեղը կաղնած, բազի վախտ ամբերի տակն էր մտնում՝ թագ կե­
նում, էլեդ դուս գալի, ծիկրակում, իր շոխկը Դժար ուրթի վրա գձում:

Էս կէս քշերին էրկու հոգի վեր էլած տաւարնու տալդեքում, չօքի-
չօք, կուզիկուզ ման ին գալիս, էլեդ գող կատվի նման մրաղ մտնում, 
աչքներուն պլզացնում:

— Էս անդէր լիսնակն էլ մեր բաղդիցը, հէնց երգնքի կէս տեղն 
ա պպզել, մեխվել, աբա թէ մի անդէր՝ կորած-մլորած ամբ գայ ռեխն 
ընգնի, — քչփչաց կամանց ձէնով նրանցից մինը: Դա Եթիմն էր:

— Էդ էլ մեր բաղդիցն ա, դու տես թէ բան չի կարենանք անիլ, 
մտիկ էգուց ոնց են աղջկերքը մսխարայ գձում մեզ, ծիծաղատեղ շի­
նում, — ջուղաբ տվուց Եթիմին միւսը, դա էլ Սիսօն էր:

— Գիտե՞ս ինչ ա, Սիսօ, ես ոնց որ բրաւուրդ եմ անում՝ հեչըկելը 
մեզ հետ կնիկ-արմատի մատը խառը չի ըլի,230 մենք բան չենք կարալ 
գլուխ դուս տանիլ: Թաքօն օեաղ աղջիկ ա, ով գիդէ հլէ հմի էլ զար­
թուն ըլի: Արի դու գնա ֆօրթարած թուրքի կնգայ կուշտը, մեր հա­
լը հասկացրու, ղանչանք արա, որ բալքի գայ Թաքօի ձագը դռնիցը 
եդ անի, տանի հեռացնէ ու գնա Թաքօին ասի՝ «Հրէն գոմշիդ ձագը 
դագենու ներքի կռանն ա, գնա բի, թէ չէ գիլերոց կլի»: Թաքօն ձա­
գին կգնա թէ չէ, ես ու դու դագենու եդի կռնովը պատ կը տանք, կը 
գնանք չեղը վեր կը քաշենք, նի կը մտնունք, եա ջանգիւլումի պուլիկը 
կը փախցնենք, եա թխուածքի բոխչէն:231 Աստուած արել ա` Թաքօի 
մերն էլ խուլ ա, զադ չի իմանալ:

Ասած ա՝ «Բերթը միչիցը կը կոտրուի»:232 Էս թավուր տղերանց 
խօսքը ո՞վ գեդինը կը գձէր, թուրք չէ, որ նասրադին էլ նրանց խաթրը 
չէր կոտրիլ, հինգ րոպե չը քաշեց, ֆօրթարածի կնգայ ձեռքով ամեն 
բան գլուխ էկած էր, որդի որ էր՝ հուզուրում մի եքայ սև ամբ էլ էկաւ 
լիսնակի ըռէխը կալաւ, էլ ռադ չէլաւ:

մաշեմ ձեր քաղաքը»: Նրան քաղաք, գյուղ, արեգակ, լուսին, աստղեր և այլ 
բաներ են տալիս (Լալայան Ե., Երկեր, հ. 3, Երևան, 2004, էջ 318): 

230	 Առանց կնոջ մասնակցության չի հաջողվի: Քողարկված համեմատություն 
սատանայի և կնոջ միջև:

231	 Դագաների հետևի կողմով կպտտվենք, չեղը կբարձրացնենք, ներս կմտնենք, 
եա ջանգյուլումի պուլիկը կը փախցնենք, եա թխվածքի բոխչէն:

232	 Ամեն ինչ ներսից է սկսվում:



135

— Տղայ, ասած ա՝ «Գողն ինչ կը սիրէ՝ մթնաքշեր», հմի մերն ա, 
դէ ինչ հունար ունես, բանացրու:

Սիսօի էս ասելն էլաւ, Եթիմը չեղի տակովը դագէն սլքուիլը և 
մի եքայ, հայվարայ բօխչի դուս քաշիլն ու իրանց դբայ Աչքուհանքայ 
ձորը տալը մէկ էլաւ:

XI

Նոր դուս էր էլել արևը սարի ծերին, երբ Դժար ուրթի ջահիլ 
ու ահիլ,233 չիմն էլ զուքուած ու կոկուած հաւաքվեցան Մեհրաբանց 
ու Իսպիրանց ըլաչուխնու արանքը՝ ջանգիւլում հանելու: Դաւթանց 
Չատնի հարսը,234 որ ուրթի խաթունը էր թէ իր գովդովը և թէ ղվա­
թովը, Իսպիրանց Քալին, որ ջահիլն ու չիմն ու պուճուրն էր, դեռ չէր 
իմանում աշխարհիս շառն ու խերը, կարմիր չաղրաթով քօղ դրած, 
բերուց նստացրուց չիմն ու մէջ տեղը, ջանգիւլումի պուլիկը տվուց ձե­
ռը և ինքը էս ջանգիւլումը վեր քաշեց.

«Սարի թրթնջուկը թազա,
Ջավլ ու մեխակ քեզ մազա,
Ինձ պէս նազանի աղջիկը,
Քեզ պէս տղին ո՞նց սազա»:

Քալին ձեռը պուլիկը տարաւ, մի մատնոց հանեց, տվուց իր տի­
րոնչը: Չատնի հարսից եդը Թաքօն ասաւ.

«Այ տղայ, դու հեր ես, մեր ես,
Ո՞ւր էկար էս կէս գիշերիս,
Տեղումս քեզ տեղ չը կայ,
Գլուխդ դիր կռներիս»:

Թաքօի էս ջանգիւլումի վերայ հվաքուած խալխի մէջ մի փրթկոց 
ընգաւ, չունքի պուլկից նշանը հէնց իրանը՝ Թաքօինը դուս էկաւ:

— Ապրիս, Թաքօ, ապրիս, էրէսդ պարզ կենայ, լաւ տեղ ես քնաց­
նում, — ձէն տուին նրա թայդաշ աղջըկերքը:

Չիմն էլ հերթով մի-մի ջանգիւլում ասին, ամեն մի ասելու վրա 
Քալին պուլկից մի-մի նշան հանում էր տիրոնչը տալիս:

Հերթը հասաւ Սուսամբարին, որը էս ասաւ.
«Ախպեր, ախպեր, ջան ախպեր,
Կարդացող ջանիդ մեռնեմ,
Ընկերանց մէջ թառլան ախպեր,
Սաղմուսիդ ծալին մեռնեմ»:

233	 Մեծ ու փոքր (ծան. հեղինակի):
234	 Ասում են՝ առանց օգնականի եզան վիզը օլօրում էր, վայր ձգում (ծան. հեղի­

նակի):

Էս ջանգիւլումի վրա Եթիմի նշանը դուս էկաւ, որ գլխներուն 
եսաուլի պէս կաղնած, ճամփայ էր պահում: Հէնց որ իմացաւ իր քվոր 
ասածը իր վրա սազած ու կտրած ա, ուրախացած ձէն տվուց.

— Չատնի հարսի, տղերքս տվարի կուշտն ենք գնում, թողէք մի 
բան էլ ես ասեմ:

Չիմն էլ գիդէին, որ մասխարութիւն պտի անիլ Եթիմը, համա 
խաթրիցը չէլան, իրաւունք տուին, որ նա էլ իր սրտինը ասէ: Եթիմը 
իրաւունք ստացաւ ու էս ասաւ.

«Գիւլում-գիւլում, էս պաս,
Ղաշխայ քուռակ էս տակս,
Զիզի հարսը քամակս,
Մեղրով գաթէն աղաքս,
Նի ըլեմ, գնամ Հնեվան,
Հնեվան կար մի ջաղաց,
Միջին կար մի կտաղած,
Լինգը քաշեց, կոճերս աղաց:
Չալ-չալ կովերս ի՞նչ էլան,
Արխի տակին գում էլան, 
Կովկիթս դրի կրակին,
Դունչս դրի պռատին,
Վայ իմ զալում ախպերակին,
Վազ տայ իշի քուռակին»:

Ասաւ, պրծաւ Եթիմը, Սիսօին ձեռնաբռնուկ արած, մէկել տղե­
րանց հետ գնացին աղջկերանցից խելիմ հեռու նստոտեցին: Աղջ­
կերքը ջանգիւլումից եդը պուլկի ջուրը ղաշի թասը ածին, չիմն ու 
համար էլ պտիտ տուին,235 ամեն բանից պրծան՝ հմի հազրուեցան 
գաթայ-նազուքը անոշ անելու: Մի քանի աղջըկերք, ուրախ ուրախ 
ծիծաղելով, Թաքօի հետ վազ տուին թխուածքի բոխչէն բերելու, հա­
մա ո՞ւր ա բոխչայ, նրա իզն ու թոզը չը կայ:

— Վա՛յ գլխիս, էս ի՞նչ օղբաթ ա, — ասաւ Թաքօն, երբ հաւաքսի 
կօթի236 խուփը վեր քաշեց, տեհաւ մէջը չը կայ և թուքը բերնումը ցա­
մաքած237 մնացել էր կաղնած, մէկել աղջկերքն էլ, լեզուներուն կապ 
ընգած, մնացել ին Թաքօի էրէսին պելացած կաղնած:

— Ախչի, ի՞նչ եք փետացել՝ կաղնել, գիդեք ո՞չ ում բանը կլի, —  
ասաւ Նաթէլը ու ըղու էլաւ ծիծաղելով դբայ տղերանց վրա: Ասած 

235	 «Ղաշի թասը» մոռացված արտահայտություն է, կարելի է ենթադրել, որ այն 
վիճակի արարողության կարևոր բաղադրիչներից է, որի մեջ լցված վիճակի 
ջրով ցողել են ամառային բոլոր կացարանները:

236	 Սարերում կաթից զտված սերը լցնում էին լորենու բնից սարքած գլանաձև 
տարաների մեջ, որ կոչվում էր հավաքսի կոթ:

237	 Սաստիկ վախենալ, սարսափահար լինել:

ա՝ «Փետը որ վեր ունիս, շունը կիմանայ»,238 մեր տղերքը էն սհաթին 
իմացան, թէ ընչի ա գալի Նաթէլը իրանց կուշտը:

— Էրնակ չեմ տալ՝ մինդ ու մինդ կոտրուել եք, Աստծու կրակը 
գլխներուդ վեր կածեմ, — ասում էր Եթիմը իր ընկորտանցը:

— Ընդուր քշերս հեչկէլ լիսը շհու իք ածում, սալախանութին 
անում, ախր ես եմ ասում, թէ ի՞նչ խաբար ա, դու մի ասիլ՝ շնութին 
են արել: Դրուստն ասէք, ո՞րդի եք պահել, — հարցրեց Նաթէլը տղե­
րանցը:

— Ի՞նչը, — ձէն տուեցին տղերքը:  
— Լաւ, նոր ինձանից բան չէք կարող թագցնիլ, դուք ինձ ասէք՝ 

կռօի աղջկանը լօլօ սվորցնել239 կլի՞, նրանից թագցրեք, որ ձեզ ճանա­
չելիս չի ըլի, ես լավ գիտեմ, թէ ամեն մինդ քանի մսխալ եք:240

Վերջապէս մեր տղերքը կոտրուեցին մի այն այն պայմանով, որ 
10 գաթայ ստանան: Գնացին բոխչէն բերին աղջկերանցը տուին, 10 
գաթէն առան և ալլահ-եօլնայ, ոնց որ միտքներուն էր գալիս, էս խա­
ղը վեր քաշեցին, Աբկարն էլ իր շհուն հետներուն բռնացրեց.

«Դիրաջի քշեր էր հա՛յ..., Թաքօ ջան,
Լիսնակն ճըշատեղն էր, Թաքօ ջան,
Քեզ խափնով դուս կանչեցինք, Թաքօ ջան,
Բոխչէն սլքացրինք, Թաքօ ջան,
Էլ չի ասես, թէ օյեաղ եմ, Թաքօ ջան,
Աղջկերանց ելլայ բաշին եմ, Թաքօ ջան,
Եթիմն ու Սիսօն փախցրին, Թաքօ ջան,
Աչքուհանքայ ձորումը թագցրին Թաքօ ջան»:

XII
Մեր պապերից յիշատակ մնացած ջանգիւլումից եդը անց էր կա­

ցել վեց օր, Լօռու սուրբ Սարգսի փոխն241 էր՝ Եթիմն ու Սիսօն իրանց 
ծնողացը մի քանի կաթնաունց242 հաց թխել տուին ակութում243 ու շա­
ջում, մի սաքսոնով էլ սերոցի սեր վեր կալան, մի լաւ տխլիկ՝ կաթնով 
քօքացած ամլուկ գառն էլ խուրջինի մեկէլ թայն գձեցին, լիսադէմին 
ճամփայ ընգան՝ ըղու էլան դբայ սուրբ Սարգիս:

Սուրբ Սարգսի ղալի տակի դաշտի վրա ինչ միլլէթի խալխ 
ասես, որ չին էրևում՝ հայ, ռուս, վրացի, թուրք, որը ֆուրգունով էր 

238	 Այստեղ՝ կռահել:
239	 Հեգնական արտահայտություն՝ վարպետին բան սովորեցնել:
240	 Բառացիորեն՝ ես ձեր կշիռը լավ գիտեմ, այստեղ՝ ձեզ լավ եմ ճանաչում:
241	 Կամավոր պաս:
242	 Կաթով, յուղով և շաքարով առանց խորիզի խմորեղեն:
243	 Սալ քարերով շինած փոքրիկ թորոն (ծան. հեղինակի):

էկէլ, որը տրօիկով, որը ձիով, որն էլ իր պաշարը բարձել էր փալա­
նած իշի վրա, ինքն էլ եդնեն, ցնգցնգալէ էկէլ ուխտ: Ջալալ-Օղլէցի 
նեժնի բարիշնէքը,244 Լօռըցի, արևի տակ էրուած, խօրոված, սևացած 
աղջկերքը իրուր խառնուած սուրբ Սարգսի ղալն ի դուս, ղաշն ի վեր, 
կեռումեռ ճանփենովը բացր ու ցած են անում՝ կաղնում իրուր վրա 
պելանում, ըրմանում, էլ եդ ճանփեներուն գնում:

Սաղ դաշտը էնէնց լիքն էր ուխտաւորներով, որ ասեղ գձէիր, գե­
դինը չէր առնու:245 Մերու ամեն մի ծառի տակին ինչ ղայդի-ղայդի 
պաշարներով զուքած ու սազացրած սուփրէք ասես, որ ուխտաւոր­
նին բաց չեն արել և զուռնա-դհոլով քէփ անում, մարդ կասէր էրնակ 
ոնչ ուտեմ, ոնչ խմեմ, հլէ մտիկ անեմ:246 Կուզիան տիրացու Սարգիսն 
ու Վարդաբլրեցի այբբենի կարօտ247 տէր... քրտնքում ու քափում կո­
րած, եա էս ծառի տակի նստոտած ուխտաւորնու կուշտն ին վազ 
տալի, եա էն ուխտաւորնու մօտ, մատաղի ղալմաղալ անում:

Եղիտանքցի248 կուչռիկ զուռնաչի Կուլէն խու էլ գիտեր ոչ, թէ որ 
ջուրը ընգնի, եա էս կամպանի տղերանց կուշտն էր գնում իր զուռնի 
ծըլվլոցը վեր անում, քէփ շանց տալի, եա էն կամպանի գլխին կաղ­
նում, բլդըղնին ուռցնում, ջանումը ինչ ջան կայ249 փչում, կենդապա­
րին ածում, ջահիլ տղերանց ու ազափ աղջկերանց կերածը հարամ 
անում, ջաններուն դող գձում, հալում ու մաշում:

Ջալալ-Օղլըցի տղերքը խու ամեն բանի համը տարել ին, հար­
բած ու տըկզած, ձիանու շլինքը ընգած, որ ձէն չեն տալի, ասում՝ 
«Պավլ Նիկիտիչ, դաւաի ըշտօ բուդիթ-բուդիթ, մի ձիանը պաբրօբո­
վատ անենք, պօսմատրիմ ում ձին է լաւ սկակատ անում»250 ու խեղճ 
ձիանուն ղամշում, փոսերի ու թմբերի գլխով թռցնում, խիզաններին 
ոտնատակ տալ տալի: Սրանցից պակաս չին Ուցընցի Մադին ու Գի­
վին, որ ձիանու մէջքը կոտրելով, քթոցները լիքը Շնողնու փտած 
տանձ ու խնձորը բերել են դրել ճամփի կածանումը, էրկու տախտակ 
եա էրկու հին քարմաղ կշէռք251 շինել, մի էրկու քար ապրայ բռնել ու 
բղավում՝ «Տանձը... խնձորը... գնաց, հա՛, պահ, պա՛հ, պա՛հ, ի՞նչ ա... 
մեղրն ա...», էսէնց գովում ին իրանց ապրանքներն:

244	 Նուրբ տիկնայք (ռուս.):
245	 Խուռն բազմություն է հավաքված, բոլորովին ազատ տեղ չկա:
246	 Հիացական արտահայտություն աննման, գեղեցիկ լինելու վերաբերյալ:
247	 Այստեղ՝ անգրագետ:
248	 Եղիտանք, Լոռու մարզի Յաղդան գյուղի հայերեն անունը: Հիշատակվում է 

նաև Եղիտակ ձևով (Ջալալեանց Ս., Ճանապարհորդութիւն ի Մեծն Հայաս­
տան, մասն Ա, Տփխիս, 1842, էջ 126):

249	 Ողջ ուժով ու եռանդով:
250	 Ինչ կլինի, կլինի, ձիերին փորձարկենք, տեսնենք ում ձին է լավ վազում:
251	 Խոշոր ծակոտիներով մաղեր, որ ձողի ծայրերին ամրացնում էին:

Արևը նոր էն ա թեքվում էր դբա իր բունը,252 ուխտաւորնին 
իրանց փասայ-փուսէն  հաւաքեցին, ճամփայ ընգան դբայ իրանց 
տները: Եթիմն ու Սիսօն էլ վաղուց ին իրանց մատաղը սուրբ Սարգ­
սի մատուռի գլխովը իրեք անգամ պտիտ տուել, պատի տակից հող 
լիզել տուել, անգաճի ծերը կտրել, մատուռի պատածակը կոխել253 և 
գառը տարել՝ հեռու մի ծառի տակ մորթել, փայ արել, իրանք մատնե­
րուն լիզելով, դարդակ խուրջինով ճամփայ ընգել:

XIII
Սաստիկ շոք ամիսները ամառուայ իրուր շալակ էլած անց կա­

ցան: Իկհատու էն լէն ու դուզ դաշտերը, որ ծածկուած էին մարդա­
բօյի արտերով, նաղարները ռանգ-ռանգ ծաղիկներով, հմի հէնց ին 
տուկլուզացել,254 որ մարդ սիրտ չէր անում մտիկ անէ: Մարդաբօյի 
արտերի տեղ հմի մի թիզ բարձրութեան ծղնոտն էր ցից մնացել, կա­
նանչ խոտերով ու ծաղիկներով ծածկուած ղորողատեղերը255 հմի 
կեռ-կեռ ցելեր են ձգվել:256

Իկհատեցիք վաղուց ին սարերից դվեր էկել:257

Արևը նոր էն ա իրա ցոնցողը փռում է ալամ աշխարհի վրայ, եփ 
Իկհատու մենձ ու պուճուր տղերքը մի-մի փափուկ հացըքի ճիպոտ 
ձեռներին հրաքաթ ին անում258 դբայ դուզը, տափանի259 ու փոցխի 
կուշտը, հմա Եթիմն ու Սիսօն դեռ աղբրի կողքին կաղնած իրանց 
սրտի դարդերն ին պատմում:

— Սիսօ ջան, իմ քաղաք գնալու վադէն մօտիկացել ա, էգուց 
ըռաւօտ գնալ պտիմ, սիրտս գնալ ա ուզում, ոտներս չէ, տենուս ընդի 
էլ ըսհէնց սիրուն դաշտեր կան, կարամ քեզ պէս ընգեր ընդի էլ ճա­
րել, դասներուս սերտելուց եդը բազի վախտ վշտլի տանք:

— Ինձանից դհա լաւ ընկերտինք կը ճարես, հմա ըստեղի պէս 
կարալ չես սրտիդ ամեն ուզած վախտը հաղ անել, քաղաք գնացողը 

252	 Այստեղ՝ մայրամուտը մոտենում էր:
253	 Եթէ ուխտատեղը սաստիկ բազմութիւն է լինում, այնպէս, որ անյարմար է 

այնտեղ մատաղ մորթելը, առհասարակ Լօռեցիք մատաղացուի ականջը ծայ­
րից փոքր ինչ կտրում են, մատուռում թողնում, իսկ մատաղացուն կը տանեն 
մի այլ ազատ տեղ մորթելու (ծան. հեղինակի):

254	 Մերկացել (ծան. հեղինակի):
255	 Խոտատեղեր (ծան. հեղինակի):
256	 Հերկած վարելահող՝ զուգահեռ ձգվող ակոսներով: Լոռու խոսվածքում կեռ-

կեռ կապակցությունն ունի կոր, ծուռ, ինչպես նաև փարթամ, առատ իմաստ­
ներ: 

257	 Այգեհատցիները վաղուց էին սարերից իջել:
258	 Շտապում (ծան. հեղինակի):
259	 Վարած հողը հարթեցնելու և ցանած սերմը ծածկելու փայտե գործիք, որին 

մեկ զույգ եզ էին լծում:

հլէ մի ալար գլուխը քաշ արած, իր բանին պտի ըլի, որ բան սվորի՝ 
մարդ դառնայ:

— Ո՜վ... է... հմա ըռաչի անգամ դժար կը թուայ ինձ հա... հէնց կը 
գիտենամ բերթումն եմ բռնած... է՛հ, ինչ կլի-կլի, գնալ պտիմ, — ասում 
էր Եթիմը: 

— Է՛հ... Եթիմ ջան, էլ գնալն ա լաւը, դրուստ ա գեղ տեղը ուրախ 
ենք, հմա ով ա գեղում մարդ դառել, որ դու դառնաս: Գեղում մնա­
ցողը մեր հրևան ըռահաթնու նման կլի, մարդու կարալ չի կարգին 
ջուղաբ տալ: Միտդ ա՞, որ Դժար ուրթումը հեքիաթ իր անում, որ մով­
րովի եսաուլը Ճիլի Մատնանց Սուքօին վեր հատելով տանում էր Ջա­
լալ-Օղլի: Դրուստ ա, մենք ազնիւ ենք, հմա ինչ կուզէ ըլի, աշխարհ ա, 
մի օր բաններուս մովրովին կընգնի, մեզ էլ ընհէնց կը տանեն, բեր­
ներումս լեզու չի ըլի, որ ջուղաբ տանք, լեզու գիդենալը շատ թանգ 
արժէ, ասած ա՝ «Մի լեզուն հազար թրի ջուղաբ կը տայ, լեզուի արա­
ծը թուրը չի անիլ», թէ ինձ կը հարցնես՝ լաւն էն ա, որ գնաս հեռա­
նաս, մարդ տենուս, մարդամէջ մտնուս, խօսիլ, ասիլ սվորիս, որ տեղ 
ընգած տեղդ հունար ունենաս, մովրովի հետն էլ խօսել կարենաս և 
ոչ թէ ոչխարի պէս կաղնես, ով ըլի գլխիդ փամփլէ, ցեխը կոխէ... Չէ, 
ախպեր ջան, գնա, Աստուած քի հետ, թէ կարացի, ես էլ մի տեղով կը 
կորչեմ, թէ չէ խում գեղումս կը մնամ, ուղտի պոչի պէս ոչ կերկարիմ, 
ոչ կը կարճանամ, — ասում էր Սիսօն:

— Դէ արի գնանք տափը, մի ամբօլի եզնանց ուսին նստեմ, ռա­
վել վի քաշեմ, աշխարհք ա, բալքի էլ սաղ եդ չեմ գալի, սրտիս դարդ 
էլ ա չի մնայ, — ասաւ Եթիմը Սիսօին և ճամփայ ընգան դբա տափը:

— 
Ըրիգնադէմի հովը փչում էր, արևն էլ նոր մեր է մերել: Իկհատու 

դզում էրկու տափան անողնի իրուր ենաշու ընգած, իրանց ռավելնու 
ձէնովը սաղ դուզը բռնել ին: Էրկու ջահիլ տղէք տափանի վրա կաղ­
նած հէնց ին ծղրտում ամբօլի գոմշնու260 վրա, որ հորիք261 քշողների 
ոտի տակի բնատեննին թիլանում ին գեդնին քաշ գալի:262 Սաղ դզի 
տափւորնին մնացել ին բերաններուն բաց արած, պելացած: Դրանք 
Եթիմն ու Սիսօն ին, որ իրանց գոմշնու ղվաթնին փորձում ին: Մի 

260	 Ամբոլին սովորաբար գոմեշ չէին լծում, քանի որ այդ կենդանին եզի նման 
հնազանդ չէր:

261	 Հորիք քշողները հաճախ անչափահասներ էին, ու որպեսզի նրանք վայր 
չընկնեին, պարանով կապում էին լծին, իսկ ոտքերը դնում գութանից մինչև 
առաջին լուծը ձգվող բնատենի վրա:

262	 Հոտաղները վարի ժամանակ նստում էին լծի վրա ու մի ոտքը դնում գութանը 
լծերին մի ացնող ճոպանի վրա:

քանի փորձ անելուց եդը ուլախը263 վեր թողին, եզնարածնու աղաքը 
արին ու իրանք ճամփա ընգան դբայ իրանց տները:

XIV
Երանավետ արևը վաղուց էր մէր մտել, մութը աշխարհքս բռնել: 

Իկհատու գեղամէջը քանի գնում էր հանդարտվում էր, իսանի ղրալ­
թուն264 կտրում էր. էս մթանը էրկու հոգի Իկհատու Չղրախումը մին-
մնու փթաթուած լաց ին ըլում.

Գնաս բարով, Աստօծ քի հետ, — ասաւ նրանցից մինը հեկեկա­
լով:

— Մնաս բարով, իմ ազիզ ախպեր, թողում եմ քի ըմանաթ մեր 
հաղ արած տեղերը, պարտական ըլիս ահեղ դատաստանին, թէ 
ամեն հետ դէնը անցկենալիս մի բերան էլ ա ասես ոչ՝ «Անգաճդ կան­
չի Եթիմ, էրնակ էն օրը, որ ըստի հաղ ինք անում», թէ խում մեռած 
կլիմ կասես՝ «Աստօծ ողորմի», — էս խօսքերը ասելը էլաւ Եթիմի ու 
Սիսօի ճտովը ընգնիլը, լաց ըլիլը:

Խելի վախտ իրուր ճտով ընգած սուս ու փուս մնացել ին կաղ­
նած, վերջապէս Եթիմը ձեռները եդ քաշեց Սիսօի ճտից, մատներովը 
իր աչքերի ըրտասունքը սրփեց ու ըսհէնց կցեց.

— Մնաք բարով սարեր ու ձորեր, դաշտեր ու դզեր, ալվան ծա­
ղիկներ, օր էլ կլի՞, որ ձեր ֆօտը առնեմ, ձէր մէջը խտօր ընգնեմ՝ օրս 
անցկացնեմ, ձեզ ձեռքերիս բռնեմ, ձեզ մտիկ տամ, ցաւերս մտքիցս 
գձեմ, ա՜խ... Մենձ ջուր,265 ի՞նչ ես խշշոցդ վեր արել, ձենդ ձորը գձել 
էրէրին խօսացնում:266 Երաբ դու էլ գիտե՞ս, որ քու ջրով մենձացած 
Եթիմը էգուց հեռանալ պտի քիանից, երաբ էլ կարժանանա՞մ քու ղրա­
ղի ֆօնըքերին, ուտեմ, կշտանամ, գամ ջրիցդ խմեմ, ասեմ՝ օխա՜յ... 
սիրտս հովացաւ... դէ՛, մնաք բարով չիմտ էլ, ես գնում եմ, մի այն գի­
տենաք, որ յաւիտեան մտիցս չեմ գցել ձեզ, դու էլ մնաս բարով, Սիսօ:

Էս էր վերջի խօսքը Եթիմի, որ համբուրեց Սիսօի էրկու թշից ու 
ջոգուեցին իրարից՝ «մնաս բարով», «գնաս բարով» ասելով իրուր:

Սիրելի կարդացող, Եթիմի պէս ախմախը, որ իր թինգուքի ոսկր­
տանքը չօլումը ու անտառներումը արջերի եդևից ընգած ա հաստա­
ցել, հմի գնում ա քաղաք բան սովորելու, ուսում առնելու, ես խի՞ չեմ 
գնալ, Աստօծ խու գլխիս խռով չի կենալ,267 ով կուզէ հետս գայ, ես 

263	 Լծկան կենդանիներ՝ գոմեշ և եզ:
264	 Այստեղ՝ ոչ մի մարդ չէր մնում:
265	 Ձորի գյուղերում Դեբեդ գետն այդպես են անվանում:
266	 Արձագանք տալ տալի (ծան. հեղինակի):
267	 Այստեղ՝ Աստված ինձ հաջողությունից չի զրկի:

գնում եմ քաղաք իմ Եթիմի հետ, գլուխը քարը, թէ ուսում չեմ առնիլ, 
մի շկօլնու պատերի համն էլ խու կառնեմ, դէ մնացող, մնաս բարով, 
ես էգուց քաղաք եմ գնում: 

XV
Մէկէլ առավօտը որցակը նոր մի բերան կանչել էր: Եթիմանց 

տան դռանը էրկու թամքած ձիան հազիր արած`պատրաստ, ձեռին 
բռնած ունէր մի նօքար:

— Նանի ջան, ամակդ հալալ արա:
— Գնա, բալա ջան... գնա... Աստըծու աջն ու խաչը ըլի քի վրայ, 

սուրբ Նշանը ու Սրբըհանը ըլին քու քոմակը, Աստօծը ամեն քու բա­
ներիդ աջողութիւն տայ... քարի վրա գնաս, քարը կնանչի...268 էրէսդ 
մի բցրացրու, էդ սիրուն աչքերիցդ մի համբուրեմ, սրտիս կարօտը 
առնեմ... խի՞ ես լաց ըլում, քի մատաղ, եդ տեղ խու չես գնում, փառք 
Աստծու, քաղկի կէսը մեր բարեկամն ին ու ճանանչնին են,269 նրանք 
ինձանից լաւ կը պահեն... լաց մի ըլիլ, քու չարը տանեմ... լաց մի...

Հեկեկանքը Եթիմին խեղդում էր, չէր կարում ձէն հանի, իր ծնո­
ղի խտըտին մնացել էր լռուած՝ քարացած:

— Ա՛խ... նանի ջան, քու մատիտ ըղնգի չանք չի ցաւիլ նրանց սիր­
տը: Ես քու հարամ ըղունգը չեմ փոխիլ սաղ քաղկի հետ, ծնողի մի չոռ 
ասիլը որդու հմար կեանք ա, քանց սաղ քաղկցոնց ջան ասիլը:

— Դէ, չուստ արա՛ Եթիմ, դուս արի, ձիանը հազիր ա, եդացանք, 
օրը ճաշ դառաւ, հէնց գնանք, որ վախտին քարուքանդ էլած քար­
կապ270 մուտը դուս ըլինք, էն անտէրը ճամփայ խու չի, կրակ ա, նրա 
կտրողը գոռբեգօռ ըլի, — էսէնց մի խօսոցի ձէն լսուեց դռնիցը:

Հեչկէլ էդ վախտը Եթիմը հէնց գիտէր դեռ հլա ձիանը թամքած 
չեն, դեռ ժամանակ ունի մի էրկու մինուտ իր թանգագին մօր խտը­
տին կենալու, աղի արտասունքով նրա ծըծերը դրչել, հմա էդ լսուող 
ձէնը դրա սիրտը թըրըփթըրըփոցը գձեց, էլ չի կարողացաւ իրան 
պահիլ:

— Ա՛խ... նանի ջան, գնում եմ... մնաս բարով, — ասաւ Եթիմը ու 
ձէնը կտրեց, հեկեկալուց էլ կարաց ոչ ձէն հանէ:

— Գնաս բարով, բալա ջան, գնաս... գնա՛... գնա՛, մարդ դառ, 
ուսում առ, քու հօրական փայ տունը քի ա ճամփայ պահում, դու 
պտես նրան ազըզացնիլ, դու պտիս քու հօրական տան ճրագը վառ 

268	 Հաջողակ լինես, բարիքով շրջապատվես:
269	 Լոռեցիները քաղաք ասելով նկատի ունեին Թիֆլիսը: Այստեղ՝ շատ բարե­

կամն եր ու ծանոթներ ունենք:
270	 Քարքարոտ, նեղ ու զառիվեր ճանապարհ:

պահիլ: Գնա, հմա տե՛ս յաւիտեան պարտական ես քու վաթանին, քու 
ազգին մտիցդ չը գձել, չինովն իկ էլ դառնաս, տրխաւոր գեղըցոնց 
միշտ միտդ պտիս բերիլ: Ամեն հաբա պարտական ես ձեռիցդ էկածը 
չը խնայել օչում, ըստօնք թէ չես կատարել, գիտենաս, որ դու քու հօր 
որդին չես, դու իմ յարգանդիցը չես էլէլ: Միտդ բի, որ քու խեղճ մե­
րը 9 ամիս քի իր յարգանդումը ման ա ածել, ծիծ ա տուել, էդ տարսը 
հասցրել, որ ձեռիցդ էկածը օչում չը խնայես, քու դուռը բաց պտի ըլիլ 
ճամփորթնու համա, խեղճերի համա թինգուք պտիս ըլիլ, ամեն տեղ 
արդարութին ու ճշմարտութին պտիս ունենալ, էս ա քու ջրատար271 
մօր խնթիրքը, հմիկէն եդը Աստօծ քի հետ:

Շուշանի էս վերջին խօսքերին էլ ջուղաբ տուող չը կար:
Բաժանուեցին մէր ու որդի իրարից, համա ո՞նց բաժանուեցին, 

դու խօսի կարդացող, լեզուս զօռում չի, չունքի ես էլ Եթիմի նման մին 
ու ճար եմ, էդ օրը իմ գլուխն էլ ա էկէլ... խլալինքս թիլանում ա, սիրտս 
թրփթրփում... մի այն էսքանը միտս ա, որ մին, հինգ, տասը, քսան, 
հարիր, հազար հետ իրուր պաչպչելուց եդը «մնաս բարով», «գնաս 
բարով» խօսքերը լսուեց ու մէր ու որդու բաժանուիլը իրըրանցից:

XVI

Եկեղեցիների զանգակների զնգոցները վեր էր էլէլ իրուր խառ­
նուել, արևն էլ իր վերջի կանանչ ու կարմիր շոխկը գձել էր քաղա­
քի ագեղցիքների ու զանգակատըների խաչերի վերայ, նրանց հետ 
խաղ անում, հուրհրին տալի, չըտես`խամ մարդու զարմացնում, ըր­
մացկատար անում:272

— Օհ օօօ՜, էս ի՞նչ ա, տղէրք, դրուստ որ քաղաք... պա՛հ... պա՛հ...
պա՛հ... ըշխարքումս ինչ իսանաորդի կայ, չիմ ըստի են թօփ էլէլ, տուն 
շինել, բուն դրել... ո՛ւհ...ագեղցիքներին... ագեղցիքներին... վա՛հ... էն 
ռանգ-ռանգ ամարաթներին: Հը՛... այ քեզ քաղաք, ես իմ Աստօծը, որ 
տենուլը ինչ ասես աժէ: Վա՛հ... բաղեր էլ կայ... բաղեր, այ քեզ օյին... 
քաղկցիք էլ են բաղմանչութին անո՞ւմ...

Ըսհէնց ըրմանալէ, իր բարեկամի հետ խօսալէ, ձին քաշելով 
դվեր էր գալի Եթիմը Թէլէթի273 ղաշն ի վեր, կեռումեռ ճամփով:

— Հլա ո՞րդի ես, մէջը որ մտնունք՝ դու ըրմանալը ընդի տես:
— Սրանից աւել էլ ինչ պտիմ ըրմանալ, ընդի խում պօզաւոր ուղ­

տեր չեն ըլիլ:

271	 Այստեղ՝ անօգնական, խեղճուկրակ:
272	 Զարմանքից ապշեցնում:
273	 Հայաբնակ գյուղ Թիֆլիսի մոտ:

— Պօզաւոր ուղտեր, խի՞ չես ասում կանանչ ուղտեր:
— Ախպեր, էդ էլ չես հանաք անում, էն թավուր հայվարայ274  քա­

ղաք ա... որ ով գիդէ կանանչ ուղտեր չէ, պօզաւոր ուղտեր էլ ըլին: 
— Մի խօսքով, ինչ սիրտդ ուզէ` կայ:
— Բաս էդու գեօրայ, ոնց որ ասում են, ծտի կաթն էլ կճարուի 

ըտի, — ասում էր Եթիմը տաքացած:
Ըսէնց, հազար ու մի բանի վերայ խօելով հասան քաղաք:
Քաղաքի ֆայտօնների գրգռոցը, խալխի ղըժվըժոցը, բախկալ­

ների բղաւոցը, իրուր ջգրու քշերքների թըխկթըխկոցը, բախկալնու 
աշակերտնու ծըվծըվոցը, որ կռներներուն վեր քաշած մի կռնուց 
իրանց աղաքի կարմիր բօխկի ու կանանչու վրա ջուր ին ածում ու մի 
կռնուց ձէն տալի՝ «Աբա, աղէք ջան, ձեր հոգուն մատաղ, մի էսթէնը 
մուտիկ արէք է... պա՛հ... պա՛հ... նընդրած ա»: Մէկէլն էլ քուչի մէկէլ 
կոխկիցը դրանց ջգրու, որ ծիկա չէր տալի վրացերէն՝ «Աբա, ծվանի­
լի ծվանիլի, պատարձալիս դակրէփուլի, կօխտա վիրիս մօտանուլի» 
(աբա, կանանչին, կանանչին, նորահարսի քաղած, կունդռուխտիք 
իշի բերած): Եթիմը գիժ էրինջի275 պէս էլ գիդեր ոչ թէ որին մտիկ անէ, 
եա դեսն էր խլշկոտում, եա դէնը, բերանը բաց անում, պելանում: 
Խեղճը էն ղադամ դէս ու դէն պելացաւ, որ շլինքը բռնուեց, էլ շատ 
մտիկ կանէր, թէ իր բարեկամը վրէն չէր ջգրուել.

— Ի՞նչ ես երգար խլշկոտում, ուշքդ քի վրա պահի, թէ չէ մին էլ 
կը տենուս ֆայտոնի ձիանու ոտի տակը ընգար: Էգուց արխէին ման 
կը գանք, ամեն բան կը տենուս, հմի մքիչ ոտներդ չուստ իրուր աղաք 
գձի, հրէս որդի որ ա տուն կը հասնունք:

 — 
Առաւօտը Եթիմը իրան բարեկամի հետ քաղաքի լաւ տեղերը, 

դուքան բազարները չիմ ման էկաւ, ամեն բան տեհաւ, համա մինն էլ 
ա նրա դիրը չեկան:

— Հմի ես հվատա՞մ, որ էս դուքան բազարատէրերը Ուցնայ 
ջհտների նման խալխին խփլափորում չեն...276

Եթիմը էսհէնց խօսալով անցկացաւ մի քանի քուչայ, մին էլ մի 

274	 Ահագին (ծան. հեղինակի):
275	 Խենթացած:
276	 Օձուն գյուղը 1873 թ. ունեցել է 235 ծուխ: Գյուղում ապրել է նաև հրեա մանրա­

վաճառների մի քանի ընտանիք (Շահվերդեանց Գ., Օձուն, «Մեղու Հայաս­
տանի», 1873, № 15): Նրանք հիմն ականում կտորեղեն են փոխանակել գարու 
հետ, որը վաճառել են Մադանում (Վարդումյան Դ., ԴԱՆ, Ալավերդու շրջ., 
1948, էջ 8): Հրեաների մասին վկայություն կա նաև 2012 թ. Օձունի եկեղեցու 
վերանորոգման ժամանակ շշի մեջ հայտնաբերված 1888 թ. գրությունում: 
Օձունցիների երբեմն ի «ջհուդ» մականունը պայմանավորված է այդ իրողութ­
յամբ: 

ղափիլ որտեղից որ էր՝ մի մշակ277 եքայ հայվարայ 10 իր ղադանք բե­
ռը շլակին,278 քափում-քրդնքում կորած, էկաւ Եթիմի աղաքովը անց 
կացաւ: Մշակին տեհնելուն հադաղ մի գիրթ կաղնեց, ոտից հիչկէլ 
գլուխը մի լաւ քննեց, հոգեց քաշեց ու ըսհէնց հարցրուց իրան բարե­
կամին.

— Բիձի, բիձի... էս ի՞նչ մարդ ա, էս ի՞նչ ա տանում:
— Դրան քաղկցիք ասում են մշակ, էն բեռը ուրիշինն ա, տանում 

ա իր տիրոնչ տունը:
— Մուհտայ, թէ՞ փողով...
— Փողով... տանելահախը շատ տան՝ մի աբասի279 եա հինգ շա­

հի:280

— Ո՜վ.. է՜, հինգ շահու խաթեր մարդ ըթհէնց քրդնքում կորչի՞... 
այ քեզ արդար աշխատանք. «քրտամբ երեսաց քո կերիցես զհաց», 
դրուստ սրա բանն ա...

Եթիմը սաղ քաղաքը էդ օրը ման էկաւ, դրան մի բան էլ ա դիր 
չի էկաւ, ամենն էլ դրա աչքումը խափեփայ էրեւացին, բացի մշակից, 
որ հինգ շահու խաթեր, արին քրտնքում կորած 10–15 փութ281 բեռը 
շլակին կամանց-կամանց տնքալով, ոտները փոխում էր, իր ճակատի 
քրտնքով քուչի քարերը դրչում:

XVII
Թամամ մի տարի Եթիմը քաղաք մտնելու օրից բռնած իր բա­

րեկամի տանը մնաց, որ բալքի էդ մի տարումը քաղաքի ամեն բա­
նը սվորի, աչքը բացուի: Մի տարուց եդը մտաւ Ն. ուսումն արանի282 
առաջին դասատունը, էնտեղից էլ տարէց տարի դասատունը փոխե­
լով, բարձրանում էր դբայ բարձրը դասատընին:

Նա իրան մի սովորութիւն էր շինել՝ դասերը միւս աշակերտնե­
րի նման անգիր չէր անում՝ նրանն էն էր իր դասը մի էրկու հետ կը 
կարդէր, ինչ որ բէինը կըմտնէր, էնդով էլ ռազի կը կենէր: Նրա էս 
խասիաթի խաթեր մի քանի վարժապետնի նրան իրանց աչքերիցը 
գձել ին, նրան ալարկոտ, ծոյլ ին կանչում, բայց Եթիմը էլ իրան էշն էր 
քշում, իրան սազը ածում, օչում անգաճ չէր դնում:283

277	 Որոշակի վարձատրությամբ աշխատող բեռնակիր: Բառը նմանեցնելով Մուշ 
տեղանվանը, երբեմն սխալմամբ նրանց համարել են մշեցի:

278	 Իրենից տասնապատիկ ծանր բեռը շալակին:
279	 Արծաթե դրամ, 20 կոպեկանոց:
280	 Պարսկական արծաթե դրամ, հինգ կոպեկանոց:
281	 Ծանրության ռուսական չափ, հավասար է 16, 3 կիլոգրամի:
282	 Ներսիսյան դպրոց:
283	 Իր ուզածն անել, համառել, ուրիշներին չլսել:

Մի օր Եթիմը, մտքի եդնայ ընգած, իր օթախումը կարդում էր 
արժանայիշատակ Խ. Աբովեանցի «Վէրք Հայաստանի» 132 երեսում 
գրած Լօռցոնց վերայ էս խօսքերը. «Էս էր պատճառը, որ թուրքերը 
էս օր էլ, էս ձորերովը անցկենալիս, էնքան քարափի լեռ քարիցը չեն 
վախում ու գետի կատաղութիւնից, որքան քարափների բերնիցը, որ­
դեանց որ քաջ Լօռցոնց թվանքի գուլլեն կամ լդըրանի թուրը անց 
կենողի գլուխը սոխի պէս ին թռցնում ու իրանց թշնամու մարմինը 
իրանց ձորերին մատաղ անում...»:

Նոր պրծել էր Եթիմը էս խօսքերը, էն մուդաթին մի գեղացի Եթի­
մի տան քուչի դուռը թրխթրխկացրեց. ասած ա՝ «Մի էծը մի իծի հա­
մար թանգ արժէ, քանց 100 գլուխ ոչխարը»: Եթիմը գեղացու գլուխը 
տեհնելուն հադաղ, ուրախութինիցը գիդեր ոչ ինչ անէ, 10 ոտ նարդի­
ւանը էրկու լօքումը ցաձացաւ, իր երգրացու ճտովը ընգաւ: Մի քանի 
նմուտ իրար հալ հարցնելուցը եդը գեղացին իր փափախի ծալից մի 
ծալմլորուած նամակ հանեց, տուեց Եթիմին:

— Քու ախպերացեղ Սիսօն շատ ու շատ բարով էր անում քի, էս 
գիրն էլ նա ղրգեց, ինձ թամբահ ա արել, որդի որ ըլիս, գդնում ու իմ 
ձեռովը քի տամ:

Եթիմը ուրախացել էր ուրախացել, երբ գեղացին ասաւ, որ նա­
մակը Սիսօիցն ա, դհա ուրախացաւ, ուրախութիւնիցը նրա աչքերը 
արտասունքով լցուեցին, մի քանի նմուտ մնացել էր նամակի երեսին 
պելացած, վէրջապէս գեղացուն իր օթախը մեձրեց:

Էս էր գրել Սիսօն իր ընկեր Եթիմին.

«Սիրելի ախբեր.
Եթիմ ջան.
Նախ եղբայրական սիրով բարևս մատուցանեմ ձեր հրամանո­

ցը և եթէ մեզանից կը հարցանէք փառք Աստծու, գեղըցաւարի եօլա 
ենք գնում և ձեր սիրելի տեսութեան կարօտը ենք քաշում: Էս աշունք 
հինգ տարին կը թամամուի, որ դու քաղաք գնացիր, ինձ թողիր էս­
տեղ եթիմ: Այ գիդի մեր անցկացրած օրեր, երաբ էլ կարժանանանք, 
թէ հլէ կարօտ պտի մեռնենք:

Շատ վախտ միտս ա գալի մեր էն խօսքերը, որ ասում էինք, թէ՝ 
«Մարդ գեղ տեղը քաղաքավարութիւն չի սվորիլ», դրուստ որ չի սվո­
րիլ, մեզ քաղաքավարութիւն սվորցնողնին մեր իրիցնին պտի ըլին, 
չունքի ըսօր քիչ թէ շատ նրանք են մեր միչի բան հասկացողնին, հմա 
բանից դուս ա գալի, որ նրանք դհա են վրթապետի խազիցը284 դուս 
էլէլ: Նոր իմացայ քու ղադրը, հմի հսկացայ, որ դու լաւ ես անում, որ 

284	 Այստեղ՝ լիովին չափն անցնել:

մեր կողմերի մի քանիսների պակասութինները ըրեսներովն ես տա­
լի, խայտառակում ես, մի այն թէ, Եթիմ ջան, մի քիչ մղօիթ կաց... շատ 
բան ունիմ գրելու, հմա ինչ անեմ, էն ղդամ գրավարժ չեմ, որ սրտիս 
ամեն բանը գրեմ: Աստըծով թէ մի օր իրուր տեսութեան արժանա­
նանք, ընդով չիմ կը պատմեմ:

Գիդեմ, կուզես տվարի ու ոչխարի հալը իմանալ, փառք Աստու­
ծոյ, լաւ են:

Մնամ քու տեսութեանը կարօտ քու ախպեր			 
Սիսօ»:

Ի գիւղն Իկհատ, 18** թ.

XVIII
Իր սիրելի ընկեր Սիսօի նամակը կարդալուց եդը Եթիմը մի քա­

նի նմուտ միտք արաւ, չափեց ու ձևեց և էս ջուղաբը ղրգեց էն գեղա­
ցու հետ Սիսօին. 

Ի 5 նոյեմբ. 18** թ. Թիֆլիզ.
Սիրելի եղբայր
	 Սիսօ ջան.
Քու մարգարտաշար նամակը ստացայ մեր գեղացի Ղօխնանց 

Աթօի ձեռքով, շատ շնորհակալ եմ, որ քո պանդուխտ եղբօրը մինչ 
ցայսօր չես մոռացել, արդարև քո նամակը մեծ նշանակութիւն ունի 
ինձ պէս մի պանդուխտ երիտասարդի համար, որ զուրկ թէ իւր հայ­
րենիքից, թէ իւր բարեկամն երից և թէ իւր սիրելի ծնողից: Վերջապէս 
ես շատ բաղդավոր եմ, որ թէև մենք ահա մօտ 5 տարի է միմեանցից 
հեռացել ենք, բայց դեռ մեր մէջ մանկութիւնից արմատացած մեր եղ­
բայրական սէրը դեռ չի անհետացել, դեռ այն սէրը մղում է մեր սրտե­
րումը, դեռ նորա հետքերը չեն անհետացել մեր կրծքի տախտակնե­
րից: Երևակայիր, թէ որքան պետք է ուրախացած լինէի քո նամակի 
ստանալովը, որ ստանալուն պէս, երբ իմացայ, որ քո գրածն է, աչ­
քերս արտասունքով լցուեցին, այսքանը կասեմ՝ այն ուրախութիւնը, 
ինչ որ ես զգացի, իմ թոյլ գրչի կարողութիւնից վեր է այս տեղից էդ 
արտայայտել քեզ...

Ես բաղդավոր եմ, որ ընկայ այսպիսի տեղ, վերջապէս, եթէ ոչ 
բոլորովին, գոնէ կարող եմ համարձակորեն ասել, որ այժմ փոքր ինչ 
հասել եմ իմ նպատակին. իհարկէ փոքր առ փոքր առաջ կերթանք:

Ինչպես տեսնում եմ, դու նոր ես նկատում, որ այդ տեղի քա­
հանաները վարդապետի խազից անց են կացել, ուրեմն իմ համոզ­
մունքը սխալ չի եղած, բայց գիտենաս, որ այդպիսի քահանաների 
պատճառը նոյնիսկ մենք՝ հայ ժողովրդականքս ենք, աչքներուս փա­
կած հէնց ում հմար ըլում ա, խնդրում ենք մեր հոգևոր կառավարու­

թեանից քահանայ ձեռնադրել, բայց չենք հարցնում, թէ մեր մատնա­
ցոյց արած քահանաեացուն արդեոք արժանի է այդ սուրբ կոչմանը, 
կարող է արդեոք տանել այն ծանր լուծը, որ սուրբ հեղինակն դրել է 
դրանց վերայ՝ «Դուք էք աղ երկրի, իցէ աղն անհամեսցի իւ համես­
ցի»:285

Մենք այնպէս կարծում ենք, իբրև բարութիւն ենք գործում, բայց 
դժբաղդաբար մեր այդ սխալ կարծիքով հոր ենք փորում մեր հայ 
ազգի ոտքերի տակ և պատճառ ենք լինում նրա անդունտք խորա­
սուզմանը: Ինչպէս ասած է՝ «Ուզում ենք ունքը շինել, տալիս ենք 
աչքը ոչնչացնում»: Ինչո՞ւ մենք չենք ընտրում այնպիսիներին, որ լի­
նեն հոգևոր ու մարմն աւոր բժիշկներ, երկրագործներ և ուսուցիչներ: 
Իզուր չէր ասում Ղօխի բիձին՝ «Գնացին հին մարդիկը, գնաց աշ­
խարհիս սէր ու մի աբանութիւնը», արդարև վերացաւ աշխահիցս սէր 
և միաբանութիւնը, ո՞ւր են Վարդան Մամիկոնեանը և էրէց Ղևոնդը...

Եթէ մենք ներկաս և անցեալը միմեանց հետ համեմատենք, 
մեզ շատ սարեր և ձորեր կը պատահին, գնաց այն դարը, որ քաջն 
Վարդանն, էրէց Ղևոնդն, իրանց հաւատակից եղբայրների համար 
անձներուն յետ դրած286 քաջութեամբ մարտնչում էին այն Մարզպա­
նի հետ, որ իւր բարկութիւնից «Մերթ շանթեր և գալարիր իբրև զօձ 
թունաւոր, մերթ պարզէր գոչէր իբրև զառիւծ զայրացեալ, գելոյր և 
տապալէր երկդիմի մտօք. զխորհուրդս կամացն կամէր կատարել» 
(Բազի վախտ եաղու ունեցող օձի պէս տքանում էր, կուտապ կու­
տապ գալի, բազի վօխտ էլ կաղնում կտաղած ասլանի պէս գոռում և 
իր կամքը կատարելու հմար մտքի հետ կռիվս տալով, ճլմկօտալէ դէս 
ու դէն էր վազվզում):287 

Այդպիսի կատաղած մարդու տուած տանջանքները տանում 
ին համբերութեամբ, քաջալերուելով մի այն այս խօսքերով՝ «Քաջու­
թեամբ մի այն մեռցուք զանուն և զոգիս և թէ ժառանգէսցուք...» (Քա­
ջութեամբ մեռնինք, անուն և հոգի ժառանգենք): Եվ ահա այդ մի ա­
բանութեան համար էր, որ քաղցրախօս Եղիշէն իւր կողմից ասում 
է՝ «Սուրք սպանողացն բթեցան և նոցա պարանոցքն ոչ ձանձրա­
ցան...»:

Ո՛հ, Սիսօ ջան, շատ չեմ ասում իցէ մենք, խօսքս այստեղ ընդ­
հանրացնում եմ, ունենանք Վարդանի, էրէց Ղևոնդի 1/100 չափ սէր 
դէպի միմեանց, դէպի մեր եկեղեցին, հաւատացնում եմ քեզ, որ մենք 

285	 Ավետարան ըստ Մատթեոսի, 5:13:
286	 Անձնազոհ:
287	 Ընկերոջ համար տեքստը հասկանալի դարձնելու համար նա թարգմանում է 

իրենց բարբառով:

այն ժամանակ բաղդաւոր կը լինենք, այն ժամանակ շնորհիւ մեր քա­
հանաների մեր ապագա սերունդները կաչքաբացուին և այնուհետև 
ոչխարի պէս չեն կաղնի կօպիտ եասաուլների առաջին և հարիւրա­
վոր մտրակների հարուածներ կրեն... է՜... բան չը կայ, Աստուած ողոր­
մած է, չը պետք է յուսահատուել: Թող գիդենան պարոն մովրովն երը 
և նրանց պարոնները, որ անցաւ այն դարը՝ պարնական դարը, եթէ 
կարելի է այդպէս անուանել, որ մի ջուխտ տրխացու կաշվի խաթեր 
իրանց ճորտերի հորթամեր կովերը վայր էին ձգում, մորթում և այս­
պիսով իրենց կրքերին բաւականութիւն տալի:

Ես զարմանում եմ, մի՞թէ մենք ևս դրանց պէս կալուածատէր 
չէնք, ինչո՞ւ չենք մենք ևս դրանց պէս ժողովրդոց հարստահարում, 
ուրեմն կը նշանակէ, որ մենք հասկանում ենք, թէ ինչ է մարդկութիւ­
նը: Վերջապէս այժմ ողորմութեամբն Աստուծոյ ամենայն մարդ իրա­
ւանց տէր է, նա իրաւունք ունի ամենայն բանի, ամենայն տեղ մաս­
նակցել:

Այս օտարութեանս մէջ իմ մի ակ մխիթարիչը է մի գիրք, «Վէրք 
Հայաստանի» անունով, երբ գործքերս վերջացնում եմ, նստում եմ և 
կարդում, նրանով օրս մթնացնում: Դա մի այնպիսի գիրք է, որ ինչ 
մարդ կարդայ, անշուշտ պէտք է լաց լինի, դու որպէսզի իմանաս ինչ 
գիրք է, ես իմ այս նամակումս նորանից մի քանի տող բան կարտագ­
րեմ, իսկ ողորմութեամբն Աստուծոյ, երբ կգամ գիւղը, այն ժամանակ 
բոլորը մօտդ կը կարդամ: Ահա.

«Սար ու ձոր ընկած, մէկ չոր թփի տակի,
Գետնին նայելով, մնացել եմ նստած,
Ձեռս ծոցումս, գլուխս մէկ լեռ քարի
Տված՝ լալիս եմ օրս խաւարած:
	 Ամպերն առաջիս, սարերն ետևիս,
	 Քեզ մտիկ տալով, այ իմ քաղցր Մասիս,
	 Աղի արցունքով էրված, խորոված,
	 Երեսիդ նայեմ մնամ քարացած:
Ծնող, ազգականք, հեռու ինձանից,
Լուսնին նայելով, ձեր սէրն յիշելով,
Երաբ ե՞րբ կըլի, որ ես ձեզանից
Իմ կարօտս առնեմ, ձեզ ջան ասելով:
	 Երաբ ձեր ճտովն մէկ օր էլ կընկնեմ,
	 Երաբ ձեր երեսն մէկ էլ կը տեսնեմ,
	 Երաբ ծունկ ծնկի տուած ձեզ կասեմ,
	 Այ իմ խեղճ ծնողք, ձեր ջանին մեռնեմ:
Աչքս ծով դարձաւ ճամփին նայելով,
Մէկ ղուշ որ գլխիս պտիտ ա գալիս,
 	 Թէ երբ մէկ խաբար կըհասնի ինձ բարով,
Հոգւոց հանելով՝ ասում եմ լալիս:

	 Երաբ գեդնի վրա դեռ սո՞ւք էք անում
	 Ձեր կորած որդուն կարօտ մնալով,
	 Թէ հողի տակը մտած՝դինջանում,
	 Ինձ թողիք, տանջուիմ, ախ ու ոխ քաշելով:
Երաբ ձեր ամակն ինձ հալալ արիք, 
Երաբ սուրբ բերանով ձեր ինձ օրհնեցիք,
Ծերունի իմ հայր, տարաբաղդ իմ մայր,
Էլ իմ հաւատիս երբ կը հասնի աշխարհ:
	 Էն սուրբ, անարատ կաթնին ես ղուրբան,
	 Ձեր լիս ձեռներին, ձեր անոյշ լեզվին,
	 Մէկ բուռըն հողի էլ երբ կըլիմ արժան,
	 Որ գամ ձեր հողումն, քնեմ ձեր միջին...»:288

Սիսօ ջան, այսքանով բաւականացիր, ես շուտով գալու եմ գեղը, 
իմ կողմից մեր ընկերներին բոլորին մի առ մի բարևս յիշիր:

Մնամ ձեզ կարօտ՝ Եթիմ:
 — 

Եթիմը իր նամակը վերջացնելէն եդը զմբռեց, տուեց գիւղացուն, 
սա էլ իր կողմից թամբահ արաւ, որ օչում ձեռ չի ձգէ: Ինքն էլ կա­
մանց կամանց թադարէք տեհաւ մի երկու շաբթից եդը ճամփայ ըն­
գաւ դբայ գիւղը:

Թողնենք Եթիմին գնայ իր ճամփէն, մենք էլ գնանք մեր բանին:

XIX
Մի աշունքվայ կիրակնամուտ289 օր էր: Իկհատու ըրգնադէմի 

ժամի զանգակնու ծլվլուն ձէնը խալխին ժամ էր կանչում: Ֆօքեսէր290 
պառաւնին ջահրեն աղաքներուցը եդ դրին, էրէսներուն խաչ հանե­
ցին, մի սրտալէ «Օրհնեալ ես Աստօծ» ասին ու դբայ ժամը քըթքը­
թալէ ըղու էլան մի-մի ջուխտ մոմ, եա մի էրկու կտոր խունգ ափուռ­
ներում հուպ տված:

Գեղի ջահել հարսները ու աղջկերքը տուններուն աւլեցին, օջա­
ղի չորսի կռանը թախկնին գձեցին պրծան, ուսաշորնին291 վի կա­
լան, մի-մի կուժ ուսեցին ու սօրոլ տալով դբայ աղբիրը քշուեցին: Մի 
նմուտ չի քաշեց, Իկհատու աղբրի գլխին մի եքայ կնանոնց իլնախ292 
կաղնած իրանց քաղցր մասլահաթը կցեցին:

288	 Բնագրի համեմատ կան որոշ տարբերություններ:
289	 Կիրակի և տոն օրերի նախընթաց երեկոն:
290	 Այստեղ՝ հավատացյալ:
291	 Գործվածք, որ կանայք ուսին էին գցում կժով ջուր կամ այլ ծանրություն տե­

ղափոխելիս:
292	 Գեղեցիկ սեռի բազմութիւն (ծան. հեղինակի):

— Աղջի Քալի, երաբ մեր հալը ի՞նչ կըլէր ձմեռը, որ էս օխնված 
ջուրը գալը ադաթ չէր էլէլ:293

— Ո՞նց Մաշո...
— Սաղ օրը ոտներուս բխուած տուտսաղ արած, տուն ածած ենք, 

ոնչ կարում ենք ձէն հանել, ոնչ կարում ենք մնի հետ խօսել, երաբ 
գիդենամ էս ադաթ գձողը ով ա էլէլ, էն գօռբեգօռը բա Աստօծ չի՞ ու­
նեցել:294 Աստծու ըստեղծած լեզուն թագցնել, պապանձացնել կլի՞... 
ա՜խ, ա ադաթ գձող, գօռբեգօռ ըլիս, ֆօքիդ դժոխկը ընգնի, ստանի 
փայ ըլի:

— Մաշո ջան, ես ու իմ մինուճարի արևը, որ էդ մինը դրուստ 
ասիր, դրուստ իմ սրտիցը ջուր խմեցիր:295 Բազի վախտ որ տեսնում 
չեմ ըրեխանցը բացր ձէնով կըլտ-կըլտացնելիս՝ սրտիս ծերը կուլ 
ա գնացել,296 ուզեցել եմ ես էլ ծիծաղեմ ղայմ ձէնով, սրտիս ուզածը 
ասեմ, հմա մի բիրդան որ միտս չի ընգել էս մեր քարուքանդ էլածի297 
ադաթը, ծնգներս թիլացել են:

— Քալի, որ մենակ էդ անտէր խօսելը ըլի՝ գլուխը քարը, բան 
չի կայ, ոնց որ ըլի մենք էլ սասներուս կը կտրենք, բանը էն ա, որ մի 
ուրիշ անտէր ադաթ էլ կայ՝ սաղ ձմեռը անց կը կենայ, մենք կրակի 
ղօլին հասրաթ կը մնանք. մեր ճպռօտ քաւթառ կեսուրնին ու պատ­
րոննին օջաղի ղրաղին շըքռուկ կանեն, ոտներներուն կրակը կը կո­
խեն, կրակի ալում էրէսներուն կը կարմրացնեն, կարմիր ճարխալ կը 
շինեն, էն ինչ մենք ենք, պուճախումը պտի սնի տակին կուչ գանք: 
Իմ ազիզ ախպօր արևը, բազի վախտ էն ղդամ պըտղնցներիս հու եմ 
արել, ջանումս ջան չի մնացել, շատ վախտ մատներս հէնց կղաւա­
րած ա էլէլ, կարացել չեմ թերեքի վրիցը մի սաքսոնի298 եա մի սլու­
լիկ299 թաս վեր ունիմ, ջուր ածեմ, տամ էն Աստծու բերանով անիծած 
կեսօրս, որ եաղու անի:300

— Դէ հմի ո՞նց անենք, Մաշօ, կարանք ձէն հանիլ, մարդ թէ ձէն ա 
հանում, բան ա ասում, ասում են՝ լեզուանիկ, անսկամ, թոգը կտրած 

293	 Կանանց և աղջիկների ջրի գնալու պարտականությունը:
294	 Հարսը տղամարդկանց հետ խոսելու իրավունք չուներ: Երեխա ունենալուց 

հետո սկեսրայրը նրան նվեր էր տալիս, որը կոչվում էր բերանբացեք` թույլ 
տալով խոսել, բայց չխոսկանությունը շարունակվում էր նաև դրանից հետո:

295	 Ասացիր այն, ինչ ես էի մտածում:
296	 Բուռն ցանկություն ունենալ:
297	 Բացասական երանգով արտահայտություն:
298	 Պղնձից շինուած անօթ, որի մէջ կերակուր են ուտում (ծան. հեղինակի):
299	 Նոյնպէս պղնձից, մի այն այլ ձևով շինուած, առ հասարակ փոքր ինչ կոնու­

սաձև և գործ են ածում սորան ըստ մեծի մասին ջուր խմելու համար (ծան. 
հեղինակի):

300	 Ուտողի հանդեպ վիրավորական արտահայտություն:



152

զադ ա, թէ ձէն չի հանում, խում էն ա էտ օրումն ենք... է՛հ, բալքի Աս­
տուածածնից էս ա գրած կնիկարմատի ճակատին:

— Ի՛հ... էրնակ ըթհէնց չի ասես, Մաշօ՝ «կնիկըրմատի ճակատին 
գրածը» որն ա, թէ ճկատի գիր ա, թող քաղքի կնանոնց ճկատի գիր 
էլ ըլի, թէ ադաթ ա, թող նրանց հմար էլ ըլի: Էն օրը Սուքօանց ռը­
սի մաթուշկին301 տեհա՞ր ոնց էր գեղամիջին մարդկերանց կէս տեղը 
գլխաբաց կաղնել, պապիրոզը ըռխին լկռահաչ տալի:

— Աղջի, Քալի, ո՞նց ես գիդում էդ լաւ ա. Աստօծ էն օրը ոչ հասց­
նի, որ էդ ադաթը մեր գեղը գայ, իմ ազիզների արևը, որ մի կռնուց 
մարդ դրուստը պտի ասի, մեր ադաթը չիմն ուցն էլ լաւն ա...

— Հալբաթ որ լաւն ա, ձէն տվուց մի ուրիշ հարսը:
— Է՛հ... դուք սաղութին ասէք, թէ չէ էդ թավուր ադաթներ շատ 

կը գան ու կը գնան, ժամանակ կը գայ, որ կնանիքը տղամարդիկ 
կը դառնան, տղամարդիկը՝ կինարմատ, ոնց որ քաղկումն ա... ո՞վ 
էր իմացել, եա ով էր տեհել նշանուելու աղջիկը իր կոտրատած 
ոտներովը գնա իր սիրած տղի խտիտը ընգնի: Մեր ժամանակվայ 
իրեք տարվայ նշան դրած աղջիկը գիտէր ոչ, թէ իր նշանածը ինչ 
բօի-բուսաթի տղայ ա, հմա հըմիկուայ շհար տեղի աղջկերքը իրանք 
են իրանց հմար նշանացու ճարում:302 Էն օրը իմ տէքրը հեքիաթ էր 
անում, ասում ա.

— Ըրիգնայ ճրագները կը վառուին թէ չէ, քաղքի էգ ու որց մօրմօն­
ջի նման տներուցը դուս ին գալի կուռ կռան տված, պապիրոզնին ըռխ­
նուն, քուչէքը չափչփորում, բոլթայ տալի, — ասավ ջրւորներից մինը:

— Էդ ես ասում Թամար, ասում են շհար տեղերի դուքան բա­
զարնումը կնանիքն են դախլադարութին անում, դու մտիկ՝ մենք ըս­
տի կարում չենք լիասիրտ մեր մարդկերանց հետ խօսիլ, ընդի նրանք 
եադէրի հետ առ ու տուր են անում, է՛հ... աշխարհ ա, — ասաւ մի ուրիշ 
ջրւոր, հոգոց քաշելով:

— Է՛հ, ֆօղս դրանց գլխին, երաբ գիդենամ ի՞նչ եք անսկամն երին 
զրըցատեղ շինել, դուք էն ասէք, երաբ Շուշանի տղայ Եթիմիցը խա­
բար կա՞յ, թէ չէ:

— Ի՞նչ խաբար, Մաշօ...
— Բա չես իմացե՞լ, Քալի, էս անց կենող շափտներումըս Շուշա­

նը նրանից գիր ա ստանում, գրած ա ըլում, թէ՝ իմ ձին ջըհտների 
հետ ղրգի,303 մի քանի օրով գալ պտիմ գեղը: Շուշանի ասելովը էս 
մի քանի օրը ըրևալ պտէր, հմա դեռ խաբար չը կայ: Ասում են խեղճ 

301	 Ռուս կանանց տրվող հեգնական բնորոշում:
302	 Ավանդաբար հարսնացու ընտրում էին տղայի ծնողները` առանց  նրա կար­

ծիքը հարցնելու:
303	 Այստեղ հեղինակը նկատի ունի օձունցիներին:

Շուշանը քշեր-ցերեկ լաց ա ըլում, էն օրն իրան տալին ասել ա. «Լա­
ցատեղս304 քօր ա գալի, համ էլ էս մի քանի քշեր ա ղայդի-ղայդի գէշ-
գէշ էրազնի եմ տենում, մախսուս եա մի բան պտի ըլիլ, եա էլէլ ա»:

— Էդ էլ կլի, Մաշօ ջան, մեր երգիրը ըվազականոց ա դառել... 
կտէնուն, որ ինքը զուքած տղայ ա, քահլան ձին էլ տակին, կտան 
կսպանեն, որ էլած չէղածը պլօկեն տանեն, — ասաւ մի ջահել հարսը:

— Կացէք հլա, հրէն Գիւլլիւզարը գալիս ա, նա խաբար կը գիտե­
նայ:

Թամարի էս խօսքերի վրայ չիմ ջրւորնին մտիկ արին դբայ նոր 
էկող Գիւլլիւզարին. մի քանի մինուտ չի քաշեց, Գիւլլիւզարը էկավ, 
հասավ աղբիրը, դեռ կուժը ուսիցը վեր չէր դրել, Թամարը հարցրուց:

— Աղջի Գիւլլիւզար, Շուշանի տղայ Եթիմիցը խաբար չի ունի՞ս:
— Ի՛հ..., Թամար ջան, էլ ի՞նչ ինչ խաբար, Սընահնայ ձորումը 

գդել են արին լվիկ էլած, դոշը չորս տեղ գուլլով ծակծկորած:
Գիւլլիւզարի էս վերջի խօսքը ջրւորնու սիրտը նետի պէս ծակեց, 

չիմն ու էրէսն էլ սփրթնեց, տամարներում արինը կասենաս թէ սա­
ռաւ, չիմն ու ջանն էլ փշաքաղեց, չիմն էլ մնացել ին լռուած, քարացած:

— Ըժում, աղջի, — հարցրուց վերջապէս Թամարը:
— Մի Սընահնեցի իր կորցրած մոզուն ման գալիս ա ըլում, էն 

հուզուրումը, ասում ա, որ ես կաղնած ի ճամփի վրէն, մի ջահիլ տղայ 
քաղքի շորով, ձին քշելով էկաւ՝ «Բարի աչողում, Աստծու բարին» ինձ 
տըվուց, անց կացավ, մի 50–60 լօք հեռացած կըլէր ինձանից, մին 
էլ էն տեհայ չորս թվանքի տրաքիլը ու էն ջահիլ տղի ձիու ճտովը 
ընգնիլը մին էլաւ: Ձին թվանքների ձէնից խրտնած, արինը աչքերը 
կոխած գնում էր, ոնչ քարի էր մտիկ անում, ոնչ քօլի, նա էլ գնաց մի 
քարից ընգաւ, կիսումը փեխկ էլաւ: Ասում ա՝ ես վազեցի դբայ երալու 
տղէն, գնամ տենամ մի քարի խտըտել ա ու ասում ա. «Ո՛վ անիրաւ­
ներ, մի կը թողէիք գնացելի ծնողիս հինգ տարուայ կարոտս առել, մի 
ջան ասել, ջան լսել, յետոյ ինչ անելու էիք, կանէիք»: Ես վրայ թռայ, 
ասում ա, երէքը փաթըթորեմ, նա մի ալար ձէն էր տալի՝ «Բիձա ջան, 
իզուր նեղութիւն մի կրիր, էլ ինձանից յոյս չը կայ, մի գուլլով ու էրկու 
գուլլով չեմ ծակծկորված, մի այն ես կը խնդրեմ, որ գնաս Իկահատ, 
Վախտանգի կնիկ Շուշանին ասես՝ քու հինգ տարվայ տեսութեանդ 
կարոտ Եթիմը իրան վերջի շունչը բերնին, չորս գուլլով ծակծկոր­
ված կրծքից, իրան վերջի բարովը ուղարկեց քեզ: Թաղիր ինձ բիձա 
ջան, էս մենձ քարի տակին և այս շորերս, որոնց տէրը հինգ տարի 
օտար երկրում ամենայն նեղութեանց տարել է, որպէսզի վերջը իւր 

304	 Լացատեղ, ուրխատեղ` մարդու մարմն ի անորոշ կետեր, որոնք հիշատակում 
են կատակելով  և ինչ-որ բան ակնարկելով:

հօր տան նեցուկը լինի, բայց այս րոպէիս անգութ չարագործների 
ձեռօք կուրծքը չորս տեղ գնդակներով ծակուած, կիսաշունչ ընգած է 
քո առաջին, կը հանես հագիցս և հէնց այդպէս արիւնոտ կը բարձես 
իմ ձիու վերայ և խուրջինիս հետ կը տանես իմ ծնողի առաջին վեր 
կածես, թող իրան անբաղդ որդու արինլըվիկ շորերին մտիկ անէ և 
իր սրտի հինգ տարվայ կարոտը առնու... օ՜հ... շատ բան ունիմ ասե­
լու, բայց ոյժ չունիմ խօսելու, մնացածն էլ դու կաւելացնես, մի այն թէ 
խնդրեմ իմ ազիզ ընկեր Սիսօին էլ մի բերան բարև տաս իմ կողմից... 
օ՜հ... Ղօխի բիձա, մնաց քու պատուերները անկատար...», ասում ա, 
որ էս էլ ասաւ, գլուխը դրուց չոր քարին ու ֆօքին տվուց:

Գիւլլուզարը Սընահնեցու ասածնին դեռ չէր վերջացրել, ջրւոր­
նին չիմն էլ ջուր ին կտրել, ամենքի աչքերիցն էլ արտասունքը աղբրի 
պէս վեր էր դառնում:

— Դուք մտիկ արէք Աստծու դատաստանին, խեղճին մախսուս, 
ոնց որ էն վօխտ Նօիմզէրը ասաւ, ձիու սաբաբու ին սպանել, ձին էլ 
գնացել, քարից ընգել, փեխկ էլէլ, ասած ա՝ հալալ ապրանքը հարամ 
մարդ չի մարսի...փառք քեզ Աստօծ, փառք քեզ, — ասաւ ջրւորնուց մի­
նը, էրէսին խէչ հանելով:

— Լաւ, թէ Աստօծ կսիրէք, հերիք ա, էլ բան միք ասիլ, մերը մեզ 
հասաւ, հախ մնան Տէրը նրա սպանողի ջուղաբը տայ, գնանք, կու­
ժերներուս լցուեց, — ասին ջրւորնին:

Ջրւորնին գլխներուն փթաթած շալի եա աղլուխի տըտներով աչ­
քերնուն սրփելով ճամփայ ընգան դբայ իրանց տները:

XX
Ըրիգնադէմը ընգավ, օրը մթնաժոռեց:
Իկհատու մենձախալխը,305 գլխներուն քաշ գձած, աչքներուն 

սրփելով, տէրտէրին աղաք գձած, գնում ին դբայ Շուշանի տունը, հո­
գոց ասել տալու:

Սիրելի կարդացող, ես առաջ խոստովանվում եմ, որ քեզ շատ 
տեղ ման ածի, շատ գլխացաւանքութիւն տուի, գիդեմ անպատճառ 
զըզված կը լինիս ինձանից, բայց խնդրեմ ներես, և արի ինչ կլի-կլի, 
որ վերջը երախտամոռ չը լինենք, մենք էլ գնանք էդ խալխի հետ 
խեղճ Եթիմի ջրատար մօրը հոգոց ասել տանք տէրտէրին, նրա վեր­
ջի րոպէին ցաւակից լինենք:

Ծնողի սիրտը իմաստուն ա, ամեն բանը շուտ կը հասկանայ:
Շուշանը խալխին տեսաւ թէ չէ, որ դբայ իր տունն են գալի, էն 

սհաթին գլխի ընգաւ, ոտն ու ձէռը թիլացած, մնացել էր լռուած, չօրա­
ցած կաղնած:

305	 Մեծահասակները:

— Աղջի, էդ ի՞նչ խաբար ա, ասէք, տենում, էդ ո՞ւր եք տէրտէրին 
բերում, չլի՞ թէ որդուս գլուխը բան ա էկէլ... վա՛յ իմ գլխին, վա՛յ քեզ 
Շուշան, էդ օրին էլ արժանացար..., — ասում էր ու սուգ անում ողոր­
մելի կնիկը:

Շուշանը դեռ իր գլխին վայ էր տալի, որ կնանոնցից մինը իր 
կռնատակի ղաթիփի306 տակից Եթիմի արնակօլօլ շորերը վեր ածավ 
Շուշանի աղաքին:

Ըստի խլալինքս էլ զօռում չի,307 որ գրեմ, դու խօսի կարդացող, 
դու իմացիր, հեշտ բան չի, մի ծնող հինգ տարի իր մինուճար որդու 
սուրբ պատկերին գիշեր ցերեկ ճամփայ պահելիս ըլի, որ տեսութեա­
նը արժանանայ, խըտըտի, դոշին հուպ տայ, որդի ջան ասէ, նանի 
ջան լսէ, ճակատիցը համբուրէ, իր կարոտը առնու, սիրտը հովացնէ, 
հմի էն կենդանի որդու տեղակ նրա արնակօլօլ շորերն ա խըտըտում, 
դոշին հուպ տալիս, պաչպըչորում, էրէսը վրէն դնում, արտասունքով 
թաց անում, եդ կաղնում, գլխին վայ տալի...

— Տէրտէր ջան, աջիդ մեռնիմ, ինձ հաղորդիր, իմ Եթիմից եդը 
ինձ կեանքը աւելորդ ա...

Էս ասելը ու Շուշանի լռուիլը մին էլաւ, խալխը մնացել ին շվա­
րած՝ պելացած: Մի քանի մինուտից եդը ուզացին Շուշանին վեր քա­
շեն, ղնամիշ անեն, համա ի՞նչ տեհան... էլ ո՞ւր ա Շուշան, էլ Շուշան չի 
կայ, նա էլ գնաց իր որդու ետևից:  

Գ. Շահվերդեանց

306	 Սպիտակ ծածկոց է, որ կանայք եկեղեցի գնալիս ծածկում են (ծան. հեղինա­
կի):

307	 Խլալինք նշանակում է ձեռքի դաստակ, այստեղ՝ ուժս չի բավականացնում:



156

ԼՕՌՈՒ ԳԻՒՂԱԿԱՆ ԿԵԱՆՔԻՑ  
ՊԱՏԿԵՐՆԵՐ

Միքէլ բիձէն մի կարճահասակ, հաստ, ջանը սաղ, ղվրախ մարդ 
էր, բոլոր ձորերումն1 նրան ճանաչում էին, ի՞նչ եմ ասում, ոչ թէ մէնակ 
ձորերն էին նրան ճանաչում, այլ Բորչալուից2 սկսած, որտեղ նա շատ 
անգամ ամառները թութուն էր անում,3 մինչև Շօրագալ, ուր ձմեռը 
տանում էր ցորենի ու գարու վրայ փոխելու, որ բերէ իրան մի տուն 
քուլփաթը կշտացնելու: Ամէնքն գիտէին, որ Միքէլը շատախօս, շա­
տակեր, սրամիտ ու մի բերանը պատռած4 մարդ ա: Բիձայ Միքէլը 
գիտէր սազի վրայ մի քիչ էլ ծընգծընգացնել, խաղ ասել ու մաշխու­
լաթ անել:5 Շատ անգամ իրանից խաղեր էլ էր շինում, ու միջումը 
սրան ու նրան կամ գովում կամ խայտառակում: Ամէն տեղ, ուր որ 
գնար, ջահել ու հալէոր, մեծ ու պստիկ ուրախութիւնով նրան կըհան­
դիպէին, կըխօսէին ու կըխօսացնէին, կասէին ու կըծիծաղէին, մա­
նաւանդ ձմռուայ գիշերներն: Մինչև աքլորներն երկու բերան չի կան­
չէին, մարդիկն չէին ցրվիլ ու Միքէլ բիձուն իրանցից չէին հեռացնիլ:

Սա Այգէհատ գիւղի ազնուներիցն էր, շատ էլ կըսիրէր իրանց 
պապերի պատմութիւն անել: Մի խօսքով՝ Միքէլ բիձէն շատ ուրախ 
ու հարկաւոր մարդ էր իրանց պարապութիւն սիրող գեղցւոնց հա­
մար:

Շատ տարիներ սրանից առաջ, երբ որ Այգէհատ գեղի ազնվ­
ներն ամէն բանից պրծել էին6, կալն ու կուտը վաղուց վերջացրել էին, 
բաղերը քաղել էին, հոնը ու կակալը չորացրել ու տեղավարել ձմռուայ 
համար, սաղ տարվայ ալիրն էլ աղացել էին,7 քթոցներն ածել, ձմռո­

1	 Ձորեր, որ հնումն անուանում էին Ձորափոր, ասում են Դեբէտ գետի ափեր­
քին (ծան. հեղինակի): 

2	 Գավառ Թիֆլիսի նահանգում, որի մեջ մտնում էր Լոռու մի մասը:
3	 Ծխախոտ մշակում էին մի այն ցածրադիր գոտիներում: Դրանով հիմն ակա­

նում զբաղվում էին հայերը՝ նաև հողակտորներ վարձակալելով:
4	 Սանձարձակ, պոռոտախոս:
5	 Սազ նվագել, երգել ու կատակներ անել:
6	 Աշխատանքներն ավարտել էին:
7	 Ձմռան պաշարի համար նախատեսված ցորենը կոչվում էր բնաղուն, որից 

պատրաստած ալյուրը պահեստավորում էին ամբարներում ու քթոցներում: 

ւայ փէտը բերել էին, դռանը դարսել, մի մենձ գերանների քօթուկ­
ներն երկու երեք մարդով զոռով քաշ էին տալի օջախի վրայ գցում ու 
թէժ կրակի վրայ իրանց ձեռներն տաքացնում: Էսա հա աշունքն վեր­
ջանալով էր, ձմռուայ շունչը փչում էր. թէ մարդ, թէ անասուն կուչ էին 
էկել ու տզաթևել: Մարդիքը դրսից շտապում էին դբայ կրակի ղրաղն 
ան տաք օդէն, եզներն ու գօմէշները աղպրից յետ դառնալիս, վազ 
տալով էին գալի ու ամէն բան ջարթելով ոչինչ բանի չի մտիկ տալով, 
ափալ թափալ տուն էին գնում՝ գոմն:

Մի շաբաթ յերիգուն էր, եկեղեցու զանգակի բարակ ծըլվը­
լան ձէնը որ լսվեց, մի քանի պառաւ կնանիք փաթաթուած իրանց 
փալասներումն, որ շատերի վրայ մնացել էին էդ կտորներն իրանց 
բաժնքից, կամաց կամաց, մի ձեռին փէտը սին տալով8, մի ձեռին 
էլ իրանց ածած դեղին մոմը բռնած, քօշէրը հաքներին, լընգլընգալէ 
գնացին դբայ ժամը:

Ջահել հարսներն ու աղջկերքը կուժերն ուսերքին, սօրօլ տալով 
գնացին աղպիրն, ջուր բերելու: Երեխէրքն ու ջահել տղէրքն, որն իշի, 
որն ձիու վրայ նստած, որն էլ եզն ու գօմէշ աղաքարած, քշեցին էլի 
դբայ ջուրն, ապրանքին ջուր տալու: Մի սհաթ չի քաշեց, ամէնքը բա­
նից պրծան, էլ ետ սաղ գեղը հանգստացաւ, մինչև առաւօտ յարչի 
նման չլայ մտաւ:9

Երբ որ ապրանքը տեղաւորեցինք, ալափ տուինք, մի թիքայ հաց 
կերանք ու հաւաքվեցինք Ղօխի բիձու օդէն:10 Մենձ ու պստիկ բոլորը 
կիտվել էին, որն էլ մի կռնուց գալիս էր: Օդի բուխուրակումն երկու 
գէջ փէտի անձղակոթ, աթարի հետ զօռով մուլ էին անում ու իհարկե 
իսկի լիս չէին տալի:11 Մոմն ու ճրագն էլ Աստուած տար: Մարդիքը 
մութ տեղը նստած էին, մէնակ մէմէն տեղ չիփխի պէծերն էին լիս 
տալի: Մեծ հասակով մարդիքն նստած էին բուխարու մօտ, ջահել 
տղէրքն էլ օդի ներքի կռանը ոնց որ էլեր էր տեղաւորվել էին: Ամէն­
քը բերանները բաց արած, լսում էին թազա խաբարներ քաղքից նոր 
եկած Համբարձում չէրչուց, որ շարունակում էր.

— Էս տարի հացը շատ էժան ա քաղքումը, ձգնեղէնը, եղը, պա­
նիրը ու գինին՝ էլ մի ասիլ, մի խօսքով լիութիւն ու բարութիւն ա, 

8	 Փայտին հենվելով:
9	 Արջի նման ձմռանը խոր քուն մտնել:
10	 Օդան գյուղական տների՝ գոմերին կից կամ առանձին այն բաժանմունքն էր, 

որտեղ օջախ կար և հանդիսանում էր տղամարդկանց ձմռան հավաքատեղի, 
զրուցարան և աշուղների ու հեքիաթասացների ելույթի վայր (Բդոյան Վ., Հայ 
ազգագրություն. համառոտ  ուրվագիծ, Երևան, 1974, էջ 81): 

11	 Ծայրը վառված երկու խոնավ փայտ, քակորի հետ հազիվ ծուխ էին անում ու 
բոլորովին չէին լուսավորում: 



158

ամա՛...Էս մուդաթին գլուխը դուրս բերուց մութն ու երկար սոխախ­
կիցն մեր բիձա Միքէլը՝ ասելով.

— Բարի յիրիգուն պարներանցն:12

— Ա՛յ, Աստուծու բարին, — ասին էս կռնուց, էն կռնուց, — այ ըղոր­
մի քու հօրը որ էկար, բարով, հազար բարի էկար, արի, հա՛ արի՛, Մի­
քէլ բիձա ջան, արի նստի:

Միքէլ բիձուն մի լաւ տեղ նստացրին: Միքէլը որ տէհաւ Համ­
բարձում չէրչուն, բարով տվուց ու աւելացրուց.

— Հը, Համբարձում ապէր, ասում ես ամէն ուտելեղէնի ու խմելե­
ղէնի էժանութին ա էլի, բաս բանը մնաց շորէղէնի վրայ, էդ հալբաթ 
որ թանգ կըլի էլի. քու ապրանքն ա կըթանգացնես, որ մեր հացն ու 
եղն էժան գնով առնուս ու քու փթած ապրանքը մեզ վրայ սաղացնես: 
Դուն ու քու Աստոծը, Համբարձում ջան, դրուստ չեմ ասո՞ւմ:

— Է՛հ, Միքէլ բիձէն ես էլի, սև ու սիպտակ չես հարցնում13, — ասաւ 
Համբարձումը:

Միքէլը դբայ բուխարին մտիկ արաւ իրան համդաշ ու, ոնց որ 
գեղցիք էին ասում, փլփլի բարեկամ14 Ասլօն աչքովն ընկաւ.

— Հը, ղնդռիկ (քնթումը խօսօղ) Ասլօ, ի՞նչ ես վէրի ծէրին բազմ­
վել, տօ՛ էդ քու տե՞ղն ա, որ բռնել ես, — ասաւ Միքէլը:

— Տօ՛ քօռ շուն,15 քեզանից էլ պակաս մարդ եմ, որ քու գլխին եմ 
նստած, էդ քու դառդակ կարկաժը չի վէրունում հա՞, իմ բոյին քունիցը 
երկար, իմ շորերը քու շորերիցը նոր, ու իմ չիփխի ճիպոտը16 էրկու քու 
չիփխի չափ: Մի ասա՝ տէնունք ի՞նչս ա պակաս նստած տեղիս գօրայ:

— Ըմեն ինչդ ա պակաս, շատ քիչ բան ա պակաս ազնիւ Աս­
լան, ծալդ ա պակաս, ծալդ, թէ բէդամաղ չես ըլիլ, կօկօշդ դառդակ 
ա, խելք չի ունիս, խելք, երկար բոյդ ու չիփխի ճիպոտը ինչներուս ա 
պէտքը: Ամա, ախպէր, դրուստն էլ ասած, վէրի ծէրին նստողի ամէն 
բանը պէտք ա թամամ ըլի: Թող ամէն մարդ իրան տեղը բռնէ ոնց որ 
իրան պատիւն կուզէ:17

— Ո՞նց ջոգենք պատւաւոր մարդկերանցը, բիձա Միքէլ, — ասին 
էս կռնուց, էն կռնուց, լաւ հասկանալով, որ էդ խօսքերի տակը մի 
բան կըլի:

12	 Պարոններին՝ հավանաբար հեգնելով իրենց ազնվական ծագումը:
13	 Խառնել, տարբերություն չդնել:
14	 Հավանաբար՝ ուրիշի հաշվին ուտող-խմող:
15	 Միքէլը մի աչքը ծածկում էր, երբ որ հեռու էր մտիկ տալի: Սրան գեղացիք 

ասում են ծօթ (ծան. հեղինակի):
16	 Ծխամորճի ծխափող:
17	 Ավանդաբար պատվավոր տեղերում նստում էին տան տերը, տանուտերը, 

տերտերը և, հերթականությամբ, գյուղի մեծահասակները:

— Ես ըլիմ, իմ Աստոծը`օրէնքն էն ա, — ասաւ Միքէլը, — ում կնի­
կը սիրուն ա, թող նա վէրի ծերին նստի, ում կնիկը գէշ ա, նրա տեղը 
դռան տակն ա:

— Թող ըթէնց ըլի, լաւ ասիր, բիձա ջան, էս սհաթին ասածդ 
պէտք ա գլուխ բերենք, — ասին:

Ասին ջահել ու ազափ տղերքն ու ծիծաղելով, քռքռալով վեր կա­
ցան, որ օդէն յիրար գլխով տան:18 Զաւրանց Էդ-իշերը,19 որ վէրի ծէ­
րին, բուխարկի մօտ էր ձգուած, ձէն տվուց.

— Տօ՛, էդ սարսաղ Մխօին (Միքէլ) ի՞նչ եք լսում, դրա էդ գոնչ 
գլխիցը խէլօք բան դուրս կըգա՞յ, շաշ շաշ դուս ա տալի էլի:

— Հը, ծուռտիկ Շէդո, բանդ խարաբ ա հա՛, դռան տակին էլ տեղ 
չի ունիս: Վէր կաց, շուտ արա, կորիր տեղիցդ, — ասաւ Միքէլը ու 
իշարաթ արաւ ջահել տղերանցը:

Ոնց որ ասում են՝ գժին էլ մի հուն20 էր պակաս, ամէնքն էլ տեղ­
ներուցը վէր թռան:

— Հալա մի էս ղնդռիկ Ասլօին ու ծուռտիկ Շէդօին քաշ տուէք 
իրանց տաք տեղից ներքև, որ մի տեղը իստակուի, յետոյ կըտես­
նենք, թէ ի՞նչ ենք վայ տալի դրանց շաշ գլխին:

Զօռով գուջով, ծիծաղելով, բղաւելով, էդ էրկուսին նստած տեղ­
ներիցը ներքև քաշէցին ու դռան տակին կանգնացրին: Էս վախտին 
մի իրան տակը զօռով լուս տվող ճրաք բէրին, պատիցը քաշ արին, 
որ մարդիքը շատ ու քիչ յիրար էրէս տէհան:

— Հը, — սկսեց Միքէլը, — տղէրք, ձեր խելքը ո՞նց ա կըտրում, ո՞ւմ 
նստացնենք վէրի ծէրին, — փոքր մտածելուց յետ, — ես կարծում եմ, 
որ առաջի տեղ պէտք ա մեր Դաւթանց Բէգլարը բռնէ, ո՞վ ինչ խօսք 
ունի ասելու:

— Էդ դրուստ ա, — ասին ամէն կողմից ու Բէգլարին համեցէք 
արին վէրի ծէրը:

— Վրայ էրկու տեղը պէտք ա բռնէ,21 — շարունակեց Միքէ­
լը, — մեր բիձոնց Մօսին:

Ամէնքն էլ հաւանութիւն տվին խօսողի ասածին ու Մօսնին հա­
մեցէք արին վէրի ծէրը: Էսպէս կարգով բիձա Միքէլը հանաքներով, 
ծիծաղելով հասաւ իրան: Ինքն էլ չիբուխը բէռնին դրած, քօքռօշ 

18	 Ջահել տղաները ծիծաղելով ու հռհռալով վեր կացան, որ օդան տակնուվրա 
անեն:

19	 Էդիշեր անունը տարածված է վրացիների շրջանում, որտեղից էլ կարող էր 
ծանոթ լինել լոռեցիներին: Ծագումը, հավանաբար, իրանական է, նշանա­
կում է «լուսավոր սիրտ» կամ «մաքուր հոգի»:

20	 Հու՝ այսինքն մի շնչում, ոգևորիչ հրահանգ:
21	 Երկրորդ տեղը պետք է զբաղեցնի:

արած,22 ձգվեց դբայ վէրի կուռը, իրան փոքր ախպէր Շահվէրդու մօ­
տով անցկենալիս Միքէլը ծիծաղելով ասում ա.

— Շահվէրդի ջան, երեսդ յեդ քաշէ, քինթդ յեդ տար (Շահվէրդու 
քինթը շատ մեծ էր), անց կենալիս չի փչացնեմ:

— Միքէլ ջան, — պատասխանում ա Շահվէրդին, — աչքդ խում 
քօռ չի, մի քիչ հեռու անց կացիր:

Զաւրանց Էդ-իշերը, որ շատ նեղ տեղն էր ու դռան տակին 
նստած, անցկենողների ոտի տակին հաւասարվել էր, բղաւում ա.

— Դու ինձ վայ տաս, քօռ Մխօ, թէ ես քու հախէն չի գամ, էդ ի՞նչ 
հնարեցիր: Տօ ես ինչ անեմ, որ իմ կնիկը սիրուն չի, քու բիձու աղջիկն 
ա, քեզ նման ա էլի: Դարդակ նստիմ ես քեզանից, ի՞նչ անոր տղայ ես:23

Էս միջոցին դուռը բաց էլաւ, Իգահատ գեղի քահանէն՝ Տէր 
Արութիւնը, գաւազանը ձեռքին մտաւ տուն: Ամէն ժամանակ մենձ ու 
պստիկ տեղից վէր կըկէնային ու տէրտէրին համեցէք կանէին վէրի 
ծէրը: Հմի ոչ ոք իրան տեղից ժաժ չի էկաւ, չունքի որ ամէնքն իրանց 
կնանոնց պատուի համար ունէին բռնած տեղերն:24 Բիձայ Ղօխին, 
որ պատւաւոր տեղերից մինն ունէր բռնած իրան օդումն յառաջ, հի­
մա բաւականին ցած էր նստած ու կամաց կամաց չիբուխը փստաց­
նում էր, ասում ա.

— Տղէրք, տէրտէրին տեղ տվէք է՜, ոչ ոք տեղից չի ժաժ գալի:
Չեն գիտում, թէ որտեղ նստացնեն, Միքէլ բիձու վրայ են մտիկ 

անում: Նա էլ բանը բաց արեց, տէրտէրին ուղարկեց Զաւրանց  
Էդ-իշերի մօտ: Էդ-իշերը, որ չէր դինջանում, ձէն ա տալի.

— Տօ՛, փուչ կենդանի, էս ծեր իրիցին էլա պատիւ տուր: Ախր մենք 
ի՞նչ մեղաւոր ենք, որ մեր կնանիքը սիրուն չեն, սրա կնիկն էլ քու մի 
բիձու աղջիկն ա: Մարդիքն ինչ անեն, որ ձեր քօքը մի բանի նման 
էլա չի:

Էս միջոցին ճրաքի եղը հատաւ25ու ճրաքը հանգաւ, բոլորը մնա­
ցին մթնում, Էդ-իշերը օգուտ քաղեց էդ բանից ու շարունակեց.

— Ախպէր, էս խալխին ի՞նչ, որ ձեր կնանիքը սիրուն են, դրա հա­
մար դուք ինչո՞ւ մեր գլխին պէտք ա նստիք: Այ տեհէք, մթնում վէր 
ածած ենք, ո՞վ էրկու թունգի ձէթ տայ, որ սաղ ձմեռը վառենք օդումը, 

22	 Փքված:
23	 Դատարկ նստեմ (զուրկ մնամ) քեզանից, ի՞նչ աներոջ տղա ես:
24	 Ոչ ոք չշարժվեց, քանի որ այդ տեղերը իրենց կանանց պատվին էին զբաղեց­

րել: 
25	 Լուսավորության հիմն ական միջոցը մարդու բռի ձև ունեցող կավե կամ մե­

տաղե ճրագն էր, որի մեջ ձեթ էին լցնում ու պատրույգի ծայրը այրում: Հր­
դեհից խուսափելու համար ճրագի պարունակության կեսից ավելին ջուր էր: 
Ճրագը դրվում էր հիմն ականում տան կենտրոնի սյանը ամրացված տախ­
տակին, որ կոչվում էր ճրագթաթ:

թող նա վէրի ծէրին նստի: Լիս էլայ կըլի, յիրուր էրէս էլայ կըտէնունք:
— Տօ՛ ճրագն ի՞նչ ես անում, էտ ա դու լիս ես տալի:
— Ախպէր, ոչ ոք քու լիսը չի ուզում, մթնում հըլայ էդ բայղուշ 

էրէսդ էլա չենք տէսնում, — ասում ա Միքէլ բիձէն:
Սա ուզում էր խօսքը կըտուրը գցել, բանը ցանիլ,26 ամա չէլաւ. 

էս ու էն հաւանութիւն տուին Էդ-իշերի ասածին, ամա ոչ ոք ձէթ չի 
տվուց, բացի ինքը՝ Էդ-իշերը, որ մի ջոմարդ մարդ էր: Էն հադաղին 
սա ղրգեց իրան փոքր ախպորը տանիցը էրկու ճրագ ձիթով լիքը բէ­
րէց օդի ներքի ու վէրի ծէրին պատի միջումը քաշ արաւ, օդէն լու­
սաւորվեց՝ չրաղդան էլաւ, մարդիք յանկարծ մթնիցն լիսն ընգնելով՝ 
աչքերնին չռէցին յիրար էրէսին ծիծաղելով մտիկ տուին ու շատերն 
էլ մի աբէրան ասին.

— Ես ըլիմ, իմ Աստուածը՝ Էդօն լաւ խելք բանացրուց:27

Սա էլ չիբուխը բէրնումը, քօշերը ոտներին գցած, ծանրաքօ­
քօտ, գլուխը բարձրացրած, անցկացաւ օդի վէրի ծէրը՝ ծալպատակ 
նստեց, մէջքը պատին դէմ արաւ ու ասաւ.

— Տղէրք ջան, ամէնքդ ձեր տեղը բռնեցէք ու էդ թէ աչքով ու թէ 
հացով քօռ Մխօին դռան յեդի կուռը գցէցէք, դրա տեղը ընդի ա, 
մուրկայ շան մօդայ:

Էլ եդ օդէն տակնուվրայ էլաւ, ամէնքն իրանց տեղը բռնեցին 
իրանց պատուի ու հասակի գօրայ: Երբոր ամէնքը տեղաւորուեցին, 
Տէր Արութիւնը նոր տէհաւ չէրչի Համբարձումին:

— Հը, օրհնեալ լինիս, որդի, նոր ես էկել քաղքիցը, ի՞նչ նոր համ­
բաւ ունիս, ասա, լսենք:

Միքէլ բիձէն ասում ա.
— Համբարձում ջան, օղորմի քու հօրը, իշագնից մի խօսիլ, էլի մի 

սկսել ճոթի թանգութիւնից ու ուտելէղէնի էժանութիւնից, թէ որ գի­
նին էժան էր, ինչի՞ մի քանի թունգի չի բերիր, կը խմէինք էլայ:

— Տօ՛ քօռ Մխօ՛, էլի դու կոտրած գդալի28 պէս մէջն ընգար, տօ 
քեզ գինու իշտահը ո՞վ ա տուել, որ խմես, էն էլ քու փողով առած գի­
նին, բողազումդ կըմն այ: Գեղամիջումն հարսանիք ան կնունք պէտք 
ա ըլի, որ մուֆթայ գինի ու հաց ըլի, լափես, — ասաւ Ասլօն:

— Քու ազիզ արևը գիդենայ, ղնդռիկ Ասլօ: Քու տանը որ էրէ­
խէրքը խոզի գոջէնուց շատ են, ու քու թուլաներիցը տարէնը մինը, 
էրկուսը հարսանիք են ըլում, աւատաս մի քանիսը հարբած ըլին՝ 

26	 Խոսակցության առարկան թաքցնելու համար զրույցի թեման փոխել, դրա­
նից շեղվել:

27	 Միտքն աշխատեցնել:
28	 Իրեն չվերաբերող խոսքի կամ գործի խառնվել, ամեն տեղ քիթը խոթել:



162

փառք Աստուծու, պուճախդ հէնց դառդակ ա, որ շունը մտնելիս հո­
գէց քաշելով ա դուս գալիս,29 — ասաւ Միքէլը:

Բիձա Ղօխին ծանրուբարակ սկսեց.
— Ա՛յ տղէրք, քանի մին մնու բիաբուռ անէք, բա չե՞ք ամանչում, 

ինչ էլաւ ձեզ, ստեղ հավաքվել եք յիրար էրէս կրծելո՞ւ:30

Էդ-իշերը վէրի ծէրից ձէն ա տալի.
— Ղօխի բիձա, քիչ խօսի, թէ չէ մի սիրուն որփուէրի կնգայ տեղ 

գիդեմ, որ ուզում էի քեզ համար գնամ ուզեմ, էլ չեմ գնալ, հէնց ըթէնց 
մուրազդ փորումդ ու կոկոմ արևդ խաւար կըմն այ, — ասում ա ու խալ­
խի հետ ծիծաղում, բոլոր օդէն քըռքըռոցը գցում:

— էն օրը, — ասումա Միքէլը, — էս մեր Ղօխնի թոռնէրի մնին էրե­
խանց միջումն կոճի խաղալիս ջգրացրել են, նա էլ խիստ տաքացած 
խօսում էր ու ասում՝ «Շատ լաւ եք անում, դուք ինձ վայ տաք, թէ իմ 
պապի հարսանքումը ձեզ թողում մեր տունը գաք»:

— Լաւ, լաւ, հէրիք ա, — ասավ Դաւթանց Բէգլարը, — բա էլ խօսա­
լու բան չէք գթնո՞ւմ, որ էդ ծեր մարդիցն էք կպել:

— Տօ՛, Բէգլար, բիձուդ ինչո՞ւ ես բէդամաղ անում, տարիքը աւե­
լացնում, նշանելու տղին ծեր ես ասում, սիրտը կոտրում: Մի իրան 
էլ հարցրու է, էս տղէրքը որ ունի, օջախի համար քիչ ա, որ ծուխ ծը­
խացնեն, ուզում ա էլի քեզ նոր բիձու որդիք փէշքաշ անէ, — ասավ 
Միքէլը:

— Ա՜յյ, ովվէ՜, էս շաշ Մխօն դրուստ հոտած մօթալա,31 որ կըպչում 
ա, էլ պոկ չի գալի, — ասաւ Իսպիրանց Դուրմիշխանը:

— Բա՛հ, բա՛հ, բա՛հ, հոտով մանիշակիս մտիկ տուր, առաւօտէց 
մինչի մութը քու ուշունցն ու գռգոռալը սաղ գեղը վէր ա կալել, դուն էլ 
նոր լաւ հոտէրի ես ման գալի, քանի էդ քու հոտած բերանը էդ քու ռսի 
խիար քնթի տակին ա, դու անոշ հոտ յիմացող չես, — ասաւ Միքէլը:

— Տօ՛, էդ անիծած պարկին քիչ ժաժ տուէք, դրա հախէն բալքի թէ 
Աստուած գայ, մեր ձեռից բան չի դուս գալ:32

29	 Քո երեխաները խոզի գոճիներից շատ են, քո թուլաներից տարին մեկ-եր­
կուսը հարսանիք են լինում, տան անկյունները հենց դատարկ են, որ շունը 
մտնելիս հոգոց քաշելով ա դուրս գալիս:

30	 Ղօխի բիձէն մի հասակն առած 70 տարեկան մարդ էր, երկու տարի էր, որ 
կնիկը մեռել էր, հինգ մեծ հասակով որդիք ունէր, յերեքը պսակուած էին, շատ 
էլ թոռներ ունէր: Մեծ որդին, որ քառասուն տարուց պակաս չէր, միշտ հօրից 
նախատուած էր, որ նորա համար երկրորդ կին չի գտնում: Նա էլ մօտիկ գիւ­
ղերն ընկած, պտըտում էր իւր հօր համար հարսնացու, իսկ իւր համար՝ մօրա­
ցեղ գտնելու, բայց ով իմանում էր, բոլորն ծաղր էին անում և յետ ճանապարհ 
գցում ամանչացրած (ծան. հեղինակի):

31	 Ոչխարի տկի մեջ պահվող պանիր:
32	 Այդ անիծված պարկը քիչ թափահարեք, դրա պատասխանը Աստված կտա:

Մարդիքն շատ ծիծաղելուցն ու յիրուր չանայ կռծելուցը, հէնց 
կասէիր բէզարեցին մի համլաթ սուս կացան, որն սկսեց չաբխի վրայ 
պէծ դնել,33 որն էլ հանգած չիբուխը դարդակել ու լքցնել. չէրչի Համ­
բարձումը սկսեց.

— Հա՛, տէրտէր ջան, դու հարցնում էիր քաղքի նոր խաբարնե­
րից: Ես մի շատ մեծ թամաշայ տէհայ, մեր նոր հոգևոր տէրը՝ Ներսէս 
կաթողիկոսն34 էկաւ քաղաք, էլ ինչ ղալմաղալ, ինչ քէֆ, լեզուով չի 
ասուիլ: Համքարը քաղքիցը դուս առաջ գնաց ու ձիու տեղակ լձո­
ւած նրա դրօշկումը քաղաք բէրուց,35 նա էլ վանքումը քարոզ տվուց, 
ամէնքը գնում էին ձեռքը համբուրում ու օխնանքը առնում: Ասում են 
Կարապետ եպիսկոպոսը36 վախիցը դամբլա է ընգել: Շատ տէրտէր­
ների ու վարդապետների փիլոն ա վէր կալել, ամէնքի ջանը ահուդող 
ա գցել: Ասում են նոր ուսումն արան ա շինում, որ լաւ ուսում տայ էրէ­
խանցը, որ լաւ քահանէք դուս գան:

Տէր Արութիւնը խոռն հոգէց քաշեց ու կարծես թէ ռանգ ռանգ էր 
տալիս, մին սիպտակում էր, մին կարմրում:

— Հը, տէրտէր, օրհնեա տէր, էդ ի՞նչ էշդ խլած մղդսու նման մո­
լորվեցիր, մրսեցիր հա՛, ճշմարիտ ա ասած՝ «Ահը վէր ա, քանց մա­
հը»: Անջաղ ձեզ վրայ էլ մի իշխան ու տէր էկաւ, — ասաւ Միքէլը:

— Է՛հ, որդի, ինձ վախէլու ի՞նչ կայ, փառք Աստուծոյ, ձեր եկեղե­
ցուն տուած արթիւնքը կերած չի լինիմ ու չի կարողանամ հաշիւ տալ, 
տարի ա անց կենում, ժամի դուռն չէք տէնում: Մինը հազարէնցն մի 
հետ անջաղ մի մոմ ա բերում, որ վառում ենք, աղօթք ու մաղթանք 
կարդում, ինձ պէս խեղճ մարդին ով ա կորցրել, ով ա ման գալի: Ամա 
որ չէրչի Համբարձումի ասածը լսեցի, հին ցաւերս նորոգվեց, չէ որ 
մի երեք տարի սրանից առաջ ես քաղաք37 էի գնացել: Էն ժամանակը 
Խօջի վանքումը38 մի քահանի տեղ բաց էլաւ, ես գնացի Կարապետ 
եպիսկոպոսի մօտ, աղաչեցի, պաղատեցի, որ էդ քահանայութեան 
տեղն ինձ տայ: Նա ոտիցս մինչի գլուխս ինձ խառն աչքով մտիկ 
տվուց ու ասաւ՝ «Թէ 30 ոսկի կուտաս, այդ տեղը քուկն է»: Ես նրան 
պատասխանեցի, թէ՝ բարձր սրբազան հայր, ես որ երեսուն ոսկու 

33	 Շատ ծիծաղելուց ու վիճելուց հետո լռեցին ու սկսեցին ծխամորճներին կրակ 
դնել:

34	 Ներսէս Աշտարակեցին:
35	 Համքարական կազմակերպություններն ակտիվորեն մասնակցում էին տո­

ներին և հանդիսավոր արարողություններին:
36	 Կարապետ Բագրատունին 1837 թ. նշանակվել է Վրաստանի և Իմերեթի հա­

յոց թեմի առաջնորդ:
37	 Քաղաք ասելով նկատի ունեին Թիֆլիսը:
38	 Թիֆլիսի Հավլաբար թաղամասի Խոջիվանք եկեղեցին, կառուցված 1655 թ.:

տէր ըլիմ, իմ հագի փարաջեն, որ տեսնում էք, քառասուն կտորից չի 
ըլիլ կարկատած ու քսանուհինգ ռանգի փալաս վրէն չի ըլիլ կպցրած՝ 
բաս դէ հայդա, տէր բաբա, այդ տեղին դու արժանի չես, գնա բանիդ, 
ասաւ ու շուռ էկաւ ինձանից, խիստ բարկացած, ես էլ ձեռներս ծո­
ցումս յեդ էկայ տուն: Իհարկէ ինձ համար միևնուն է ուր որ ըլիմ, ամա 
որդիքս մեծանում են, ուսում է հարկաւոր, էս գեղ տեղն ինչ պէտք ա 
արած, այ ինչի վրա եմ ես հոգէց քաշում ու դարդ անում:

— Տէրտէր ջան, կարգիդ մեռնիմ, դարդ մի անիլ, Աստոծ ողոր­
մած ա, — ասաւ Միքէլը, — ամա դուն էլ, ինչպէս էրևումայ, շատ ան­
փորձ մարդ ես: Իհարկէ Կարապետ սրբազանը կըբարկանար ու կը­
նեղանար քեզանից՝ համ փարաջէդ հին ա էլէլ, համ էլ երեսուն ոսկի 
չես ունեցել, իհարկէ նրա սրտին կըդիպչէր: Նա հէնց գիտացել ա, թէ 
ամէն մի կարկատանիդ տակին քչիցը մի քսան ոսկի կըլի պահած, 
թափ կըտայ ու հասած ծիրանի նման նրա փեշումը դեղին ոսկիքը 
վէր կըթափին: Ախր չէ որ նա օսմանլուի հողի մարդ ա, ընդի ընէնց 
ա, որ քանի վրի շորը շատ կրկատան ունենայ, էնքան էլ շորի տէրը 
շատ ոսկի կունենայ պահած: Քեզ էլ, որ տէհել ա, հէնց գիտացել ա 
Արզրում ա: Չի յիմանում, որ մեր ձորի խալխը գուրջ ու փալասի սա­
վոր չի, թէ ունենայ, կը հագնու, կուտէ, կըխմէ ու քէֆ կանէ, նրանց 
պէս պարկը շալակը չի առնուլ ու փէտը ձեռին պտըտիլ գեղեր, հացի 
փշրանքներ հաւաքիլ, ծախիլ, ոսկի շինիլ, ան իրանց վարդապետին 
ու եպիսկոպոսին ուտացնիլ, ան թէ չէ քուրդը կըգայ, գլխին կըտայ 
ու ձեռիցը կըխլէ: Նա էլ յեդ պոռալով ու դարդակ գուդէն շալակին 
բոբիկ ոտով, փէտը ձեռին կընգնի գեղերս ու կսկսէ. «Ողորմութիւն 
արէք անտուն, անտէր, քանդուած ու լալէուն խայ աղքատին»: Տօ՛, 
մի ասող ըլի էդ մդխներին, էդ իշի քուռակներին, ոսկին պահում ես, 
որ շուն ու գէլ ձեռիցդ խլէ, ողջ մէկ ա, դու խոմ ուտող չես, թուր ու 
թուանք, գուլլայ, բարութ էլա առ, որ դուշմանը գալիս լաց չի ըլիս ծը­
ծազար39 էրէխի նման: Այ գիդի հա, քու հողին ու ջրին մեռնիմ Լօռի ու 
Փանբակ, քու տղին տղայ չի հասնուլ, քու սրին սուր չի հասնուլ, մեր 
տեղի մարդին ինչ քրդի քօլօզ կըդիմանայ, — ասաւ կրակուած Միքէլ 
բիձէն  ու չիբուխը թափ տուեց: Չիբխի գլուխը լավ չէր ղայիմ արած, 
վէր ընգաւ բուխարու ղրաղի քարին դիբաւ, կոտրուեց:

— Ա՛յ հէնց հմիկուց մի քրդի գլուխ ջարթէցիր: Տաք օդումը նստած 
շատ ղօչաղ ես խօսում, այ կրակվես դու, հա կրակվես: Մի ճանաչէլիս 
էլա չի ըլինք, թէ ինչ հունարի ու սրտի տէր ես, գլուխն ի քարը, ախր 
լեզուդ որ ըլի ոչ, ակռաւնին աչքերդ կըհանեն, օ՛հ, օ՛հ, օ՛հ: Աստուած 
ազատէ ալապստրակի քացուցն, — ասավ Ասլօն:

39	 Կրծքից կտրված:

Երբ որ խօսիլն վերջացրին, Տէր Արութիւնը սկսեց.
— Հա՛, որդի Համբարձում, դու ասում էիր, որ մեր հոգևոր Տէրը 

նոր ուսումն արան ա բաց անում, էդ իրան առաջուայ շինած ուսում­
նարանը կըլի, որ Կարապետ եպիսկոպոսը համարեա քանդեց, 
ասում են ուզում էր Ներսէսի յիշատակը կորցնել, հիմա դա էկել ա 
նորոգելիս կըլի: Փառք Աստուծու, Ներսէսն մի ուսումն ասէր մարդ ա, 
ես վաղուց կըճանաչեմ, երբոր դա Թիֆլիզ առաջնորդ էկաւ: Էն ժա­
մանակ մի քանի չհաս պսակներ40 կար, պսակի իրաւունք չէին տալի, 
նա տէհաւ, որ շատ անկարքութիւններ կան ու վնաս է գալի ազգին: 
Շատերն ուզում էին գնալ փռանգի եկեղեցին պսակվելու:41 Առաջ­
նորդն ամէնքին էլ իրաւունք տուեց: Նրանք ամէնքն իհարկէ շատ 
շնորհակալ էին ու մեծ գումար աջահամբուրներ տուին: Նա էլ բոլոր 
փողը տվեց ուսումն արանի շինելուն ու ասավ. «Թող էդ փողով հիմքը 
դնեն ու էդտեղ սովորած էրէխէրքն, երբ որ լաւ քահանայ դուրս գան, 
աղօթեն դրանց մեղքերի թողութեան համար»:

— Ես ըլիմ՝ իմ Աստուածը, խելօք բան ա ասել, — ասաւ Ղօխի բի­
ձէն:

— Պսակի, բանի վրայ խօսեն, չհաս ըլի, թէ հաս, քեզ միշտ դուր 
կգայ, — ավելացնում ա Միքէլը:

Էս խօսակցութեան ժամանակն տուն ա գալի Մէհրաբանց Աւե­
տիքը, սա գեղի առաջին հարուստն էր ու իրան գլուխը մի խիստ հա­
ւան կացած մարդ էր:

— Օրհնեա տէր, բարի յրիգուն, — ասաւ ու պատուաւոր տեղ 
նստեց:

— Էս օր որտե՞ղ ես, չես էրևում, Աւետիք, — հարցրին էս կռնուց, 
էն կռնուց:

— Ես գնացել ի գեղն:42Բա մի ասիլ, նոր Կաթողիկոս ա էկել ու 
մեր Տէր Օսէփին պահանջել ա, էսօր նա էլ գնաց:

Դուրմիշանց Ռևազն նոր էր էկել Օձունից ու մի կէս սհաթ սրա­
նից առաջ մտել էր օդէն ու սուսուփուս նստել մի մութ քնջումն: Նա 
ընդեան սկսում ա խօսիլ.

— Հա՛, ես էլ ի Ուզունլար, սաղ գեղը դրա վրայ ա խօսում, թէ Տէր 
Օսէփին մատնել են, կանչում են պատժելու: Էլի գեղամիջումը խօ­
սում էին Խոզարածանց Ղազարի վրայ, որ մի մարդից սրանից յիրեք 

40	 Մերձավոր, յոթ պորտից մոտ ազգակցության պատճառով ամուսնության 
արգելք:

41	 Չհասության պատճառով ամուսնության արգելքի դեպքում հայ առաքելա­
կանները երբեմն պսակվում էին կաթոլիկ եկեղեցում:

42	 Գեղ ասում են Օձունին, որ հասարակօրէն անուանվում է Ուզունլար (ծան. 
հեղինակի):

տարի յառաջ հինգ մանէթ պարտկ ա վէկալել: Էս յիրեք տարումը, 
որ ամառ ժամանակ մշակն արժէ օրը յիրեք աբասի, տուել ա տասը 
մշակ, որ քեզ կանէ վեց մանեթ փող, էլի տվել ա մի կով, որ գին են 
դրել տասնուհինգ մանեթ, էսօր էլ էն փողատէրը գնացել ա մի թու­
ման ա ուզել: Պարտքատէրը լաց ա էլել, թէ չի ունիմ, Աստուծու սի­
րուն, համբերիր, կըտամ: Փողատէրը չի արել, սիրտը ռահմ չի ընգել: 
Տէհել ա լօբի են էփում պղնձով, կրակի վրայ դրած: Պղինձը շուտով 
կրակիցը վէր ա կալել, միջի կիսատ էփել լօբին գէդին շուռ տուել, վէր 
ածել ու պղինձը ձեռին բռնած, էն աղքատների տանիցը վերջի ամա­
նը դուս տարել: Մի տուն լիքը էրէխէք մի պղինձ չի ունեն, որ մի ջուր 
էլա եփ տան, խպշտեն, փորերը տաքացնեն էս ցուրտ ղիամաթին: Էն 
Ղազարի կնգա բէրնից ինչ որ դուս էր գալի, Աստուած ոչ շանց տայ, 
մի անծում էր, որ մարդ փշաքաղվում էր: Ասում ա՝ «Ես որդիք ունիմ, 
ամա բան չի ունին ուտելու, իմ տուն քանդողը բան ունի ուտելու, որ­
դիք չի ունենայ, մի պատանում թաղէ բոլորին»: Մի խօսքով, մարդ 
ուզում էր անգաջնին բուրթ խցկէ, որ չի լսէ:

— Էդ ո՞վ ա էլել էդ անաստուածը, — հարցրին էս ու էն:
Էդ ժամանակը Մէհրաբանց Աւետիքը վէր կացավ տեղից ու ոչ 

ոքի բարի գիշեր չի ասած՝ շուտով օդից դուս գնաց:
— Էլ ո՞վ պտի ըլիլ, բացի էդ Աստուծու անիծածը, — ձեռը մեգնեց 

Ռէվազը դբայ դուռը, որտեղանց նոր դուս գնաց գեղի հարուստ Աւե­
տիքը:

Բաւականին ուշ էր, որցակները մի քանի բէրան վաղուց կանչել 
էին, ամէնքն տեղներիցն վէր կացան, հէնց կարծես յիրուր խօսք էին 
տուել, որ մի աբէրան մախլաս ասեն ու կամաց կամաց յիրուր յետևից 
շարուած դուս գնացին օդից: Դռանը մին մնու բարի գիշեր ասելով, 
ցրուեցին դբայ իրանց տները:

Բժշկապետ Գ. Քուչարեանց

ՎԱՐԴ ԵՒ ՄԱՆԻՇԱԿ

Այս իմ առաջին աշխատանքը,
Երիտասարդութեանս պտուղը,
Քեզ եմ նուիրում,
Քո անունով դրոշմում,
	      Ով իմ անտէս հայր՝ ԳէՈՐԳ.
Որ չանհետանայ Քո անունը,
Քո անտէս որդու սրտիցը:

Ա
Ապրիլ ամսի տասն էր, արեգակն բաւականին բարձրացել էր, 

յանկարծ երկինքը ունքերը վրա տուեց, սև ամպերը վիշապի պէս ձո­
րերի միջից բարձրանում էին դէպի կապուտ երկինքը: Մի րօպէում 
ծածկեցին, արեգակը էլ չէր երևում, մարդու սիրտ հենց տխրեց, որ չէր 
ուզում տանից դուրս գալ: Միւս կողմից էլ սելաւ վըրա կալաւ. Այգե­
հատու տների բաշերից մի մի արխ էր վազում, քուչէքը ծով դարձան, 
դաշտերը ցեխացան, մարդ մի քայլ փոխելիս հազար տեղ գլխի վերայ 
վայր էր ընկնում: Ամեն մարդ տուն մտաւ, թռչուններն էլ իրանց բունը 
քաշվեցան, մի խոսքով՝ մի քիմսանայ, մի հոգի չեր երևում դուրսը:

Այս սելավում մին էլ տեսնուս Այգեհատու երիտասարդնէրի 
քեթխուդայ Վարդը1 մի երկու ընկերնէր էլ հետը՝ զուքված, գդակ­
ները քէշ ծածկած, բայաթի կանչելով, ծիծաղելով եկան Մարտիրոսի 
տան սոխախկը մտան, սոխախկիցը ձեն տուին, դուրս եկաւ մի նո­
րահարս, դնչկալը մինչև քնթի ծայրը գձած:

— Մարտիրոսը տա՞նն է:
Հարսը գլխով արաւ՝ տանն է:
— Ասա դուրս գայ:
— Օ՛հ, բարով Վարդ, հը՛ խէր խաբար:
— Խէր խաբար է, քեզ մօտ մըքիչ բան ունիմ:
— Դէ, համեցէք, ախչի Գուլլուզար, շոր գձէ2 ղօնախնու հա­

մար, — կանչեց Մարտիրոսը:

1	 Կրճատած Վարդանից (ծան. հեղինակի):
2	 Գյուղական տներում նստում էին հատակին փռված թաղիքների ու կարպետ­

ների վրա:

Բոլորքեան ի մի ասին տուն մտան, շարվեցին օջախի ափին: 
Վարդը ուզում էր շուտով խօսք վայր ձգէ իր բանից, բայց ամաչում 
էր: Վարդի բախտից Մարտիրոսը խօսք վայր ձգեց:

— Վարդ, ասում են նշանվում ես՝ ըղորթ ա՞:
— Ես էլ ընդուր համար եմ եկել, — ասաց Վարդը ցածր ձայնով 

իւր ընկերներին:
          — Տօ՛ իմաստուն էիր, թէ իմաստուն ագռաւի ծերտ ես կե­

րել, տօ՛, դու ի՞նչ գիտէիր, որ ես էտ բանի համար եմ եկել:
— Էն սհաթին սիրտս իմացաւ, որ քու մտքումը բան կայ:
— Չէ, սուտ ես ասում, մի օքմին ասել է, դրուստը ասա, ո՞վ ասաւ:
— Օչով...
— Էլ լը հէ...
— Մի օքմին ինձ ասաւ, որ Իսպախանանց Մանիշակին ուզում 

ես:
— Դէ որ սիրտըտ իմացաւ, ես էլ հենց էտ բանի համար եմ եկել:
— Ախր տեսայ, որ բան կայ...
— Լաւ, տեհար, թէ չըտեհար, սուս կաց, չիմ հլէ հրէս հեքիաթ 

անեմ քեզ: Սրանից էրկու տարի ծէրքին մեր դագէն ու նրանցը Դը­
ժար ուրթում յիրուր կոխքի էինք վէր եկած, ընդի ըստուր մէրը չուստ 
չուստ կանչում էր ինձ՝ մօթալ կոխել տալի,3 եա շներին լափ տալ տա­
լի: Էս գնալ ու գալում, ոնց որ էլաւ, ես էլ չի գիդեմ, յիրուր սիրեցինք: 
Ընդուց դեսն ա մի օր որ իրուր չենք տեսնում՝ մեռնում ենք: Էրեգ չէ 
մեկէլ օրն էլ գնում էի Ջալալօղլի, ժանգարքը խէլի ընկած էր, հենց որ 
հասայ ախպրի կոխքը, էն կէս գիշերին, մին էլ տենում՝ մի աջխչիկ 
կուժը լցրել էր, կոխքին նստել, ու էս բայաթին բարակ ծլվլուն ձէնով 
ասում.

Արի, արի Վարդիկ,
Մեր գեղի թառլանիկ,
Ես քեզ սիրում եմ.
Քեզ իմ փեսայ բռնել եմ,
Արի, ինձ թարքտ առ, տար,
Իմ ախպօրտանցը մտիկ մի անիլ,
Նրանք քեզ աղջիկ չեն տալ...

3	 Ոչխարի մորթին առանց ճղելու հանում էին (գուդա), բուրդը մկրատով խու­
զում, աղաջրով լվանում: Չորանալուց հետո բոլոր անցքերը ամուր փակում 
էին, թողնելով մի այն վզի բացվածքը, պարկ դարձնում, շուռ տալիս բուրդը 
դեպի ներս ու շերտ-շերտ լցնում մանրացրած պանիր և չոր կաթնաշոռ: Այն 
լցնելիս փայտե գործիքով (մոթալկոխի) տրորում՝ սեղմում (կոխում) էին: Դա 
ֆիզիկական ուժ էր պահանջում, ուստի մասնակից էին դառնում նաև տղա­
մարդիկ (Հոբոսյան Ս., ԴԱՆ, Լոռի, 1972, գ. Շնող, տ. 4, էջ 24):

Դեռ էս բայաթին չէր պրծել, մօդիկացայ, ի՞նչ տեսնում, Իսպա­
խանանց Մանիշակ:

— Ախչի ըստի ի՞նչ ես շինում:
— Ոչինչ Վարդ ջան, գիդէի, որ գալ պտիս, ճամփայ էի պահում:
— Խի... ի՞նչ բան կայ, բա էն օրը խի չի ասիր, ասի ես, էն օրը 

միտս չէր, ասաւ:
— Դե ասա, ասի:
— Գիդէս ի՞նչ ա, Վարդ ջան, պարտական լինիս ահեղ դադաս­

տանին, թէ ինձանից ձեռը վերցնես: Խում գիդեմ իմ ախպերտինքը 
կպարծենան, թէ մենք մի հարուստ մարդիք ենք, մլքատէր4 ենք, մեզ 
ի՞նչ լայեղ է, որ նրա պէս խլուպուստրիկ տղին աղջիկ տանք, թող ինչ 
կուզէ ասեն. ես քեզ սիրում եմ, ինձ քիանից ոչով կարալ չի հեռացնել, 
չկել մահն էլ: Էս էլ կասեմ՝ Աստված ոչ արած, թէ քեզ մի քամբաղտու­
թիւն պատահի, ես քիանից ծէրքին կմեռնեմ և իրուր հետ մի տեղ էն 
կենքում կուրախանանք:

— Էս խօսքերը որ լսեցի, սիրել էի՝ սիրել, եքսան սիրեցի, մի 
խօսքով՝ հմի, որ սաղ ալամ աշխարհը վրա գայ, էլ ինձ չեն կարալ 
նրանից հեռացնել:

— Տօ՛, էտ զիտիպիտի բաները դէնը կենայ, — ընմիջեց Վարդի 
ընկեր Աթանը, — ինչ բանի հմար էկել ենք, էն խօսեցէք, ի՞նչ երկա­
րացնելու վախտ է, ոչխարներուս անտէր անտիրական է:

— Հաա՜, լաւ ես ասում, — պատասխանեց Վարդը:
— Գիտես ի՞նչ է, Մարտիրոս, ես էկել եմ, որ նշան վէր դնեմ, հմի 

քի եմ հարցնում, ի՞նչ ես ասում, Ստեփան աղին5 ասեմ, թէ չէ:
— Թէ ինձ ես հարցնում, ասել մի, ես գիդեմ, որ նա քի աղջիկ չի 

տալ: Լաւն էն ա, թէ կարաս, մի բանով աղչկայ հետ սուլդի բուլդի 
արա, դէս դէն ձէն գձի, որ ձէն ընգնի գեղս, որ դու սիրում ես, ընդով 
էլ ոչով չի ուզել, հա՛ քի կտան, հա գնա ու...

— Բաս՝ որ ըթէնց ա, անմարթի չըլինք,6 մըքիչ հաց բերէք ուտենք, 
սոված սրտներուս գնում ա:

— Գուլլուզար, մըքիչ հաց շինեցէք, ուտենք:
Աչքդ բարին տեսնու, հէնց սուփրա բաց արին, որ տեսնողը կա­

սէր՝ էրնակ չուտացնեն, մէնակ մտիկ անել տան: Սուփրէն հարստա­
ցաւ, ղօնախնու գլխները տաքացաւ:

— Էս էլ Աստուած կյանք տայ իմ Մանուշակին, Աստուած մեր 
սրտի խորհուրդը կատարէ: Սուրբ Աստվածածինը լինի մեզ վերայ 

4	 Ըստ կարծեաց իւրեանց (ծան. հեղինակի):
5	 Մանիշակի մեծ եղբայրն է (ծան. հեղինակի):
6	 Անհարմար չլինի:

բարեխօս: Աթան, Գէվօ, սաղ ըլիք, Աստուած մեր ախպէրութիւնը ան­
պակաս անէ, ամեն տարի ըսենց ուրախութենով օրեր անցկացնենք: 
Մարտիրոս՝ ալավեր-դի7 քու կշտին եմ:

— Եխշիօլ:8

Բոլորն էլ խմեցին, կարգը ընկաւ Մարտիրոսին.
— Տղէրք, բարով, հազար բարի էք էկել, Աստված ձեզ պէս ղօ­

նախնին իմ տանից անպակաս անէ, Վարդ, ինչ բանի համար էկել 
ես՝ Աստուած բարին կատարէ, ի մի ասին ծերանաք, աչքներուդ թաց 
չըլի, ոնց որ էրկուսդ էլ մի գեղըցի ու մի հողից էք, ընենց էլ մի բարձի 
ծերանաք, հայր Աբրահամու աղօթքը լինի ձեր վերայ:

— Ամէն, — մի աբերան կանչեցին տղերքը:

Բ
Արեգակը մայր մտաւ, ճրաքները վառեցին, մեր տղերքը սուփ­

րից չըվերկացան, այլ ընդհակառակն՝ քանի կէնում էին այնքան 
սուփրէն չաղանում էր ու նոր նոր փլաւ ու չխրթմայ էին վեր բերում: 
Միով բանիւ հէնց դառան, որ չէին իմանում լիս է, թէ մութը: Բոլո­
րը հարբեցան, տեղներուն ձգվեցան, բայց Վարդի այնումը չէր, հէնց 
ուտում խմում էր, որ կասես տասը տարվայ սոված լինէր, սա ևս մի 
քանի թաս9 էլ խմեց և իր ընկերների հացին տերացաւ:

Տանըցիք բոլորի համար տեղ գձեցին և շատ ըստիպեցին, որ 
վեր կենան, բայց ոչ ոք այնումը չգձեց, ոտներուցը որ բռնէիր, քաշ 
տայիր՝ չէին իմանալ: Խեղճերը տեսան, որ ոչ ոք չի վեր կենում, վըրե­
ներուն մի մի ձունձ գձեցին ու վեր ընկած տեղներուն թողին:

Բոլորն էլ խռմփալէ քնեցին, Գուլլուզարըն էլ իր տեղը գձեց, իր 
մարդուն շատ զոռ արաւ, որ վեր կենայ տեղը մտնի, բայց նա հենց 
չէր քնած, որ վեր կենար, թէ նրան ասած, թէ քարին: Խեղճ հարսը 
այնքան յօ՜ յի՜արաւ, որ ձէնը կտրվեց, վերջը տեսաւ, որ հաքէս լսող 
չկայ, կրակը անթեղեց10 և գնաց քնելու: Դեռ շորերը չէր հանել, աքա­
ղաղը կանչեց: Սա էլ հանգիստ իր տեղը մտավ խռռալէ քնեց: Երկ­
րորդ անգամ կանչեց աքաղաղը՝ լսող չեղավ, երրորդ անգամ կանչեց 
թէ չէ՝ Վարդը զարթնեց:

— Տղէրք վեր կացէք որցակը կանչում ա, շուտ հագնվեցէք, 

7	 Շնորհ արա (Գասպարյան Գ., Բառարան Խաչատուր Աբովյանի երկերի 
(բարբառային և օտար բառեր), Երևան, 1947, էջ 6):

8	 Բարի ճանապարհ:
9	 Գինին խմում էին փոքր, տափակ թասերով և եղջյուրից պատրաստված գա­

վաթներով:
10	 Կրակը պահպանելու համար թոնրի կամ օջախի կրակը ծածկում էին մոխ­

րով:

գնանք, թաքուն էկել ենք, թաքուն էլ գնանք, ըստի ոքմին որ տենու, 
ի՞նչ կասէ, թէ էս ինչ են ոչխարներուն անդեր թողել ու էկել:

Հարսիս քունը հարամ էլաւ, վեր կացավ քնթի տակին փնթփնթա­
լէ, անթեղը ժաժ տուեց, ճրաք վառեց: Տղերքն էլ վեր կացան, պատ­
րաստվեցան, ճանապարհ ընկնելու: Դեռ մութն ու լիսը չեր ջոկվել՝ 
ճանապարհ ընկան:

— Մարտիրոս, մնաս բարով, հարսի շնորհակալ ենք ղուլլուղիցդ, 
չը անիծես, գիդեմ՝ նեղացած կըլիս, քունդ հարամ արինք, բան չկայ, 
իմ Մանիշակն էլ մի օր քի ղուլլուղ կանէ: Էլիսոյ դէդի շնորհակալ 
ենք, — ասաց ու գրպանից մի բաղդադի հանեց, տվեց Էլիսոյին, — դէ­
դի ջան, էս բաղդադին մի հնարքով Մանիշակին տուր, ու ասա՝ ես էլ 
քի չուստ կտենում:

— Լաւ, որդի ջան, դու մի ամիտ կաց:
— Դէ, դէդի ջան, էլ ինչ թամբահ անեմ, դու գիտես էլի: Դէ տղէրք 

շուտ արէք, էկէք:
— Մնաք բարով Մարտիրոս, դէդի, հարսի, — կանչեցին տղերքը 

և Վարդի հետևիցը ընկան:
— Աթա՛ն, Գէվօ՛, գիշերս մի երազ եմ տեհել, գիդեմ ոչ, թէ ինչ ա:
— Բարին կատարի, ասա՝ տենունք:
— Մթամ թէ Ղուռու ղօբնումը ըլէի ոչխարս արածացնելիս, մին 

էլ տէհա միչի ճանփուց մի ախչիկ դբա ինձ փախչում է, էկաւ, էկաւ ու 
կողքիս նստեց:

— Խէր է, վախիլ մի, էտ ախչիկը Մանիշակն է, էնա քի հետ 
կնշնվի:

Աղօթարանը նոր բացվել էր, հասան իրանց ոչխարի մօտ: Յե­
տոյ այնտեղից Վարդը իրանց տուն գնաց:

— Ա տղա, էս գիշեր որտեղ ես էլէլ, — ասաց մայրը:
— Օչուր, ոչխարի կշտին էի:
— Հա՛, լաւ ոչխարի կշտի ես էլէլ, դու գնայ Իսպախանանց աղջ­

կանը նշան տու, երաբ գիդենամ դեռ քու ինչ վախտն է, դեռ հլա քեզ 
չես դրստել, մի էրկու չարվայ ունիս, հենց գիդես աշխարհումս քեզ 
պէս հարուստ չկայ, մտքիցտ էտ բանը հանէ: Իսպախանանց Ստե­
փանը քի աղչիկ չի տայ՝ դու չօբան տղայ, նա մի աղայ, լայեղ կանէ 
քեզ պէսին:

— Էրնակ մի լայեղ չանէ, էն վախտը ես գիդեմ:
— Ի՞նչ պտի անէս, տօ՛ շաշ, թէ ուրիշ ուրիշ գեղից ըլիքէ հա, ախր 

էրկուստ էլ մի գեղից, նրանք գիդեն ո՞չ, որ մի դարդակ խլուպուստրիկ 
տղա ես:

— Գլուխը հենց օղբատ բերեմ, որ իր օրումը տեհած չլի, — ասաց 
ու քթի տակին փնթփնթալէ գնաց մի երկու հաց վեր կալաւ, տղարջ­
ղումը դրուց, չոմբախը ուսին ու դեպի սուրուն ճանապարհ ընկաւ: 

Արեգակը ճաշատեղն էր հասել, որ Վարդը հասաւ ոչխարի մօտ: 
Հասնելու պէս ուզաց իր աթել չարվենին ականէ, Դարբնանց Աթօն 
վերևից կանչեց.

— Հէ՜... Վա՛րդ... Վա՛րդ... հէ՜ հէ՜ յի՛ Վա՛րդ:
— Հէ՜ հէ՜ի, ի՞նչ ա:
— Ղարիբ ոչխար չկայ ըտի՜... ըտի՜...
— Չէ՛, չէ՛, չէ՛:
Վարդը մի քանիսի ականը հանեց, բայց սիրտը չտվեց մի օր 

կենայ առանց Մանիշակի: Այն օրը ոչխարը պէտք է տանէին սարը, 
ուստի Վարդը ասաց իւր ընկերներին, որ ոչխարը իրանք տանեն, ին­
քը գնայ մին էլ տէնու Մանիշակին ու գայ: Նոքա ևս համաձայնեցան:

Գ
Արեգակը մայր մտաւ, ժանգարքը ընկաւ, երկինքը բաւականին 

պարզ էր, այս երեկոյ լուսինը թէպէտ մթնելուն պէս անցաւ Երկու երե­
սայ11 այն կողմը, բայց աստղերի պայծառ լոյսը առանց նորան աւելի 
էին լուսաւորել մերձակայ սարերը և ձորերը: Բազուկը բաւականին 
բարձրացել էր և ցոյց էր տալի, որ մօտ կէս գիշեր պէտք է լինի, այս 
ժամանակը եկաւ տուն Վարդը: Մենք թողնենք այստեղ Վարդին և 
տեսնունք այն բաղդադին, որ Վարդը տվեց Էլիսոյին, ի՞նչ եղաւ: Էլի­
սոն կանչեց Մանիշակին իր տունը և տվեց բաղդադին: Դեռ Էլիսոյի 
բերնից չէր դուրս եկել թէ ով է ուղարկել, այն րօպէին ձեռքիցը առաւ, 
դոշին սեղմեց և լաց եղաւ:

— Ախչի, խի՞ ես լաց ըլում, էդ բաղդադին իմ հարսինն է:
Հեկեկանքը խեղդում էր Մանիշակին պատասխան տալու, եր­

կար ժամանակ լռութիւնից յետոյ, հեկեկալով պատասխանեց.
— Քու հարսինն է՞.... ես լաւ գիդեմ էս ով է ղրգել, սորա ղրգողի 

ջանին մատաղ, որ օրը կլի, որ նրա ձեռից ձեռնաբռնուկ արած ժամը 
գնալիս ըլեմ:

— Որդի անմեղ, խի՞ ես աչքերտ քոռացնում, նա չի լինի, հլբաթ մի 
տղայ կճարես:

— Տղայ կճարեմ... օ՛հ, մի՛ ասիլ այդպիսի բան, նա որ ինձանից 
հեռանայ իմացիր, որ ես մի օր կենդանի չեմ մնայ:

— Քիչ դուս տուր,12 կմեռնիս որը չէ՝ հա... երաբ գիդենամ՝ նրա 
ընչի՞ն ես հաւանում, մի դարդակ տղայ է, ոնչ փող ունի, ոնչ...

— Հա՛, դրուստ են ասում, հարսի ջան, ես լաւ գիդեմ, որ իմ ախ­
պօրնէրու անումին լայեղ չի, հմա դէ ինչ անեմ, որ սիրտս կպել ա, մի 
օր որ նրան չեմ տեսնում, հենց գիդեմ աշխարքս քանդվել ա:

11	 Սար Այգեհատից հարավ-արևելք:
12	 Դատարկ մի խոսիր:

— Դէ, ինչ անեմ որդի ջան, ըտոնք ընդուր ես ասում, որ քու մօրը 
ասեմ, հմա դէ ինչ անեմ, ժամանակս փոխվել է, լաւ սրտով ուզում եմ, 
որ ասեմ, հմա ինչ անեմ, էն օրը Վարդըն էլ էր մեր տանը, ինձ ասաւ, 
որ ես էլ մօրտ ասեմ, հմա ինչ անեմ, քու մէրը մի կռվարար զատ է, 
հենց կգիտենայ ես եմ էդ բանի զարթնացնողը:

— Բա ի՞նչ անեմ:
— Գիտէ՞ս ինչ կանես, դու քու ախպերակնգանը ասայ, նա էլ իր 

մարդուն կասէ, թէ բան շինեց՝ էնա նա կշինէ:
Այս խոսաքցութեան ժամանակը մտաւ Ղաչաղանցի Բէգոն: 

Մանիշակը տեսնելով, որ էլ չի կարելի խօսել, դուրս գնաց:

Դ
Արեգակը մօտ էր մայր մտնելու. Վարդը տեսաւ Մանիշակի միջ­

նէկ եղբօրը՝ Գիքոյին, ձիուն նստած գնում էր Ջալալօղլի: Վարդի կո­
ճին ալչու կանգնեց:13

— Տօ՛, էս ինչ բախտ ունիմ, էհ, ինչ ուզում էի, Աստված տվեց, ոնց 
որ ասած է. «Քյօռ նա իստ էր, իքի գյօզ»,14 հմի իմ բանն է, բաս լավ 
էլաւ բանս՝ լաւ, դէ, էլ ինչի եմ միտք անում, քանի կարամ՝ բանս շու­
տով տենում:15

Վազեց մերձակայ գիւղը մի տասն շահու միրք առավ և դէպի 
Մանիշակը ճանապարհ ընգավ: Բաւականին մթնել էր, մեր Վարդը 
հասաւ գիւղի ղրաղը, բայց մի ահ ծագեց սրտումը, այն է՝ վախենում 
էր, որ միգուցէ եղբայրներից տանը լինին, ուստի առաջ վազեց Մար­
տիրոսի տունը, որ իմանայ միւս եղբայրները ուր են: Հասնելուն պէս 
շունը հաչեց, Մարտիրոսը դուրս եկավ.

— Հէ հե՜յ... քիսման, ո՞վ ես:
— Մարտիրոս, ըստեղ արի, ես եմ, քի մատաղ, գիտե՞ս Մանիշա­

կի եղբայրները որտեղ են:
— Օ՛հ, ի՞նչ բաղդ ունիս տօ շուն, մի վախիլ, պստիկը ձորն է գնա­

ցել տախտակ կտրելու, էն էրկուսն էլ Խ... են: Հարսներըն էլ օթա­
խումն են, Մանիշակը ըվատաս՝ մենձ տանն է:

— Հա՛... բաս լաւ եմ, լաւ...
Ասաց և դէպի սիրահարը ուղևորվեցավ: Տան դուռը հասաւ թէ չէ, 

սիրտը լքլքաց, ոտները դողդողաց, վախենալով մի գուցէ ախպերա­
կընանոնցից տանը լինին: Փորը ցաւող ոչխարի պէս նստում էր ու վեր 
կենում կամ էս կամ էն պատուհանովը նայում, կտրովը քաշ ըլում, ան­

13	 Ալչու (թրք.) – վեգի փոսորակով կողմը, փխբ.՝ գործերը հաջող են:
14	 Կույրը ինչ կուզենա՝ երկու աչք:
15	 Անելիքս անեմ:

գաճ դնում: Բաւական ժամանակ մնաց այստեղ, ապա երեսին խաչ 
հանեց, Սուրբ Գէորգի անումը տվեց և տուն մտաւ: Մանիշակը այն 
երեկոյ խռովել էր իւրեանց տանըցոնցից, մտել էր մենձ տունը: Մո­
լորված լինելով կամ գլուխը վեր էր դնում, քիչ քնում, էլ ետ զարթնում: 
Մին էլ որ քնեց, երազում տեսաւ, որ Վարդը եկել է իւր մօտ: Վարդը 
մտաւ, թէ չէ, տեսաւ պառկած, կռները դես դեն ձգելով ասում է.

Արի Վարդ ջան.
Արի անուշահոտ ջան,
Արի մի գրկեմ,
Արեւիտ մեռնեմ,
Ոչ ոք չկայ, մի վախիլ,
Անվախ տուն մտիր,
Շատ վախտ է, տեսել չեմ,
Սիրուն պատկերիդ կարոտել եմ:

Այս խօսքերը որ լսեց Վարդը, գժված էր, գժված՝ եքսան գժվեց, 
ուզաց վեր կացնէ, էլ եդ ղիմիշ չարաւ, դուռը ներսից կոխպեց, նստեց 
գլխի մօտ, ուզաց որ գլուխը վեր քաշէ, դնէ իւր ծնկան վերայ՝ զարթնեց:

— Ո՛հ, տէր իմ, Աստված իմ, էտ ով ես... ասա տենում, էստեղ ի՞նչ 
ես շինում:

— Մի շփոթվիր, հոգի ջան, ես եմ, ես, քու ազիզ բարեկամ Վարդը:
— Վա՞րդ... ո՛հ, ի՞նչ եմ լսում, էս ի՞նչ անում է... հրեշտակս... Վարդս:
— Հա՛, Վարդտ, մի՛ շփոթվիր, մի՛ վախիլ, ըստեղ ուրիշ ոչ ոք չկայ:
— Օ՛հ, Վարդ ջան, բա դու վախեցիր ո՞չ, էստեղ ո՞նց մտար, կամ 

ինչ գիդէիր, որ ախպերտինքս տանը չեն:
— Գիդէի որ ըստի չեն, էնդուր էկայ:
— Բա մեր հարսները, մերս տեհան ո՞չ:
— Չէ՛, նրանք օթախումը թուղթ են խաղում:
— Լաւ է, շները հաչել չե՞ն բա քի վրայ:
— Շները որ ա ճնանչում չեն, նրանք գիդեն ոչ, որ ես քեզ սիրում 

եմ: Շատ կանեն, մի մանէթն էլ նրանց չարը տանի, կերթամ Հաջի­
ղարայ,16 Տէր Գէվոյին գիր անել կտամ,17 կբերեմ կխմացնեմ, էլ խում 
կարալ չեն հաչիլ:

— Լաւ բան է, շների համար էլ ես փող մսխում, գիր անել տալի:

16	 Գյուղ Լեռնապատ, Լոռու մարզ:
17	 Տեր Գևորգ քահանան ամեն օր ունենում էր հայ, թուրք, ռուս և այլ ազգերի 

հաճախորդներ: Բացի վերքերից, բոլոր հիվանդությունները նա համարում 
էր դիվական և դրանք փարատում էր գրերով: Նա իր այցելուներին տալիս էր 
եռանկյունի ծալած թղթի մի կտոր, ու պատվիրում այն կարել հիվանդի վրա, 
թաթախել ջրում ու խմեցնել նրան կամ էլ թաղել (Լօռու գաւառը, «Մշակ», 
1878, № 105):

— Տօ՛, մեր ջանը ըլի սաղ, հենց գիդես, որ չոբան եմ, փող չունի՞մ, 
իմ Մէլքօ ախպերը ըլի սաղ, քաղքիցը ամեն ամիս հարիր մանէթ­
ներով փող է ղրգում: Աստված գիդէնայ, որ հրսանիք ըլինք, հենց 
կպահեմ քի ոնց որ անտիկայ,18 կթողնե՞մ որ փեշիդ ծէրը ցըխոտ ըլի:

— Ա՜յ էս ձմեռ հրսանիք կլինք ու կտենունք թէ ոնց կպահես:
— Սիրտս դող ընկաւ, հմի որ մի օքմին գայ, հերիք ա, հմի մեր 

բանիցը խօսենք, դրուստը ասա՝ ուղիղ սրտով ե՞ս սիրում ինձ:
— Ա՜խ Վարդ, երաբ գիդէնամ էտ խօսքը, որ ասիր, դրուստ 

սրտով ասիր, թէ սատանութէնով:
— Շնորհակալ եմ՝ սատանայ էլ խում շինեցիր:
— Ախր հենց խօսք ես ասում, որ մարդու գլխի մազերը ցից ցից 

են ըլում:
— Ինչ ա, դրուստ չե՞մ ասում:
— Լաւ, մթամ դու գիդես ոչ, որ իմ տէրը դու ես, մթամ դու գիդես 

ոչ, որ առանց քի մի օր ապրիլ չեմ:
— Լա՜ւ, հանաք եմ անում, առ էս միրքը կի ու թէ կարաս, մօրիցդ 

ու ախպօրտանցիցըդ մի խաբար իմացիր:
— Ըըը՜... լաւ միտս գձեցիր, ես էն օրը Էլիսոյին ասի, որ նա իմ 

մօրը ասէ, հմա չարաւ:
— Խի, նրանից ի՞նչ էր գնում:
— Ի՞նչ պըտի գնայ:
— Բա ըսկի բան չի ասա՞ւ:
— Ոնց չէ, ասաւ «քու մէրը կռվարար է, ես որ ասեմ հենց կգիդե­

նայ ես եմ էդ բանի սաբաբը: Լաւը էն կլի, դու ասես քու Գիքոյ ախպե­
րակնկանը, նա էլ իր մարդուն կասէ, թէ բան շինեց էնա նա կշինէ»:

— Ըժում, ե՞րբ պտիս ասի:
— Ես էլ չի գիդեմ՝ խաչ գիդենայ...19 երաբ ո՞նց սիրտ անեմ:
— Խի՞, խի չես սիրտ անում, էն ինչ ա որ:
— Ի՛հ, քու գլուխը չունիմ,20 հենց խամ խամ խօսում ես, որ կասէ­

նաս գեղըցի չըլիս, բա դու գիդես ո՞չ, որ մեր գեղումը ախչկանը որ 
քոռի էլ տան՝ կերթայ, նա չի փեսայ բռնում:

Այս սերտ խօսակցութեան ժամանակ Մանիշակի եղբայր Սօսին, 
որ գնացել էր տախտակ կտրելու, դուռը ծէծեց: Վարդը շատ վախե­
ցաւ, այնպէս կարծէր, թէ գիտեն նորա լինելը և կամենում են բռնել:

— Վայ մէ, Մանիշակ ջան, էս ո՞վ է, որ էկաւ, վայ մէ տունս քանդ­
վեց:

18	 Այստեղ՝ թանկարժեք, հազվագյուտ գանձ:
19	 Երդման բանաձև:
20	 Այստեղ՝ չցանկանալ գործին խառնվել:

— Մի՛ վախիլ, Վարդ ջան, դու թէ կարաս թորնածակովը21 դուս 
թռի:

— Հա՛, հա՛ դէ չուստ արա, ուր ա թորնածակը, շանց տուր է: Ա՜խ, 
երաբ գիդենամ էս ինչ կրակի մէջ ընկայ:

— Մըքիչ կաց, քիչ խօսանք, ով գիդէ մեր լակոտներն են:
— Չէ՛, քի մատաղ, չէ՛, սիրտս լքլքում ա, հլա մի ձեռքտ սրտիս 

վրա դի:
— Աղբաթիխէր խի ես վախում, քի ի՞նչ կայ:
— Դէ լաւ, չուստ արա, ինչ ասում ես, ասա:
— Դու թէ կարաս, գիրագի օրը կէս քշերին արի ախպիրը, ես էլ 

ընդի կլիմ:
— Չէ, քի մատաղ, կարալ չեմ, ոչխարը սարը պտի գնայ, ես էլ 

գնալ պտեմ:
— Բա ե՞րբ կգաս:
— Էլ ուր եմ գալի, էնա դուք էլ էս մօդիկ շաբթներումս կգաք: Սի­

րուն ընդի խօտերում, ռանգ ռանգ ծաղիկներում քէփ կանենք, սի­
րուն...

— Դէ մնաս բարով:
— Գնաս բարով:
Միմեանց փթաթվեցան, լաց եղան և ապա Վարդը դուս թռաւ 

թորնածակովը: Ապա Մանիշակը թորնադուռը փակեց, միրքը թաքց­
րեց և սուտ իրան քնակոլոլ ներկայացնելով, կոտրատվելով, օրշտա­
լով, աչքերը տրորելով, դուռը բաց արաւ:

— Ախչի, էս ղդամ վախտ ի՞նչ էիր շինում:
— Քնած էի:
— Քնած էիր, բաս էն ով էր, որ հետը խօսում էիր:
— Ես օչում հետ խօսել չեմ:
— Խօսել չես, լաւ, լաւ... ո՞ւր է նանը, հարսները:
— Գիդեմ ոչ, ըվատաս22 օթախումը ըլին:
Ինչպէս երևում էր, Սոսը մի բանի հոտ էր առել, բայց լաւ չէր 

իմանում, թէ ինչ բան է, բարկացած, հայհոյելով դուրս գնաց, օթախը 
մտաւ, քնեց: Մանիշակը տեսաւ, որ իւր եղբայրը բանի հոտ է առել, 
այնուհետև սկսեց քաղցրութեամբ խօսել, վախենալով, որ մի գուցէ 
տանըցոնց ասէ:

21	 Թոնիրը մի այն հիմքի մասում ակ ունի, օդի մուտքի համար, այնտեղով հնա­
րավոր չէր փախչել:

22	 Ըվատաս, այստեղ՝ հավանաբար:

Ե
Միւս օրը Մայիսի քսանուհինգն էր, մեր գիւղի ծերերը հաւաքվե­

ցան Ղօխնանց կտերը23  և սկսեցին խօրհուրդ անել, թէ ով ում հետ 
սարը գնա:

Իսպախանանց Ստեփանը իր փիլօնը ծածկած, քօշերը հաքին, 
երկայն գազուկէս չիբուխը բերնին, գնաց մէջներուն ձգվեց, չիբուխը 
փըշտփըշտացնելով:

— Ստեփան աղա, դու ոչխարտ ո՞ւմ հետ ես խառնում, համ էլ ո՞ր 
սարը պտիս գնալ, — ասաց Իմամղուլանց Աղաջանը:

— Ես վեր եմ կալէլ օդբաշով Լեղվարը, 24 ով կուզէ, թող գայ ինձ 
հետ:

— Ո՞նց... տաւարին ի՞նչ էս տալիս:
— Տաւարին մի ըբասի, հարիր ոչխարին՝ մի մանէթ:25

— Տղէ՛րք, ի՞նչ եք ասում, համկ ալ դառնանք, թէ՞ չէ, — ասաց Աղա­
ջանը:

— Դէ հմի ինչ կայ՝ կայ, նոր հարևանից ջոգվելը էլ չի լաւ, — ասաց 
մի տղայ բազմութիւնից:

Եւ վճռեցին, որ բոլորն էլ համկ ալ դառնան, բացի Դաւթանցից, 
որ կռվարար են: Վարդն ու Մանիշակն էլ գնացին սարը: Մանիշա­
կի եղբայրը մի ամիս մնաց սարումը: Վարդը նորա պատճառաւ մի 
ամիս չկարաց Մանիշակի հետ խօսել: Էս մի ամիսը նորա համար մի 
տարի էր, անդադար սպասում էր, թէ երբ պէտք է Գիքօն գիւղը գնայ: 
Վերջը սատանի աչքը դուս էկաւ՝ գնաց գիւղը:26 Վարդը ուզաց, որ մի 
տարուայ կարօտը հանի, գնաց իր կնքաւոր Օսանի մօտ և պատուի­
րեց, որ մի միջոցով Մանիշակի հետ խօսել տայ:

— Օսան ջան, քի մատաղ, մի ամիս ա Մանիշակիս հետ խօսել 
չեմ, հենց գիդեմ մի տարի ա: Սիրտս հենց թխվել է, որ էլ գիդեմ ոչ, 
հա:27

— Ես մօրը կկանչեմ ըստի, կխօսացնեմ, դու դագէնու եդէվովը 
գնայ Մանիշակի կուշտը:

23	 Տների տափակ կտուրները մեծահասակների համար նաև զրուցատեղ էին:
24	 Արոտավայրերը պետական էին, տրվում էին վարձով: 1880-ական թվական­

ներին մտցվեց արոտավայրի հարկ՝ արոտավարձ, որը հայտնի էր «սաբալա­
խո» ձևով (վրաց. բալախի՝ խոտ) բառից (Мкртумян Ю., Формы скотоводства 
в Восточной Армении (вторая половина XIX–начало XX в.), Ереван, 1974, ст. 
52 //Հայ ազգագրություն և բանահյուսություն, հ. 6, էջ 7–90:

25	 Տարբեր ժամանակներում արոտավայրի վարձը խոշոր անասունի համար 20 
կոպ. մինչև 1 ռ.  էր, իսկ հինգ ոչխարը համարժեք էր մեկ խոշորին:

26	 Սատանի աչքը դուրս եկավ՝ հավանաբար նշանակում է չարը խափանվեց:
27	 Սիրտս հենց մի բան է ուզում, որ էլ չգիտեմ:

— Բաս, ես դուս ըլիմ, դու կանչէ:
— Հա, դուս իլ: Թամար հարսի, արի մըքիչ խօսենք:
— Հրես կգամ, Օսան ջան, քիչ կաց, ձեռիս բան կայ:28

Փոքր ժամանակից յետոյ Թամարը վերցրեց գուրբէն29 և գնաց 
Օսանի մօտ: Վարդը օգուտ քաղելով, դագէնու յետեվովը գնաց ալա­
չուխը մտաւ, Մանիշակի մօտ:

— Բարիլիս քի, Մանիշակ ջան:
— Վույ, Աստծու բարին քի, ա տղայ, բա մէրս տեհավ ո՞չ:
— Մօրըտ աչքերը հենց չեմ կապել, որ տէնու:
— Հը, ըվատաս՝ դու իր ասել Օսանին, որ կանչէ:
— Հա, ես ասացի, որ կանչէ՝ դու խօսացրու, մի գնամ Մանիշա­

կիս տենում:
— Ինչ է, շատ ե՞ս կարոտել:
— Ի՞նչ ես ասում, սիրտս թխվել էր, ամէն Աստծու ըրիգուն էրա­

զում տենում էի:
— Բաս արի՛, մի պաչեմ:
— Արի՛, քի մատաղ, արի՛, ոնց որ ըրէվում ա, դու էլ ես կարոտել:
— Ես էլ եմ կարոտել, բա ի՞նչ ա:
— Բա խի՞ չէիր մեմեն վախտ դարի տակը գալի:
— Ախպէրս ըստի էր, վախում էի օքմին տէնու ու ախպօրս ասեն: 

Աստված ոչ արած, որ իմանայ, ինձ սաղ սաղ ջուրը կգձէ:
— Մանիշակ, ես ո՞նց անեմ, որ քու մօր ըստի վախտն էլ գամ, 

հետս կռիւ չանէ:
— Գիդե՞ս ինչ կանէս՝ ոչխարը կթելիս քօմագ արա, կաթը դու շլա­

կէ բի, գնում ես չուստ չուստ փէտի, մեր փէտը որ հատնու, մեզ հմար 
էլ բի, ղարաղաթ բի, ըստօնք որ կանէս, նա էլ ամեն օր քի կկանչէ, 
հաց կուտացնէ: Հա, ընդով նա էլ ըլի մեր կշտին, բան չկայ, մենք յի­
րուր կօխկի կնստինք ու մեր բանը կտենունք: Ձեռով էլ խօսել չի գիդէ 
իմ մէրը, ինչղդամ կուզենք՝ կխօսենք:

— Բաս լաւ, հմիկենց եդը քու մօր բաները չիմ ես կշինեմ:
— Առ էս խէրը, գնայ, ոչխարը հրէն ճաշկիթ էկավ, մէրս հրէս 

կգայ կթիչը30 վեր ունելու:
— Դէ, մնաս բարով, հմիկենց եդը մեր կօճին ալչու է:
— Ո՞ւր ես գնում, որ մնաս բարով ես ասում:
— Տնաշէն, դուս եմ ըլում ալաչուխից, ո՞ւր եմ գնում:
— Դէ լաւ, գնաս բարով:

28	 Զբաղված եմ:
29	 Զրուցելու ժամանակ կանայք բրդե թելից գուլպա էին գործում:
30	 Ոչխար կթելու աման:

Վարդի դուս ըլելուց յետոյ Մանիշակը դուս ածաւ նորա ոտի հետ 
տուն եկած ցեխը, երեսը լուաց, քրքրած մազերը սանրեց, իբրև ոչինչ 
և սկսեց նինրի տալով կար անել, որ մայրը բոլորովին բան չի նշմա­
րէ:

Մայրը եկաւ, բայց ոչինչ չի նշմարեց, բացի այն, որ ալաչուխի 
սնափայտը (մի սին է, որի վերայ կառուցած է ալաչուխը) միմեանց 
գրկելու ժամանակ դիպել էին, փոքր ինչ ծռվել էր:

— Ախչի, էս խի՞ է ծռվել:
— Գիդեմ ոչ, քամի փչէր, ըվատաս՝ նա ծռեց:
— Բա էս ի՞նչ անենք, մեր տղերքը եդի կգան, ո՞ւմ շինել տանք:
— Ընքին... ըըը՜, Վարդին ասա, նա կշինէ:
— Հա, էտ ինչ լաւ միտս գձեցիր է, բաս ոչխարի կթից եդնայ կան­

չեմ՝ շինէ: Կթիչը բի, ոչխարը եկաւ:
Այն օրից սկսած Վարդը ամենայն կողմից աշխատում էր, որ մի 

հնարքով կարողանայ Իսպախանանց ալաչուխը սլքվի: Ուրթումը 
Վարդից աւելի ոչ ոք չկար, Մանիշակի մայրն էլ իւր կողմից էր աշ­
խատում, որ Վարդի սիրտը շահէ, բան շինել տայ, ուստի ամենայն օր 
կանչում էր, ձուաձեղ ուտացնում, սեր ուտացնում և զանազան ազիզ 
կերակուրներ: Վարդն էլ հենց այդ էր ուզում, նա էլ իւր կողմից էր աշ­
խատում: Այսպէս, մեր Վարդը տուն սլքվեց, այնուհետև գիշեր ցերեկ 
այնտեղ էր լինում: Քեփեր էր, որ անում էին: Այսպէս քեփեր քաշեցին 
մօտ երեք ամիս:

Մի օր Մանիշակի մտքում մի բան ծագեց.
— Վարդ, արի ինչ կլի կլի, մեր Աղի մօտ մեր չօբանին ղրգէ, տե­

նունք ինչ է ասում, բալքի նա էլ է ուզում: Չկել երբ ըսենց կուչ ու հուբ 
գալով յիրուր սիրենք: Համ էլ կարաս՝ գնա մի գիր անել տու Հաջի­
ղարայ, տէր Գէվօյին:

— Լաւ, բաս դեռ ես կերթամ գիր անել կտամ, ըժում կգամ Վէտո­
յին կղրգեմ:

— Ե՞րբ կերթաս:
— Ես... էքուց ըռաւօտը վաղը, ծեքելուն պէս կերթամ: Կացի, որ 

ախպէրտ ղաբուլ չանէ, ըժում:
— Ըժում, ըժում, էն ա դու կփախցնես, կըտանես եա Կօղէս, եա 

Չատինտաղ, որ օքմին սկի խեալ չանէ, թէ որդի ենք:
— Բաս լաւ:
Միւս օրը առաւօտը վաղը Վարդը թամքեց իրանց կարմիր քահ­

լանը և գնաց Հաջիղարայ, տէր Գէվօյի մօտ գիր անելու, մի սհաթում, 
թևաւորի պէս հասաւ տէրտէրիս մօտ:

— Օռհնիա, տէր:
— Աստված օռհնէ, հը որդի, ի՞նչ խաբար է, գիր անելու ես էկե՞լ:

— Հռաման քեզ, տէրտէր ջան, թէ քու կարքը կըսիրես՝ մի լաւ սի­
րահարական գիր արա:

— Օրհնեալ, էդ ես գիդեմ, բա ես քի հմար գէշ գիր կանե՞մ, իմ 
կարգը գիդենայ՝ հենց գիր կանեմ, որ քարի վրա էլ դնես՝ ճոթ անէ:

— Տէրտէր ջան, դէ չուստ արա, ոչխարս անտեր անտիրական 
թողել եմ, էկել ըստի:

— Լաւ, օրհնեալ, դէ դու մի երեք մանէթ տուր, որ Աստծու փաթ­
րեթի ըղաքին մոմ վառեմ, որ ինձ լաւ իմաստութիւն տայ ու գիրը ընչի 
հմար ուզում ես, լաւ կտրէ:

Տէրտէրս երեք մանէթը առաւ,
Երգով եռանդոտ թռաւ,
Նարեկը ձեռին վերցրեց,
Մի երկու տօղ դուս գրեց,
Երեք անկիւնանի ծալեց.
«Ահա, որդի էս գրերը,
էս տար գձիր նրանց ջուրը,
և ասա թող խմէ,
իսկ էս թող շորերիցը կարէ»:

Վարդը գրերը ուրախացած առաւ տէրտէրի ձեռքից, երեք ան­
գամ գլուխ տվեց, աջը համբուրեց, էլեդ իր քահլանի վերայ նստեց և 
ճանապարհ ընգաւ: Արեգակը թեքվել էր, որ Վարդը իւր բնակարա­
նը հասաւ: Հասնէլուն պէս Վէտոյին ուղարկեց Ստեփան աղի մօտ:

— Վէտոյ ախպէր, էսօր դու իմ հէրն էլ ես, մէրն էլ, գիդեմ դու 
լաւ գիդես մեր գեղի օրենքը՝ ազափ տղէն իր ծնողներին ասել չի, 
թէ ինձ հըմար էն փլան աղչիկը ուզեցէք, ընհենց էլ՝ աղչիկը: Խեղճ 
աղչկանը որ քօռի էլ տան, սկի ծպտալ չի, հըմա որ քաղքումը ըլիս, 
մին էլ կտէնուս եռսուն տարէկանը մի օրումը նշընվեց էլ, հրսանիք էլ 
էլաւ, նրանց ի՞նչ կայ, չիմն էլ խափեփայ շներ են: Բաղում ման գալիս, 
մին էլ կտենուս քի աչկով արաւ, նարդ խաղալիս՝ ճմթէց, եա ոտըտ 
կոխեց, թուղթ խաղալիս ձեռքտ քորեց, թէ մի խալվաթ տեղ էլ ըն­
կար, վայ քու մեղքը, մին էլ տէհար զօռով տարավ օթախը ու եախէտ 
կտրեց՝ ինձ ուզէ, հազար թուման փող ունիմ, լաւ տուն, լավ բաժինք: 
Հմա չիմ սուտ, ի՞նչ բաժինք, ի՞նչ փող, Աստված ոչ արած, թէ մի երկու 
հարիր բերուց, մին էլ կտէնուս մեծ սրտով ասաց. «Աբա էս գիշեր պի­
տիս տանի, վէչեր, էս գիշեր՝ բալ, էս գիշեր՝ թամաշայ», ըսէնց անե­
լով երկու իր գինը հանում է, ըռանց քոծն ու բիջը,31 որ չեմ ասում: Էն 
ինչ մենք ենք, լաւ գիդենք, թէ ընչի տէր ենք, ոնչ նա ինձ կարա խա­
փել, ոնչ ես նրան: Համ էլ էն, որ մենք էրեխայ վախտից յիրուր սիրել 

31	 Բացի ծառան ու սպասավորը:

ենք, խում գիդես, որ մին սիրով ընգան, էլ նրանց հեռացնել չի ըլիլ:
— Տօ՛, էտ քաղքի բաները քի ո՞վ է սվորցրել:
— Իմ ախպէրը ընդի չի՞... Էլ երկարացնելու վախտ չի, քի մատաղ, 

դու լաւ գիդես ամենը, գնաս բարով:
— Լաւ, լաւ, դու մի ամիտ կաց, ես լաւ գիդեմ ամենը... մնաս բա­

րով, — ասաց ու ձիուն օզանգուեց, թռաւ անյայտացաւ:

Զ
Բաւական գիշեր էր անց կացել, լուսինն էլ մի օրավարաչափ32 

բարձրացել էր Չատինտաղի գագաթից և ճառագայթները ուղղակի 
գձել էր Իսպախանանց տան դուռը, որ Վէտոն հասաւ:

— Բարի ըրիգուն քի, Ստեփան աղայ:
— Աստծու բարի, էս վախտին ի՞նչ խաբար է:
— Խէր խաբար, Զուրաբանց Վարդը ինձ ղրգեց քու կուշտը, Մա­

նիշակին ուզում է:
— Հա՜, ես քեզ ասում եմ, որ մին էդ խօսքը բերնիցտ դուրս թո­

ղիր, էլ թողուս ոչ:
— Խի՞ աղայ:
— Խի պտի, ես նրա լայեղ աղչիկ չունիմ, նա ում շունն ա, որ ես 

նրան ախչիկ տամ: Կերթաս իմ մօրը կասես՝ էս ինչ եմ լսում, խելք 
ունիս, մղօիթ կաց աղչկանտ, թէ չէ կգամ էտ ըլաչուխը գլխիտ կքան­
դեմ:

— Լաւ, աղայ ջան, ես մեղայ Աստծու, ձեր կամքն ա:
Միւս օրը Վէտոն դեպի սարը ճանապարհ ընկավ: Բազուկը խէ­

լի բարձրացել էր և ցոյց էր տալի, որ արդէն կէս գիշերը անցել է, 
իսկ լուսնեակը, որպէս արեգակ լուսաւորում էր մերձակայ դաշտերը 
և ձորերը: Վարդը իւր ոչխարները արածացնում էր և իւր քաղցրահն­
չիւն շհուով այս երգը երգում.

— Եղբայր իմ Վէտո,
շուտ համբաւ բի ուրախութեան,
իմ Մանիշակի ախպէրը
տվո՞ւց ինձ իր քիրը:

Վէտոն այս երգը լսելով, վերցրեց իւր շհուն և պատասխանեց.
— Եղբայր ջան, բանը չէլաւ,
Մանիշակը քեզնից հեռացաւ.
Երանի ոտս ճամփին կոտրեր,
Էս դառը ջուղաբը ականջս չլսէր:

32	 Այստեղ հեղինակը սխալվել է. օրավարը մակերեսի չափի մի ավոր է, մեկ 
օրում վարած հողի տարածքը: 

Վարդ
— Եղբայր շուտով ինձ հասիր,
Սիրտս գնաց, ինձ փրկիր:

Վէտոն այս վերջինս որ լսեց, որպէս ծիտ թռաւ, հասաւ Վար­
դին, տեսաւ սիրտը գնացած33, գետնին վայր ընկած: Նղաւած տեղը 
այնքան դէս ու դէն ձեռները քարերովն էր տվել, որ արիւնը, ինչպէս 
աղբիւր հոսում էր: Տեսնողը այլևս յոյս չեր ունենալ նորա կենդանա­
նալուն: Խեղճ Վէտոն ջրի համար դէս ու դէն վազեց, բայց բոլորը 
իզուր: Ճարահատած սկսեց լեզուից, ականջից, կռնատակից ձգձգա­
տել, իր չօբանի ղալամթլաշով բազկից արիւն թողնուլ:

— Տօ՛, քեզ ի՞նչ էլաւ... Վա՛րդ... Վա՛րդ...
Բայց ո՞ւր ա Վարդ՝ մօտ երեք ժամ լռելուց յետոյ, մի քանի ան­

կապ ձայն լսվեց Վարդից:
— Մանիշակ... ի՞նչ.... հա...
— Ա գադա, դեռ մի աչքերտ բաց արա, տես ո՞վ եմ:
— Հը՞... ես... դու... ո՛հ...
— Տօ՛, աչքտ բաց արա, քեզ եմ ասում, քե՛զ:
Փոքր ժամանակից յետոյ աչքերը բաց արաւ և լաց եղաւ:
— Ո՛հ, էս ինչ անոշ քնած էի, տօ՜...
— Քու դուշմանը քնի էդ քնով ու քու Ստեփան աղէն: Տօ՛ ամոթ չի՞ 

քու տղայութեանը, բա ամանչում չես, որ մի ախչկայ հմար էտ տեղն 
ես ընկնում:

— Ախ՜, երաբ գիդենամ էդ ո՞վ ես, որ ըթենց խօսում ես:
— Ես եմ, ես՝ Վէտոն:
— Վէտոյ... ա՜խ Վէտոյ, ընդուր որ սէրը տեհած չես, մի սիրահա­

րութեան մէջ ընկի, ընդով իմ ղադրը կիմանաս:
Բաւական ժամանակից յետոյ ուշքի եկաւվ և սկսեց հարցուփորձ 

անել իւր բանիցը: Վետոն ևս մի ըստ մի ոջէ պատմեց:
— Վէտոյ, բաս որ բանը էդ տեղը ընկաւ, ես խում գիդեմ, ում որ 

տան, Մանիշակը էլ իմ կուշտը կգայ: Հմա արի մի վիճակ գձեմ34 տե­
նում ոնց ա դուս գալի:

— Ի՞նչ թավուր վիճակ ա, հլա մի ասա՝ տենում:
— Այ էս երեք քարը, եթէ վիճակը վերջանայ էս քարի վերայ, 

իմացիր՝ ում որ տան Մանիշակիս, էլ իմ կուշտը կգայ:
Բրինձ, բրինձ,
Աղա բրինձ,

33	 Ուշաթափված:
34	 Գուշակություն անել:

Չանիս տակին,
Չալ մտանիք,
Իլլու,
Բիլլու,
Կտըտոր, մատիկ:

— Ըըը՜... էս քարի վերայ ընկաւ, բաս իմն ա, իմը: Հմի ինչ կլի, 
արի մի չօբանի վիճակ էլ կայ, էն էլ ասեմ, տենում ոնց է դուս գալի.

Ափե՛թ, 	 Բուռը,
Ափլին փե՛թ,	 Հավի ճուռը.
Քի ո՞վ կտրեց,	 Մկան կուռը,
Ղօջա պապեն.	 Վրացու շաջը,
Ընչի՞ հըմար,	 Թուրքի մաջը, 
Գազի համար,	 Ուղուր ես,
Սուտ մի՛ ասիլ,	 Թէ ճուղուր:
Հոքուտ մեղք ա	 Ուղուր ես,
Ուռը, 	 Թէ ճուղուր:

— Օ՛հ, էս էլ ընկաւ, ջա՛ն, ջա՛ն, բանըս լաւ է:
— Երանի ըդենց ըլի, ո՞ւր ա:
— Ես գիդեմ, որ ըսենց ա: Էէէ՜... երբ էր հա, որ Մանիշակը ինձ 

ասաւ՝ «ում որ տան, էլ քու կուշտը կգամ»:
— Թո՛ղ Աստված լսող, կատարող ըլի:
— Ըսենց ա՜, ըսենց, դու քեփիդ կաց: Էս անցկենող ըրիգունը իմ 

խնամ խօսելու ըրիգունը էր չէ՞, հմա մեր Ստեփան աղազադէն ղա­
բուլ չարաւ, հենց գիդէ էլ իմ ասածը չի ըլիլ, էս ըրիգուն արի մի քէֆ 
անենք, Ստեփան աղի աչքը հանենք:

— Ոնց քու կամքն ա:
Տղերքը մի դոռոնջ35կրակ վառեցին և մի ահագին գառը մորթե­

ցին, բոլոր տաւարածներին հրաւիրեցին, քէֆ արին մինչև լիսը: Մա­
նիշակը այս ուրախութիւնները տեսնում էր, նա այնպէս կարծում էր, 
թէ Ստեփան աղեն համաձայնուել է, այն գիշերը հազիւ լիսացրեց:

Է
Միւս օրը Մանիշակի մայրը գնաց Իմամղուլանց Նաթելի մօտ, 

չայ խմելու: Վարդը լաւ միջոց համարելով, որ կարող է բոլոր գործի 
հանգամանքները համարձակ պատմել, մտաւ Մանիշակի մօտ: Մա­
նիշակը տեսնելուն պէս իմացաւ, որ նեղացած է, սկսեց հարցնել.

— Վարդ ջան, էդ ի՞նչ խաբար է:
— Էլ ի՞նչ... ի՞նչ խաբար է, ախպէրտ տալիս չի:

35	 Ավելի բորբոքված կրակ (ծան. հեղինակի):

— Խի՞, ի՞նչ է ասում:
— Գիդես ոչ ի՞նչ կասէ. ասել է՝ «ես գադի աղչիկ չեմ տալ»:
— Էդ խում ես երբ էր, որ ասի հա՜: Բան չկայ ես ու դու ոնց որ գի­

դենք, ընհենց կանենք:
— Էդ խում կայ ու կայ, ես ուզում էի, որ ինքը իրա կամքով տայ, 

գէշութիւն չլի:
— Էլ ուրիշ բան չի՞ ասել:
— Ասել ա մօրս ասա աղչկանըտ մղօիթ կաց, բան չի դուս գայ, թէ 

չէ կգամ էդ ըլաչուխը գլխիդ կքանդեմ:
— Բաս էդ Վէտոյին ասա, մօրս ասէ ոչ, թէ չէ էլ քի տուն չի թո­

ղուլ, համ էլ որ հարցնէ, «թէ էրեգ որդի իր», թող ասէ ոչխար էր կո­
րել, գնացել էի ման գալու:

— Մանիշակ, հմի ըսկի օչում բան չի ասես, չկել գեղը գնալը, որ 
գնանք՝ ընդով դու քու ախպէրակնանոնց բանը չլսես, խռոված կաց, 
ընդով գլխի կնգնին, որ ինձ ուզում ես, հա ինձ կտան:

Այսպէս ծածուկ իւրեանց հարաբերութիւնը մօտ երկու ամիս շա­
րունակեցին:

Լալվար լեռը, որ իւր ճիւղերով բռնած ունի բոլոր Լօռին, իր խիտ 
անտառներով պահպանում է Լօռցւոց կախարդ ձմեռուայ ցրտից, իւր 
անուշահոտ ծաղիկներով մատակարարում է անասնոց, իւր սառը 
աղբիւրների ջրերով զովացնում է ամառը տօթից խաշուած, թուլա­
ցած ժողովրդոց սիրտը: Այսպէս մեր հին, հին դարերի թանգարանը, 
բարձր լինելով բոլոր Լօռւոյ լեռներից (բարձրութիւնը է մօտ 7000 ոտ­
նաչափ): Շուտով ցրտեց, շուտով իւր ալեւոր գլուխը ծածկեց սպիտակ 
գլխարկով, շուտով մտավ ձմեռուայ պատրաստութեան մէջ: Խոտե­
րը դեղնեցան և անասնոց արոտը պակասեց: Այստեղի ուրթվորները 
ցրտից ստիպուած գնացին գյուղը:

Մանիշակը այնուհետև չէր լսում իւրեանց տանըցոնց խօսքը, 
միշտ քինթ ու պռնգով էր խօսում: Այս բանը Ստեփան աղէն տեսնե­
լով և մտքում ունենալով այն խօսքը, որ Վէտոն ասել էր, կանչեց Մա­
նիշակին իւր մօտ և հարց ու փորձ արաւ, տեսաւ, որ հաքէս մտքումը 
կայ Վարդին ուզելու, վեր կացաւ տեղիցը, մի գրեմաստի ճիպոտ ձեռը 
կալաւ և Մանիշակիս մէջքին՝ ով կուտէ Մանիշակը կուտէ, ով չի ուտել՝ 
Մանիշակը կուտէ, այնքան տվեց, որ տեղնուտեղը վայր ընկաւ: Քանի 
տալիս էր, այնքան Մանիշակը լաց լինելով այս երգն էր ասում.

— Վա՛յ, վա՛յ, Վարդ ջան,
Իմ ազիզ սիրեկան ջան,
Ինձ սպանում են,
Քեզանից հեռացնում են,
Չէ՛, չէ՛, չեմ հեռանալ,

Քեզանից աւել ուրշի չեմ գնալ,
Թէ կուզէն սպանեն,
Էսօր ըվետ թաղեն:

Մանիշակի բաղդից Ստեփան աղէն, բոլորովին կատաղած, 
շփոթված էր, չէր իմանում, թէ ինչ է ասում, այլ այնպէս էր կարծում, 
թէ մի այն լաց է լինում և բոլորովին նորան անգաճ չէր դնում, այլ 
մի այն բղաւելով ծեծում էր:

— Ըհը՜, առ հա՜, դու կուզես Զուրաբանց գադին, առ հա՜... ուզէ... 
կերար էլ, հմի էլ կուզես:

Բաւականին ծեծելուց յետոյ գձեց մի մութը գոմ և մի ամիս այն­
տեղ բանդարկեց:

Խեղճ աղչիկը տեսաւ, որ այլևս չեն դուս թողնում, որ գոնէ շաբ­
տենը մի անգամ Վարդին տենու, ուստի սուտ խօսք տվեց, որ ում 
տան՝ առանց ձայն հանելու, առանց ծպտալու, գնայ և այսպիսի խո­
րամանկութենով դուս եկավ մութը, լվօտ և հոտած գոմից:

Ը
Ամառը անցաւ, տկլօր աշունքը սկսվեցաւ: Այգեհատու ծաղկափ­

թիթ դաշտերը, ողկուզալի բաղերը, անուշահոտ հովիտները իւրեանց 
գեղեցիկ զգեստները փոքր առ փոքր սգաւորի զգեստի էին փոխում:

Անցաւ օգոստոս, սեպտեմբեր ամիսը, եկաւ հոկտեմբերը, մօ­
տացավ Չալ պասը, աղջկերանց նշանվելու օրերը:36

Հոկտեմբեր ամսի տասնուութն էր, սուրբ Նշանի ուխտը: Այս 
օրը ամէն ազափ թէ տղայ, թէ աղջիկ, պէտք է այնտեղ լինեն, որ մի­
մեանց տէնուն, միմեանց սիրեն: Մանիշակն էլ ազափ աղջիկ, պէտք 
է այնտեղ գտնվի, ուստի առաւօտը վաղը Ստեփան աղի կին Սոփիօն 
վերցրեց Մանիշակին, զուքեց և տարաւ սուրբ Նշան: Ամէն մարդ ինչ­
պէս թագավոր, քէֆ էին անում և ժաժ գալի, որ կասես դարդ չունին: 
Մանիշակի համար այս ուրախութիւնը սուք էր, նա աչքը գձած ճանա­
պարհին, նայում էր, թէ երբ պէտք է գայ Վարդը: Սորա թայդաշ աղջ­
կերքը շուտ շուտ ասում էին, թէ ինչի ես տխրած, բայց նա բոլորին 
պատասխան էր տալիս.

— Էս ըրիգուն մրսել եմ, գլուխս ցաւում է:
Այս տխրած ժամանակը մին էլ տենուս՝ Վարդը նստած մի սպի­

տակ քահլանի վերայ, աչքերը դէս ու դէն ձգելով, Մանիշակին ման 
գալով, հենց քշում էր, որ խեղճ ձին հա էր անում կիսումը տրաքվի: 

36	 Հոկտեմբերին կա երեք եկեղեցական տոն՝ Թարգմանչաց, Սուրբ խաչի և 
Սուրբ Հովհան Ոսկեբերանի: Հավանաբար Չալ պասը հաջորդել է Սուրբ 
խաչի տոնին:

Ուխտաւորները իւրեանց ուխտը մոռացան, բոլորն էլ նորան էին նա­
յում:

Ազափ աղջկերքը բոլորքեան երանի էին տալիս Մանիշակին, որ 
այնպիսի փեսացու ունի, իսկ Մանիշակը աչքերը գետինը ձգած, եր­
բեմն կարմրում էր որպէս ճակնդեղ և երբեմն դեղնում՝ ռանգ ռանգ 
լինում: Վարդի այս կատաղած ժամանակը, որտեղից որ էին, դուրս 
եկան նորա ընկեր Աթանը և Գէվօն և սկսեցին իւրեանց ընկոր հետ 
զուարճանալ: Բաւական խաղալուց յետոյ եկան այն աղջկերանց 
դէմուդէմը վեր եկան, ուր Մանիշակն էր և մի այնպիսի սեղան բաց 
արին, որ տեսնողը կասէր, էրնակ ոչինչ չուտացնեն, մի այն մտիկ 
անել տան: Սոցա մօտ հաւաքվեցան իւրեանց ընկերները, բոլորի 
գլուխն էլ տաքացաւ, սկսեցին բայաթի կանչել կարգով: Կարգը37 հա­
սաւ Վարդին: Վարդը աչքերը ձգեց Մանիշակի աչքերը, ձեռքը իր 
երեսին ու էս երգը վերցրեց:38

Արի գնանք սարը՝ մորու,
Ես քի հանեմ ղամար ջորու,
Ղամար ջորին գին չի հանել,
Օխտը սիրած մին չի հանել,
Մի սին ես, օխտը գերան,
Մի աղչիկ ես, հազար բերան,
Անումտ ա՝ Մանիշակ,
Ոչով չկայ, քանց քի շիշակ,
Ուր որ գնաս ջուխտ դորակով,
Եդնէտ կըլիմ ալ քուռակով:

— Ուռա... ա՜, ա՜, Վարդ, — կանչեցին բոլոր տղերքը:
Բոլոր ազափ աղջկերքը հալումաշ էին ըլում, իրանց մօրը ասում՝ 

«նանի, էս տղէն, ո՞րդեանց ա, ինչ լաւ ա ասում»:
Մանիշակը տեսաւ, որ բոլորին յայտնվում է, Աթանին գլխով 

արաւ, որ այնտեղից հեռանան: Աթանը, իմանալով Մանիշակի 
խնդիրը, այն րոպէին Վարդի կռնիցը բռնեցին, քաշ տալով տարան՝ 
հեռացրին:

Այս բոլորը Սօփիօն տեսնում էր, որ Մանիշակի համար է, բայց 
վախենում էր խայտառակվելուց, բան չէր խօսում: Երեկոյեան տները 
վերադառնալիս, Մանիշակը ծածուկ գնաց Աթանի ականջում ասաւ, 
որ այս երեկոյ գան աղբիւրը և փախչին:

Այս բանը ինչպէս եղաւ, Սոփիօյի ականջը ընկաւ, այն երեկոյ 
տանիցը չդուրս թողուց, ուստի Մանիշակը դարդից հիւանդացավ: 

37	 Հերթ:
38	 Այստեղ՝ սկսեց:

Սոփիօն կարծելով, թէ աչքը են տվել, կանչեց իւրեանց բիձոնց Մա­
թոյին, որ աղօթէ: Մաթոն վերցրեց մի աչքաուլունք և այս աղոթքը 
օրշտալով ասաւ.

«Դուստրու, դուստրու,
Որդին դուստրու,
Գնացի սև մէրին,
Շուռ տվի սև քարին,
Դուս էկաւ սև օձը,
Աստվածածնա բերանովը,
Քրիստոսի աջովը:
Ջնջվի չար աչքը, չար ոտը,
Չար ձեռը,
Քար ու քացախ բերանը,
Փուշ ու տատասկ աչքերը»:

— Վայ քի, ինչ չար աչք ա էլէլ, — ասաց Մաթօն կեղծաւորու­
թեամբ, իբրև ոչինչ չգիտէ, իսկ Մանիշակը աղբիւրի պէս արտասունք 
էր հոսում իւր աչքերից:

Թ
Մի շաբաթից յետոյ Մանիշակը վեր կացաւ: Վեր կենալուն պէս, 

վազեց Օսանի մօտ, որ մարդ ուղարկէ Վարդին յայտնէ իւր առողջա­
նալը, որը ցնորվածի նման չօլերն էր ընկել թվանքը ձեռին, որպէս­
զի կամ Ստեփան աղին սպանէ կամ իւրեան: Այնպէս կատաղել էր, 
արիւնը աչքերը կոխել, պատկերը զարզանդուել, որ տեսնողը ահիցը 
կմեռներ: Ամենայն երեկոյ գալիս էր դռանը կանգնում՝ թվանքի վերի 
ոտը քաշած և բղաւում.

— Տվէք իմ Մանիշակը, թէ չէ տուններուդ կքանդեմ գլուխներուդ, 
դուք ինչ իրաւվունք ունիք իմ նշանածին ձեր տանը պահել, ասենք 
ձեր աղչիկն ա... որ ինձ սիրում ա, ի՞նչ պտեք ասել, զոռի ուզում եք 
ծեծելով հեռացնէք... չէ՛... չէ՛... Ստեփան աղազատ, որ մեռնիս, որ կի­
սումդ տրաքվիս՝ ուզել պտիմ, ուզել...

Մանիշակի եղբայրները նորա կատաղած ժամանակները տա­
նիցը դուրս չէին գալիս, վախենալով, որ գուլլի կերակուր չդառնան:

Մանիշակը, տեսնելով Վարդի այս կատաղութիւնը, մի երեկոյ 
գնաց Օսանի մօտ, ինչպէս վերևը ասինք և ասաց, որ ասէ Վարդին՝ 
այս երեկոյ ախպրումը կաց, ես էլ կգամ, բայց որովհետև գիշերները 
մի այնակ չէին դուս թողնում, Օսանին պատուիրեց, որ գա Սօփիօյին 
ասէ, որ իւրեան դաստուր տայ, իբրև տանում ա իւրեանց տունը, շոր 
ձևելու:

Մթնեց, մոմերը վառեցին, Օսանը եկաւ Սօփիօի մօտ.

— Հարսի ջան, մի Մանիշակին բան տաս, մի դոշլուղ կայ կարե­
լու, գայ քօմագ անէ:

— Տար, որդի, հըմա շատ չի եդացնես:
Խաբեբայութեամբ հրաման առան, ինչ դոշլուղ, ինչ կար, և դէ­

պի աղբիւրը ծկլտեցին (վազեցին): Այս երեկոյ բավականին մթնա­
գիշեր էր, երկնքի վերայ մի պսպղուն զատ չէր երևում, մատըտ որ 
օքմն ու աչք կօխէիր, չէր տեսնուլ: Էս մթնագիշերում Մանիշակն ու 
Օսանը հասան աղբիւրը, բայց քամբաղտաբար Վարդին այնտեղ 
չգտան, դէս վազեցին, դէն վազեցին, ոչ մի ձայն, ոչ մի շփընթոց չլսե­
ցին: Շատ դէս ու դէն ընկնելուց յետոյ խօսոց լսեցին: Դէպի ձայնը 
գնացին, տեսան, որ ջըրկիրների ձայն է:

— Օսան ջան, ջըրկիրներ են, մի ճար արա, թէ չէ էսա մեռնում եմ: 
Ինձ որ էստեղ տենուն, ի՞նչ կասեն, թէ էս վախտին ըստի ի՞նչ է շինում:

— Արի գնանք Չաղրախում տապ անենք, չկել դրանց գալը:
Մեր լեղաճաք աղջկերքը թաք կացան, ջըրկիրները եկան, կուժ­

ներուն լուլի տակին դրին ու իւրեանց ծանր ու բարակ մասլահաթը 
սկսեցին:

— Ախչի Քավօ, ասում են Իսպախանանց Մանիշակը սիրահար­
վել ա Վարդի հետ, ու Մանիշակին գձել են գոմը, էլ դուս չեն թողնում, 
ըղորդ ա՞:

— Մէնակ դու ես Իգհատում... հա, քա, ջան, էս մօտիկ օրէրս նրա 
գլուխը հենց օղբաթ բերին, որ...

— Ի՞նչ օղբաթ:
— Էլ ինչ՝ ինչ օղբաթ, տուն էին գձել, էնքան տուել, որ լաշը բիրա­

դի կապտել էր:
— Ըժում կոտրվե՞ց:
— Վալլա, դրուստը գիդեմ ոչ, ասում են մթամ ասել ա, թէ էս բա­

նի անօղը Օսանն ա էլել... համ էլ գրեր ա հանել, թէ «հրէս ա, էս էլ 
Օսանը ինձ տուեց»:

— Բա ասում են՝ ասել ա, թէ իմ մօր մազերիցն էլ եմ տվել Օսա­
նին, որ մոլլին գիր անել տայ:

— Հա, էդ էլ են ասում, հմա ով ա գիդում: Իգհատեցիք են, մինը 
որ լսեն՝ երեքը կասեն:

— Մթամ խի՞ չեն տալի Վարդին, ըղորդ ա լեզու չունի, հմա նրա 
պէս ղօչաղ տղայ չի ըլիլ, որ ուզենայ մի օրումը աշխարքս տակնուվ­
րա կանէ:

— Հվանում չեն, ուզում են չինովն իկի տան, հենց գիդեն, որ էր­
կաթի կտորը39 քաշ տալով ման են գալի, ուսներուն էլ պսպղուն զա­

39	 Տանուտերը ազատված էր բոլոր հարկերից, նա ծառայության ընթացքում մե­

դերը, հա փող են կտրում, գիդեն ոչ, որ ջեբներումը մկներ են չիդիր 
խաղում, սոված օրական հացի հմար ցինգ-ցինգ անելով, ֆօտ քաշե­
լով, ման են գալի:

— Մէրն ի՞նչ է ասում:
— Մէրն էլ իր մորթում չի կենում, նրան որ հարցնում ես, թէ խի 

չես տալի, էն սհաթին պնչերքը վեր է քաշում. «Աղչիկ տամ, աղչիկ, 
էն էլ Զուրաբանց խուլ տղին, ի՜... վայ տամ նրանց գլխին, նրանց պէս 
նօքարնին տունս լիքն են»:

— Ըղորթ... գլխիտ տրաքվիլը, ասայ, թէ նրանց պէս նօքարնի 
պահելու կարողութիւն ունիս, խի՞ ես չկել շլինքտ պարտքում կորած: 
Օրը մի հետ Արդվեցի Սամաւորանց Թաթոսը դուռտ կտրում ա՝ փող 
ուզում:

— Ախչի նա էլ ա շըշացել, էնղդամ հըսկանում չի, որ ուրիշ տեղ էլ 
տայ, կենալ չի, դրանք հենց չեն յիրուր սիրել, որ էլ բժանվին:

— Չիմ իրանից ա, էլ խի՞ չի տալի. էդ ընդով էր միտք արել, որ սա­
րումը՝ անձրև ըրիգուն, Վարդին տանում էր իր ախչկայ ոտնատակին 
քնացնում, էդ ընդով էր միտք արել, որ ինքը ըլաչուխից դուս էր ըլում, 
նրանց մէնակ թողնում, բա չէր հասկանում, որ հրեշտակներ էլ ըլին...

— Հա, էդ ըղորթ ես ասում, մի գարնան, թէ միտըտ ա, ձեն ձեն 
էր ընգել, թէ տղէն ասել ա, որ ջրվեթ եմ գնում չանգ40 օրը, Իսպախա­
նանց Մանիշակը յեդնես գալիս ա: Մի խօսքով, երկուսն էլ մի գեղը­
ցի, մի երկրացի, մի հողի վրայ մեծացած, ով որ դրանց յիրըրանցից 
ջոգէ, իր օրումը հացի թիքա չի ճարել:41

— Ի՛հ, լաւ մի, էլ բան մի ասել, թէ Աստված կսիրես, սիրտս նեղա­
նում ա: Վեր կաց, գնանք, հրէն Շամփուր քշերք42 աստղը դուս էկաւ:

Ժ
Այս բոլոր խօսակցութիւնները լսում էին մեր աղջկերքը, ծիծաղ­

ներուն գալիս էր, բայց չէին համարձակվում մի ձայն, մի ծպտուն հա­
նելու: Երբ ջրկիրները գնացին, դուս եկան և սկսեցին նորից որոնել: 
Շատ որոնելուց յետոյ, պատահմամբ գնացին, կանգնեցին Վարդի 
վերայ, որ քնած էր, գլուխը դրած մի չոր քարի վերայ: Յանկարծ որ 
աչքներովը ընկաւ, շատ վախեցան, կարծելով մի որևիցէ այլ մարդ, 
բայց երբ տեսան նրա հովուական չոմբախը, թվանքը և շհուն, որ 
կոխքին դրած էին և նորա սիրելի պահապան սև շունը, որ գլխի վե­

տաղե կրծքանշան էր կրում:
40	 Մռայլոտ, ամպամած:
41	 Հացի կտորի կարոտ կմնա:
42	 Հայկ համաստեղության երեք լուսավոր աստղեր, որ երևում են կշեռքի ձևով:

րի կռանը թև էր եղել, առաջի ոտները դրել էր իր տիրոջ գլխի վերայ, 
իսկոյն ճանաչեցին, թէ ով է, ապա աներկիւղ մօտեցան և զարթնաց­
րին անուշ քնից:

— Վա՛րդ, իմ սիրելի բարեկամ, վեր, ի՞նչ ես քնել էս չոլում, չոր 
քարի վրայ:

— Վա՛հ, էս ինչ ձեն եմ լսում, կասենաս իմ Մանիշակի ձենը ըլի...
հմա չէ, ղալադ եմ... երազ...

— Ղալադվում չես, հենց քու ասածն է, քու Մանիշակն եմ:
— Մանիշա՞կ... օ՛հ, անվախ աղչիկ, էս վախտին ղուշը իր թևով, 

օձը իր պոռտով չի դուս գալ, դու ո՞նց սիրտ արիր էս կէս գիշերին, կամ 
քեզ ո՞վ դուս թողուց, չէ որ քու սուտ աղէն տանից դուս չէր թողում:

— Որ բերթումն էլ ըլիմ, դռանս կանգնած ըլին թոփ ու ասպարում 
կորած տղերք, էլ ես քի հմար դուս կըգամ թէգուզ գուլլախորով անեն:

— Բաս որ ըթենց սիրում ես, ըհը՝ քի ըլի էս մտանիքը:
— Բա դու ոնց գիդէիր, քի սիրում չե՞մ:
— Չէ... ես...
— Հ՛ը, էլ ի՞նչ... ես... ասա տենում, ի՞նչ էիր գիդում:
— Ոչինչ, ես ընհենց գիդէի, որ դու էլ...
— Էլը... ո՞րն ա, պարզ ասա:
— Ըըը… ըըը՜...
Սոցա խօսակցութիւնը ընդհատեց Մանիշակի եղբայր Գիքօն, 

որ ձայն էր տալիս Օսանի փոքր եղբորը, որ Մանիշակին ասէն գայ:
Մանիշակը, հենց որ լսեց, իւր եղբոր ձայնը, այն րոպէին ոտն ու 

ձեռը թուլացան, վախենալով, որ միգուցէ գնան տեսնեն այնտեղ չի: 
Վարդը վերցրեց իւր եփնջին, ծածկեց Մանիշակի վերայ, գդակն էլ 
գլխին, իսկ Օսանին հաքցրեց իւր չուխան և ճանապարհ ձգեց, պա­
տուիրելով, որ ճանապարհին ձայն չհանեն: Այսպէս լքլքալէ հասան 
տուն, ապա Մանիշակը իւր շորերով իւրեանց տուն գնաց:

ԺԱ
Միջանկեալ պատմութիւն

Մանիշակը կամանց կամանց տուն մտաւ, տեսաւ որ իւր եղբայր­
ները, կնանիքը շարված օջաղի ափին43 խօսում են, իսկոյն սիրտը 
իմացաւ, որ իւրեան վերայ են խօսում, կանգնեց դռան մութը տեղը 
և ականջ արաւ:

— Ախպէ՛ր, գիդեմ ոչ, թէ ինչ անեմ, էդ ղանջղին դվորը կորցնեմ. 
թէ տալիս եմ էն շան որդուն, ամանչում եմ, ըժում կասէ. «Տեհա՛ր էլ իմ 

43	 Օջախի շուրջը:

ասածը արի», թէ չեմ տալի՝ մեզ խայտառակում ա, — ասաց Ստեփան 
աղէն:

— Լաւն էն ա չտանք, էգուց էլօր կգայ դաւի կտայ՝ ինձ էլ փայ 
տվեք ֆողիցը, ըժում արի էշը ցխիցը հանէ՜,44 մայինձ շատ չունինք ու 
նրան էլ տանք՝ էքսան կկորչինք, — ասաց Վախրամը:

— Խի՞, խի չէք տալի, նա ձեր քիրը չի՞. դէ ինչ փայ կընգնի, տվէք, 
թողէք կորչի ըլի, — ասաց Սոսին:

— Ձէնդ կտրէ, յիմար, քի ոչով խօսացնում չի, հա նրան էլ փայ 
տու, ըժում լաւ մուլք կունենաս: Հրէս աչքտ կհանէ Ուզունլարցի Օսէփ 
Մահմադը, գայ իրանց փայը տանի, ընդով խելքի կգաս:

— Տանում ա տանի:
— Տօ՜, յիմար, չէ մեր փայը չիմ ծախել ենք, նա էլ գայ տանի, ըժում 

մեզ ինչ կմնայ:
— Լաւ բան ա, համ ծախել ենք, փողը կերել, համ ուզում ենք 

ֆողն էլ զաւթենք:
— Բա գիդես ոչ, հենց դրա հմար եմ մեռնում:
— Հը՜... ընդուր հմար ես փեշերով փող հվաքում Թաթուլացոնցէ 

ու մեր բիձոնցից տալի Կ..., որ բան շինէ հա՜:
— Հա՛:
— Էլ անմեղ խի ես մսխում, Իմամղուլանցը խում տանիլ չի, մենք 

էլ նրանց ֆողերից կվարենք:
— Ի՞նչպէս չէ... գլխիտ տրաքվիլը, Իմամղուլանք իրանք իրանց 

փայուցը քի ֆող կըտան ըլի, ըվատաս որ մեռնիս՝ թողուն ոչ իրանց 
ֆողում թաղելու:

— Բա բանիցը էն ա դուս գալի, որ մենք հուի հուի45 ֆող չունինք, 
էլի:

— Նոր ես իմանո՞ւմ, որ մենք մեր փայը չիմ ծախել ենք: Հմի ես 
ուզում եմ, որ մի հնարքով եա Իմամղուլոնցէ, եա Օսեփ Մահմադիցը 
մըքիչ ֆող խլեմ, որ էքուց էլօր մեզ ըստեղից դուս չի գձեն:

— Հա՜ա՜:
— Հավը աչքիտ տա՜ա՜, բա նոր ե՞ս իմանում:
— Բա Դժար ուրթը ի՞նչ ա, որ դավի ես տալի:
— Դժար ուրթը, թէ դրուստը կասես՝ թագաւորական ա,46 հմա 

գիդեմ ոչ, թէ էս ինչ թավուր բան ա: Էսա քսան տարի կլի, ինչ մեր 
գեղըցիք ըռանց օդբաշու գնում էին վեր գալի: Բազի վախտ էլ, որ ու­
րիշ գեղըցիք գալիս էին, մեր գեղըցիք էին նրանցից օդբաշի առնում: 

44	 Նեղ տեղից դուրս գալ, դրությունը փրկել:
45	 Հավանաբար՝ բոլորովին:
46	 Արոտավայրերը պետական էին և տրվում էին վարձով:

Մի խօսքով՝ ոնց որ իրանց աթապապական ֆող, տէր են լիս ընգել: 
Հմի ես ուզում եմ, որ մի հնարքով կարենամ ինձ վերայ հաստատեմ:

........................................................................................
— Աղա՛, աղա՛, դրա հետ խօսիլ մի, դա շշացել ա: Ես ասում եմ 

լաւն էն ա մեր Պէպօ փէսեն էկել է Ջալալօղլի, էքուց չէ էլօր կըգայ 
ըստի, իրան տանք, տանի Ալէքսանդրապօլ, հեռացնէ էտ շան տղից:

— Հա՛, էտ լաւ ասի՛ր, բաս որ էքուց մենք գնալ պտինք Խ...նի:
— Այ, էս շաշը ըստի չի՞:
— Հա՛, լաւ: Տօ Սօսի, որ Պէպօն գայ, ասա՛ տանի, համ էլ ասա 

Ստեփան աղէն էլ կըգայ շուտով տէնելու, մի ամիտ կաց:
— Լաւ կլի, հմա...
— Էլ ի՞նչ հմա, ինչ ասում եմ՝ ասա՛:
— Լաւ կլի, լաւ, մի չարանալ:
— Հաց բէրէք ուտենք, էն ղանջղը էս ինչ եդացաւ, չլի թէ էն շան 

տղէն տարաւ:
— Ի՞նչ իս ասում, աբա վունց կու տանի,47 նա Մէխշինողանց 

տանն է, — ասաց Սօփիօն:
— Հա, դէ լաւ է, հաց բերեք:
Սուփրեն գձեցին, հացի նստեցին: Մանիշակը այս բոլորը լսե­

լուց յետոյ տուն մտաւ:
— Ախչի, էս ղդամ վախտ որդի՞ իր:
— Օչուր, կար էի անում:
Բոլորն էլ հաց էին ուտում, բայց Մանիշակը դարդից մի թիքա 

չդրեց բերանը, խափելով, թէ այնտեղ հաց եմ կերել:
Մյուս օրը Մանիշակը գնաց Օսանի մօտ լաց լինելով և սկսեց 

պատմել բոլորը:
— Օսան ջան, մեռնում եմ, մի ճար արա:
— Ի՞նչ խաբար ա:
— Էլ ի՞նչ, ինչ խաբար ա, ինձ ուզում են ղրգեն էքուց ըռաւօտ 

Ալէքսանդրապօլ:
— Բա Վարդը իմացել չի՞:
— Ուրա թէ իմացել ա, ես էլ ընդուր հմար եմ էկել, որ մի հնարքով 

իմացնենք:
— Բաս ըսօր ճաշին կգամ Սօփիօին կասեմ, որ թողնու մթամ 

գնում ենք Քոբերայ վանքէրին մտիկ անելու, հա ընդի Վարդին կա­
սենք:

— Ըդենց որ անենք, լաւ կլի:

47	 Խոսում է Թիֆլիսի բարբառով:

— Դու ասա՝ թողնու:
— Կլի որ թողնու, ըսօր քանի ինձ հարցրին, թէ Վարդին ուզում 

ես, ես ասի՝ չէ, էլ չեմ ուզում, անպետքը տղայ է, ըսենցով արխէինաց­
րի:

— Բաս լաւ, ես կգամ:
Կէսօրին հրաման առան48 և գնացին ման գալու: Նրանց բաղդից 

էլ Վարդը այնտեղ մօտիկ արածացնում էր իւր սուրուն, տեսնելուն 
պէս ճանաչեց, բայց որովհետև լոյս էր, չմօտեցաւ, այլ հեռվից իր շհո­
ւով երգեց.

Ոչխարս արել եմ դուզը,
Ջոկել եմ ղարագեօզը,
Աղլուխտ ղրգի նշխեմ,
Թափ տուր քանքուլիտ թոզը:

Մանիշակ
Դու նստել ես քարին,
Լօռու շհուն բերանիտ.
Ոսկէ ղայթան կը գործեմ,
Կըդնեմ ջէբիդ բերանին:

Վարդ
Դու կանգնել ես բարձր հովին,
Փռվում ա դօշիտ մովին,
Երանի քու ծոցիտ քնողին,
Շամամ ծծերդ բռնողին:

Մանիշակ
Կանգնել եմ բարձր հովին,
Չես հարցնում սրտիս դարդին,
Ինձ Ալէքսանդրապօլ պտի տանեն,
Քեզնից երկիր, երկիր հեռացնեն:
Խելք ունիս՝ չարըտ տես,
Ինձ տանելու չըթողնես:

Վարդը երբ Մանիշակի Ալէքսանդրապօլ գնալը իմացաւ, այն­
պէս կատաղեց, ինչպէս առիւծ, ուզաց որ գնա հենց այն րօպէին 
փախցնէ, բայց վախեց Օսանի պատժելու համար, որովհետև Օսանն 
էր երաշխաւոր, վասն որոյ ասաւ.

–Դու էս ըրիգուն դուս արի,
Չկել իմ գալը դռանը կանգնի.
Ես կըգամ կըփախցնեմ, 
Ստեփան աղի ջիգրը կըհանեմ:

48	 Այստեղ՝ իրավունք ստացան:

Վարդին յայտնելուց յետոյ, իւրեանց տները վերադարձան: Այս 
երեկոյ երկինքը կապոյտ ունքերը վրա տուած, սև ամպէրով ծածկո­
ւած էր, և միայն հարավային կողմը, հորիզոնում, փոքր-ինչ տեղ եր­
ևում էր կապոյտ երկինքը: Այս երեկոյ Իսպախանանց տղերքը գնա­
ցել էին Խ...ի, մի այն տանը մնացել էր Սօսը, որը անհամբեր սպասում 
էր իւրեանց փեսայ Պէպօին: Բոլոր տանըցիք, իբրև ճանապարհորդ, 
Մանիշակի հետ քաղցր էին խօսում, և իբրև վերջին հրաժարական 
տալու և սիրտը ուրախացնելու համար նստոտեցան թուղթ խաղա­
լու:49 Մանիշակը, լսելով դրսից Վարդի շվվոցը, իսկոյն իմացաւ, որ 
իւրեան է սպասում, և օգուտ քաղելով նոցա զբաղուած լինելուց, դուս 
թռաւ և դրսից դուռը վրեներուն փակեց: Թևաւոր դարձան, ծիտ դա­
ռան, թռան՝ կորան:

Միւս առաւօտը գիւղի քեթխուդայ մարդիքը խորհուրդ արին և 
վճռեցին, որ այսօր էվետ50 պսակվի: Այսպէս, թէև մեր Ստեփան աղէն 
կամենում էր, որ Ալէքսանդրապօլ ուղարկէ, հեռացնէ Վարդից, բայց 
միւս առավօտը դհոլի թխկթխկոցը վեր էլաւ, զուռնի ձայնը բարձրա­
ցաւ և Վարդն ու Մանիշակը հարսանիք եղան: Հարսանիքի ըրիգունը 
Վարդը այս երգը երգեց, և գիւղի երեխանց բերանը ձգեց, որոնք օր 
ու գիշեր սար ու ձորում էին երգում:

Գիշերը բոլորովին մթնագիշեր էր,
Լիսնիակը դեռ հլա դուս չէր էկել,
Իսպախանանց տղերքը տանը չէին,
Չիմն էլ գնացել, կօրել էին:
Տանը հարսներն էլ թուղթ էին խաղում,
Յիրուր հետ ծիծաղում, կրկչում,
Մէրն էլ օջաղի ղրաղին նստած,
Կրակից սիմինդ էր հանում փոչի էլած.
Իսկ Մանիշակը, մտիկ անելով ըստուր, ընդուր,
Դուս թռաւ տանից, դուռը փակելով:
Տարա, տարա փախցրի,
Իմ խօսքը կատարեցի,
Դեհ հմի գնայ Ստեփան աղայ.
Էլ խում կարալ չես խլել,
Հրսանիք էլ էլայ:

49	 Թղթախաղը և լոտոն Թիֆլիսում ժամանցի խաղեր էին դարձել, գյուղերին 
բնորոշ չէին:

50	 Հենց նույն օրը:

Հավելված

Լսեցէք հայրեր,
Ականջ արէք մայրեր,
Մի քանի խօսք ասեմ,

Լինի ձեզ խորհուրդներ:
–––

Այս ի՞նչ սովորութիւն է,
Որ մեր գիւղերում ընդունած է,

Աղջիկը ում ուզում է,
Ծնողը նորան տալիս չէ:

–––
Մայրն է փեսայ ընտրում,

Աղջկանը խրատում,
«Որդի, կաց ինչպէս ոչխար,

Փեսիտ մօտ քու կեանքում մի խօսալ»:
–––

Գիտէք ծնողներ այս օրենքը,
Որ դրել են մեր նախնիքը,

Ինչքան վնասներ են տալիս,
Մեր խեղճ ժողովրդոցը:

–––
Ապա պատմեմ Ձեզ վնասները,

Որ յաճախ պատահում է մեր երկրումը,
Միտներուտ ա Խ...էցի աղջիկը,

Որ կորչում էր իւր փեսիցը:

Ով որ լսում էր այս համբաւը,
Մեծ անիծ էր թափում,
Խեղճ աղջկայ գլխին,

Բերան բացում, նորան մեղադրում:

Ինչո՞ւ էր իզուր զրպարտում,
Խեղճ աղջկանը մեղադրում,
Դա խում չէ փեսայ ընտրում,

Որ դրան եք անիծում:

Մեղադրեցեք դորա ծնողներին,
Որ այդպէս վարվում են,
Այլ ևս իրանք չընտրեն,

Եւ այդպիսի մեղք չգործեն:

Թողէք աղջկերքը ազատ լինին,
Բաղ ու բաղչում համարձակ շրջին,

Տղայ տեսնեն և քննեն,
Իրանք իրանց փեսայ ընտրեն:

Այն ժամանակ միմեանց հետ սիրով,
Կեանք կանցկացնեն ուրախութիւնով,

Որևէ գործը առաջ կատանեն,
Միմեանց ուս ուսի տալով:

Նոցա որդիքը հայասէր,
Ամեն տեղ կլինին ազգասէր,

Բաց կանեն ուսումն արաններ,
Կը պատրաստեն Հայ սերունդներ:

Այլևս չեն ծածկիլ կօդեր,
Սուտ հայասէր անուանվել,

Մեծ, մեծ բրթել,
Բայց ոչինչ չգործել:
Այլևս չեն հաքնիլ

Ձեռներին լայկէ ձեռնոցներ,
Բռնել եղեգնէ փայտեր,

Եւ աչքերին դարսել ակնոցներ:

Այլ կծածկեն հասարակ գլխարկ,
Որպէս հայկաբնակ,

Եւ եղեգնու փոխանակ,
Կը վերցնեն…

Լսեցէք օրիորդք,
Ձեզ ևս ասեմ երկու խօսք՝

Սիրեցէք հայ տղայ,
Ընտրցէք հայ փեսայ:

ԲԱՌԱՐԱՆ

Բառարանում մեծ թիվ են կազմում Լոռու բարբառին բնորոշ բառերը, 
որոնց մի մասն այլ բարբառներով հայտնի չէ: Որոշ թիվ են կազմում Արցա­
խի բարբառից ներթափանցած բառերը, ինչն արդյունք է այնտեղից ժամա­
նակին վերաբնակված հայության համարկման: 

Բավական մեծ թիվ են կազմում օտար փոխառությունները, որոնք լեզ­
վական միջավայրում տեղի ունեցած երբեմն ի շփումն երի և ժամանակաշր­
ջանին բնորոշ իրողությունների հետևանք են:

Մասնավորապես, մեծ թիվ են կազմում թյուրքաբանությունները 
(թյուրքիզմ), որոնք առավելապես նախկին Ռուսական կայսրության Թիֆ­
լիսի նահանգի Բորչալուի գավառում գործածված թյուրքական բարբառից 
են ներթափանցել: Տվյալ բարբառն է նաև հետագայում հիմք կազմել ներ­
կայիս գրական ադրբեջաներեն լեզվի (պաշտոնական անունը` թյուրքչա): 
Բացի առանձին բառերից, կան նաև որոշ արտահայտություններ` 		
Ալլահ-յօլնա, գէջդանգէջ և այլն: Որոշ թիվ են կազմում թյուրքական արմատ­
ներից կազմված բարբառային բառերը, օրինակ, աթապապական: Երբեմն 
միևնույն բառը տարբեր գրությամբ է տեքստերում հանդիպում, ինչպես, 
օրինակ, եարաղ, երաղ, յարաղ (զենք), յարա, յերա (վերք):

Զգալի թիվ են կազմում նաև պարսկաբանությունները, ինչն, անշուշտ, 
հետևանք է իրանական էթնո-մշակութային միջավայրի ազդեցության: 
Հաշվի առնելով բնակչության որոշակի տեղաշարժերը` չի բացառվում, որ 
պարսկաբանությունների որոշ մասը ներթափանցել է Արցախից և Իրանից 
վերաբնակվածների միջոցով: Պարսկերեն փոխառություններն, ընդհան­
րապես, բնորոշ են Արևելյան Հայաստանի մյուս բարբառներին ևս և վերա­
բերում են բազմազան ոլորտների: Բացի առանձին բառերից, նմանապես 
կան որոշ արտահայտություններ, օրինակ, գոռբագոռ:

Նկատելի է նաև արաբական բառերի զգալի առկայությունը բարբա­
ռում: Նման կարգի փոխառությունները, որպես կանոն, անցել են պարսկե­
րենի և թյուրքական բարբառների միջոցով:

Որոշակի թիվ են կազմում վրացաբանությունները (քարթվելիզմ), 
որոնք հարևան վրացական միջավայրի հետ շփումն երի արդյունք են: Օրի­
նակ, բիձա, բերձեն, բուրթի, դէդի, կակալ, կոմիշ (կոմշի), ճաճա, մկամ (մա­
կամ), չուչխէլ, ջագան, սօկօն (սոկո) և այլն:

Ռուսաբանությունները հիմն ականում նորաբանություններ են, հիմն ա­
կանում վերաբերում են վարչական-պաշտոնական կառավարման ոլորտին: 
Օրինակ, գլավին, չինովն իկ, պլէտ, պրիստավ, ռազբօինիկ, սկարէի, փաթ­
րեթ, բայց նաև բութուլկա, մինուտ/նմուտ, պապիրոզ: Որոշ օտար (թյուրքա­
կան) ծագում ունեցող բառեր ներթափանցել են կրկին ռուսերենի միջոցով, 
ինչպես թաբուն, յասաուլ, կարաուլ (ղարաուլ):

Վկայված է երկու քրդական փոխառություն` բէրա, քօլօզ:
Օտար ծագում ունեցող բառերի մեծ մասն այլևս չի օգտագործվում, մի 

մասը տակավին գործածության մեջ է՝ որոշակիորեն հնչյունափոխված, եր­
բեմն նաև իմաստափոխված տարբերակներով:

Հրատարակված նյութերի լեզուն բավարար պատկերացում է տալիս 
XIX դ. երկրորդ կեսին Արևելյան Հայաստանում և, մասնավորապես, Լո­
ռիում գոյություն ունեցած լեզվական միջավայրի ու դրա զարգացումն երի 
մասին: Մի լեզվական միջավայր իր պատմական ժամանակահատվածով, 
որն արդեն վաղուց անցել է պատմության գիրկը:

Աբասի  –  քսան կոպեկ
Աբրեշումի ճիճու  –  շերամի որդ
Ագդակ  –  սերուցքով հունցած 

ու սերուցքի մեջ տապակած 
գլանաձև, նախշած, Վարդավառի 
տոնական խմորեղեն

Ագեղցի  –  եկեղեցի, ուխտավայր
Ապրա, աբրա  –  դատարկ ամանի 

զանգվածը, տարա
Աթապապական  –  հայրերից և 

պապերից եկող (աթա՝ թրք. հայր)
Աթել, աթիլ  –  սեփական
Աթուրմա, աթըրմա 

(թրք.)  –  տղաների ցատկախաղ, 
երբ մեկը կռանում, իսկ մյուսները 
ցատկում են նրա վրայով	

Ալ (պրսկ., թրք.)  –  մուգ կարմիր, 
բոսոր

Ալալ  –  (վրաց.՝ ալալի) գիշատիչ 
թռչուն

Ալամ (արաբ., թրք.)  –  աշխարհ, 
բովանդակ

Ալաչուխ (թրք.)  –  թաղիքածածկ 
ընդարձակ զարդարուն վրան

Ալապըստրակ (բրբ.)  –  նապաստակ, 
փխբ.՝ նիհար, վախկոտ

Ալափ (պրսկ., արաբ.՝ 
ալաֆ)  –  անասնակեր

Ալափել  –  անասուններին կերակրել
Ալին տալ  –  ալիք տալ, ծփալ
Ալլահ-յօլնա (թրք.)  –  Աստծո 

ճանապարհով 

Ալվալա (թրք.)  –  գունագեղ, 
կարմրավուն

Ախպերացեղ  –  խորթ եղբայր, 
ախպերացու

Ածել  –  լցնել, նվագել, ձուլել, հալել, 
թափել

Ականը հանել (բրբ.)  –  նայել, աչքի 
անցկացնել, առկայությունն 
ստուգել

Ակնակիր  –  խավար, թանձր մութ
Աղազատ (պրսկ., թրք.)  –   

աղազադե, աղայի որդի
Աղաքար (բրբ.)  –  տափակ քար, որի 

վրա ոչխարին աղ էին տալիս
Աղաքկտրուկ անել (բրբ.)  –  առաջ 

անցնել, շրջանցել
Աղբաթխեր (արաբ., պրսկ.)  –  վերջը 

լավ լինի
Աղլուխ (թրք.)  –  թաշկինակ, 

գլխաշոր
Աղջկա տուտուն  –  աղջկա նման, 

կնարբի
Աղօթարան  –  արեգակի 

առավոտյան լույսը
Աճի (բրբ.)  –  մորը դիմելու ձև
Ամակ (թրք.)  –  երախտիք
Ամանաթ (արաբ., պրսկ., 

թրք.)  –  ավանդ
Ամլուկ  –  սեզոնից ուշ ծնված գառ
Այազ (թրք.)  –  սառնամանիք
Այիրդ անել  –  կռվողներին բաժանել, 

հեռացնել

Այղըր (թրք.)  –  հովատակ, որձ ձի
Այնալու  –  հին կայծքարով հրացան
Այնումը գցել (արաբ. այն՝ աչք)  –   

ուշադրություն դարձնել
Ան (բրբ.)  –  կամ
Անծլքի  –  թանթրվենի խոտանման
Անձղակոթ (բրբ.)  –  անձող
Անսաս արավ  –  լռեց (սաս՝ թրք. 

ձայն)
Անումէց  –  անունից, նրա անունից
Անօրենք  –  անօրեն
Աշմիշ (թրք.)  –  անցնել, շուռ գալ 
Ապրանք (բրբ.)  –  ընտանի 

կենդանիներ
Ասլ (արաբ., պրսկ., թրք.)  –  ծագում, 

հիմք, ցեղ
Ասլան (թրք.)  –  առյուծ
Ասպար  –  զենք, զենք ու զրահ, 

վահան
Արաժան (բրբ.)  –  թթվասեր
Արալուղ (թրք.)  –  մեջտեղ, 

միջանկյալ տարածություն
Արածացնել  –   փխբ.՝ խաբխբել, 

արածեցնել
Արան (պրսկ.)  –  դաշտավայր
Արխ (թրք.)  –  առու
Արխալուղ (թրք.)  –  տղամարդկանց 

և կանանց՝ մինչև ծնկները 
հասնող հագուստ

Արխաջ (թրք.)  –  անասնաբակ, 
մակաղատեղ

Արմանալ (բրբ.)  –  զարմանալ
Ափալ (վրաց.)  –  վիճակ
Ափալ թափալ (թրք.)  –  շտապ, 

արագորեն
Ափուռ (բրբ.)  –  բուռ, ափ

Բադյա (պրսկ.)  –  լայն բերանով և 
նեղ հատակով պղնձե աման

Բազա (պրսկ.)  –  բազե
Բազի (արաբ., պրսկ.)  –  երբեմն, 

որոշ
Բազուկ, Բազումք  –   Մեծ Արջի 

համաստեղություն 

Բաժինք (բրբ.)  –  օժիտ
Բալա (պրսկ.)  –  ցավ, պատիժ, 

փորձանք, չարիք
Բալքի (պրսկ., թրք.)  –  միգուցե, 

հավանաբար
Բախկալ, բախալ (արաբ., 

թրք.)  –  նպարավաճառ, 
մթերավաճառ

Բաղ (պրսկ.)  –  այգի, պարտեզ
Բաղդադի (պրսկ.)  –  մետաքսե 

գլխաշոր, թաշկինակ
Բայաթի (պրսկ.)  –  արևելյան տխուր 

մեղեդի
Բայղուշ (թրք.)  –  բու, փխբ.՝ անբան, 

ապուշ, չարագուշակ
Բանջար  –  այստեղ՝ եղինջ, նաև 

վայրի ուտելի բույսեր
Բաշ  –  կենդանիների վզի երկար 

մազերի խուրձը 
Բաշարել  –  կարողանալ, գլուխ 

հանել 
Բաս բռնել  –  վիճել, հակառակվել, 

մրցել
Բարատու  –  պտղատու, բերքատու
Բարէբար (թրք.)  –  հավասար
Բարխանա (պրսկ.)  –  բեռ, 

ունեցվածք
Բարուդ, բարութ (պրսկ.)  –  վառոդ
Բարութին  –  բարիք, բերք
Բափա  –  հավատարմություն, 

վստահություն
Բենքռատ  –  ատամները թափած
Բերդանկա  – միալից հրացան 
Բերթ, բերդ  –  բանտ 
Բերձեն (վրաց.)  –  հույն
Բէգար (պրսկ.)  –  ձրի աշխատանք, 

որ գյուղացին կատարում էր 
կալվածատիրոջ հողում

Բէդամաղ (պրսկ.)  –  վիրավորված, 
արհամարհված

Բէին (արաբ., պրսկ.)  –  ուղեղ, գլուխ
Բէվախտ (պրսկ.)  –  անժամանակ
Բէրա, բեր (քրդ.)  –  ոչխարը կթելու 

տեղ

Բիաբուռ (պրսկ.)  –  անամոթ, 
անպատկառ

Բիձա (վրաց.)  –  հորեղբայր
Բինա (արաբ., թրք.)  –   հանգրվան, 

բառացի` շենք, շինություն
Բինավոր  –  բինայի բնակիչ 
Բիրադի (թրք.)  –  բոլորը, միատեղ, 

հանկարծակի
Բլդուղ (թրք.)  –  այտ
Բլոմա (բրբ.)  –  բավականաչափ
Բխուած  –  ոտքերը շղթայով կապած
Բհամ գալ  –  գոյանալ
Բհիր (բրբ.)  –  գետնի մեջ խփվող 

ցից
Բնատեն  –  գութանի հաստ շղթա
Բոզ (թրք.)  –  գորշ
Բոլթա տալ  –  թափառել
Բողազ (թրք.)  –  կոկորդ, բուկ
Բոմբռոխ (բրբ.)  –  խոշոր
Բռնացնել  –  հարմարեցնել
Բռնել  –  զբաղեցնել, գրավել
Բրավուրդ անել  –  նկատել, տեսնել
Բութուլկա (ռուս.)  –  շիշ
Բուլդի բուլդի անել  –  պոչը շարժել
Բուխարի (արաբ., թրք.)  –  պատի 

մեջ քարերով շինված վառարան
Բուղ (թրք.)  –  գոլորշի
Բունգլը (բրբ.)  –  հանելուկ
Բուսուն պահել  –  հետամուտ լինել
Բուրթի (վրաց.)  –  գնդակ
Բօշ (թրք.)  –  դատարկ

Գադուկ (թրք.)  –  բլրի գագաթ
Գազ  –  երկարության պարսկական 

չափ` 112 սմ
Գեադա, գադա, գյադա 

(պրսկ.)  –  ապիկար, անպետք
Գզիր  –  տանուտերին ենթակա 

գյուղական պաշտոնյա
Գէնի  –  գիհի
Գէջ (բրբ.)  –  թաց, խոնավ
Գէջդանգէջ (թրք.)  –  վերջ ի վերջո

Գըլադար  –  առաջնորդ
Գիլ (պրսկ.)  –  դեղնավուն կավ, որով 

նաև լվացք էին անում
Գիլան  –  գայլեր
Գիրթ (բրբ.)  –  կտրուկ, հանկարծ
Գլավին (ռուս.)  –  տանուտեր
Գլուխ քաշել  –  տեր կանգնել, հանձն 

առնել, հոգ տանել
Գոճա  –  ձկան տեսակ
Գոնչ (բրբ.)  –  հաստագլուխ
Գոռբեգոռ (պրսկ.)  –  բառացի՝ 

գերեզմանից գերեզման, 
դժոխային

Գոռել  –  թաղել (անարգական 
արտահայտություն, թրք. «գյոռ»` 
գերեզման)

Գովդ (բրբ.)  –  տեսք
Գսալին  –  աման
Գրեմաստի, գերեմաստի  –  ճկուն 

ճյուղերով թուփ
Գուդա (վրաց.)  –  մաղախ, կաշվե 

տոպրակ 
Գութանամեկ  –  գութանի մեկ ակոսի 

երկարությունը
Գուլգազ (պրսկ.)  –  վարդի նման 

ծաղիկ, սիրուն
Գուլլա, գյուլլա (պրսկ., 

թրք.)  –  հրազենի գնդակ
Գում լինել (բրբ.)  –  չքվել, 

անհետանալ
Գուրբա, հոգն.՝ գուրբէնի 

(բրբ.)  –  գուլպա
Գուրջ, քուրջ  –  ցնցոտի, լաթ
Գօլ, գյոլ (թրք.)  –  լիճ, լճակ
Գօրա (թրք.)  –  համեմատ, 

համապատասխան

Դագա (թրք.)  –  սարի կացարան, 
փայտե կարկասով, 
թաղիքածածկ

Դալաք (արաբ., պրսկ.)  –  վարսավիր
Դալղա, տալղա (թրք.)  –  ալիք
Դախլադար (պրսկ.)  –  խանութի 

սեղանի մոտի վաճառող

Դամբլա  –  կաթվածահար, 
անդամալույծ

Դամբլի (բրբ.)  –  սալորենի 
Դասատուն  –  դասարան
Դաստա (պրսկ.)  –  խումբ
Դաստուր (պրսկ.)  –  թույլտվություն
Դավի (արաբ., պրսկ.)  –  վեճ, կռիվ
Դաւեքար, դավաքար (արաբ., 

պրսկ.)  –  գանգատավոր
Դար (բրբ.)  –  զառիվայր
Դարբաս  –  նվեր
Դարգահ (պրսկ.)  –  դարպաս, 

ողորմության դուռ
Դարդակ նստել  –   դատարկ, զուրկ 

մնալ
Դարման  –  հարդ
Դբա, դբայ (բրբ.)  –  դեպի 
Դեսյատին  –  հողի մակերեսի չափի 

միավոր՝ 1,0925 հա
Դէդի (վրաց.)  –  մայր
Դէնը անել (բրբ.)  –  քշել, հեռացնել
Դըրըստել  –  հարմարեցնել
Դժար գալ (բրբ.)  –  անհաճո թվալ
Դինջ (թրք.)  –  հանգիստ, հանդարտ
Դիւանխանա (պրսկ.)  –  դատարան, 

սրահ
Դհա (թրք.)   –  էլ ավելի 
Դոռոնջ (բրբ.)  –  խարույկ
Դորակ  –  փոքր կուժ
Դռնաղ (թրք.)  –  եղունգ, սմբակ
Դվէր էլան (բրբ.)  –  բարձրացան
Դվէր մտան (բրբ.)  –  իջան
Դվորը (բրբ.)  –  որտեղով
Դրչել (բրբ.)  –  թրջել
Դրօշկա (պրսկ.)  –  կառք, սայլակ
Դուդա (բրբ.)  –  դունչ
Դուզ (թրք.)  –  հարթավայր
Դուշման (պրսկ., թրք.)  –  թշնամի
Դուքան (արաբ., պրսկ.)  –  խանութ, 

արհեստանոց
Դօշ (թրք.)  –  լանջ, կուրծք
Դօշլուղ (թրք.)  –  գոգնոց

Եա  –  կամ
Եադ  –  օտար
Եալլի բաշի (թրք.)  –  պարգլուխ
Եաղու, յաղու (թրք.)  –  թույն, փխբ.՝ 

դառնահամ
Եաղութ, յաղութ  –  հակինթ, սուտակ
Եասիր, եսիր (արաբ., պրսկ., 

թրք.)  –  գերի
Եարաղ, երաղ, յարաղ (թրք.)  –  զենք
Եաքա (թրք.)  –  ահագին
Եգին (բրբ.)  –  արագ, շուտ
Եդանալ (բրբ.)  –  ուշանալ
Եդ անել (բրբ.)  –  արձակել
Եդ տեղ  –  օտար տեղ
Եթաղ, յաթաղ (թրք.)  –  ոչխարի 

մակաղատեղ
Եթիմ (արաբ., պրսկ., թրք.)  –  որբ
Ել (պրսկ.)  –  բաշ
Եխա, յախա (թրք.)  –  օձիք
Եմանդ  –  թեք լանջերի բնական 

դարավանդ
Ենաշու  –  զուգահեռ
Ենի (արաբ., պրսկ.)  –  իբր
Եսաուլ (թրք. ծագմամբ ռուս. 

փոխառություն)  –  գավառական 
ոստիկանության ստորին 
պաշտոնյա, հարկահան

Երա, յերա (թրք.)  –  վերք
Երաբ (բրբ.)  –  արդյոք
Երալու (թրք.)  –  վիրավոր
Եւանլուղ (բրբ.)  –  կաթնամթերքի 

պաշար
Եքա (բրբ.)  –  ահագին, մեծ
Եքսան  –  էլ ավելի

Զաբուն (պրսկ.)  –  նիհար
Զադ (արաբ., թրք.)  –  բան
Զալում (արաբ., թրք.)  –  կատաղի
Զառ, զարբաբ (պրսկ.)  –  ոսկեթել, 

ոսկեթել գործվածք
Զըլզըլալ  –  քամուց մեղմ շնկշնկալ, 

փայլել

Զըրպըտըտի (բրբ.)  –  գլուխկոնծի
Զիան (պրսկ.)  –  վնաս
Զիզի (բրբ.)  –  սիրուն
Զմբռել  –  զմռսել, կնքել
Զնդան  –  նեղ, խավար բանտ
Զօռով գուջով  –  ուժով (թրք. զոռ, 

գուջ` ուժ)

Էգսի օրը (բրբ.)  –  վաղը
Էսի գօրա (երկրորդ 

բաղադրիչը՝ թրք.)   –  սրան 
համապատասխան

Էր (բրբ.)  –  այր, քարայր
Էլ եդ (բրբ.)  –  էլի
Էրաթաթ, էրի (բրբ.)  –  կենդանու 

թիակ
Էրել  –  այրել
Էրետ  –  տվեց
Էրքաջ (թրք.)  –  նոխազ

Ըժում  –  հետո, այնուհետև
Ըլիմ (բրբ.)  –  լինեմ
Ըլվալա (բրբ.)  –  վեճ, իրարանցում
Ըղաքին (բրբ.)  –  առջևում
Ըղու էլան (բրբ.)  –  ճանապարհ 

ընկան
Ընդում  –  դրանում
Ըռահաթ, ռահաթ 

(արաբ.)  –  շինական, հողագործ
Ըռեխ, ռեխ  –  երախ
Ըստի (բրբ.)  –  այստեղ
Ըվատաս (բրբ.)  –  հավատաս, 

հավանաբար

Թաբուն (թաթար. ծագմամբ 
ռուս. փոխառություն)  –  ձիերի 
երամակ, փոխ.՝ տոհմ, խումբ

Թադարէք 
(արաբ.)  –  պատրաստություն

Թազադան (թրք.)  –  նորից
Թահր (արաբ., պրսկ.)  –  տեսակ
Թամամ (արաբ., թրք.)  –  կատարյալ, 

ամբողջ

Թամաշա (արաբ.)  –  հանդես, 
տեսարան

Թամասուք (արաբ.)  –  մուրհակ
Թամբահ  –  հանձնարարություն, 

պատվեր
Թայ (պրսկ.)  –  զույգ
Թայդաշ (թրք.)  –  հասակակից
Թայիթուշ (թրք.)  –  հասակակից, 

ընկեր
Թառ ընգնել  –  կախվել
Թառմա, թարմա  –  կապիչ
Թասլիբ, թասիբ (արաբ.)  –  պատիվ, 

արժանապատվություն
Թավուր  –  տեսակ
Թարէք (պրսկ.)  –  պատին 

ամրացված հորիզոնական 
տախտակ, դարակ

Թարք (թրք.)  –  գավակ
Թափել (բրբ.)  –  ազատել
Թաք (պրսկ.)  –  միայն թե
Թինգուք (բրբ.)  –  թիկունք
Թիքա  –  ուտելիքի, հացի կտոր
Թոփ (թրք.)  –  գնդակ, թնդանոթ
Թոփ անել  –  հավաքել
Թոփուզ (թրք.)  –  գուրզ
Թռցնել  –  շտապ ուղարկել
Թվանք (թրք.)  –  հրացան
Թվանքի վէրի ոտ  –  հրացանի 

փակաղակ
Թվանքչի (թրք.)  –  հրացանակիր, 

այստեղ՝ վանքի հրացանակիր 
ծառայող

Թուման  –  պարսկական ոսկեդրամ՝ 
10 ռուբլու արժեքով

Թունգի (պրսկ., վրց.)  –  հեղուկի 
չափ, 4 լիտր

Թուշ (բրբ.)  –  ուղիղ
Թօնթռիկ  –  թմբլիկ
Թօռ (թրք.)  –  ուռկան

Ժաժ գալ (բրբ.)  –  շարժվել
Ժաժ տալ (բրբ.)  –  շարժել

Ժամ  –  եկեղեցի
Ժանգառք (բրբ.)  –  մթնշաղ
Ժուգ, ժուկ (բրբ.)  –  ժամանակ

Իզ (թրք.)  –  հետք, նշան
Իլաջ (արաբ., թրք.)  –  ճար, հնար
Իլխա (թրք.)  –  երամակ
Իծաշարուկ  –  տղաների խաղ,  

երբ բոլորը կողք-կողքի, մեկ 
գծով շարվում են և հերթով 
թռչում իրար վրայով

Ինատ (արաբ., 
թրք.)  –  հակառակություն, 
կամակորություն

Ինձուինձ  –  ինքնուրույն
Իշագին (բրբ.)  –  չնչին գումար
Իշարաթ, իշմար (արաբ.)  –  նշան, 

հարևանցի նշմար
Իշտահ (արաբ., թրք.)  –  ախորժակ
Իսան (արաբ., թրք.)  –  մարդ
Իսանորդի  –  մարդու որդի
Իսպահի  –  հստակ, մաքուր
Իսպատ (արաբ.)  –  փաստ, 

ապացույց
Իստակ (գրբ.՝ յստակ)  –  հստակ, 

մաքուր

Լազաթ (արաբ., թրք.)  –  հաճույք, 
բավականություն

Լալ (պրսկ.)  –  համր
Լալէուն (բրբ.)  –  ընչազուրկ, 

թշվառական
Լակլակ (պրսկ.)  –  արագիլ
Լայեղ  –  վայել, պատշաճ
Լաշ, լեշ (պրսկ.)  –  մարմին
Լաչին (թրք.)  –  բազե
Լաջ, լաճ  –  մանչ, տղա
Լաջիվ  –  ի հեճուկս
Լատան (բրբ.)  –  բարակ գերան
Լափ  –  շան և այլ կենդանիների 

հեղուկ ուտելիք
Լափչին (թրք.)  –  կրունկով, բարձր 

քթով կոշիկ

Լեհին  –  շապիկ, շրջազգեստ
Լէզգէվար  –  լեզգիերեն
Լիդր  –  ծանրության հին չափ, 9  –  12 

գրվանքա
Լիսամ (բրբ.)  –  լուսան
Լկռահաչ (բրբ.)  –   դատարկախո­

սություն, անմիտ զրույց
Լոլոկ (բրբ.) – մանր պտուղ, միրգ
Լուլա (պրսկ.)  –  խողովակ, ծորակ
Լուրջ  –  սև, թուխ
Լքլքալ  –  տրոփել
Լօք (բրբ.)  –  լայն քայլ

Խաբար (արաբ., թրք.)  –  լուր
Խաբարդա (վրաց.)  –  լայն 

շրջազգեստ 
Խազինա (արաբ.)  –  գանձ
Խալխ (արաբ., պրսկ.)  –  ժողովուրդ
Խալվաթ, խոլվաթ (արաբ., 

պրսկ.)  –  մեկուսի, ծածուկ
Խաղ  –  երգ
Խաղ կանչէլ  –  երգել
Խանջալ (պրսկ.)  –  դաշույն
Խաշու  –  մսաջուր, արգանակ
Խամբաջի  –  աներձագի կինը 
Խասիաթ (արաբ., թրք.)  –   

բնավորություն
Խարաբ (արաբ.)  –  անպետք, 

փչացած
Խարազ (արաբ., պրսկ.)  –  մաշիկ 

կարող
Խարազան  –  գութանի առջևի՝ 

սռնուն միացող փայտը
Խարթուխուրթ  –  մանրմունր իրեր
Խարջ (արաբ.)  –  հարկ, տուրք
Խէլի, խէլիմ, մխելիմ 

(պրսկ.)  –  բավականաչափ
Խէր (պրսկ.)  –  վարունգ
Խըտիտ, խտիտ (բրբ.)  –  գիրկ
Խիալ  –  տարակույս, մտածմունք
Խիզան (պրսկ.)  –  կին, աղջիկ
Խիլ (բրբ.)  –  ոստ



204

Խիլլամիշ անել (բրբ., թրք. 
բաղադրիչով)  –  կասկածել

Խիստ  –  ինչու, շատ
Խյալ, խիալ (արաբ., 

պրսկ.)  –  կասկած, 
ենթադրություն

Խնթիրք  –  խնդրանք
Խնձորածաղիկ (բրբ.)  –  երեքնուկ
Խոնչա (պրսկ.)  –  փայտե կլոր սեղան, 

տախտակե մատուցարան
Խոշ (պրսկ.)  –  զվարճալիք
Խտօր ընկնել (բրբ.)  –  պառկել
Խրցնափիս  –  խրձերի փոքր կույտ
Խօրագ (պրսկ.)  –  կերակուր, ճաշ

Ծալը պակաս  –  խելքից պակաս, 
անխելք

Ծաղ անել  –  փայլել
Ծաղկի մէր  –  ջանգյուլումի վիճակ 

հանող աղջնակը, Համբարձման 
ծաղկեփունջ

Ծառակուտուտ (բրբ.)  –  փայտփորիկ
Ծէրքին (բրբ.)  –  առաջ, վաղ
Ծէրքվա (բրբ.)  –  առաջվա, սկզբի
Ծէքը գըցեց  –  լույսը բացվեց
Ծըլլաշար  –  շարքով, իրար  

ետևից
Ծըծուկ  –  բաց կապույտ, քաղցր 

հյութ ունեցող ծաղիկներով  
բույս

Ծըղծըղալ  –  թեթևակի ուտել
Ծիծեռ, ծիծեռնախոտ  –  հողմափայտ
Ծիկա տալ  –  ճչալ
Ծոծը բարակ (բրբ.)  –  թեթևամիտ, 

անխելք
Ծովիան  –  փայլակ
Ծում  –  ծոմ
Ծօթ  –  բվեճ
Ծօրծօրանք  –  ծոծրակ
Կաթնից բարակել  –  կաթը պակասել
Կալել, կալնել (բրբ.)  –  բռնել, փակել
Կալուկուտ  –  բերքահավաք, կալից 

ստացված արդյունք

Կակալ (վրաց.)  –  ընկույզ
Կակալկուտ  –  ընկուզենիների 

անտառակ
Կամպանիա (ռուս.)  –  ընկերախումբ
Կապիտ, կապուտ  –  ձկան տեսակ
Կառ  –  փշոտ բույս
Կասել  –  կալսել
Կարդացող  –  ուսյալ մարդ, սովորող
Կարկաժ  –  դդում, փոխ.՝ գլուխ
Կարմիր շիլա  –  կտավ
Կենդապար (բրբ.)  –  մենապար
Կենդուհատիկ (բրբ.)  –  հատուկենտ
Կէսմին (բրբ.)  –  մի մասը, մասամբ
Կեսուր (բրբ.)  –  սկեսուր
Կըթել (բրբ.)  –  աչքերը հառել
Կիռծի կոռծի (բրբ.)  –  կտոր-կտոր
Կխտար (բրբ.)  –  եղնիկ
Կղավարել  –  ցրտից ու 

խոնավությունից սառել
Կնքուատէք (բրբ.)  –  կնունք
Կոճի (բրբ.)  –  վեգ, ճան
Կոմբալ (բրբ.)  –  կոպալ 
Կոմիշ (վրաց.)  –  սերկևիլ
Կոռ (պրսկ.)  –  հարկադիր ձրի 

աշխատանք, որ գյուղացին 
պարտավոր էր անել հողի 
տիրոջ համար

Կոսենաս (բրբ.)  –  կարծես
Կռանը (բրբ.)  –  կողմը
Կռեկ (բրբ.)  –  վայրի խաղող
Կռնատակ  –  թևի տակը, անութ
Կռօ  –  արևմտահայերին տրվող 

մականուն
Կցել (բրբ.)  –  սկսել
Կուզիան  –  սապատավոր
Կուժկօտրուկ  –  կարմիր ծաղիկով 

բույս
Կուշտը (բրբ.)  –  մոտ
Կուռ  –  ձեռք, թև, կողմ
Կուտապ գալ  –  գալարվել, օղակի ձև 

ստանալ
Կօլօլ  –  կլոր

Կօկօշ  –  դդմի մի տեսակ, որ 
գործածվում է որպես գինու 
աման, փխբ.՝ գլուխ

Կօպալ  –  հաստ գլխով գավազան

Հաբա (բրբ.)  –  անգամ 
Հադաղ (բրբ.)  –  պահ, միջոց
Հազիր (արաբ., թրք.)  –  պատրաստ
Հաթաթա (թրք.)  –  սպառնալիք
Հալբաթ (արաբ.)  –  հավանաբար
Հախ (արաբ.)  –  տեղին, արժանի
Հակալ-հակալ անել  –  հալածել
Հաղ  –  խաղ
Հաղկ, հախս (արաբ., պրսկ.)  –  հողը 

վարելու հերթ
Հողորդ  –  օրհնած գինի և նշխար
Համբավ  –  լուր
Համդաշ (պրսկ., 

թրք.)  –  հասակակից
Համլաթ (բրբ.)  –   հասակակից
Հայվարա, հեյվարա  –  ահագին
Հանգի (բրբ.)  –  ձևի, նման
Հաշա (արաբ.)  –  սուտ երդում
Հասար (արաբ.)  –  պարիսպ, 

ցանկապատ
Հավուր (բրբ.)  –  մի քիչ ժամանակ
Հարամօլլա (բրբ.)  –  պահմտոցի 

խաղի տարատեսակ
Հարան վարան  –  իրարանցում
Հարաքաթ, հրաքաթ (արաբ., 

թրք.)  –  ուժ, կարողություն
Հացըքի  –  հացենի
Հեղի, եղի  –  նոր հասունացած 

ցորեն, որի հասկը բոցի վրա 
աղանձում են

Հեչկել  –  մինչև
Հետ ածել (բրբ.)  –  հալածել
Հեքիաթ անել (բրբ.)  –  պատմել
Հէթալ  –  հևալ
Հէսաբ (պրսկ.)  –  հաշիվ
Հէրու (բրբ.)  –  անցյալ տարի
Հիլ անել  –  արձակել

Հլէբ, լհէբ (բրբ.)  –  վերմակ, ծածկոց
Հլէմըչամը (բրբ.)  –  այնքան
Հլէօր, հլիւոր  –  ալևոր, ծեր
Հոգոց  –  կարճ աղոթք ննջեցյալի 

վրա
Հոշոշ, հոշհոշիկ  –  դեղնասպիտակ 

ծաղիկներով բույս
Հորս (բրբ.)  –  որս
Հորսլի, ֆօրսլի  –  3-5 մատնանի 

փայտե եղան
Հուզուրում (արաբ.)  –  պատրաստ
Հունար (պրսկ.)  –  շնորհք, ձիրք
Հուջաթ անել 

(արաբ.)  –  հակառակվել, վիճել

Ձագ (բրբ.)  –  գոմեշի հորթ
Ձեռնաաղլուխ  –  ձեռքի թաշկինակ
Ձեռնաթաս  –  ձեռքի փոքր 

ըմպանակ
Ձեռք քաշել  –  ստորագրել, 

հրաժարվել
Ձերա  –  ուրուր
Ձունձ  –  կարպետ

Ղաբուլ անել (արաբ.)  –  համաձայնել
Ղադամ, ղդամ  –  չափ, մեծություն
Ղադաք (թրք.)  –  բամբակե կանաչ 

կտոր
Ղադր (արաբ.)  –  հարգ, արժանիք
Ղազար (թրք.)  –  անմիտ, տխմար
Ղաժի  –  բոխի արևելյան
Ղալա (արաբ., թրք.)  –  բերդ, ամրոց
Ղալադ, ղալաթ (արաբ.)  –  սխալ, 

անճշտություն
Ղալամ (արաբ., պրսկ.)  –  գրիչ
Ղալավութին  –  պայմանը խախտել, 

խարդախություն
Ղալամթրաշ (արաբ., 

պրսկ.)  –  գրչահատ, սրածայր 
փոքր դանակ

Ղալին (թրք.)  –  խիտ, թանձր
Ղամշի (թրք.)  –  մտրակ

Ղայդա (արաբ.)  –  ձև, եղանակ
Ղայթան (թրք.)  –  թելից հյուսված 

գունավոր երիզ
Ղայմախ (թրք.)  –  կաթի քամված 

սեր
Ղանավուզ  (թրք.)  –  հում մետաքսից 

գործված կտոր
Ղանթափա (թրք.)  –  դեղին 

ծաղիկներով թեյի բույս, 
քոսքսուկ

Ղանչաք (բրբ.)  –  աղաչանք
Ղանջղ (թրք.)  –  քած (էգ շուն, նաև 

անբարո կին)
Ղաշ (թրք.)  –  գագաթ
Ղաշխա (թրք.)  –  ճակատին 

սպիտակ նշան ունեցող
Ղասավաթ (արաբ.)  –  հոգս, 

մտատանջություն
Ղաստէն, ղասիդի 

(արաբ.)  –  դիտմամբ
Ղարագեօզ (թրք.)  –  սևաչ
Ղարաղաթ, ղրաղաթ (արաբ., 

թրք.)  –  հաղարջ
Ղարաղուշ (թրք.)  –  կեռնեխ
Ղարանլուխ (թրք.)  –  շատ մութ, 

խավար
Ղարաուլ (թրք. ծագմամբ ռուս. 

փոխառություն)  –  պահակ
Ղարթակտոր (բրբ.)  –  հավանաբար՝ 

հնոտի հագուստ
Ղափանգ (թրք.)  –  թակարդ
Ղափիլ  –  հանկարծ, պատահմամբ
Ղափլան (թրք.)  –  վագր
Ղեղաճ (բրբ.)  –  թեք, ծուռ
Ղիամաթ (արաբ.)  –  սառնամանիք
Ղիմիշ անել  –  խնայել (թրք. 

արմատով)
Ղին (թրք.)  –  պատյան
Ղնամիշ անել (թրք.)  –  մխիթարել
Ղնջլուզի, խնջլոզ  –  ծաղիկ
Ղոչաղ (թրք.)  –  քաջ, կտրիճ
Ղվաթ (արաբ.)  –  ուժ, եռանդ
Ղվրախ (թրք.)  –  առույգ, ժիր, 

ճարպիկ

Ղրաղ (թրք.)  –  ծայր, եզր
Ղրաղնուն  –  կողքերին, եզրերին
Ղրղի (թրք.)  –  ուրուր, բազե
Ղրօղչի (թրք.)  –  հանդապահ
Ղուզղուն (թրք.)  –  անգղ
Ղուլ (թրք.)  –  ստրուկ, ծառա
Ղուլան (թրք.)  –  մտրուկ
Ղուլլուղ  –  ծառայություն, 

սպասարկություն (թրք. 
արմատով)

Ղուշ (թրք.)  –  թռչուն
Ղուրբան (արաբ., պրսկ.)  –  մատաղ
Ղօբին (բրբ.)  –  անջուր ձորակ, 

գոգավորություն
Ղօլ (թրք.)  –  թև, կողմ
Ղօնախ (թրք.)  –  հյուր
Ղօնախխանէ (թրք., 

պրսկ.)  –  հյուրատուն
Ղօնդաղ (թրք.)  –  հրացանի խզակոթ
Ղօշուն (թրք.)  –  զորք
Ղօչ (թրք.)  –  խոյ

Ճաճա (վրաց.)  –  խաղողի չեչ
Ճանանչ (բրբ.)  –  ծանոթ
Ճանճ  –  մեղու
Ճանճուռ  –  սալորի տեսակ
Ճաշ (բրբ.)  –  կեսօր
Ճաշատեղ  –  զենիթ
Ճաշթօղ  –  ընդմիջում
Ճարխալ  –  ճակնդեղ, բազուկ
Ճաւճավ  –  հնդկահավ
Ճընջանոց  –  մեղվանոց
Ճըրպինդ  –  հնձվորի հագուստ
Ճիգրը, ջիգրը (թրք.) հանել  –  ոխը 

հանել, վրեժ լուծել
Ճլերք  –  հյուծող, մաշող 

հիվանդություն
Ճլկուտ (բրբ.)  –  ճահիճ
Ճոթ  –  կտոր, գործվածք
Ճուղուր  –  բաց կապտականաչավուն 

(աչքերի մասին)
Ճուճուլ  –  մանկան առնանդամ, 

մանրուք, վտիտ

Ճուռ, ճռնիր  –  ամբողջ ոտքը մեջքից 
ներքև

Ճօնգուր, չոնգուր  –  արևելյան 
երաժշտական լարային գործիք

Մադիան (պրսկ.)  –  մատակ ձի, 
զամբիկ

Մազա (պրսկ.)  –  նվեր
Մազալու (պրսկ., թրք.)  –  ծիծաղելի, 

տարօրինակ
Մախլաս (արաբ.)  –  ինչևիցե, 

վերջապես (բացականչություն)
Մախսուս (արաբ., թրք.)  –   

հատկապես, դիտմամբ
Մաշխուլաթ 

(թրք.)  –  զբաղվածություն, 
ժամանց

Մաշուր (թրք.)  –  նկատելի, հայտնի
Մասալա (արաբ., 

պրսկ.)  –  առասպել, առակ, 
հեքիաթ, զվարճալի 
պատմություն

Մասիլ (բրբ.)  –  հացի կամ պտղի 
բերք

Մասլահաթ (արաբ., թրք.)  –  զրույց, 
խորհրդակցություն

Մասխարա (արաբ.)  –  ծաղրածու, 
խեղկատակ

Մավի (թրք.)  –  կապույտ, 
երկնագույն

Մատ (բրբ.)  –  հրվանդան
Մարաղ  –  դարան
Մարդահեսաբ  –  մարդահաշիվ
Մեղրաճանճ  –  մեղու
Մեձրել  –  հրավիրել
Մերի, մէրի  –  անտառ
Մէիդան, մեյդան (արաբ., 

թրք.)  –  հրապարակ, ասպարեզ
Մէլ (արաբ., պրսկ.)  –  հույս
Մէր տալ  –  գառը կամ հորթը մոր 

մոտ թողնել, որ կաթը ծծի
Մըհանա, մահանա 

(պրսկ.)  –  պատրվակ, առիթ
Մըտմտիկ  –  տրամաբանող

Մժամ  –  ամբողջ
Միլլէթ (արաբ., թրք.)  –  ազգ, ցեղ
Մինուտ, նմուտ (ռուս.)  –  րոպե
Միչոնա (բրբ.)  –  խմբովին, կիսովի
Մկամ, մակամ (վրաց.)  –  արդյոք
Մղդսի  –  մահտեսի, Երուսաղեմի 

ուխտավոր
Մոթալ, մօթալ  –  ոչխարի մորթու մեջ 

պահվող պանիր
Մոլար  –  թյուր, սխալ, մոլորված
Մոնթ  –  վանական աշակերտ, դպիր
Մով  –  մետաքսե նուրբ գործվածք
Մովրով (վրաց.)  –  գավառական 

պաշտոնյա (մոուրավի՝ վրաց. 
կառավարիչ)

Մորմոնջ, մօրմոնջ (բրբ.)  –  մրջյուն
Մսխալ  –  ծանրության չափ՝ 1,5 գրամ
Մրտիմ  –  վայրի բադ
Մուդաթ (արաբ.)  –  մի պահ, որոշ 

ժամանակ
Մուդուխ  –  քուռակ, նվաստացուցիչ 

ածական
Մուլ (բրբ.)  –  թանձր ծուխ
Մուլք, մյուլք (արաբ.)  –  անշարժ 

կալվածք, հողեր, ունեցվածք
Մուհտաջ (թրք.)  –  պարտական
Մունդռիկ  –  անտեր, անպետք
Մուրազ (արաբ.)  –  նվիրական իղձ, 

փափագ, նպատակ
Մուֆտա, մուհտա (պրսկ.)  –  ձրի

Յազըչի, եազըչի (թրք.)  –  գրագիր
Յալ, եալ (պրսկ.)  –  լանջ, բարձունք, 

բաշ
Յարխէին  –  հանգիստ
Յարչ, յարջ (բրբ.)  –  արջ
Յեդ (թրք.)  –  օտար, ուրիշ
Յերա (թրք.)  –  վերք
Յիրուր յեդնա (բրբ.)  –  իրար ետևից
Յորղա (թրք.)  –  ձիու սրընթաց վազք
Յօրթում ուտել (բրբ.)  –  երդվել

Նալ  –  պայտ
Նալբաքի (արաբ., պրսկ.)  –  թեյի 

ափսե, պնակ
Նալլաթ (արաբ.)  –  անեծք
Նահալի  –  փոքր ներքնակ
Նաղար  –  արտերի միջակա 

սահման
Նամարդ (պրսկ.)  –  տմարդի, ստոր, 

անազնիվ
Նանի (բրբ.)  –  մայրիկ (մորը դիմելու 

ձև)
Նաստանի, նասրանի (արաբ., 

պրսկ.)  –  բառացի՝ նազովրեցի, 
այսինքն՝ քրիստոնյա, 
անհավատ

Նասրադին (արաբ.)  –  անհավատ
Նարդիվան (բրբ.)  –  աստիճան
Նի ընկնել (բրբ.)  –  ներս ընկնել
Նիաթ  –  անեծք, չար աչքի 

ազդեցություն
Նինրի տալ  –  գործ անելիս 

ցածրաձայն երգել
Նղըղել (բրբ.)  –  ննջել
Նօքար (պրսկ.)  –  ծառա

Շահի (պրսկ.)  –  պարսկական դրամ՝ 
5 կոպեկի արժեքով

Շհանոց  –  հինգ կոպեկանոց
Շահ լինել (բրբ.)  –  օգտակար լինել
Շամի, չամ (թրք.)  –  սոճի
Շաշ (բրբ.)  –  անխելք, հիմար, գիժ
Շաջ, սաճ (թրք.)  –  երկաթե թիթեղ, 

որի վրա հաց են թխում
Շըհու (բրբ.)  –  սրինգ
Շըշակ, շիշակ (թրք.)  –  բառացի` 

մատղաշ, բարձրահասակ ու 
նուրբ

Շըքռուկ (բրբ.)  –  ոտները լայն 
բացած

Շիմշիրի (պրսկ.)  –  տոսախ
Շիրդուն, շրդուն (պրսկ.)  –   

անասունի ստամոքսի մի մասը, 
որով պանրի մակարդ են 
պատրաստում

Շլինք (բրբ.)  –  վիզ
Շկօլ (ռուս.)  –  դպրոց
Շհար (պրսկ.)  –  քաղաք
Շվաք  –  ստվեր

Ոռք (բրբ.)  –  ստորոտ
Ոտն անել  –  կանգնեցնել
Որդի (բրբ.)  –  որտեղ
Որց (բրբ.)  –  ամորձատած խոյ, արու
Որցակ (բրբ.)  –  աքլոր
Որփուէրի  –  որբևայրի

Չադիր (թրք.)  –  վրան
Չալ  –  խատուտիկ
Չալիկ (բրբ.)  –  գավազան, 

ձեռնափայտ
Չալիշ գալ  –  ջանք թափել, տանջվել
Չախ (թրք.)  –  ժամանակ
Չախալ, չախկալ  –  շնագայլ
Չախմախ (թրք.)  –  կայծքար, 

հրահան
Չախու (թրք.)  –  գրպանի դանակ, 

գրչահատ
Չաղրաթ (պրսկ.)  –  մետաքսե 

գլխաշոր
Չամ  –  վարձ
Չանա (պրսկ.)  –  ծնոտ, կզակ
Չանգ  –  մշուշ, թանձր մառախուղ
Չանգալ (պրսկ.)  –  ձկնորսական 

կարթ
Չանչուրբաղ  –  նախշուն թել
Չարա  –  ճար, հնար
Չարթ  –  աղավնու մեծության թռչուն
Չարխի  –  չարխաքաշ, կոկիկ, 

անթերի
Չարոզ, չարազ  –  չոր միրգ
Չարվա (պրսկ.)  –  չորքոտանի
Չեղ (բրբ.)  –  եղեգ, վրանի պատերը 

ծածկող հյուսվածք եղեգից և 
բարակ փայտերից

Չէրչի, չարչի (թրք.)  –  շրջիկ 
մանրավաճառ, փերեզակ

Չըլխանա (պրսկ.)  –  պղնձե կաթսա
Չըքառուկ (բրբ.)  –  փորսուղ
Չիբուխ (պրսկ.)  –  ծխամորճ
Չիմ (բրբ.)  –  բոլորը
Չիմնու  –  բոլորի
Չինովնիկ (ռուս.)  –  աստիճանավոր, 

պետական պաշտոնյա
Չլա մտնել  –  ձմռանը խոր քուն 

մտնել (արջի մասին)
Չխպլիկ  –  փոքր դանակ
Չխրթմա, չխարթմա  –  հիմնականում 

հավի մսով և սոխով թանձր 
ապուր (տարածված նաև 
Իրանում և Վրաստանում)

Չկել (բրբ.)  –  մինչև
Չհաս  –  մերձավոր ազգակցության 

պատճառով արգելվող 
ամուսնություն

Չղրախ  –  գետի քարքարոտ հուն
Չղուլութին  –  խարդախություն
Չոբանքարա  –  թյուրքական քոչվոր 

ցեղ
Չորթմա (թրք.)  –  քառատրոփ
Չրաղդան (պրսկ.)  –  ճրագահանդես, 

հրավառություն
Չուլ (թրք., պրսկ.)  –  հասարակ 

գործվածք, քուրձ
Չուխա (թրք.)  –  տղամարդու բրդե 

կտորից երկար վերարկու
Չունքի (պրսկ.)  –  քանի որ
Չուստ (բրբ.)  –  շուտ
Չուրումիշ լինել (թրք. 

բաղադրիչով)  –  տանջվել, 
տրորվել

Չուչխէլ (վրաց.)  –  ընկույզով քաղցր 
շարոց

Չուչուստ  –  շուտ-շուտ
Չօթօլ (բրբ.)  –  հյուղակ
Չօլ (թրք.)  –  հանդ, դաշտ, անապատ
Չօմբախ, չոմբախ 

(թրք.)  –  հովվական հաստ գլխով 
գավազան

Պախրա (բրբ.)  –  եղջերու
Պահարան  –  ավանդատուն
Պահպանիչ  –  հավատացյալներին 

օրհնելու կարճ աղոթք
Պաճիճ  –  բրդե գունավոր թելերից 

գործած զանկապան
Պատան  –  դիակը փաթաթելու 

սպիտակ սավան
Պապիրոզ (ռուս.)  –  ծխախոտի 

գլանակ
Պատ տալ (բրբ.)  –  շրջանցել
Պատրոն  –  սկեսրայր
Պարտակել  –  պահել, հետքը 

կորցնել
Պելացած (բրբ.)  –  ապշած 

(փոխառություն Արցախի 
բարբառից)

Պէծ  –  կայծ
Պըտղունց  –  մատների ծայրը
Պլէտ (ռուս.)  –  մտրակ
Պլօլիկ  –  կլոր, ուղիղ
Պկու (բրբ.)  –  եղեգից պատրաստած 

սրինգ
Պոչիք  –  թավա
Պրիստավ (ռուս.)  –  գավառային 

ոստիկան
Պուճախ (թրք.)  –  տան անկյուն
Պուտ  –  կակաչի տեսակ
Պուտ-պուտ  –  խաղի տեսակ
Պօզ  –  եղջյուր, ծայր, ելունդ
Պօղացել  –  շիկացել
Ջագան (վրաց.)  –  կախան
Ջահրա (պրսկ., թրք.)  –  ճախարակ
Ջան  –  մարմին, հոգի (թրք. 

ծագմամբ՝ հոգի)
Ջանավար (պրսկ.)  –  գայլ, գազան, 

հրեշ
Ջանըմսան (թրք.)  –  կեցցես, 

բառացի՝ հոգիս ես, հարազատս
Ջառմա (արաբ.)  –  տուգանք, վնաս
Ջիգր (թրք.)  –  հակառակություն, 

բարկություն, վրեժ, ոխ
Ջիդա  –  տեգ, նիզակ, աշտե

Ջիլիզ (բրբ.)  –  առավել ևս
Ջիլ տալ  –  ձգվել
Ջիրիդ (արաբ.)  –  մականախաղ
Ջխտանոց  –  արծաթե դրամ
Ջխտափանդի  –  զույգերով խաղ 
Ջհել (բրբ.)  –  հանդիպել, պատահել
Ջոկել (բրբ.)  –  զատել, տարբերել
Ջոմարդ (պրսկ.)  –  առատաձեռն, 

վստահ, համարձակ
Ջրվեթ  –  ջուր թափել՝ միզել
Ջուղաբ (արաբ.)  –  պատասխան
Ջուջուլապաշար 

(բրբ.)  –  ճնճղապաշար
Ջուրտուքշե (բրբ.)  –  տղաների խաղ, 

հավանաբար, վազքի մրցում

Ռազբօինիկ (ռուս.)  –  ավազակ
Ռազի կենալ 

(արաբ.)  –  համաձայնվել
Ռահմ (արաբ.)  –  գութ, խիղճ
Ռուզգ (արաբ., պրսկ.)  –  ապրուստ, 

բաժին
Ռուջահ  –  հանդիպել, պատահել 
Ռուքար (արաբ., պրսկ.՝ ռուք 

արմատից)  –   անկյունաքար, 
փխբ.՝ ապավեն, հույս

Սաբաբ (արաբ.)  –  միջնորդ, 
պատճառ

Սազանդար (պրսկ.)  –  սազ նվագող, 
երաժիշտ

Սալախանութին  –  անկարգություն
Սալակ  –  փոքր հյուսածո կողով
Սալամ  –  կաքավների ցեղի թռչուն
Սախատ (արաբ., 

պրսկ.)  –  խեղանդամ
Սաղ (թրք.)  –  կենդանի, ամբողջ
Սաղացնել  –  մի անպետք բան լավի 

տեղ անցկացնել, վաճառել
Սաղմալ  –  կթվող ոչխար
Սամի  –  կենդանուն լծելու կարճ 

ձողեր, որ մտցնում են լծի մեջ 
Սանձկէփ  –  գութանի առջևի լուծը

Սաս (թրք.)  –  ձայն
Սարդար (պրսկ.)  –  գլխավոր, մեծ
Սարիգող  –  ձկան տեսակ
Սարքել (բրբ.)  –  սկսել
Սաքսոնի  –  պղնձե աման
Սգարակ  –  փայտե խցան
Սըզալամիշ էլավ (թրք. 

ծագմամբ)  –  ցավից ցնցվեց
Սիմ (պրսկ.)  –  պղնձե բարակ լար
Սիմինդ, սիմինդր (բրբ., հուն. 

ծագմամբ)  –  եգիպտացորեն 
Սին  –  սյուն
Սինի (պրսկ.)  –  սկուտեղ
Սիպի (բրբ.)  –  խիտ, համասեռ
Սիպտակ ջուր  –  փխբ.՝ օղի
Սլուլիկ (բրբ.)  –  երկարավուն
Սլքուիլ, սլքվիլ  –  սողոսկել
Սկարէի (ռուս.)  –  արագ
Սհաթ (արաբ.)  –  ժամ
Սհաթսազ (պրսկ.)  –  ժամագործ
Սղնախ (թրք.)  –  ամրոց, ամրություն
Սոխախկ (բրբ.)  –  գյուղական տան 

բակ, նախասրահ
Ստակած (բրբ.)  –  սատկած
Ստաքան (ռուս.)  –  բաժակ
Սրված (բրբ.)  –  պատրաստ, 

զուգված
Սուբահ (թրք.)  –  ստերջ 
Սուրու (թրք.)  –  նախիր, երամակ, 

հոտ, ոհմակ, խումբ
Սևադեղնումը  –  սև գույնով, 

սևադեղին-մուգ դեղին
Սօկօն (բրբ.)  –  սունկ
Սօսին տալ  –  ծածանվել
Սօրօլ տալ  –  շորորալ 

Վադա (արաբ.)  –  ժամանակ, 
պայմանաժամ

Վաթան (արաբ.)  –  հայրենիք 
Վալլահ 

(արաբ.)  –  մահմեդականների 
երդումը (Աստված վկա)

Վախտ, վոխտ (արաբ., 
պրսկ.)  –  ժամանակ

Վայնաչարի (պրսկ.)  –  մի կերպ, 
կամա-ակամա

Վայվլիկ (բրբ.)  –  լացուկոծ
Վարամ (պրսկ.)  –  թոքախտ
Վերստ  –  երկարության ռուսական 

հին չափ՝ 1,06 կմ
Վէր հատել (բրբ.)  –  ծեծել
Վէրու (բրբ.)  –  վայրի
Վէրքաշված (բրբ.)  –  ապշած
Վիլալար  –  թելի փաթույթ
Վշտլի տալ (բրբ.)  –  թափառել
Վրա էրկու  –  երկրորդ
Վրա կալավ  –  սկսվեց (անձրևի 

մասին)
Վրա հարել (բրբ.)  –  սեղմել
Վրաուրդ, բրավուրդ անել  –  նկատել

Տալդա (թրք.)  –  պատսպարված, 
մեկուսի

Տակռի (բրբ.)  –  արմատ
Տագըթմիշ անել (թրք. 

բաղադրիչով)  –  ցրել
Տամար (թրք.)  –  երակ, զարկերակ
Տանըստանու (բրբ.)  –  տնեցիներով
Տապլա (բրբ.)  –  թռչունի մատաղ
Տառթ, տարթ (բրբ.)  –  մարմնի վրայի 

կեղտի շերտ
Տաւար, տավար  –  խոշոր 

եղջերավոր անասուն
Տավարաշուն  –  նախրի պահապան 

շուն
Տարթու տալ (բրբ.)  –  ուժգին ձգել
Տարս (բրբ.)  –  տարիք
Տափ  –  տափարակ գետին, դաշտ
Տափվոր  –  ցանած արտը տափանող
Տզաթևել (բրբ.)  –  կուչ գալ, 

խեղճանալ
Տէրէտէր անել  –  ամեն մեկն իր 

տիրոջը հասցնել
Տըբր, դըբըռ  –  արու այծ

Տըտիպ  –  բույս, որից սև ներկ են 
ստացել

Տխլքի  –  տխլենի
Տկզել  –  ուռչել, կշտանալ
Տկռահան (բրբ.)  –  արմատախիլ
Տղարջուղ  –  կաշվե պայուսակ
Տպանուկի (բրբ.)  –  պահմտոցի
Տվարած (բրբ.)  –  նախրապան
Տրեխչվան, տրխետան 

(բրբ.)  –  տրեխը կապելու ոլորած 
թել

Տրօիկա, տրոյկա (ռուս.)  –  եռաձի 
կառք

Տուկլուզ (բրբ.)  –  մերկ
Տուշաչ  –  սևաչյա
Տուտ (բրբ.)  –  ծայր
Տուտսաղ (թրք.)  –  ստրուկ
Տուր չտալ (բրբ.)  –  չզիջել
Տուր տալ (բրբ.)  –  ծեծել
Տօլչա (թրք.)  –  ջուր խմելու գավաթ

Ցելուտատեղ  –  վարելահող, որը 
վարում են և նույն տարում 
օգտագործում

Ցոնցող  –  ճառագայթ 

Ուլախ (բրբ.)  –  լծկան կենդանի, 
գրաստ

Ուղուր (թրք.)  –  հաջող, բարի, 
հաջողություն

Ուղուփ (բրբ.)  –  ունակություն
Ումբր, ումր (արաբ)  –  կյանք, արև
Ումուդ (պրսկ., թրք.)  –  հույս
Ունգլուկ, ունկլուկ (բրբ.)  –  գոգնոց
Ունձ  –  հունձ
Ուշաբ (բրբ.)  –  վիշապ
Ուջա  –  ազդրագլուխ
Ուրթ (թրք.)  –  սարի վրանատեղի
Ուրթավոր  –  սարի բնակավայրի 

բնակիչ

Փաթմախաթուն  –  խաթուն կին

Փաթրեթ (ռուս.)  –  պատկեր, 
դիմանկար

Փալա  –  փարթամ
Փալուտակ (պրսկ.)  –  հրուշակ
Փահլէվան (պրսկ.)  –  ըմբիշ
Փասա փուսա (թրք.)  –  մանր 

իրեղեններ
Փարչ  –  կավե կամ պղնձե փոքր 

աման
Փէշակ (պրսկ.)  –  արհեստ
Փէշքաշ (պրսկ.)  –  նվեր, ընծա
Փէին (բրբ.)  –  գոմաղբ
Փիլոն  –  անթև վերարկու
Փիքր (արաբ.)  –  մտածմունք, 

մտատանջություն
Փլան  –  այնինչ, այսինչ
Փոզմիշ անել (թրք. 

բաղադրիչով)  –  ձախողել, 
փչացնել

Փոչի  –  բոված եգիպտացորեն
Փռանգ, ֆրանկ  –  եվրոպացի, 

կաթոլիկ, բառացի՝ ֆրանսիացի

Քադակ  –  սրբի «ծառա», որն 
ուխտավայրերում գուշակություն 
էր անում

Քաթմաթ  –  ուտելի արմատով, 
կապույտ ծաղիկներով բույս

Քալաղա (պրսկ.)  –  գլխի մետաքսե 
նուրբ ծածկոց, թաշկինակ

Քահլան (քյահլան, 
քոհլան)  –  արագավազ, հրեղեն 
ձի

Քամբաղտ  –  անբախտ
Քանդիրբազ, քանդրբազ (թրք., 

պրսկ.)  –  լարախաղաց
Քանքուլ, քաքուլ  –  ճակատին իջնող 

մազափունջ
Քաշ անել (բրբ.)  –  կախել
Քաշվել (բրբ.)  –  ամաչել
Քարմաղ  –  խոշոր անցքերով մաղ
Քաֆթառ  –  պառավ
Քեթխուդա (պրսկ.)  –  գյուղական 

իշխան, հեղինակավոր մարդ
Քէսատ  –  սակավ
Քըրդեվար  –  քրդերեն
Քըցքըցալ  –  հոգնել
Քթոց  –  ճյուղերից հյուսած կողով
Քիլա  –  ջնարակած փոքր կճուճ
Քիմսանա (թրք.)  –  ոչ ոքի
Քիսա (պրսկ.)  –  քսակ
Քիստ  –  հասկի, ձկան փուշ
Քշերաեզնարած  –  գիշերը լծկանը 

պահող հոտաղ
Քոթուկ (բրբ.)  –  կոճղ
Քոմակ, քոմագ (թրք.)  –  օգնություն
Քոշ (պրսկ.)  –  ոտնաման
Քոսագելի (թրք.)  –  լարախաղացի 

ծաղրածու
Քրդընքակալ  –   հնձվորի հագուստ
Քուլփաթ (արաբ., 

թուրք.)  –  երեխաներ, ընտանիք
Քունջ (պրսկ.)  –  անկյուն
Քուշուշկ  –  շղարշ, քող
Քուչա (պրսկ.)  –  փողոց
Քուռա  –  մանր ականջներով 

կենդանի
Քուրքչիխանա (պրսկ., 

թրք.)  –  մուշտակագործի 
արհեստանոց

Քօլօզ  –  թաղիքե կամ բրդե 
քրդական գլխարկ, նաև՝ 
կանացի գլխանոց

Քօլք  –  գործվածքի վրայի և 
սանդերքի մազմզուկ

Քօխվա, քյոխվա  –  գյուղի 
կառավարիչ, տանուտեր, 
գյուղապետ

Քօռաբով (բրբ.)  –  բու
Քօք (թրք.)  –  արմատ 
Օբա (թրք.)  –  սարի ամառային 

բնակավայր

Օեաղ, օյաղ (թրք.)  –  սթափ, արթուն
Օզանգու (թրք.)  –  ասպանդակ
Օզանգու տալ  –  ասպանդակել

Օթախ (թրք.)  –  սենյակ
Օին (թրք.)  –  խաղ, կատակ, 

փորձանք
Օլու (թրք.)  –  դիակ
Օխչա, օխչի  –  ձուկ բռնելու ծուղակ
Օխտը (բրբ.)  –  յոթ
Օղբաթ (արաբ.)  –  պատահար
Օղլուշաղ (թրք.)  –  ընտանիք, կին
Օճօրք  –  առաստաղ
Օնղատին  –  բարեբախտաբար
Օչում  –  ոչ ոքի
Օչուր  –  ոչ մի տեղ
Օպկէն կպչել  –  խիստ ծարավել
Օսմանլու  –  օսմանցի, օսմանյան 

երկիր

Օրթալուղ (թրք.)  –  արանք
Օրթում (բրբ.)  –  երդում
Օրօն անել (բրբ.)  –  նայել, հետևել, 

հոգ տանել
Օրօշտոտալ  –  հորանջել
Օքմին, ոքմին (բրբ.)  –  մարդ, 

արարած

Ֆուրգուն, ֆուրգոն (ռուս.)  –  չորս 
ձիով բեռնասայլ

Ֆօնըքի (բրբ.)  –  հոնի (ծառ)
Ֆօր (բրբ.)  –  հոր
Ֆօրթ (բրբ.)  –  հորթ
Ֆօրսկան (բրբ.)  –  որսորդ, որսկան
Ֆօքի (բրբ.)  –  հոգի

ՀԱՊԱՎՈՒՄՆԵՐ

ԴԱՆ	 –	 Դաշտային ազգագրական նյութեր
ԴՀՎ	 –	 Դիվան հայ վիմագրության
ԼՀԳ	 –	 Լրաբեր հասարակական գիտությունների
ՀԱԱ	 –	 Հայաստանի ազգային արխիվ
ՀԱԻ	 –	 Հնագիտության և ազգագրության ինստիտուտ
ՀՊԹ	 –	 Հայաստանի պատմության թանգարան
ՊԲՀ	 –	 Պատմաբանասիրական հանդես
МИЭБГКЗК	 –	 Материалы для изучения экономического быта 

государственных крестьян Закавказского края
ЦГИА	 –	 Центральный государственный исторический архив

ԲՈՎԱՆԴԱԿՈՒԹՅՈՒՆ

Առաջաբան	 5
Թէ ժողովուրդը ինչպե՞ս ա պահում աւանդութիւնները  

եւ իրան կեանքի անցկացած բաները	 32
Բարեկենդան	 39
Ազգային աշխարհօրէն առածից (մասալէքի) վրայ	 42
Վաղու իգահատցիք 	 46
Եթիմ լոռըցի	 96
Լօռու գիւղական կեանքից պատկերներ	 156
Վարդ եւ Մանիշակ	 167
Բառարան	 199
Հապավումներ	 214



ՀԻՆ ԱՅԳԵՀԱՏԸ  
ԵՎ 

ԱՅԳԵՀԱՏՑԻՆԵՐԸ

Կազմող և խմբագիր՝
ՍՈՒՐԵՆ ՀՈԲՈՍՅԱՆ

Սրբագրիչ՝  
Անժելա Ամիրխանյան

Էջադրում և ձևավորում՝ 
Արթուր Հարությունյան

Կազմի լուսանկարը՝ 
Կարլեն Սայադյանի

_____________________________________
Տպաքանակը՝ 100 օր.

Տպագրվել է «Հայկարլի» ՍՊԸ տպարանում
Երևան, Կիևյան 18/6

Հեռ. 043 107 090






